
ᐃᖃᓗᐃᑦ 
 
 

ᐅᖃᖅᑎ: ᔭᐃᒥᓯ ᐋᕆᐊᒃ, ᒪᓕᒐᓕᐅᖅᑎ 



ᒪᓕᒐᓕᐅᕐᕕᒃ ᓄᓇᕘᒧᑦ 
ᐅᖃᖅᑎ 

ᐲᑕ ᕿᓚᕝᕙᖅ  
(ᐸᓐᓂᖅᑑᖅ) 

ᐃᒃᓯᕙᐅᑕᖅ, ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓄᑦ ᑲᑎᒪᔨᒃᑯᓐᓄᑦ 
 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ 
(ᓇᑦᑎᓕᒃ) 

ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐊᕐᓇᐃᑦ ᑲᑎᒪᔨᖅᔪᐊᖏᓐᓄᑦ 
 

ᐊᖓᔪᖅᑳ ᐅᓛᔪᒃ ᐊᑭᓱᒃ 
(ᕿᑭᖅᑖᓘᑉ ᓂᒋᐊᓂ) 

ᒥᓂᔅᑕ ᑲᒪᒋᔭᓕᒃ ᓄᓇᕘᒥ 
ᐃᒡᓗᓕᕆᔨᖅᔪᐊᒃᑯᓐᓂᑦ 

 
ᑕᐃᕕᑎ ᐊᓚᕋᓚᒃ 

(ᐊᕐᕕᐊᑦ) 
 

ᔭᐃᒥᓯ ᐋᕆᐊᒃ 
(ᐅᖅᑯᒻᒥᐅᑦ) 

ᐅᖃᖅᑎᐅᑉ ᑐᓪᓕᐊ; 
ᐃᒃᓯᕙᐅᑕᐅᖃᑕᐅᔪᖅ, 

ᒪᓕᒐᓕᐅᖅᑐᐃᓐᓇᓕᒫᓄᑦ 
 

ᔭᐃᒥᓯ ᐊᕐᕚᕐᓗᒃ 
(ᑐᓄᓂᖅ) 

 
ᓖᕙᐃ ᐹᓇᐸᔅ 
(ᖁᑦᑎᒃᑐᖅ) 

ᐃᒃᓯᕙᐅᑕᖅ, ᒪᓕᒐᓕᐅᖅᑏᑦ 
ᐊᑕᖏᖅᑎᓪᓗᒋᑦ; ᐃᒃᓯᕙᐅᑕᐅᖃᑕᐅᔪᖅ, 
ᒪᓕᒐᓕᐅᖅᑏᑦ ᑲᑎᒪᔨᕋᓛᖑᑎᓪᓗᒋᑦ 

 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ 

(ᑲᖏᖅᖠᓂᐅᑉ ᓂᒋᐊᓂ - ᑎᑭᕋᕐᔪᐊᖅ) 
ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ ᓄᓇᓕᓐᓂ  

ᐊᒻᒪ ᒐᕙᒪᒃᑯᓐᓂ ᐱᔨᑦᑎᕋᐅᑎᓂᑦ 
 

 
 
 

ᑕᒑᖅ ᑰᓕ 
(ᑲᖏᖅᖠᓂᐅᑉ ᑐᓄᕕᐊᓂ) 
ᑲᑎᒪᔨᕋᓛᓕᐅᖅᑎᒃᑯᑦ          

 
ᔫ ᐋᓚᓐ ᐃᕝᔭᕈᑕᐃᓚᒃ 

(ᖁᕐᓗᖅᑑᖅ) 
ᐃᒃᓯᕙᐅᑕᐅᑉ ᑐᓪᓕᐊ, ᒪᓕᒐᓕᐅᖅᑏᑦ 

ᑲᑎᒪᔨᕋᓛᖑᑎᓪᓗᒋᑦ; 
ᐃᒃᓯᕙᐅᑕᐅᖃᑕᐅᔪᖅ, 

ᒪᓕᒐᓕᐅᖅᑎᑐᐃᓐᓇᓕᒫᓄᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
ᐲᑕ ᑲᑦᑐᒃ 
(ᓴᓂᑭᓗᐊᖅ) 

 
ᓯᑏᕝ ᒪᑉᓴᓚᒃ 
(ᐊᑯᓪᓕᖅ) 

ᐃᒃᓯᕙᐅᑕᐅᖃᑕᐅᔪᖅ, ᒪᓕᒐᓕᐅᖅᑏᑦ 
ᐊᑕᖏᖅᑎᓪᓗᒋᑦ 

 
ᐊᖓᔪᖅᑳ ᐸᑎᖅ ᓇᑦᑎᖅ 

(ᓇᓄᓕᒃ) 
ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐃᖅᑲᓇᐃᔭᖅᑎᓂᑦ 

ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 
 

ᓯᕗᓕᖅᑎ ᐹᓪ ᐅᑲᓕᖅ 
(ᐃᖃᓗᐃᑦ ᐅᐊᓐᓇᖓᓂ) 

ᓯᕗᓕᖅᑎ; ᒥᓂᔅᑕ 
ᐃᖅᑲᖅᑐᐃᔪᓕᕆᓂᕐᒧᑦ; ᒥᓂᔅᑕ ᒐᕙᒪᒃᑯᑦ 

ᓯᕗᓕᖅᑎᖏᓐᓂ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᓂᕐᒥ 

 

ᑮᑦ ᐲᑕᓴᓐ 
(ᐃᖃᓗᑦᑑᑦᑎᐊᖅ) 

ᑲᑎᒪᔨᕋᓛᓕᐅᖅᑎᒃᑯᑦ 
 

ᐊᖓᔪᖅᑳ ᐃᐊᑦ ᐲᑯ 
(ᐃᖃᓗᐃᑦ ᑲᓇᓐᓇᖓᓂ) 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 
ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒥᒃ 

 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ 

(ᖃᒪᓂᖅᑐᐊᖅ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 
ᑲᑎᒪᔨᒃᑯᓐᓄᑦ; ᒥᓂᔅᑕ 
ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᓪᓗ 

 
ᐊᖓᔪᖅᑳ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᑦ 
 

Hᐊᓐᑕ ᑐᑐ 
(ᐃᖃᓗᐃᑦ ᕿᑎᖓᓂ) 
ᑲᑎᒪᔨᕋᓛᓕᐅᖅᑎᒃᑯᑦ 

 
 

 
ᐊᐅᓚᑦᑎᔩᑦ 

ᐊᓪᓚᑦᑎ ᔮᓐ ᑯᐊᒃ 
 

ᐊᒡᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᑲᑎᒪᔨᕋᓛᓄᑦ ᐊᓪᓚᑦᑎ 
ᖂᔪ ᓄᓱᑦᑕᖅ 

 ᒪᓕᒐᓕᕆᔨ 
ᓲᓴᓐ ᑰᐸ   

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 
ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ 
ᐅᓪᓗᑐᐃᓐᓇᖅ, ᒫᑦᓯ 16, 2007 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᐅᖃᖅᑎ ᔭᐃᒥᓯ ᐋᕆᐊᒃ, ᔭᐃᒥᓯ 
ᐊᕐᕚᕐᓗᒃ, ᓖᕙᐃ ᐹᓇᐸᔅ, ᐊᖓᔪᖅᑳ ᓚᕖᓐᓂᐊ ᐸᕋᐅᓐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᓯᑏᕝ 
ᒪᑉᓴᓚᒃ, ᐊᖓᔪᖅᑳ ᐸᑎᖅ ᓇᑦᑎᖅ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, ᐊᖓᔪᖅᑳ 
ᑕᐃᕕᑦ ᓯᒪᐃᓚᒃ, ᐊᖓᔪᖅᑳ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳ ᔭᐃᒥᓯ ᐋᕆᐊᒃ): ᐅᓪᓛᒃᑯᑦ. ᒫᓐᓇ ᑐᒃᓯᐊᓂᒃᑯᑦ ᐱᒋᐊᖅᑎᑦᑎᒍᓐᓇᕐᒪᖔᖅ ᐊᐱᕆᔪᒪᔭᕋ 
ᒥᔅᑕ ᐊᓚᕋᓚᒃ. 
 
>>ᑐᒃᓯᐊᕐᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᐅᓪᓛᒃᑯᑦ, ᓯᕗᓕᖅᑎ, ᒥᓂᔅᑕᐃᑦ, ᒪᓕᒐᓕᐅᖅᑎᑦ ᓄᓇᕗᑦᒥᐅᑦ. (ᑐᓵᔨᒃᑯᑦ) 
ᓈᐃᓴᐅᑎᓕᒃ 2. ᒥᓂᔅᑕᐃᑦ ᐅᖃᐅᓯᖏᓐ. ᒥᓂᔅᑕ ᐊᒡᓘᒃᑲᖅ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 028 - 2(4): ᐃᕐᓂᓱᒃᓰᕕᒃ ᑲᖏᕐᖠᓂᕐᒥ (ᐊᒡᓘᒃᑲᖅ) 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᓐᓇ ᐃᕐᓂᓱᒃᓰᕕᒃ ᑲᖏᖅᖠᓂᕐᒥ ᐊᒃᓱᐊᓗᒃ 
ᑲᔪᓯᑦᑎᐊᖅᑐᖅ. ᓄᓇᕗᒻᒥᓗ ᖃᐅᔨᒪᔮᕆᔭᐅᑦᑎᐊᖏᑦᖢᓂ. ᖁᔭᓐᓇᒦᖅᐸᕗᑦ ᓄᓇᕗᒻᒥᐅᑦ ᑕᐃᑲᓂ ᐊᖏᕐᕋᒧᓐ 
ᖃᓂᕐᓂᖅᓴᒦᑦᖢᑎᒃ ᐃᒃᓂᔪᓐᓇᖅᓯᒻᒪᑕ. 
 
ᐊᒃᑑᕙ 1993-ᖑᑎᓪᓗᒍ, 453 ᓄᑕᕋᓛᑦ ᐃᓅᑎᑕᐅᓯᒪᓕᖅᑐᑦ, ᑲᒪᒋᔭᐅᓯᒪᓪᓗᑎᓪᓗ ᐃᕐᓂᓱᒃᓰᔨᓄᑦ ᑲᒪᔨᓄᓪᓗ.  
 
>>ᐸᑦᑕᑐᖅᑐᑦ 
 
ᐊᒻᒪᓗ ᑲᔪᓯᑦᑎᐊᖅᓚᐅᖅᖢᑎ. ᕿᕙᓪᓕᕐᒥᐅᓐ ᐅᓗᕆᐊᓇᖅᑐᒦᑦᑐᑦ ᐅᐊᓇᐸᐃᒧᑦ, ᑰᔾᔪᐊᕐᒧᓪᓘᓐᓃᑦ 
ᐃᕐᓂᔭᖅᑐᖃᑦᑕᖅᑐᖅ.  
 
ᑕᒪᓐᓇ ᐱᐅᔪᐊᓗᒃ ᐃᓚᒌᓄᑦ, ᑭᓯᐊᓂᓕ ᐅᕙᑦᑎᓄᑦᑕᐅᖅ ᐱᐅᓂᖃᒻᒥᔪᖅ. ᑕᐃᒃᑲᓂ ᐃᕐᓂᐊᕆᔭᐅᔪᑦ ᒫᓐᓂ 
$10,000-ᓂᒃ ᑮᓇᐅᔭᓂᒃ ᐊᑐᓐᖏᓂᖅᓴᐅᖃᑦᑕᖅᑐᒍᑦ.  
 
ᑭᕙᓪᓕᕐᒥᐅᑦ ᐊᕐᓇᐃᑦ ᑕᐃᑲᓂ ᐃᕐᓂᓱᒃᓰᕕᒻᒥ ᐃᒃᓂᖔᖃᑦᑕᕈᒪᔪᓐ, 42-ᖑᓚᐅᖅᑐᓐ ᐊᕐᕌᓂ ᐊᒻᒪᓗ 33-ᐳᓴᓐᒥᒃ 
ᐅᓄᖅᓯᒋᐊᒃᑲᓂᖅᖢᑎᒃ 2005-ᒥ. ᑕᒪᓐᓇ ᑲᔪᓯᑦᑎᐊᕋᓗᐊᖅᑎᓪᓗᒍ, ᓱᓖᓛᒃ ᓴᓇᕐᕈᑎᖃᐅᑦᑎᐊᖏᑦᑐᒍ ᐊᒻᒪᓗ 
ᐱᓕᕆᔾᔪᑎᖃᖏᓗᐊᖅᖢᑕ ᑕᒪᑐᒪ ᒥᒃᓵᓅᖓᔪᒥᒃ. 

ᐅᖃᖅᑏ, ᒪᓕᒐᓕᐅᖅᑏᑦ ᐱᖃᑎᒋᓗᒋᑦ ᖁᔭᓐᓇᒦᕈᒪᔭᒃᑲᑦ ᐃᕐᓂᓱᒃᓰᕕᒻᒥ ᐃᖅᑲᓇᐃᔭᖅᑏᑦ, ᐱᓗᐊᕐᓗᒍ ᓇᐅᔭ 
ᐅᐃᓕᐊᒻᔅ, ᐊᒃᓱᕈᖅᓯᒪᑦᑎᐊᖅᒪᓐ ᐊᒻᒪᓗ ᐊᖏᖅᓯᒪᑦᑎᐊᖅᖢᓂ ᐃᑲᔪᖅᑎᒋᔭᐅᔪᒪᓪᓗᓂ ᑭᕙᓪᓕᕐᒥᐅᓄᑦ 
ᕿᑐᓐᖓᓕᓐᓄᑦ, ᐃᓚᒌᓄᓪᓗ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐊᖓᔪᖅᑳᑦ ᐅᖃᐅᓯᖏᑦ. ᒥᓂᔅᑕ ᐲᑯ. 
  
ᐊᖓᔪᖅᑳᑉ ᐅᖃᐅᓯᖓ 029 - 2(4): ᐃᓕᓐᓂᐊᖅᑐᑦ ᖁᕙᓯᓐᓂᓖᑦ 3 ᓈᓴᐅᓯᕆᓂᕐᒧᑦ ᖃᐅᔨᓴᑕᐅᓂᖏ 

(ᐲᑯ) 
ᐊᖓᔪᖅᑳ ᐃᐊᑦ ᐲᑯ: ᐅᓪᓛᒃᑯᑦ, ᐅᖃᖅᑎᑦᑎᔩ. One of the best ways to maintain Academic status 
is through on-going student assessment as part of our instructions in our schools.  
 
During the past year, we have been working with our schools and District Education 
Authorities on school improvement plans. The purpose of the School Improvement Plan is to 
establish regular on-going ways of doing business in the schools.  
 
(ᑐᓵᔨᒃᑯᑦ) ᐊᒻᒪᓗ ᑲᑎᒪᔩᑦ ᐊᖓᔪᖅᑳᕆᔭᐅᔪᑦ ᐊᒻᒪᓗ ᓄᓇᖅᑲᑎᒌᑦ. ᖃᐅᔨᓴᐃᔪᒍᑦ ᓇᓕᐊ ᑲᔪᓯᑦᑎᐊᕐᒪᖔᑦ 
ᐊᒻᒪᓗ ᓇᓕᐊ ᐊᑐᖅᑕᐅᒍᑎᒃ ᐱᐅᓂᖅᐹᖑᓂᐊᕐᒪᖔᖏᑦ.  
 
ᑐᕌᒐᖃᖅᑐᒍᑦ ᐱᐅᓯᕚᓪᓕᖁᓪᓗᒋᑦ ᐃᓕᓐᓂᐊᕈᓯᕆᔭᐅᔪᑦ ᑕᒪᒃᑯᓄᖓ ᐃᓕᓐᓂᐊᖅᑎᓄᑦ. ᐸᕐᓇᐅᑎᑦᑕ ᐃᓚᖓᑦ 
ᒪᓕᒐᓕᐅᕈᒪᓪᓗᑕ ᖃᐅᔨᓴᐅᑎᓂᒃ ᖁᕝᕙᓯᓐᓂᓖᑦ 3, 6 ᐊᒻᒪᓗ 9 ᐊᒻᒪᓗ ᒍᕋᐃ 4 ᐊᒻᒪᓗ 7 ᐅᖃᐅᓯᓕᕆᓂᕐᒧᑦ 
ᑐᕌᖓᔪᑦ.  
 
ᐊᑐᖃᑦᑕᖅᑕᕗᑦ ᑕᒪᒃᑯᐊ ᐃᓕᓐᓂᐊᕈᑎᒃᓴᓕᐅᕈᑎᒋᔭᐅᓯᒪᔪᑦ ᐊᒻᒪᓗ ᖃᐅᔨᓴᖅᑐᖠᒍ ᐱᓕᕆᐊᓐᖑᖅᑎᑕᐅᓯᒪᔪᑦ 
ᓇᐅᒃᑯᑦ ᐱᐅᓯᕚᓪᓕᕈᓐᓇᕐᒪᖔᑦ ᐱᕙᓪᓕᐊᔾᔪᓯᖏᓪᓗ ᓇᐅᒃᑯᑦ ᐱᐅᓯᒃᑲᓐᓂᕈᓐᓇᕐᓂᐊᕐᒪᖔᑦ ᐊᒻᒪᓗ ᖃᓄᖅ 
ᐱᕙᓪᓕᐊᓂᖃᕐᒪᖔᑦ ᐃᓕᓴᖅᑏᑦ.  
 
ᖁᕕᐊᓱᑉᐳᖓ ᐅᓪᓗᒥ ᓂᓪᓕᐅᑎᖃᕈᓐᓇᕋᒪ ᖁᕝᕙᓯᓐᓂᓖᑦ ᒍᕋᐃ 3 ᖃᐅᔨᓴᐅᑎᖏᑦ ᐱᔭᕇᖅᓯᒪᓕᕐᒪᑕ ᐊᒻᒪᓗ 
ᐊᐃᐳᕉᓕᖅᐸᑦ ᐊᑐᓕᖅᑕᐅᓂᐊᖅᖢᓂ. ᓄᓇᕗᒻᒥ ᑖᒃᑯᐊ ᓴᓇᔭᐅᓯᒪᔪᑦ ᓄᓇᕗᒻᒥᑦ ᐃᓕᓴᐃᔩᑦ ᐊᖅᑯᑕᐅᓪᓗᑎᒃ 
ᐊᒻᒪᓗ ᐃᓚᒋᔭᐅᑐᐃᓐᓇᖅᖢᓂ ᖃᐅᔨᓵᕆᔭᑦᑎᓐᓄᑦ.  
 
ᑖᓐᓇ ᓯᕗᓪᓕᖅᐹᑦᑎᐊᖑᓂᐊᖅᑐᖅ ᓄᓇᕗᒻᒥ, ᐊᑏ ᑲᔪᓯᑦᑎᐊᖁᕙᕗᑦ ᑕᐃᒃᑯᐊ ᐃᓕᓴᖅᑏ ᐃᓕᓴᐃᔩᓪᓗ ᑖᓐᓇ 
ᐊᑐᓕᖅᑎᑕᐅᕙᓪᓕᐊᑎᓪᓗᒍ ᖃᐅᔨᐅᑦ ᐊᒻᒪᓗ ᓯᕗᓂᒃᓴᖓ ᖃᐅᔨᓴᐅᑎᒋᔭᐅᖃᑦᑕᕐᓂᐊᖅᑐᑦ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᓯᒪᐃᓚᒃ. 

ᐊᖓᔪᖅᑳᑉ ᐅᖃᐅᓯᖓ 030 - 2(4): ᓄᓇᕗᒻᒥ ᐅᒥᐊᕋᓛᖑᓂᖅᓴᐅᔪᓄᑦ ᑐᓚᑦᑕᕐᕖᑦ ᐅᓂᒃᑳᖏᑦ (ᓯᒪᐃᓚᒃ) 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᑎᒍᑦ): ᐅᖃᖅᑏ, ᐅᖃᐅᑎᖃᕈᒪᔪᖓ ᓄᓇᕗᒻᒥ ᐅᒥᐊᕋᓛᖑᓂᖅᓴᐅᔪᓄᑦ 
ᑐᓚᑦᑕᕐᕖᑦ ᐅᓂᒃᑳᖏᑦ ᐅᓪᓗᒥ ᓴᖅᑭᑕᐅᓂᐊᕐᒪᑕ.  
 
ᐃᓚᖏᑦ ᑕᒪᒃᑯᐊ ᑐᓴᕈᒪᔭᖃᕈᑎᖃᕐᓂᐊᖅᑐᒃᓴᐅᕗᑦ ᑖᒃᑯᓂᖓ ᐊᒻᒪᓗ 7-ᓂᑦ ᓄᓇᓕᓐᓂ 
ᑐᓚᑦᑕᕐᕕᓕᐅᕈᒪᓂᐊᖅᖢᑎᒃ. ᑖᓐᓇ ᐅᓂᒃᑳᖅ 2004-ᒥ ᐱᒋᐊᖅᑕᐅᓚᐅᖅᓯᒪᔪᖅ ᑲᑎᒪᔨᕋᓛᓄᑦ ᐃᓚᒋᔭᐅᓪᓗᑎᒃ 
ᓄᓇᕗᑦ ᒐᕙᒪᒃᑯᑦ ᑭᒡᒐᖅᑐᖅᑕᐅᓪᓗᑎᒃ ᐱᓕᕆᕝᕕᓐᓄᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᐋᖅᑭᒃᓱᐃᓪᓗᑎᒃ 
ᑲᑐᔾᔨᖃᑎᒌᓪᓗᑎᒃ ᑐᓚᑦᑕᕐᕕᒃᓴᓂᒃ ᓄᓇᕗᑦ ᐃᓗᐊᓂ. 
 
ᑕᐃᒪᐃᒃᑲᓗᐊᖅᑎᓪᓗᒍ ᑮᓇᐅᔭᖅᑐᕈᑏᑦ ᓄᓇᕗᒻᒥ ᑐᓚᑦᑕᕐᕕᓕᐅᕈᑏᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ 
ᐊᑭᓕᖅᑕᐅᔭᕆᐊᖃᕐᓂᐊᖅᑐᑦ. ᐱᕙᓪᓕᐊᔪᓕᕆᓕᒃᑯᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ ᐱᓕᕆᖃᑎᖃᕐᓂᐊᖅᑐᑦ 
ᑮᓇᐅᔭᖅᓯᐅᖅᑎᓪᓗᑕ ᐅᒥᐊᕋᓛᖑᓂᖅᓴᐅᔪᓄᑦ ᑐᓚᑦᑕᕐᕕᓐᓂᑦ ᓴᓇᓂᐊᖅᑎᓪᓗᑎᒃ ᓄᓇᕗᒻᒥ ᐊᒻᒪᓗ ᒥᓂᔅᑕ 
ᕼᐆᓐ ᐊᔭᐅᕆᓂᐊᖅᐸᕋ ᐃᑲᔪᕐᓂᖃᓪᓚᕆᓐᓂᐊᕐᒪᑦ ᑕᒪᓐᓇ. 
 
ᑲᓇᑕᐅᑉ ᒐᕙᒪᒃᑯᖏᓐᓄᑦ ᐃᑲᔪᖅᑕᐅᔪᒪᔪᒍᑦ ᐊᒻᒪᓗ ᓄᓇᕗᒻᒥᐅᑦ ᑕᐃᒫᑐᐃᓐᓇᖅ ᑲᓇᑕᒥᐅᑎᑐᑦ 
ᐱᖁᑎᕐᔪᐊᖃᐅᕐᓂᐊᕐᒪᑕ ᓄᓇᓕᓐᓂᑦ ᑮᓇᐅᔭᓕᐅᕈᑕᐅᒃᑲᓐᓂᕈᓐᓇᕐᓂᐊᕐᒪᑕ ᐊᒻᒪᓗ ᓇᒻᒥᓂᖅ 
ᒪᑭᒪᒍᓐᓇᖅᓯᓂᐊᕋᑦᑕ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᖏᑦ. ᓈᓴᐃᑎᓕᒃ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒥᔅᑕ ᐊᕐᕚᕐᓗᒃ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 056 - 2(4): ᖁᔭᓕᓂᖅ ᐃᓪᓗᖃᖅᑎᑕᐅᓂᕐᒧᑦ (ᐊᕐᕚᓗᒃ) 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᐅᓪᓗᑐᐃᓐᓇᐅᒻᒪᑦ ᓯᕗᓪᓕᖅᐹᒥ ᓂᓪᓕᓚᐅᓐᖏᓂᓐᓂ 
ᖁᔭᓐᓇᒦᕈᒪᓪᓗᒍ ᒥᔅᑕ ᒪᑉᓴᓚᒃ ᐊᒻᒪᓗ ᒪᓕᒐᓕᐅᖅᑏᑦ ᓇᑉᐸᓪᓗᐊᖏᖅᑲᐃᑦ ᓂᕆᑎᑦᑎᔪᐊᐱᐅᓚᐅᕐᒪᑕ 
ᖁᐊᖅᑐᖅᑎᑕᐅᓪᓗᑕᓗ.  
 
>>ᐸᑦᑕᑐᖅᑐᑦ 
 
ᐃᓛᓐᓂᓚᐅᓱᖔᓗᒃ, ᐅᖃᖅᑏ, ᒪᓕᒐᓕᐅᖅᑏᑦ ᐊᒻᒪᓗ ᒥᓂᔅᑕᐃᑦ ᑲᑎᓚᐅᖃᑦᑕᕐᒪᑕ 
ᖁᔭᓐᓇᒦᓚᐅᖅᓯᒪᑦᑎᐊᖅᑰᔨᓐᖏᑦᑐᑕᓗ ᑕᖅᑲᒃᑯᓂᖓ ᓂᕈᐊᖅᑎᑦᑎᓐᓂᑦ. ᑕᐃᒪᐃᑦᑑᒻᒪᑦ ᑎᑎᖅᑲᓂᒃ 
ᐅᖃᓕᒫᒐᓛᑲᐃᓐᓇᕈᒪᔪᖓ ᖁᔭᓐᓇᒦᖅᑕᐅᓗᓂ ᑖᓐᓇ ᒥᓂᔅᑕ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕᕆᔭᐅᔪᖅ, 
ᒨᓯᓯ ᑯᓐᓇᖅ ᐃᓪᓗᓕᕆᔨᒃᑯᓐᓃᓐᖔᖅᑐᖅ ᑎᑎᕋᕐᓂᖅᑐᓂ: 
 
“ᐱᕕᖃᕐᓂᓐᓂᑦ ᖁᔭᓐᓇᒦᕈᒪᕗᖓ ᒥᓂᔅᑕᒥᑦ ᐊᒻᒪᓗ ᐃᒃᓯᕙᐅᑕᕆᔭᐅᓪᓗᖓ ᒥᑦᑎᒪᑕᓕᒻᒥ ᐃᓪᓗᓕᕆᔨᒃᑯᓐᓄᑦ. 
ᑕᐃᓐᓇ ᑕᓪᓕᒪᑦ ᑲᑎᓐᖓᔪᑦ ᐃᓪᓗᑦ ᐃᓪᓗᓕᕆᔨᕐᔪᐊᒃᑯᓐᓂᑦ ᐱᓚᐅᖅᑕᕗᑦ ᐱᖃᑎᒋᔭᐅᓪᓗᑎᒃ ᓄᓇᕗᑦ 
ᒐᕙᒪᒃᑯᖏᑦ.  

ᖃᐅᔨᒪᔪᔅᓴᐅᕗᑎᑦ ᐃᓪᓗᑭᔅᓴᕋᑦᑕ ᒥᑦᑎᒪᑕᓕᒻᒥ ᐊᒻᒪᓗ ᑕᐃᓐᓇ ᑕᓪᓕᒪᑦ ᑲᑎᓐᖓᔪᖅ ᐊᒃᓱᐊᓗᒃ 
ᐃᑲᔪᕐᓂᖃᕐᓂᐊᖅᑐᖅ ᒫᓂ 42-ᓂᒃ 50-ᓄᑦ ᑎᑭᑦᑐᒍ ᐅᑕᖅᑭᒻᒪᑕ ᐃᓪᓗᔅᓴᒥᓐᓂᒃ ᐃᒻᒥᓄᑦ ᐊᒻᒪᓗ ᐃᓚᒥᓐᓄᑦ.  
 
ᒥᑦᑎᒪᑕᓕᒻᒥᐅᑕᐃᑦ ᐃᓪᓗᓕᕆᔨᒃᑯᖏᑦ ᖃᐅᔨᒃᑲᖅᑕᐅᓚᐅᕐᒥᔪᑦ ᒪᕐᕈᒃᑲᓐᓃᓐᓂᒡᒎᖅ ᑕᓪᓕᓂᒃ ᑲᑎᓐᖓᔪᑯᓂᑦ 
ᐃᓪᓗᑖᖅᑎᑕᐅᓂᐊᕐᒪᑕ ᐊᐅᔭᐅᓂᐊᖅᑐᒥ ᐃᓪᓗᓕᕆᔨᕐᔪᐊᒃᑯᑎᒎᖅᑐᒥᑦ, ᐊᖅᑯᑕᐅᓗᑎᒃ. ᖁᔭᓐᓇᒦᕈᒪᕙᒋᑦ ᒥᓂᔅᑖ 
ᐃᓪᓗᑖᖅᑎᑕᐅᓐᖑᐊᑕᖅᓯᓐᓇᕋᑦᑕ ᐃᓕᔅᓯᓐᓂᑦ.”  
 
ᒨᓯᓯ ᑯᓐᓇᐅᑉ ᑎᑎᕋᖅᑕᖏᑦ ᐃᓪᓗᓕᕆᔨᒃᑯᓐᓃᓐᖔᖅᑐᓂ ᒥᑦᑎᒪᑕᓕᒻᒥᑦ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖅᑲᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᖁᑦᑎᑦᑐᕐᒥᐅᑦ ᒪᓕᒐᓕᐅᖅᑎᖓ, ᒥᔅᑕ 
ᐹᓇᐸᔅ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 057 - 2(4): ᓇᓪᓕᐅᑎᑦᑎᐊᖁᔨᔪᖅ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓇᖏᖅᓯᔾᔪᑎᖃᖅᑐᖓ, ᐊᑯᓪᓕᕐᒥᑦ ᒪᓕᒐᓕᐅᖅᑎᖓ ᖃᐅᑉᐸᑦ 24-
ᖑᕐᓂᐊᓕᕐᒪᑦ ᑖᓐᓇ ᓇᓪᓕᐅᑎᕆᓂᐊᖅᑕᒐ 24-ᖑᑐᐃᓐᓇᕐᓗᓂ ᖁᕕᐊᓲᑎᒋᓪᓗᒍ ᐊᒻᒪᓗ 
ᓇᓪᓕᐅᑎᖃᑎᒋᓂᐊᖅᑕᖏᑦ ᖁᕕᐊᓲᑎᖃᑎᒋᔪᒪᓪᓗᒋᑦ, happy birthday-ᕈᒪᓪᓗᒋᓪᓗ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐸᓇᐸᔅ. ᒪᓕᒐᒐᓕᐅᖅᑏᑦ ᐅᖃᐅᓯᖏᑦ. ᑲᖏᕐᖠᓂᐅᑉ ᐅᐊᓐᓇᖓᓄᑦ 
ᒪᓕᒐᓕᐅᖅᑎ, ᒥᔅᑕ ᑰᓕ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 058 - 2(4): ᐱᐅᓯᑎᑦᑎᐊᖁᔨᔪᖅ ᐃᓅᓯᖏᓐᓂ ᓄᓇᕗᒻᒥᐅᓂᑦ 

ᑭᖑᕚᕆᓂᐊᖅᑕᑎᓐᓄᑦ (ᑰᓕ) 
 
ᑰᓕ: ᖁᔭᓐᓇᒦᒃ. ᓂᕆᑎᑕᐅᑦᑎᐊᖅᑐᐊᓘᓚᐅᖅᓯᒥᒪᒻᒥᒐᑦᑕᐅᓛᒃ Mr. Speaker-ᑯᑦᑎᓂ ᐃᒐᓪᓗᓂ ᑕᐃᒪᓕ 
ᑕᐃᒪᓐᖓᖅ ᓴᖅᑭᑲᓐᓂᕈᓐᓃᕐᒪᑦ, ᓂᕆᔭᑦᑎᓅᑐᓴᐅᓐᓂᖏᒃᑲᓗᐊᖅᐳᖅ ᐅᓪᓗᒥ ᑐᑭᓯᔭᐅᑦᑎᐊᓂᐊᕐᓂᕋᖅᑲᐅᔪᖅ. 
Mr. Speaker ᓘᑦᑖᓄᑦ. 
 
ᒫᓐᓇᓕ ᓂᑯᕕᔾᔪᑎᒋᔭᕋ ᐅᖃᖅᑏ, ᐅᓇ ᓇᓗᓇᐃᒃᑲᓐᓂᕈᒪᑐᐃᓐᓇᖅᑐᒍ ᒫᓃᑦᑐᓄᑦ ᐊᒻᒪᓗ ᑐᓵᔪᓄᑦ ᒪᒃᑯᑦᑐᓄᓪᓗ 
ᐱᓗᐊᖅᑐᒥᑦ. ᓯᓚᑐᓂᖃᓚᐅᕐᒪᑕ ᑕᐃᒃᑯᐊ ᓯᕗᓕᕗᑦ ᐊᒻᒪ ᓯᕗᓕᑦᑕ ᓯᕗᓕᖏᑦ. ᐊᒻᒪᓗ ᐃᒪᓐᓇ 
ᐊᒃᓱᕈᓐᓇᑐᕐᔪᐊᕌᓗᒻᒥᑦ ᐊᔪᕐᓇᖅᑐᐊᓘᔮᖅᑐᒥ ᐃᓅᔪᒥᓂᐅᓪᓗᑎ ᑕᒫᓂ ᓄᓇᒥ. ᖃᓄᐊᓗᑭᐊᖅ ᓯᕗᓂᒃᓴᖏᓐᓄᑦ 
ᑎᑭᓐᓇᓱᐊᖃᑦᑕᖅᑐᒥᓂᐊᓗᐃᑦ. ᓲᕐᓗ ᐱᓇᓱᐊᖅᖢᑎ ᖃᓄᖅ ᐃᓅᑦᑎᐊᑲᓐᓂᕈᓐᓇᖅᑭᑕ ᓄᑕᖅᑲᕗᑦ 
ᐃᓅᑦᑎᐊᑲᓐᓂᕈᓐᓇᓛᖅᐸᑦ ᓯᕗᓂᑦᑎᓐᓂ ᑭᖑᕚᒃᓴᖏᓪᓗ. ᑕᐃᒪᐃᓘᖅᑐᕕᓂᐅᕙᓪᓚᐃᓚᐅᕐᒪᑕ ᑕᐃᒃᑯᐊ 
ᓯᕗᓕᕗᑦ.  
 
ᒫᓐᓇ ᐅᑲᖅᑏ, ᐅᓇ ᑕᐃᒃᑯᐊ ᓯᕗᓪᓕᕗᑦ ᕿᓂᕐᓚᓚᐅᕐᒪᑕ ᖃᓄᐃᑭᐊᕐᒪᑯᐊ ᐃᓄᖁᑎᕗᑦ ᐱᔪᓐᓇᖅᓯᑦᑎᐊᕈᒫᖅᑐᑦ 
ᐊᒃᓱᖏᓐᓂᖅᓴᐅᓕᕐᖢᑎᒃ ᑕᒫᓂ ᓄᓇᒋᔭᑦᑎᓐᓂ ᕿᑐᖓᑦᑕ ᕿᑐᓐᖓᖏᑦ ᐊᒻᒪ ᑕᐅᓄᖓ ᑭᖑᓕᕆᓂᐊᖅᑕᕗᑦ 
ᑕᐅᕗᖓ ᑎᑭᓪᖢᒋᑦ. ᐊᕙᓐᖔᓗᒃ ᑐᓴᖃᑦᑕᖅᓯᒪᒐᑦᑕ thousands of years ᑕᐅᕗᖓ ᑭᖑᕚᕇᑉᐸᓪᓕᐊᔪᑦ. 
 
ᑕᕝᕙᓕ ᒫᓐᓇ ᐃᓛᓐᓂᒃᑯᑦ ᑐᓴᖅᑎᑕᐅᖃᑦᑕᓕᕋᑦᑕ ᒐᕙᒪᒃᑯᑎᓐᓂᓘᓐᓃᑦ. ᑕᐃᒃᑯᐊ ᐱᓕᕆᐊᕆᓚᐅᖅᓯᒪᒻᒪᔾᔪᒃ 
ᑕᒪᓐᓇᓕ ᐊᔪᖅᑕᐅᕗᑦ, ᐅᕝᕙᓘᓐᓃᑦ ᒐᕙᒪᒃᑯᑦ ᐊᓯᖏᑦᑕ  

ᐱᓕᕆᐊᑦ ᑕᐃᒪᐃᑎᑕᕆᕕᓂᕆᒻᒪᒍ ᐊᔪᖅᑕᐅᕗᑦ ᐅᕝᕙᓘᓐᓃᑦ ᒐᕙᒪᑐᖃᒃᑯᑦ ᑕᐃᒪᐃᑎᑕᕕᓂᕆᒻᒪᒍ ᐊᔪᖅᑕᐅᕗᑦ. 
ᑕᐃᒪᐃᓘᖃᑦᑕᕐᓂᐊᕈᑦᑕᓕ ᒪᒃᑯᑦᑐᕗᑦ ᓴᐱᓕᑐᐃᓐᓇᓚᖓᔪᑦ. 
 
ᑖᓐᓇ ᐱᔾᔪᑎᒋᓪᓗᒍ ᐅᖃᖅᑏ, ᐅᖃᕈᒪᔪᖓ ᐃᓄᖁᑎᕗᑦ ᓯᕗᓂᕗᑦ ᕿᓂᖅᓴᕐᐸᓚᐅᖅᑐᖅ ᖃᓄᑭᐊᕐᒪᑯᐊ 
ᑭᖑᕚᕗᑦ ᐊᒃᖢᐃᓕᒃᑲᓐᓂᐊᕈᒫᖅᑐᑦ ᐊᔪᕐᓇᖅᑐᐊᓘᔮᕋᓗᐊᖅᐸᑦ. ᐅᖃᕈᒪᔪᖓ, Mr. Speaker, 
ᐊᔪᕐᓇᖅᓂᕋᖅᑕᐅᒐᓗᐊᖅᐸᑦ ᐃᓄᐃᑦ ᒐᕙᒪᒃᑯᓐᓄᑦ ᐊᐅᓚᑕᐅᓚᐅᖏᓇᑦᑕ ᒫᓐᓇᒧᑦ ᑎᑭᓪᖢᒍᓱᓕ ᑕᐅᕙᓐᖓᑦ 
ᐃᓅᒐᑦᑕ ᓱᖁᑎᒃᓴᖏᑦᑐᒍᑦ ᐱᑦᑎᐊᑕᐅᓂᖏᑉᐸᑦ ᐃᓄᖁᑎᕗᑦ ᐋᖅᑭᒋᐊᓕᓐᓂ ᖃᐅᔨᒍᑦᑕ ᓇᓂᓚᖓᔭᕗᑦ ᖃᓄᖅ 
ᐋᖅᑭᒋᐊᖃᕐᒪᖔᑦ. . . 
 
ᐅᐃᒍᒋᐊᒃᑲᓐᓂᕈᒪᔪᖓ ᓇᐃᑦᑐᕈᓘᓕᕋᓗᐊᕐᒪᑦ. 
 
ᐅᖃᑎ: ᑖᓐᓇ ᒪᓕᒐᓕᐅᖅᑎ ᐊᖏᖅᑕᐅᔪᒪᒻᒪᑦ ᐅᖃᐅᓯᒃᓴᓂ ᐅᖃᐅᓯᕆᔭᕇᕈᒪᓪᓗᓂᒋᑦ. ᐋᒡᒑᖅᑐᖃᕐᐹ? 
ᐋᒡᒑᖅᑐᖃᖏᒻᒪ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐱᐊᓂᒍᒪᕋᑖᕋᒃᑯ. 
 
ᒪᒃᑯᑦᑐᕗᑦ ᑲᔪᖏᖅᓴᖃᑦᑕᕆᐊᖃᕋᑦᑎᒍ ᐊᔪᕐᓇᖅᕗᖃᐃᓚᖃᑦᑕᖏᓪᓗᒋᑦ ᐃᒃᑯᐊᓘᓇ problem-ᒋᔭᖏᑦ 
ᐃᒪᐃᓘᖏᓪᓗᒋᑦ. ᑕᐃᒪᐃᓚᐅᖅᑐᖅ ᖃᓐᖑᐊᓗᒃ. ᐊᖑᑎᓪᓚᕆᐊᓘᓚᐅᕐᓂᕐᒪᑦ ᕿᒧᖅᓯᖅᑐᓂ ᑕᐅᓄᖓ 
ᑭᓐᖓᕐᓃᓚᐅᖅᑐᕕᓂᖅ. ᖃᓄᖅ ᐊᒃᓱᐃᓕᕚᓕᕈᑎᒃᓴᓂᑦ ᐊᖑᓇᓲᑎᓂᑦ, ᐱᖁᑎᓂᑦ, ᐅᑭᐅᒧᑦ ᐊᓗᓚᖓᔭᒥᓂᑦ, 
ᐊᐅᔭᒃᑯᓪᓗ ᐊᑐᓚᖓᔭᒥᓂᑦ ᓂᐅᕕᕐᖢᓂ ᑕᐃᑯᖓ ᓄᓇᒋᔭᕐᒥᓄᑦ ᐅᑎᖅᐸᓪᓕᐊᔪᕕᓂᐅᓕᓚᐅᖅᓯᒪᔪᖅ.  
 
ᑕᒪᒃᑯᐊ ᐊᑕᓃᑦ ᓄᖅᑲᖓᔾᔪᑎᒃᓴᑦ ᓴᐱᕐᓇᖅᑐᑦ ᐊᒥᓲᒐᓗᐊᑦ ᖃᐃᖃᑦᑕᓚᖓᔪᑦ ᐃᓕᒃᓯᓐᓄᑦ ᒥᓂᔅᑕᓄᓗ, 
ᐅᕙᑦᑎᓄᓪᓗ, ᒪᒃᑯᑐᑦᑎᓄᓪᓗ ᑭᓯᐊᓂ ᐆᒥᖓ ᖃᐅᔨᒪᐃᓐᓇᓚᖓᕗᒍᑦ ᐅᖃᐅᑎᔭᐅᓚᐅᖅᓯᒪᒐᒪ ᐃᒫᒃ 
ᐊᐅᓚᔨᕙᒃᑲᒃᑯ. ᓱᓇᑐᐃᓐᓇᕐᓕ ᒪᓐᓇ ᐋᖅᑭᒐᒃᓴᐅᔪᖅ ᑖᓐᓇ ᐃᓅᖃᑎᒋᐅᔭᖅᑕᕋ ᐊᑯᓂ, ᐊᕐᕕᐊᓂ 
ᒪᓕᒐᓕᐅᖅᑎᐅᔪᖅ ᐅᖃᐅᑎᓚᐅᖅᓯᒪᔮᖓ ᓱᓇᓕᒫᓪᓕᒪᑯᐊ ᐋᖅᑭᒐᒃᓴᐃᑦ.  
 
ᑕᐃᒪᓐᓇ ᑕᕝᕙ fortitude-ᖃᖁᔨᔪᖓ ᐃᓕᒃᓯᓐᓂ ᐱᓇᓱᐊᕐᓂᐊᖅᑎᓪᓗᑕ justice ᐃᓄᓐᓄᑦ ᑎᑭᑦᑕᕆᐊᖃᕐᒪᑦ 
ᑲᒪᒋᔭᐅᑦᑎᐊᕐᓂᖏᑉᐸᑦ ᐃᓄᒃ ᓇᓂᑐᐃᓐᓇᖅ ᑐᓴᖅᑕᕗᑦ ᑐᑭᓯᑎᒋᐊᖃᕋᑦᑎᒍᑦ ᖃᓄᐃᓕᔪᕕᓃᒃᑭᐊᕐᖏᒃᑯᐊ. ᑖᓐᓇ 
ᐃᓄᖕᓄᑦ ᐅᓐᓂᖅᓯᐅᕈᑎᒋᔪᒪᖅᑲᐅᒐᒃᑯ.  
 
ᖁᔭᓐᓇᒦᖅᖢᒋᓪᓗ ᑕᐃᒃᑯᐊ ᐅᕙᓐᓂᒃ ᑲᔪᖏᖅᓴᐃᖃᑦᑕᖅᑐᑦ ᑕᐅᑐᕋᓐᓈᖅᑐᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒥᔅᑕ ᐲᑕᓴᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 059 - 2(4): ᐃᓄᐃᑦ ᐸᓖᓰᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓇᖏᖅᓯᔪᖓ ᐅᖃᐅᓯᖃᕈᒪᓪᓗᖓ, ᒫᓐᓇ ᐃᖃᓗᒃᑑᑦᑎᐊᒥ 
ᐊᒃᓲᐊᓗᒃ ᐱᖅᔪᐊᒥ ᐱᒋᐊᖅᑎᑦᑎᓯᒪᓕᕐᒪᑕ ᐃᓄᐃᑦ ᐸᓖᓯᐅᓕᖅᑐᑦ ᐸᓖᓯᒃᑯᓐᓄᑦ ᐃᓚᒋᔭᐅᖃᑕᐅᔪᑦ 
ᐃᓚᒋᔭᐅᖃᑕᐅᖕᒥᔪᖅ ᐅᐱᒋᔭᐅᑦᑎᐊᖅᑐᖅ. 
 
ᔮᓂ ᓚᐃᐅᓪ ᐸᓖᓯᐅᖃᑕᐅᓚᐅᖅᓯᒪᔪᖅ ᐃᓱᒫᓘᑎᒥᖕᓂᑦ ᐅᕙᓐᓄᑦ ᐅᖃᐅᓯᖃᓚᐅᕐᒪᑦ ᐃᖃᓗᒃᑑᑦᑎᐊᒥ ᑕᐃᒃᑯᐊ 
ᐃᓕᓴᕆᔭᐅᓯᒪᖏᒻᒪᑕ ᐸᓖᓯᒃᑯᓐᓄᑦ ᐃᓅᔪᓐᓃᖅᓯᒪᓕᖅᑐᑦ ᓇᓗᓇᐃᒃᑯᑎᖃᖏᖢᑎᒃᓗ ᐃᓗᕕᖏᑦ.  

ᑕᒪᒃᑯᐊ ᐊᒃᓱᐊᓗᒃ ᐃᑲᔪᕐᓂᖃᖃᑦᑕᓚᐅᖅᓯᒪᖕᒪᑕ ᐹᓖᓯᒃᑯᓐᓄᑦ ᑲᓇᑕᒥᐅᓄᓪᓗ ᒪᓕᒃᑎᒋᔭᐅᓪᓗᑎᒃ 
ᑐᓵᔨᒋᔭᐅᓪᓗᑎᒃ ᐊᓯᖏᓐᓂᑦ ᐃᖅᑲᓇᐃᔭᖃᕋᓗᐊᖅᑎᓪᓗᒋᑦ. ᑖᒃᑯᐊ ᖁᔭᓐᓇᒦᕆᐊᖃᖅᑕᕗᑦ 
ᐃᑲᔪᕐᓂᖃᖅᑐᕕᓂᓪᓚᕆᐊᓘᖕᒪᑕ.  
 
ᐃᓕᓴᕆᔪᒪᓪᓗᒍ ᒥᔅᑕ ᓚᐃᐅᓪ ᐃᖅᑲᐅᒪᔾᔪᑎᒃᓴᓂᒃ ᖃᓄᖅᑑᕈᑎᖃᖅᑐᖅ ᐃᓄᐃᑦ ᐸᓖᓯᓂᒃ 
ᐃᑲᔪᖅᑎᒋᔭᐅᖃᑦᑕᓚᐅᖅᑐᑦ ᐃᖃᓗᒃᑑᑦᑎᐊᒥ ᕿᑎᕐᒥᐅᓂᓪᓗ ᓇᓗᓇᐃᒃᑯᑦᑎᖅᑕᐅᔪᓐᓇᕐᓂᐊᕐᒪᑕ ᐃᓗᕕᖏᑦ.  
 
ᐊᑎᖏᑦ ᑎᓴᒪᑦ ᖃᐃᓯᒪᓕᖅᑕᖏᑦ ᐸᓖᓯᒃᑯᓐᓄᑦ ᐅᖃᕈᔾᔭᐅᓯᒪᓪᓗᖓ ᐊᑎᖏᒡᒎᖅ ᑖᒃᑯᐊ ᐱᔭᐅᓯᒪᓕᖅᐸᑕ, 
ᐃᑦᑕᕐᓂᓴᖃᕐᕕᖕᒥ ᐊᑐᕚᒥ ᕿᓂᕐᓂᐊᖅᑕᖏᑦ ᖃᓄᖅᑑᕈᑎᒋᔭᐅᓗᓂᓗ. ᐸᓖᓯᒃᑯᑦ ᓇᓗᓇᐃᒃᑯᑦᑎᖅᓯᓂᐊᕐᓂᖏᑦ 
ᐃᓗᕕᖏᑦᑕ ᓇᓗᓇᐃᒃᑯᑎᒃᓴᖏᑦ 6-ᓄᑦ 9-ᓄᑦ ᐱᔭᕇᖅᑕᐅᓇᓱᖕᓂᐊᖅᑐᑦ.  
 
ᒪᑐᐃᖓᔭᕆᐊᖃᕐᒥᔪᑦ ᒪᒃᑯᒃᑐᓄᑦ ᑕᒪᒃᑯᐊ ᓇᓖᕌᕈᑏᑦ ᐅᓄᒃᑲᓐᓂᖅᑐᓂᒃ ᐃᓄᖕᓂᑦ ᐸᓖᓯᓐᖑᖁᔨᒐᓗᐊᕋᑦᑕ.  
 
ᖁᔭᓐᓇᒦᕐᓚᕗᑦ ᒥᔅᑕ ᒪᐃᐅᓪ ᐊᒃᓱᕉᑎᖃᕐᒪᑦ ᑕᐃᒃᑯᓂᖓ ᐃᓄᖕᓂᑦ ᐸᓖᓯᒃᑯᓐᓄᑦ ᐃᑲᔪᖅᑎᒋᔭᐅᖃᑦᑕᖅᑐᓂᒃ 
ᐃᑲᔪᖅᓯᒪᓪᓚᕆᒃᑐᐊᓘᖕᒪᑕ ᓄᓇᕘᒥᐅᓄᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᑲᖏᖅᖠᓂᕐᒧᓪᓗ ᓂᒋᐊᓄᓪᓗ 
ᑎᑭᕋᖅᔪᐊᒧᓪᓗ ᒪᓕᒐᓕᐅᖅᑎ, ᒥᔅ ᐸᕋᐅᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 060 - 2(4): ᐃᓅᓕᕐᕕᒃᓯᐅᑦᑎᐊᔨᔪᖅ (ᐸᕋᐅᓐ) 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᑉᓗᒥ Elections-ᓈᕋᓗᐊᖅᖢᖓ ᑕᐃᒃᑯᐊ 
ᓂᕈᐊᖅᑎᒋᓚᐅᖅᑕᒃᑲ ᑲᖏᖅᖠᓂᕐᒥ ᐊᒻᒪᓗ ᑎᑭᕋᖅᔪᐊᒥ ᐃᖅᑲᐅᒪᕙᑉᓯ ᐊᒻᒪ ᐃᖅᑲᐅᒪᖃᑦᑕᕆᐊᖃᕋᑦᑕ 
ᐃᓄᑐᖃᓂᒃ.  
 
ᐅᑉᓗᒥ ᓇᓪᓕᐅᑎᔪᖃᕐᒪᑦ ᑲᖏᖅᖠᓂᕐᒥ ᑕᒫᓂ ᒫᑦᓯ ᕿᑎᐊᓂ ᓇᓪᓕᐅᑎᔪᖃᖅᐸᖕᒪᑦ. ᑕᐃᓐᓇ ᐃᓐᓇᑐᖃᖅ 
ᐅᑉᓗᐊ ᖃᐅᔨᒪᓐᖏᒻᒪᕆᒃᑕᕋᓗᐊᕋ ᑭᓯᐊᓂ ᕿᑎᐊᖑᓕᕌᖓᑦ ᒫᑦᓯᒥ ᓇᓪᓕᐅᑎᕙᖕᒪᑦ ᔪᕉᒻ ᑕᑦᑐᐃᓂ. ᐊᒃᓱᐊᓗ 
Happy Birthday-ᓚᕙᒋᑦ ᐃᓅᓕᕐᕕᒃᓯᐅᑦᑎᐊᕆᑦ ᓄᓕᐊᖅᐱᑦᑐᖅ ᑕᐃᒪ ᑏᓕᖅᑎᑦᑐᕐᓂᐊᖅᐹᑎᑦ ᐊᒻᒪᓗ ᐅᓐᓄᒃ 
ᐃᓐᓇᕆᐊᕈᕕᑦ ᑲᕕᓕᕐᓗᓂᑎᑦ.  
 
ᑖᒃᑯᐊᖓᐃᓛᒃ ᐃᓐᓇᖁᑎᕗᑦ ᐊᒃᓱᑦ ᖁᔭᓐᓇᒦᕆᐊᖃᖅᐸᒃᑲᑦᑎᒍᑦ ᐃᖅᑲᐅᒪᑦᑎᐊᖃᑦᑕᕐᓗᑎᒍᓪᓗ ᑕᐃᒃᑯᐊ 
ᐅᖃᖅᐸᖕᒪᑕ ᐃᓐᓇᑐᖃᐃ ᐅᕙᓐᓄᑦ ᐅᖃᓚᐅᕐᐸᖕᒪᑕ ᐱᑦᑎᐊᖅᑎᒋᔭᒃᑲᒎᖅ ᐱᑦᑎᐊᖅᐸᒃᓗᒋᑦ. ᑖᓐᓇ 
ᑐᑭᓕᒻᒪᕆᐊᓘᔮᕐᒪᑦ ᐅᕙᓐᓄᑦ ᐃᓕᔅᓯᓐᓄᓪᓗ ᓇᓗᓇᖏᑦᑐᖅ ᐊᒻᒪᓗ ᐅᖃᐅᔾᔨᓂᖏᑦ ᐊᒃᓱᐊᓗᒃ 
ᓈᓛᒋᐊᖃᖃᑦᑕᕋᑦᑎᒍᑦ ᐳᐃᒍᕆᐊᖃᖏᒻᒪᕆᒃᑲᑦᑎᒍᐃᓛᒃ ᐅᑉᓗᒥᒧᑦ ᑎᑭᐅᑎᑎᓚᐅᕐᒪᑎᒍᑦ.  
 
ᖁᔭᓐᓇᒦᑦᑎᐊᖃᑦᑕᕋᒃᑭᑦ ᐃᓐᓇᑐᖃᐃ. ᑕᐃᒃᑯᐊᖑᖏᑉᐸᑕ ᐃᒻᒪᖄ ᐊᔪᖅᑐᕈᓘᔪᖓ ᐊᒻᒪ 
ᓯᕗᓂᒃᓴᖃᕋᔭᖅᑰᖏᑦᑐᖓ. ᑭᓯᐊᓂ ᐅᖃᐅᔾᔪᖅᑕᐅᑦᓯᐊᓂᒃᑯᑦ ᓯᕗᒧᐊᖕᓂᖅᓴᐅᖃᑦᑕᕐᒥᒐᑦᑕ. ᖁᔭᓐᓇᒦᒃ, 
ᐅᖃᖅᑎᑦᓯᔩ. 

>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅ ᐸᕋᐅᓐ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᕐᕕᐊᓄᑦ, ᒥᔅᑕ ᐊᓚᕋᓚᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 061 - 2(4): ᓇᑦᑎᕋᓱᐊᕐᓂᐅᓚᐅᖅᑐᖅ (ᐊᓚᕋᓚᒃ) 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐃᓛᒃ, ᐅᖃᖅᑎᑦᑎᔩ, ᓂᑯᕕᔾᔪᑎᖃᖅᑐᖓᓕ ᒫᓐᓇ ᐅᓪᓗᒥ Friday-ᖑᖕᒪᑦ 
ᖃᐅᔨᒪᒐᔅᓯ ᐊᒻᒪᓗ ᐊᓐᓄᐃᓐᓈᓗᒃᓗᑕ ᐅᓪᓗᖃᕆᐊᖃᖏᓐᓇᑦᑕ. ᐅᓪᓗᒥ ᐅᓪᓗᑦᓯᐊᕚᓗᖕᒥ ᑐᓂᔭᐅᓯᒪᒐᑦᑕ. 
 
ᐅᓂᒃᑳᒐᓛᒍᒪᓪᓗᖓ ᐱᓯᒪᔪᒥᒃ ᐊᖑᒻᒥᒃ ᐊᖑᓇᓱᒋᐊᖅᓯᒪᔪᕕᓂᖅ ᓇᑦᑎᖅᓯᐅᖅᓯᒪᓚᐅᖅᖢᓂ ᐅᓪᓗᓕᒪᕌᓗᒃᑯᑦ 
ᐅᐱᕐᖔᒃᑯᑦ ᑕᖃᔪᐊᓘᒐᒥ ᑐᐱᕋᒥ ᓇᑦᑎᖅᑕᓂ ᑕᕝᕗᖓ ᐹᒥ ᓴᓂᐊᓄᐊᖅᖢᓂᒋᑦ ᓂᕆᔭᐅᑦᑕᐃᓕᒐᓱᐊᓚᖓᖕᒪᑕ 
ᕿᒻᒥᖏᓐᓄᑦ ᐅᓐᓄᐊᒃᑯᑦ.  
 
ᑭᓯᐊᓂ ᓯᓂᒐᓱᓕᖅᑎᓪᓗᒍ ᓇᐅᔮᓗᖕᓄᑦ ᓯᓂᒍᓐᓇᐃᓪᓕᑎᑕᐅᔪᐊᓘᒐᒥ ᓂᓐᖓᒃᑐᒻᒪᕆᐊᓘᓚᐅᖅᓯᒪᖕᒪᑦ. 
ᑎᑦᓯᓇᖅᑐᒻᒪᕆᐊᓗᖕᒥᑦ ᐱᔪᖃᕆᐊᖅᖢᓂ ᑕᐃᑲᓂ. ᓂᓐᖓᒃᐸᓪᓕᐊᑐᐃᓐᓇᑦᑎᐊᓕᕋᒥᒎᖅ ᐅᒃᑯᐃᕌᓚᒃᖢᓂᐅᒃ 
ᓯᓚᒻᒧᑦ ᑐᐊᕖᓇᖅ ᑐᖁᖓᓚᓕᕋᒥᒋᑦ ᓇᐅᔭᐃᑦ ᐃᓱᒪᑐᐊᕆᓪᓗᓂᐅᒃ. ᐅᒃᑯᐊᖓᑕᒑᑦ ᑕᒪᑐᒧᖓ ᓯᓇᖅᔪᒍᑖᓄᑦ 
ᓈᒃᑐᐊᓘᒐᒥ ᓂᑦᑎᕐᒧᑦ ᐊᐅᖏᓐᓈᓗᖕᒧᑦ ᐹᓪᓚᒃᑲᒥ ᓂᙵᒋᐊᒃᑲᓐᓂᕐᖢᓂ ᐊᖏᓗᐊᒃᑲᓐᓂᖅᑐᕐᔪᐊᕌᓗᖕᒥᒎᖅ 
ᓂᙵᒃᑲᓗᐊᕐᓱᓂ ᑭᓯᐊᓂᒎᖅ, ᑕᐃᒪᓐᓇᐃᓕᖓᑎᒡᓗᒍ ᓇᐅᔭᐃᒡᒎᖅ ᕿᒫᕌᓂᒍᓐᓇᕐᓯᓚᐅᕐᓯᒪᔪᑦ 
ᑐᖁᑕᐅᓂᕆᓂᐊᖅᑕᒪᖕᓂᒃ.  
 
ᑕᒪᓐᓇᓗ ᐅᐊᑦᑎᐊᕈ ᐊᐱᕐᓱᕈᑎᒋᒐᓛᓐᓂᐊᕐᒥᔭᕋ ᓂᙵᒃᑐᐊᓘᒐᓗᐊᕐᓗᑕ ᑭᓯᐊᓂ ᓇᐅᔭᐃᑦ 
ᑐᖁᑦᑕᕆᐊᖃᖏᓐᓇᑦᑎᒍᒎᖅ. ᑕᓐᓇ ᖃᐃᔨᒪᓚᐅᕐᓂᖏᓐᓇᕕᐅᒃ ᓄᖒᒃᑎᒍᒪᓕᓚᐅᕐᓯᒪᖕᒪᑦ ᓇᐅᔭᓗᒃᑖᕌᓗᖕᓂ 
ᖁᖓᖁᓪᓗᑎᒃ ᐅᓂᒃᑳᒋᒐᓛᒍᒪᖅᑲᐅᔭᕋ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒥᓕᒐᓕᐅᖅᑎ ᑕᓯᐅᔭᖅᔪᐊᕐᒧᑦ, ᒥᔅᑕ ᑲᑦᑐᒃ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 062 - 2(4): ᐅᖓᓯᑦᑐᒧᑦ ᐊᐅᓪᓛᖅᑐᒥᓃᑦ ᑐᑉᐹᑲᑖᕆᐊᖅᑐᖅᑎᓪᓗᒋᑦ 

(ᑲᑦᑐᒃ) 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔨ. ᐅᓪᓗᒥ Friday-ᐅᖕᒪᑦ ᐅᓂᒃᑳᒐᓛᓐᓂᐊᕐᒥᒐᒪ ᑕᐃᑦᓱᒪᓂᒋᐊᖅ 
ᐱᐅᓯᐅᓚᐅᖅᑐᒥᓂᕐᒥ. ᐃᓛ ᑕᐃᓐᓇ, ᐊᖑᑏᓂᒃᑯᐊ ᐱᖓᓱᑦ ᖃᔭᒃᑯᑦ ᑕᑉᐸᐅᖓ ᓄᓇᕕᒻᒧᑦ ᑐᐹᑭᓯᐅᔭᓚᐅᕐᓂᕐᒪᑕ 
ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲᑦ ᐅᖃᖃᑦᑕᕐᒪᑕ ᐃᓄᐃᑦ ᐱᒍᑎᖃᓪᓗᐊᖏᒃᑲᓗᐊᕐᓱᑎᒃ ᐊᔪᙱᑐᐊᓘᓂᒪᑕ. 
 
ᑕᐃᓐᓇ ᐱᖓᔪᐊᑦ ᐊᓂᒋᓚᐅᖅᑕ ᐊᓈᓇᒻᒪ ᐊᓂᖓ, ᖃᓚᒃᑯᑦ ᑕᑉᐸᐅᖓ ᑰᒡᔪᐊᕌᐱᖕᒧᑦ ᕿᑭᖅᑕᒥᒃ ᐱᒃᓱᑎᒃ 
ᑐᐹᑭᒧᑦ ᐊᐅᓚᑕᐅᑦᓱᑎᒃ ᐊᕗᖔᓗᒃ ᐃᖏᕐᕋᓚᐅᕐᓂᕐᒪᑕ ᐅᓐᓄᐊᓂᑭᐊᖅ ᖃᒃᓯᓂᒃ ᓯᓂᖃᑦᑕᓱᑎᒃ 
ᐃᒪᑐᐃᓐᓈᓗᒻᒥᒃ. ᑕᐃᒃᑯᐊ ᐃᓄᐃᑦ ᐊᔪᖏᓐᓂᐊᓗᒥᓐᓄᑦ ᑕᒫ ᐅᓪᓗᒥ ᓇᔪᕐᓯᒍᓐᓇᐃᑕᐅᒐᑦᑕ ᑕᐃᒃᑯᐊ 
ᐅᐱᒋᒋᐊᓕᕗᑦ.  
 
ᑕᐃᒃᑯᐊᓗ ᑎᒻᒥᐊᓂᒃ ᐳᑦᑕᒐᓗᐊᖅᑎᓪᓗᒋᑦ ᑭᓴᖃᑦᑕᕐᓗᑎᒃ ᐅᓐᓄᐊᒃᑯᑦ ᓯᓂᑉᐸᓚᐅᕐᓂᕐᒪᑕ ᖃᓚᖏᑦ ᕿᓚᑦᓱᒋᑦ 
ᑲᑎᑎᑦᓱᒋᑦ ᕿᓚᑦᓯᒪᑎᓪᓗᒍ ᐅᓐᓄᐊᒃᑯᑦ ᓯᓂᑦᓱᑎᒃ ᑕᐃᒃᑯᓂᖓ ᑎᒻᒥᐊᓂᒃ ᑭᓴᖃᕐᖢᑎᒃ ᑕᒫᓂ 
ᐳᑦᑕᑐᐃᓐᓇᕋᓗᐊᖅᑎᓪᓗᒋᑦ ᓴᕐᕙᐅᒌᒃᑯᑎᓯᒐᓱᐊᕐᓱᑎᒃ ᑕᐃᒪᐃᓕᖓᑦᓱᑎᒃ ᑕᑉᐸᐅᖓ ᑰᔪᐊᕌᐱᒃᒧᑦ 
ᑎᑭᑐᐃᓐᓈᓗᖃᑕᓚᐅᕐᓂᕐᒪᑕ ᑐᐹᑭᒧᑦ ᐊᐅᓚᑕᐅᕈᐃᑦ.  
 
ᑕᑲᓇᓂ ᕿᑭᖅᑕᓂ Company-ᖃᕋᓗᐊᕐᓱᓂ ᓄᖑᒃᐸᓚᐅᕐᓂᕐᒪᑕ ᑕᐃᒃᑯᐊ ᑐᐹᑭᖃᕈᓐᓇᐃᒪᑦ ᑕᑉᐸᐅᖓ 
ᑰᔾᔪᐊᕌᐱᒻᒧᑦ ᖃᔭᒃᑯᑦ ᖃᔭᖅᑐᓚᐅᕐᓂᕐᒪᑕ  



ᐅᓪᓗᑐᐃᓐᓇᖅ, ᒫᑦᓯ 16, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐊᓯᖏᓐᓂᓗ ᐱᓚᐅᑐᓴᐅᔪᒥᓃᑦ, ᑭᓯᐊᓂ ᑕᐃᒃᓱᒧᖓ ᐅᖃᖅᑎ ᑐᐹᑭᒧᑦ ᐊᕗᖔᓘᓗᐊᕐᓂᕐᒪᑕ. ᑕᐃᒫᑕᒐ ᐊᔪᖏᑐᑦ 
ᐃᓄᐃᑦ. 
 
ᐊᒻᒪ ᐅᓪᓗᒥ ᑐᐹᑭᕈᑎᖏᑦ ᑕᑲᓇᓂᓕ ᑖᓐᓇ One Pack $17-ᑖᓚᕌᓕᕐᒪᑦ. ᑕᐃᒪᐃᒻᒪᑦ ᓄᖅᑲᑕᐅᓂᐊᖅᑰᖏᑦᑐᖅ 
ᑕᒪᓐᓇ ᐊᑭᖏᑦ ᑕᐃᒪᐃᑦᑑᒐᓗᐊᕐᐸᑦ ᖃᔭᒃᑯᑦ ᐊᐃᔭᐅᒍᓐᓇᑐᕕᓂᐅᓐᓂᕋᒥ. ᓇᑯᕐᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑲᑦᑐᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑎᓴᒪᖓᑦ ᑲᑎᒪᔾᔪᑎᒃᓴᒃᑎᓐᓂ. 
ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᕐᑐᓄᑦ. ᑕᓪᓕᒪᖓ ᑲᑎᒪᔾᔪᑎᒃᓴᒃᑎᓐᓂ. ᐃᓕᓴᕐᓯᓂᖅ ᐳᓛᕆᐊᕐᓯᒪᔪᓂᒃ 
ᒪᓕᒐᓕᐅᕐᕕᖕᒧᑦ. ᓯᕗᓕᖅᑎ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ. ᑕᒫᓂᒃ ᑎᑭᑕᐅᓯᒪᒐᑦᑕᑕᐅ ᐊᑭᐊᓃᙵᖅᑐᓂ ᑖᒃᑯᐊ 
ᑐᙵᓱᒃᑎᑦᑎᐊᕈᒪᔭᒃᑲ. 
 
ᑕᒪᐅᖓ ᐃᓕᓐᓂᐊᕆᐊᒃᑲᓐᓂᕐᓯᒪᔪᑦ ᑕᐅᕙᓂ ᑕᕆᐅᖅ ᐊᑭᐊᓃᖔᕐᑐᑎᑦ ᐱᕙᓪᓕᐊᔪᓕᕆᔩᑦ ᐅᓛᓴᒃᑯᓃᖔᖅᑐᑦ. 
ᓲᖅ ᑖᒃᑯᐊ ᑲᑎᖃᑎᒋᓂᐊᕐᒥᔭᖏᑦ ᓗᐃ ᑕᐹᖅᔪᑉ ᒥᓂᔅᑕᖃᑎᒻᒪ ᑐᙵᓱᖁᑦᑎᐊᑕᒃᑲ.  
 
ᑖᒃᑯᐊ ᓯᕗᓪᓕᕐᐹᒥ ᐊᑎᖏᑦ ᑕᐃᓇᓱᓐᓂᐊᖅᑕᕋᓗᐊᒃᑲ ᒪᒥᐊᓇᖅ ᑕᒻᒪᖃᑦᑕᕈᒪ. ᐋᓐᑐᕋᐃ ᐳᕆᕚᓕᕼᐊᓐ, 
ᑐᓐᖓᓱᒋᑦ. ᐋᓐ ᓯᐅᓪᑰᓇᓐ, ᑐᓐᖓᓱᒋᑦ. ᒥᑲᐃᓚ ᕙᓛᑦᓵᓇ, ᑐᓐᖓᓱᒋᑦ. ᐲᑐᓗᔅ ᕙᑕ, ᑐᓐᖓᓱᒋᑦ. ᓖᓇ ᐸᓕᓲᕙ, 
ᑕᒫᓃᖃᑎᒋᔭᖓᑦ ᑳᓇᑕᐅᑉ ᒐᕙᒃᑯᓐᓂ ᑭᒡᒐᑐᕐᓯᓈᕐᑐᓂ ᐃᖅᑲᓇᐃᔭᖅᑎᖓᑦ ᐆᓪᒐ ᑮᓇ, ᑐᓐᖓᓱᒋᑦ.  
 
ᑖᒃᑯᐊ ᑐᓐᖓᓱᖁᑦᑎᐊᑕᒃᑲ ᑕᒫᓐᓃᓐᓂᖏᓐᓂ ᐊᒻᒪᓗ ᐃᓕᓐᓂᐊᕐᕆᐊᖅᓯᒪᒻᒪᑕ ᐃᓕᓐᓂᐊᑎᐊᒃᓂᐊᖅᑯᑦ. ᐅᓛᓵᒃᑯᑦ 
ᐅᖃᐅᓯᖓ ᓂᓪᓕᐅᑎᒋᑲᐃᓐᓇᕐᓂᐊᕐᒥᒐᒃᑯ. (ᑐᓵᔨᒃᑯᑦ) ᓄᓇᕗᒻᒧᑦ ᑐᓐᖓᓱᒋᑦᓯ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᑐᓐᖓᓱᒋᑦᓯ ᓄᓇᕗᑦ, ᑲᓇᑕᒧᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ. ᒥᔅᑕ 
ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨᒃᑯᑦ ᐃᓱᓕᑉᐳᖅ) ᓄᓕᐊᕋ ᑕᕝᕗᖓᖅᓯᒪᒻᒪᓐ, 
ᐅᖃᖅᑏ, ᐃᓕᓴᐃᔨᓐᖑᕈᓐᓇᖅᓯᐊᓚᐅᖅᓯᒪᔫᒐᓗᐊᖅ ᓄᓕᐊᕋ, ᓄᓕᐊᕆᓕᕋᑖᖅᖢᒍ ᑭᓯᐊᓂ ᓄᑕᕋᑦᑎᓐᓂᒃ 
ᐸᐃᕆᔪᒪᓚᐅᖅᓯᒪᒻᒪᑦ. ᐅᐱᒋᓪᓚᕆᖃᑦᑕᖅᑕᕋ, ᖁᕕᐊᒋᓪᓚᕆᖃᑦᑕᖅᑕᕋ. ᓄᑕᕋᒃᑲ ᐅᕙᓐᓂᒃ ᐱᑦᑎᐊᓪᓚᕆᒻᒪᑕ. 
ᐊᓈᓇᖓᑕ ᐱᕈᖅᓴᑦᑎᐊᓚᐅᕐᒪᒋᑦ ᑐᓐᖓᓱᖁᓪᓗᒍ ᑕᕝᕗᖓᖅᑐᖅ.  
 
ᐊᒻᒪ ᐃᕐᖑᑕᑯᓗᕗᓐ, ᑯᐃᓐ, ᐃᕐᓂᓛᒃᑕ ᐸᓂᓛᖓ ᐊᒻᒪ ᑖᓐᓇ ᓇᓐᖔᓐ, ᐃᕐᓂᒃᑕ ᐊᖏᔪᖅᖠᖅᐹᖁᑎᑦᑕ ᐃᕐᓂᖓ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᑐᓐᖓᓱᒋᑦ ᑕᕝᕗᖓ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ. ᒥᔅ ᐸᕋᐅᓐ. 

ᐊᖓᔪᖅᑳ ᓚᕖᓐᓂᐊ ᐳᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓕᓴᖅᓯᓂᐊᕐᕋᒪ, ᐃᒻᒪᖄ ᓯᕗᓪᓕᖅᐹᒥ 
ᐅᒡᒍᐊᖅᕕᒋᖅᖄᕐᓗᕆᑦ ᑖᒃᑯᐊ ᐳᓛᕆᐊᖅᓯᒪᔪᑦ ᑕᒪᐅᖓ ᑲᓇᑕᒧᓐ. ᐅᓐᓄᒃ 
ᓂᕆᔭᖅᑐᖃᑎᒋᔭᕆᐊᖃᓚᐅᕐᕋᓗᐊᕐᕋᒃᑭᓐ ᖃᐃᓚᐅᖏᓐᓇᒪ ᐅᒡᒍᐊᖅᐳᖓ, ᐊᒻᒪ ᑕᑯᒐᑦᓯ ᐊᓕᐊᓇᐃᓐ, 
ᑕᕝᕙᓃᓐᓇᑦᓯ. ᑐᓐᖓᓱᒋᑦᓯ.  
 
ᐃᓕᑕᖅᓯᔪᒪᒐᒪ, ᐅᖃᖅᑎᑦᓯᔩ, ᑕᒪᒃᑯᐊ ᐱᔨᑦᑎᕋᖅᑎᕗᓂᓛᒃ ᐊᒃᓱᐊᓗᒃ ᖁᕕᐊᒋᕙᒃᑲᒃᑭᓐ ᐊᒻᒪᓗ 
ᑕᑯᕋᓐᓂᕆᒻᒫᖅᖢᒋᑦ. ᒪᒃᑯᑦᑐᑯᓗᐃᓐ ᑖᒃᑯᐊ. ᑕᒪᐅᖓ ᑎᑭᖃᑦᑕᖅᑐᓐ, pages-ᖑᓂᕋᖅᑕᐅᔪᓐ. ᐊᒃᓱᐊᓗᖏᓛᖅ 
ᑕᑯᕋᓐᓂᖅᑲᐅᒻᒪ ᑕᕙᓂ ᐱᓇᓱᐊᕈᒻᒥ. ᐃᓄᐃᑦ ᐃᓕᖅᑯᓯᒻᒪᕆᖓᓂᒃ, ᓂᓪᓕᐊᖅᔪᒍᒪᓪᓗᖓ ᑕᒻᒪᖅᑰᖏᒃᑲᓗᐊᕐᕋᒪ 
ᑕᒪᑐᒥᖓ ᐅᓂᒃᑳᖅᕕᒋᓂᐊᖅᑕᓯᓐᓂᒃ. ᓇᐃᑦᑑᒐᓗᐊᒥᒃ. 
 
ᑕᕝᕙᓂ ᐃᓪᓘᑉ ᐃᓗᐊᓂ, ᓄᓕᐊᕇᖅᑕᖃᒻᒪᑦ, ᐊᑎᖏᑎᒍᑦ. ᑕᒪᓐᓇ ᐊᑦᓰᓂᖅ ᐃᓄᒃᑐᑦ, ᐃᓄᐃᑦ 
ᐱᒻᒪᕆᐊᓗᒋᒻᒪᔾᔪᒃ. ᐱᓐᖑᐊᖑᖏᓚᑦᑖᕐᒪᑦ, ᐊᑦᓰᕙᓚᐅᕐᒪᑕ ᐱᓪᓗᐊᕕᑦᖢᑎᒃ, ᑭᓯᐊᓂ ᑕᕝᕙᓂ ᑕᒑᕐᔪᐊᖅᑕᖃᑦᑐᓂ, 
ᖃᔮᖅᔪᐊᖅᑕᖃᖅᖢᓂ, ᑕᒑᑉ ᐊᑖᑕᖓᒋᓚᐅᖅᑖ ᐊᒻᒪᓗ ᑕᐃᒪ ᓄᓕᐊᖓ, ᐊᒋᐊᖅ. ᑕᐃᑲ, ᐊᑎᖏᑎᒍᑦ ᑕᐃᒪᓐᓇ 
ᑖᒃᑯᐊ ᓄᓕᐊᕇᒃ, ᐅᐃᒌᒃ. ᐊᑎᖏᑎᒍᑐᐃᓐᓇᖅ. ᑖᓐᓇ ᐊᑐᖅᓯᒪᒐᑦᑎᒍ.  
 
ᐱᕙᒃᑲᓗᐊᕋᒪᑦᑕᐅᖅ ᐅᐃᖃᑦᑎᑕᐅᓪᓗᖓ, ᐅᐃᒋᓇᓱᒋᒻᒪᕆᓚᐅᖅᓯᒪᓪᓗᒍ, ᐅᑐᖅᑳᓘᒐᓗᐊᖅᖢᓂ, ᑕᐃᒫᒃ 
ᐱᕈᖅᓴᕋᒪ ᑕᐃᓐᓇ ᖃᐅᔨᒪᐃᓐᓇᖅᑕᕋ, ᓱᓇᐅᕝᕙ ᐅᐃᒋᖏᑕᕋ, ᐊᑎᒃᑯᑦ ᐅᐃᒋᓚᐅᕐᓂᕋᒃᑯ. ᐅᐃᑖᕋᒪ ᑭᓯᐊᓂ 
ᖃᐅᔨᔭᕆᐅᓚᐅᖅᑐᖓ ᐅᐃᖃᓕᖅᑐᖓ. ᑕᒪᒃᑯᖓᖏᓛᖅ ᐃᓄᐃᑦ ᐅᖃᐅᓯᖏᓐ, ᐱᖅᑯᓯᖏᓐ ᐊᒃᓱᐊᓗ 
ᕿᒪᒋᐊᖃᖏᓇᑦᑎᒍ, ᖃᐅᔨᒪᒃᑲᓐᓂᕆᐊᖃᕋᑦᑎᒍ ᑕᒪᒃᑯᐊᓗ ᒪᒃᑯᑦᑐᕗᑦ ᐃᓕᑦᑎᓯᓐᓇᓱᐊᖅᐸᓪᓗᕆᑦ. ᖁᔭᓐᓇᒦᒃ,, 
ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ. (ᑐᓵᔨᒃᑯᑦ) 6 ᑲᑎᒪᔾᔪᑎᓴᑎᓐᓂ. 
ᐅᖃᐅᓯᒃᑯᑦ ᐊᐱᖅᑯᑏᓐ. ᒥᔅᑕ ᐹᓇᐸᔅ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 068 - 2(4): ᐋᓐᓂᐊᖃᖏᑐᓕᕆᓂᕐᒧᑦ ᖃᐅᔨᓴᖅᑕᐅᓂᕐᒧᑦ ᐊᑭᔨᕆᐊᓖᑦ ᐅᕿᖏᑦᑐᓄᑦ 

ᓚᐃᓴᓐᓯᑖᕈᑎᑦ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ. ᐊᐱᖅᑯᑎᒐ ᑐᕌᖅᑎᓂᐊᖅᑕᕋ ᑖᒃᓱᒧᖓ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ. 
ᐅᖃᖅᑎᑦᑎᔩ, ᑕᑉᐹᓂ ᐳᓚᕋᖅᖢᖓ ᑭᒡᒐᑐᖅᕕᒋᔭᓐᓂ, ᐅᖃᔾᔭᐅᒐᓪᓚᕋᒪ ᑕᒪᒃᑯᐊ ᐅᕿᖏᑐᖅᓯᐅᑎᓄᑦ 
ᐊᖁᔾᔪᑎᑖᕋᓱᒃᑐᓐ ᖃᐅᔨᓴᖅᑕᐅᔭᕆᐊᖃᓲᖑᒻᒪᑕ ᐋᓐᓂᐊᖃᖏᒃᑲᓗᐊᕐᒪᖔᑕ ᐃᓛᒃ ᐋᓐᓂᐊᕕᒻᒥ. ᑕᐃᒪᓕ ᑖᒃᑯᐊ 
ᖃᐅᔨᓴᖅᑕᐅᔭᕆᐊᖃᑦᑎᓪᓗᒋᑦ, ᑖᒃᑯᐊ ᐅᕿᓐᖏᑐᖅᓯᐅᑎᔅᓴᒧᑦ ᓚᐃᓴᑖᕋᓱᐊᖅᑐᐃᑦ ᐊᑭᓖᔭᕆᐊᖃᓲᖑᒻᒪᑕ 
ᑕᒪᑐᒧᖓ ᖃᐅᔨᓴᖅᑕᐅᔾᔪᑎᒋᓂᐊᖅᑕᒥᓄᑦ.  
 
ᑭᓯᐊᓂ ᑖᒃᑯᐊ ᐊᑭᖏᑦ ᐊᑦᔨᒌᖏᒻᒪᑕ, ᐅᖃᖅᑎᑦᑎᔩ. ᑖᒃᑯᐊ ᐃᓚᖏᑦ $65-ᓚᕌᖅᖢᑎᒃ, ᐃᓚᖏᑦ $75-
ᓚᕌᖅᖢᑎᒃ, ᐃᓚᖏᑦ $110-ᓚᕌᖅᖢᑎᒃ. ᑕᑉᐹᓂ ᑭᒡᒐᑐᖅᕕᒋᔭᓐᓂ ᐃᑉᐱᐊᕐᔪᒻᒥ, $110-ᓛᒥᒃ ᐊᑭᓖᓲᖑᓪᓗᑎᒃ.  
 
ᑕᒫᓂ ᖃᓄᐃᒻᒪᑦ ᑖᓐᓇ ᐊᔾᔨᒌᓐᖏᔾᔪᑎᖃᕐᒪᖔᑦ ᐊᑕᐅᓯᐅᓪᓗᐊᖅᑰᔨᒐᓗᐊᖅᑐᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. (ᑐᓵᔨᑎᒍᑦ) ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎ ᓱᓕᔪᖅ ᑲᓇᑕᒥ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᖁᔭᕐᔪᐊᖏᑎᒍᑦ ᑕᐃᒃᑯᓂᖓ ᐊᑭᓖᑎᑦᑎᖃᑦᑕᕋᑦᑕ ᓇᓪᓕᐅᒃᑯᒫᖃᓐᖏᑦᑐᓂᒃ 
ᐃᓄᓐᓄᑦ ᐃᓅᓕᓴᖅᑕᐅᔭᕆᐊᖃᖃᑦᑕᖅᑐᓄᑦ. ᑕᐃᒪᓐᓇ ᐃᓕᖅᑯᓯᖃᖃᑦᑕᕐᒪᑕ ᑲᓇᑕᓕᒫᒥ. ᑲᓇᑕᒥ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᖁᔭᕐᔪᐊᖅ ᓇᓗᓇᐃᖅᓯᓯᒪᔪᖅ ᓇᓕᐊᓐᓂᒃ ᐊᑭᖃᓐᖏᑦᑐᓂᒃ 
ᐃᓅᓕᓴᐃᔾᔪᑎᖃᕐᓂᐊᕐᒪᖔᑦᑕ ᓄᓇᑖᖃᑕᐅᓯᒪᔪᓄᑦ.  

ᐊᔾᔨᒌᓐᖏᒻᒪᑕ ᐊᑭᖏᑦ ᑖᒃᑯᐊ ᖃᐅᔨᓴᖅᑕᐅᖃᑦᑕᖅᑐᑦ, ᖃᓂᒪᓐᖏᑦᑐᑦ ᖃᐅᔨᓴᖅᑕᐅᖃᑦᑕᕆᐊᖃᖅᑐᑦ 
ᓚᐃᓴᑖᕋᓱᓪᓗᑎᒃ. ᑖᓐᓇ ᓱᓕᔪᖅ ᒪᓕᒐᓕᐅᖅᑎ. 
 
ᑕᐃᒃᑯᐊ ᐅᓪᓗᒥ ᖃᐅᔨᒋᐊᕐᓂᐊᖅᑕᒃᑲ ᑎᓕᓯᖅᑲᐅᔭᕋᓗᐊᕋᐃᓛᒃ ᐊᑭᖏᓐᓄᑦ ᐊᑭᓖᔾᔪᑎᐅᖃᑦᑕᖅᑐᑦ 
ᑎᑎᕋᖅᓯᒪᔪᖅ ᑖᓐᓇ ᑐᓂᓂᐊᖅᑕᕋ ᒪᓕᒐᓕᐅᖅᑎᒧᑦ. ᐊᒻᒪᓗᑦᑕᐅᖅ ᑲᓇᑕᓕᒫᒥ ᐊᑭᓕᖅᑕᐅᖃᑦᑕᖅᑐᑦ 
ᑕᐃᒃᑯᓄᖓ ᑕᐃᒪᓐᓇᐃᑦᑐᓂᒃ ᐊᑭᓖᖃᑦᑕᖅᑐᓄᑦ ᓇᓗᓇᐃᖅᓯᕕᒋᓗᒍ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᖅᐸᕋ ᑖᓐᓇ ᒥᓂᔅᑕ ᖃᐃᑦᑎᓂᐊᕐᒪᑦ ᑕᐃᒃᑯᓂᖓ ᐊᑭᖏᓐᓂᑦ.  
 
ᑭᓯᐊᓂ ᐅᖃᖅᑎᑦᑎᔩ ᑖᒃᑯᐊ ᐊᑕᐅᓯᕐᒥᒃ ᐊᑭᖃᓪᓗᐊᖅᑰᔨᒐᓗᐊᕐᒪᑕ ᓲᖃᐃᒻᒪ ᐊᔾᔨᒌᑦᑎᐊᒥᑦ ᑕᒫᓂ ᓄᓇᕗᒻᒥ 
ᑖᒃᑯᐊ ᐊᖁᑦᑐᖅᓯᐅᑎᑖᕋᓱᑦᑐᑦ medical exam-ᑕᐅᔭᕌᖓᒥᒃ ᐊᑭᓖᔭᕆᐊᖃᓲᖑᒻᒪᑕ. ᑭᓯᐊᓂ ᐊᔾᔨᒌᓐᖏᒻᒪᑕ. 
ᑖᓐᓇᖃᐃ ᒥᓂᔅᑕ ᑕᕝᕗᖓ ᐃᓪᓗᒧᑦ ᓇᓗᓇᐃᖅᓯᔪᓐᓇᖅᐳᖅ ᑖᓐᓇ ᐊᑕᐅᓯᕐᒥᑦ ᐊᑭᖃᓕᖅᑎᑕᐅᔪᓐᓇᕐᒪᖔᑦ, 
standardize-ᑕᐅᓗᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᐃᖅᑲᓇᐃᔭᖅᑎᒃᑲ ᐊᐱᕆᓂᐊᖅᐸᒃᑲ 
ᑖᒃᑯᓂᖓ ᐊᔾᔨᒌᓐᖏᑦᑐᓂᒃ ᐊᑭᓕᐅᑕᐅᖃᑦᑕᖅᑐᓂᒃ ᓱᒻᒪᑦ ᑕᐃᒪᓐᓇᐃᑦᑑᒻᒪᖔᑕᓘᓐᓃᑦ ᓇᓪᓕᐅᒃᑯᒫᖃᓐᖏᑦᑐᑦ 
ᐊᑭᓕᐅᑕᐅᒋᐊᖃᖅᑐᑦ ᑲᑎᒪᕕᐅᑉ ᐃᓗᐊᓄᑦ ᑐᓴᖅᑎᑦᑎᓂᐊᖅᐸᕋ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐊᐱᖅᑯᑏᑦ ᐅᖃᐅᓯᒃᑯᑦ. ᑲᑎᒪᔨᐅᔪᖅ ᐃᖃᓗᑦᑑᑦᑎᐊᕐᒧᑦ, ᒥᔅᑕ 
ᐲᑕᓴᓐ. 
 
ᐊᐱᖅᑯᑦ 069 - 2(4): ᐱᑦᓯᐊᖅᑕᐅᖃᑦᑕᖏᓐᓂᖏᑦ ᐃᓐᓇᐃᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒋᔭᕋ ᒥᓂᔅᑕᒧᑦ ᐃᓕᖅᑯᓯᑐᖃᓕᕆᔨᒃᑯᓐᓄᑦ. 
 
ᐅᖃᖅᑏ, ᑖᓐᓇ ᐱᑦᓯᐊᖅᑕᐅᖃᑦᑕᖏᓐᓂᖏᑦ ᑖᒃᑯᐊ ᐃᓐᓇᐃᑦ ᐅᖃᐅᓯᕆᔭᐅᓚᐅᕐᒪᑦ ᑲᑎᒪᑎᓪᓗᒋᑦ 
ᐃᖃᓗᑦᑑᑦᑎᐊᕐᒥ ᔫᓂᐅᓚᐅᖅᑐᒥᑦ ᑕᒪᒃᑯᐊ ᐃᑲᔪᖅᑕᐅᒍᑎᖃᕐᓂᐊᓚᐅᕐᒪᑕ ᐃᓕᓴᕆᔭᐅᖃᑦᑕᖅᑐᑦ ᐃᓐᓇᑐᖃᐃᑦ 
ᖃᐅᔨᒪᓐᖏᑦᑐᑎᓪᓗ ᖃᓄᑎᒋ ᑕᒪᒃᑯᐊ ᐃᓐᓇᐃᑦ ᐱᑦᑎᐊᖅᑕᐅᖃᑦᑕᖏᒻᒪᖔᑕ. 
 
ᐅᖃᕈᓐᓇᖅᐹ ᖃᓄᖅ ᑕᒪᒃᑯᐊ ᐱᓕᕆᓯᒪᓕᕐᒪᖔᑕ 2006-ᖑᓚᐅᖅᑐᒥ ᑕᒪᓐᓇ ᐱᑦᑎᐊᖃᑦᑕᖏᓐᓂᑦ 
ᖃᓄᑎᒋᐅᓕᖅᐸ ᓄᓇᕗᒻᒥ, ᐃᓐᓇᕐᓂᑦ ᐱᑦᑎᐊᖃᑦᑕᖏᓐᓂᖅ? 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓕᖅᑯᓯᑐᓕᖃᓕᕆᔨᒃᑯᓐᓄᑦ, ᓗᐃ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ ᖁᔭᓐᓇᒦᒃ ᑖᓐᓇ ᒪᓕᒐᓕᐅᖅᑎᐅᖃᑎᒐ. 

ᑖᒃᑯᐊ ᐃᓐᓇᕐᓄᑦ ᖃᓄᖅ ᑲᒪᒋᔭᕆᐊᖃᕐᒪᖔᑎᒍ ᐱᑦᑎᐊᖅᑕᐅᖃᑦᑕᖏᓐᓂᖏᓪᓗ ᐊᒻᒪᓗ ᑕᒪᒃᑯᐊ 
ᖃᓄᐃᓕᐅᒃᑲᓐᓂᑕᔅᓴᐅᑎᒋᒻᒪᖔᑦᑎᓐᓂᑦ. ᑕᒪᓐᓇ ᓱᓕ ᑲᔪᓰᓐᓇᖅᑐᖅ ᐊᒻᒪᓗ ᑖᒃᑯᐊ, ᑕᐃᓐᓇ ᒪᓕᒐᓐᖑᓚᐅᖅᑐᖅ 
ᒪᓕᒐᒃᓴᖅ 16-ᖑᖅᑰᖅᑐᕐᖏᓐᓇ ᑕᐃᓐᓇ ᑲᔪᓯᑎᓚᐅᖅᑐᕐᖏᓛᒃ ᐅᑭᐊᔅᓵᖅ ᑲᑎᒪᑎᓪᓗᑕ ᑖᒃᓱᒧᖓ 
ᐋᖅᑭᑉᐹᓪᓕᕈᑎᒃᓴᓂᒃ ᓂᕆᐅᑦᑎᐊᒻᒪᕆᑦᑐᒍᑦ ᑕᒪᓐᓇ ᐊᐅᓚᔾᔭᒋᐊᖅᐸᑦ. 
 
ᐊᒻᒪᓗ ᑖᒃᑯᐊ ᐃᓐᓇᐃᑦ ᑮᓇᐅᔭᓂᖏᓛᒃ ᒪᓂᒻᒪᐃᓯᒪᒐᑦᑕ ᑕᒪᒃᑯᐊ ᑲᒪᒋᔭᐅᑦᑎᐊᕆᐊᖃᕐᓂᖏᓐᓄᑦ ᐃᓐᓇᐃᑦ 
ᖁᕕᐊᓲᑎᔅᓴᖏᑦ ᐅᕝᕙᓘᓐᓃᑦ ᓴᐃᒪᔾᔪᑎᔅᓴᖏᑦ, ᑭᓱᑐᓐᓇᐃᑦ ᑕᒪᒃᑯᓄᖓ ᐃᑲᔪᖅᐹᓪᓕᕈᑎᔅᓴᐃᑦ ᐃᓅᓯᖏᓐᓄᑦ. 
ᑖᒃᑯᓄᖓ ᑮᓇᐅᔭᒥᒃ ᑕᐃᒪ ᒪᓂᒻᒪᐃᓯᒪᓂᐊᕋᑦᑕ ᑖᒃᑯᐊ ᐊᖏᖅᑕᐅᔪᓐᓇᖅᐸᑕ. ᐊᒻᒪ ᑖᒃᑯᐊ ᐃᓄᐃᑦ 
ᖃᐅᔨᒪᔭᑐᖃᖏᑦᑕ ᑲᑎᒪᔨᒋᔭᖏᑦ ᑖᒃᑯᐊ ᐊᐱᕆᓯᒪᒻᒥᔭᕗᑦᑕᐅᖅ ᖃᓄᐃᓕᐅᕈᑎᒃ ᐊᑲᐅᓂᖅᐹᖑᓇᔭᕐᒪᖔᑦ 
ᑕᒪᒃᑯᐊ ᒐᕙᒪᒃᑰᓪᓗᑕ, ᒫᓐᓇᒧᑦ ᑎᑭᑦᖢᒍ ᑕᒪᓐᓇ ᑲᔪᓯᔪᖅ, ᖃᓄᖅᑑᕈᑎᒌᓐᓇᖅᑕᕗᓐ.  
 
ᐃᓛᒃ ᖃᓄᑐᐃᓐᓇᖅ, ᐃᓐᓇᕐᓄᑦ ᑕᒪᒃᑯᐊ ᐃᑉᐱᓇᖅᐸᑦᑐᓕᒫᖅ ᐃᓅᓯᖏᑦᑕ ᐃᓗᐊᓐᓄᑦ, ᖃᓄᖅ 
ᐋᖅᑭᐹᓪᓕᕈᑎᒃᓴᖏᓐᓂᑦ ᑕᒪᓐᓇ ᖃᓄᖅᑑᕈᑎᒋᓇᓱᐊᖅᑕᕗᓐ. ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦ, ᐅᖃᖅᑏ, ᖁᔭᓐᓇᒦᖅᐸᕋᑦᑕᐅᖅ ᒥᓂᔅᑕ ᑭᐅᒻᒪᓐ. ᑕᐃᒪ ᑲᑎᒪᔨᐅᓂᕐᒧᑦ 
ᐅᖃᓪᓚᓚᐅᕐᕋᒪ ᐃᑉᐸᔅᓵᓂᐅᓚᐅᖅᑐᖅ ᑕᒪᒃᑯᐊ ᑲᒪᒋᔭᐅᑦᓯᐊᕆᐊᖃᑦᑕᕐᓂᖏᓐᓄᑦ ᐃᓐᓇᐃᑦ ᐊᒻᒪᓗ ᐊᓯᖏᓐᓂ 
ᓄᓇᓕᓐᓂ ᑕᐃᒪᓐᓇ ᑲᒪᒋᔭᐅᑦᓯᐊᖃᑦᑕᐸᓪᓚᐅ ᖏᒻᒪᑕ. ᐃᓖᔭᕆᔭᐅᖃᑦᑕᐸᓪᓚᐃᒻᒪᑕ.  
 
ᑖᓐᓇ ᒥᓂᔅᑕ ᑐᒃᓯᕋᖅᕕᒋᔭᕋ, ᐅᖃᕈᓐᓇᕋᔭᕐᒪᖔᑦ, ᖃᓄᐃᓕᐅᕈᓐᓇᕋᔭᕐᒪᖔᑕ ᐃᓐᓇᐃᑦ ᑕᐃᒪᓐᓇ 
ᐱᑦᓯᐊᖅᑕᐅᖏᒃᑳᒐᒥᒃ, ᐃᓖᔭᕆᔭᐅᒑᖓᒥᓪᓗ ᖃᓄᐃᓕᐅᕈᓐᓇᖅᐸᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑕᒪᒃᑯᐊᖏᓛᖅ ᓲᕐᓗ ᐱᑦᑎᐊᖅᑕᐅᓇᓱᒋᓐᓂᖏᑉᐸᑕ 
ᐃᓐᓇᐃᑦ ᖃᓄᑐᐃᓐᓇᖅ. ᐅᕙᒍᓪᓕ ᐃᓕᖅᑯᓯᓕᕆᔨᒃᑰᔪᑎᒍᑦ ᐃᓛᒃ ᖃᓄᐃᓕᐅᖅᕕᖃᓗᐊᖏᑦᖢᑕ 
ᓄᓇᓕᓐᓃᖔᓪᓚᕆᑦᑐᓂᒃ ᓲᖃᐃᒻᒪ ᐃᖅᑲᓇᐃᔭᖅᑎᖃᐅᖏᓇᑦᑕ.  
 
ᑭᓯᐊᓂ ᑕᒪᒃᑯᐊ ᐃᓄᓕᕆᔩᑦ ᑕᒪᔾᔭ ᑕᑎᒋᔭᐅᓲᖑᒻᒪᑕ ᐊᒻᒪᓗ ᓲᖅᑲᐃᒻᒪ ᖃᐅᔨᒪᔭᖃᑦᖢᖓ ᐃᓐᓇᐃᑦ 
ᑲᑐᔾᔨᖃᑎᒌᑦᑕᖃᐅᖅᑐᖅ ᓄᓇᓕᓐᓂ. ᑕᐃᒃᑯᐊᖅᑕᐅᖅ ᖃᓄᖅᑑᑐᖦᓴᐅᑕᐅᓂᖏᓐᓂᒃ ᑕᒪᒃᑯᓄᖓ ᐃᓐᓇᕐᓄᑦ 
ᑭᒡᒐᖅᑐᐃᒐᒥᒃ ᑕᐃᒃᑯᐊ ᑐᓴᖅᑎᑕᐅᖃᑦᑕᖅᐸᑕ. ᐅᕙᒍᑦ ᖃᓄᖅᑑᕈᓐᓇᕐᒪᖔᑦᑎᓐᓂᒃ ᑐᓴᐅᒪᔭᐅᑎᑕᐅᒍᑦᑕ 
ᖃᓄᖅᑑᑲᓐᓂᕈᓐᓇᕋᔭᖅᑐᒍᑦ. ᑭᓯᐊᓂ ᖃᐅᔨᒪᕗᖓ ᐅᖃᖅᑎᑦᑎᔩ, ᓄᓇᓖᑦ ᑕᒪᒻᒥᑲᓴᑦᑎᐊᖅ ᐃᓐᓇᕐᓂᒃ 
ᑲᑎᒪᔨᖃᒻᒪᑕ ᑕᐃᒃᑯᐊ ᖃᓄᖅᑑᕈᑎᖏᓐᓂᒃ ᑐᓴᖅᑎᑕᐅᑐᐊᕈᑦᑕ ᐃᑲᔪᕈᒪᔪᐊᓗᑐᐃᓐᓇᐅᔪᒍᑦ ᑭᓯᐊᓂ 
ᐅᑕᖅᑭᕗᒍᑦ. ᐅᐸᒍᑎᑐᐃᓐᓇᕈᓐᓇᖏᓐᓇᑦᑕ ᑐᓴᐅᒪᓐᖏᓂᑦᑎᓐᓄᑦ, ᑭᓯᐊᓂ ᑐᓴᕈᒪᑦᑎᐊᕐᒪᕆᑦᑐᒍᑦ ᑖᒃᑯᐊᓗ 
ᐃᓐᓇᕐᓄᑦ ᑲᑎᒪᔩᑦ. 
 
ᐊᒻᒪᓗ ᓇᓗᓇᓐᖏᑦᑐᖅ ᑖᒃᑯᐊ ᐃᓄᓕᕆᔨᒃᑯᑦᑕᐅᖅ ᑐᓴᓐᖏᑐᐃᓐᓇᖃᑦᑕᕐᒥᔪᖅ ᖃᓄᖅ 
ᐋᖅᑭᒋᐊᒃᑲᓐᓂᕈᓐᓇᕐᒪᖔᑕ. ᐊᔪᖅᓴᓕᕌᖓᑕ ᑐᓴᖅᑎᑕᐅᖃᑦᑕᖅᓯᒪᔪᒍᑦ, ᐱᑦᓯᐊᖅᑕᐅᖏᓗᐊᖅᑐᓂᒃ 
ᖃᓄᖅᑑᕋᓱᐊᖅᖢᑕ, ᑖᓐᓇ ᐃᓱᒫᓘᑎᒋᒐᑦᑎᒍ, ᐅᖃᖅᑎᑦᓯᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᑐᒡᓕᐊᓄᑦ ᐊᐱᖅᑯᑎᔅᓴᑲᓐᓂᖅ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᓗ ᒥᓂᔅᑕ ᑭᐅᔾᔪᑎᖃᒻᒪᑦ.  

ᐃᓕᓐᓂᐊᖅᑐᓕᕆᔨᒃᑯᑦ, ᓴᓇᔪᓕᕆᔨᒃᑯᓪᓗ ᐃᓛᒃ ᐅᖃᐅᓯᕆᔭᐅᓯᒪᒻᒪᑦ ᑕᒪᓐᓇ ᐃᓐᓇᕐᓄᑦ ᐅᖃᐅᓯᕆᕙᕋ. 
ᓴᖅᑭᔮᖅᑎᑕᐅᓗᐊᖅᑑᔮᖏᒻᒪᑦ ᑖᒃᑯᐊ ᐱᑦᑎᐊᖅᑕᐅᖃᑦᑕᖏᓐᓂᖏᓐ ᐃᓐᓇᐃᓐ ᓇᓂᑐᐃᓐᓇᖅ.  
 
ᒥᓂᔅᑕ ᐅᖃᕈᓐᓇᖅᐹ ᖃᓄᐃᓕᐅᕐᓂᐊᕐᒪᖔᑦ ᐃᖅᑲᓇᐃᔭᖅᕕᖓ ᐃᑲᔪᖅᑕᐅᔪᓐᓇᖁᓪᓗᒋᑦ ᐱᑦᓯᐊᖅᑕᐅᖏᑦᑐᑦ, 
ᐃᓖᔭᕆᔭᐅᔪᓪᓗ ᐃᓐᓇᐃᓐ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᑕᓚᐴᒃᑯᑦ ᑲᑎᒪᑎᑦᑎᖃᑦᑕᕋᑦᑕ ᑕᖅᑭᑕᒫᑦ 
ᑎᓴᒪᐅᔪᓂᒃ ᑕᒪᒃᑯᐊᓗ District-ᑎᒥᐅᑦ ᐊᒻᒪᓗ ᕿᑭᖅᑖᓘᑉ ᐅᖅᑯᐊᓂᕐᒥᐅᑦ, ᑭᕙᓪᓕᕐᒥᐅᑦ, ᐊᒻᒪᓗ ᕿᑎᕐᒥᐅᑦ, 
ᐃᓐᓇᖏᑕ ᑲᑎᒪᔨᖏᓐᓂᒃ ᑕᓚᐴᒃᑯᑦ. ᑖᒃᑯᐊ ᐃᖅᑲᓇᐃᔭᖅᑎᕗᓐ ᑲᑎᒪᖃᑎᖃᖃᑦᑕᖅᑐᑦ. ᑖᒃᓱᒥᖓ 
ᑐᑭᓯᓇᓱᐊᖅᖢᑎᒃ ᓇᐅᒃᑯ ᐱᑦᑎᐊᖅᑕᐅᖏᑦᑐᖃᓗᐊᕐᓂᖅᐸᑦ ᐅᕝᕙᓘᓐᓃᑦ ᐃᓖᔭᕆᔭᐅᔪᖃᓐᓂᖅᐸᓪᓘᓐᓃᑦ, 
ᐃᔅᓯᓇᖅᑕᐅᓯᒪᔪᖃᕐᓂᖅᐸᓪᓘᓐᓃᑦ, ᐱᑦᓯᕆᔭᐅᔪᖃᑦᑐᒥᓂᐅᓂᕐᐸᓪᓘᓐᓃᑦ ᑕᒪᒃᑯᓂᖓ ᑐᓴᕈᒪᑐᐃᓐᓇᕋᓗᐊᖅᖢᑕ 
ᑭᓯᐊᓂ ᐃᔨᖅᓯᒪᔫᔮᖃᑦᑕᕐᓂᖏᑦ, ᐃᓛᒃ ᑐᓴᐅᒪᓇᓗᐊᕌᓗᖃᑦᑕᖏᓐᓂᖏᑦ ᐱᑦᔪᑎᒋᓪᓗᒋᑦ.  
 
ᐃᓱᒪᓇᖅᑑᒐᓗᐊᖅ ᑖᓐᓇ ᓂᕆᐅᒋᑎᐊᕐᒪᕆᑦᑕᕗᑦ ᑕᓐᓇ ᒪᓕᒐᓐᖑᓚᐅᖅᑐᖅ ᐅᑭᐊᒃᓵᖅ 
ᐃᖏᕐᕋᓯᑦᑎᐊᓚᐅᓱᖓᖅᐸᑦ ᑕᒪᒃᑯᓂᖓ ᓴᒃᑯᖃᕈᓐᓇᓂᖅᓴᐅᓕᒑᒐᑦᑕ ᐃᓐᓇᐃᑦ ᐱᑦᑎᐊᖅᑕᐅᖃᑦᑕᖏᓐᓂᖏᑦ 
ᑖᒃᑯᑎᒎᓇ ᒪᓕᒐᑎᒍ. ᑖᓐᓇ ᓲᕐᓗ ᐊᑐᕐᓗᒍ ᓴᒃᑯᑖᕆᓗᒍ.  
 
ᑖᓐᓇ ᓂᕆᐅᒋᔭᕗᑦ ᑭᓯᐊᓂ ᑖᓐᓇ ᐱᕙᓪᓕᐊᒻᒪᕆᓚᐅᖅᑎᓐᓇᒍ ᑖᓐᓇ ᑕᖅᑭᑕᒫᑦ ᑲᑎᒪᑎᑦᑎᖃᑦᑕᓂᖅᐳᓐ 
ᑕᓚᐴᒃᑯᑦ ᑕᒪᒃᑯᓂᖓ ᑐᑭᓯᓇᓱᐊᖅᑐᑕ ᑕᒪᓐᓇ ᑲᔪᓯᔪᖅ. ᑭᓯᐊᓂ ᑖᓐᓇ ᐊᓯᐊᒍᑦ ᒫᓐᓇ ᐃᓛ 
ᓴᖅᑮᓯᒪᓗᐊᖏᑦᑐᒍᑦ ᐃᓱᒪᔅᓴᖅᓯᐅᕈᑎᔅᓴᖃᔅᓯᒪᒐᓗᐊᕐᒥᔪᒍᑦ ᑭᓯᐊᓂᑦᑕᐅᖅ ᑮᓇᐅᔭᖅᑐᓕᒑᒻᒥᒻᒪᑕ ᓱᓕᒃᑲᓐᓂᒃ 
ᖄᒌᐊᓪᓚᑲᓐᓂᐊᒍᑦ, ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑭᖑᓪᓕᕐᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᕐᐸᕋᓗ ᑭᐅᑦᓯᐊᕐᒪᑦ ᒥᓂᔅᑕᐅᔪᖅ. ᖃᓄᐃᓕᐅᖅᑐᖃᖅᑑᔭᕐᒪᑦ ᑖᓐᓇ 
ᐃᑲᔪᕈᑎᒃᓴᖏᓐᓄᑦ ᐃᓐᓇᐃᑦ ᖁᕕᐊᓇᕐᐳᓪᓗ ᑕᒪᓐᓇ.  
 
ᐅᖃᖅᑏ, ᐋᓐᑎᐅᕆᐅᒥ ᑖᒃᑯᐊ ᐱᑦᓯᐊᖅᑕᐅᖃᑦᑕᖏᑦᑐ ᐃᓕᔭᕆᔭᐅᖃᑦᑕᕐᑐᓪᓗ ᐋᓐᑎᐅᕆᐅᒥ 
ᐱᑕᖃᖅᑐᒻᒪᕆᐅᒻᒪᑕ ᐅᑐᐱᕆ 19-ᒥᓗ ᑕᒃᑯᐊ ᐃᓕᑕᕆᔭᐅᓯᒪᖃᑦᑕᕐᖢᑎᒃ ᐃᓐᓇᐃᑦ ᐱᑦᓯᐊᖅᑕᐅᒋᐊᖃᕐᓂᖏᑦ 
ᒫᑦᓯ 2005-ᒥ ᑕᒪᓐᓇ ᐊᑐᖅᑕᐅᓂᐊᕐᖢᓂ.  
 
ᒥᓂᔅᑕ ᐅᖃᕈᓐᓇᕐᐹ ᓄᓇᕘᒥ ᓲᕐᓗ ᑕᐃᒪᓐᓇ ᐃᓕᑕᕆᔭᐅᓯᒪᑎᑦᓯᖃᑦᑕᖁᓪᓗᒍ ᐅᓪᓗᒥ 
ᐃᓕᔭᕆᔭᐅᒋᐊᖃᙱᓐᓂᖏᓐᓄᑦ ᐃᓐᓇᑐᖃᐃᑦ?  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐄ, ᐃᓛ ᒫᓐᓇ ᐃᓚᐅᖃᑦᑕᕐᓯᒪᔪᒍᑦ ᓄᓇᕗᒻᒥᐅᑎᒍᑦ ᓄᓇᕐᔪᐊᕐᒥ ᑕᒪᒃᑯᐊ 
ᐃᓐᓇᕆᔭᐅᔪᑦ ᐱᒃᓱᒋᔭᐅᖃᑦᑕᖅᑐᑦ ᐱᑦᑎᐊᖅᑕᐅᖃᑦᑕᖏᒃᑐᑦ ᑐᓴᐅᒪᔭᐅᒃᑲᓐᓂᕆᐊᖃᕐᓂᖏᓐᓄᑦ ᓄᓇᕗᒻᒥᐅᑎᒍᑦ 
ᑕᒡᕙᓂ ᐃᓚᐅᓯᒪᑦᑎᐊᖅᑐᒍᑦ,  

ᐊᒻᒪᓗ ᑕᒪᒃᑯᓂᖓᓗ ᐊᑭᓐᓇᒦᒃᑐᒃᓴᓂᒃ ᐊᖅᑭᒃᓯᓯᒪᓪᓗᑕ ᑕᒪᒃᑯᐊᓗ ᑐᓴᐅᒪᔾᔪᑕᐅᔭᕆᐊᓖᑦ 
ᐱᑦᓯᐊᖅᑕᐅᖏᑦᑐᒥᓂᐅᓐᓂᕐᐸᑕ. 
 
ᑕᒪᒃᑯᐊ ᐱᓕᕆᐊᕆᓯᒫᓂᒃᖢᑎᒍᑦ ᐃᓛ ᓴᖅᑮᓚᐅᕐᓯᒪᓪᓗᑕ. ᑕᒪᒃᑯᐊ ᐃᓱᒪᒋᔭᕗᑦ ᐊᒻᒪᓗ ᑲᔪᓯᓇᓱᓐᓂᐊᕐᑕᕗᑦ 
ᐅᓇᑦᑕᐅ ᐃᓱᒪᒋᔭᕆᐊᖃᕐᒥᒐᑦᑎᒍ ᐃᓕᖅᑐᓯᓕᕆᔨᒃᑰᓪᓗᑕ ᐃᓄᐃᑦ ᐱᐅᓯᖏᑦᑕ ᐃᓕᖅᑯᓯᖏᑦᑕ ᒪᓕᒃᑎᓪᓗᑕ. 
ᐃᓚᒌᓕᒫᒃᓯᐊᑦ ᑖᒃᑯᐊ ᐃᓅᑦᑎᐊᕆᐊᖃᕐᓂᖏᑦ ᐱᔾᔪᑎᒋᓪᓗᕆ ᐃᓐᓇᖓᓄᑦ ᒪᒃᑯᓐᓂᕐᐹᖓᓄᑦ ᖃᓄᖅ ᑖᒃᑯᐊ 
ᓴᐃᒪᓂᕐᒥ ᐱᑕᖃᕈᓐᓇᕋᔭᕐᒪᖔᑕ ᑖᓐᓇᓗ ᐃᓱᒪᒋᓂᕐᓴᐅᓪᓗᑎᒍ ᐃᓄᐃᑦ ᐱᐅᓯᖓ.  
 
ᑖᓐᓇ ᐊᑐᕐᖢᒍ ᐊᕕᒃᑐᖏᓐᓇᑦᑕ ᐊᕐᓇᐃᓪᓗ ᐊᖑᑎᓪᓗ ᐃᓐᓇᐃᓪᓗ ᓄᑕᖅᑲᓪᓗ ᐃᓚᒌᓕᒫᑦ ᑖᒃᑯᐊ 
ᐊᒃᓱᕉᑎᒋᓇᓱᐊᕆᐊᖃᖅᑎᒋ ᐃᓚᒌᒡᓗᑕ. ᑭᓯᐊᓂ ᓴᐃᒪᓂᕐᒥᒃ ᑕᐃᒪᓐᓇᐃᑐᒥᒃ ᐱᑕᖃᕐᓂᕐᓴᐅᔪᓐᓇᕐᒪᑦ 
ᐃᓚᖏᓐᓂᒃ ᐃᓚᒌᖕᓂ. ᑖᓐᓇ ᐅᖃᐅᓯᕆᔭᖓ ᐱᓕᕆᐊᕆᓇᓱᐊᕐᑕᕗᑦ ᐊᒻᒪᓗ ᑕᒪᓐᓇ ᑲᔪᓯᐅᑎᒋᓇᓱᖕᓂᐊᖅᑕᕗᑦ 
ᐊᑲᐃᓪᓕᐅᕈᑕᐅᕙᒃᑐᑦ ᐃᓚᒌᖕᓄᑦ ᐃᓐᓇᑐᐃᓐᓇᐅᖏᑦᑐᓄᑦ ᑭᓯᐊᓂ ᐃᓚᒌᓕᒫᓄᑦ ᖃᓄᖅ ᓴᐃᒪᓇᖅᑐᒥᒃ 
ᓄᓇᓕᖕᓂᒃ ᐱᑕᖄᕐᓂᕐᓴᐅᔪᓐᓇᕐᒪᖔᑦ ᑕᒪᓐᓇ ᕿᒥᕐᕈᐃᓐᓇᖅᑕᕗᑦ, ᐅᖃᖅᑎᑦᓯᔨ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐊᐱᖅᑯᑏᑦ ᐅᖃᐅᓯᒃᑯᑦ. ᖁᕐᓗᖅᑑᒥ ᑲᑎᒪᔨᐅᔪᖅ, ᒥᔅᑕ ᐃᕝᔭᕈᑕᐃᓚᒃ. 
 
ᐊᐱᖅᑯᑦ 070 - 2(4): ᐊᑯᓂᐅᔪᒧᑦ ᖃᒪᒋᔭᐅᑦᑎᐊᕐᓂᖏᑦ ᐃᓐᓇᕐᓄᑦ (ᐃᕝᔭᕈᑕᐃᓚᒃ) 
 
ᐃᕝᔭᕈᑕᐃᓚᒃ: ᖁᔭᓐᓇᒦᒃ, ᐅᖃᖅᑎ. ᑕᐃᒪ ᐊᐱᖅᑯᑎᒋᔭᕋ ᑐᕌᖅᑎᒍᒪᔭᕋ ᐊᓐᓂᐊᖃᖏᑦᑐᓕᕆᓂᕐᒧᑦ 
ᐃᓄᓕᕆᔨᒃᑯᓐᓄᓪᓗ.  
 
ᐅᖃᖅᑎ, ᑎᓯᐱᕆᐅᓚᐅᖅᑐᒥ ᑎᑎᕋᓚᐅᕋᒪ ᒥᓂᔅᑕᒧᑦ ᑕᒪᓐᓇ ᐱᔾᔪᑎᒋᓪᓗᒍ ᐃᓐᓇᑐᖃᖅ ᑖᓐᓇ ᑲᒪᒋᔭᐅᔪᖅ 
ᐋᓐᓂᐊᖃᕐᓂᖓᓄᑦ ᓄᓇᑦᓯᐊᒥ. ᑕᒪᓐᓇ ᐅᖃᐅᓯᕆᓯᒪᒐᒃᑯ ᑖᒃᑯᐊ ᐃᓐᓇᐃᑦ ᓲᕐᓗ ᐊᖏᕐᕋᒥᓄᑦ 
ᖃᓂᖕᓂᕐᓴᐅᒋᐊᖃᕐᓂᖏᓐᓄᑦ ᐱᒻᒪᕆᐅᒻᒪ ᑕᒪᒃᑯᐊ ᐃᓱᒪᒋᐊᖃᕋᑦᑎᒍ ᐃᓅᓯᖃᑦᓯᐊᖁᓪᓗᒋᑦ ᓲᕐᓗ ᐃᓄᒃᑎᑐᑦ 
ᐅᖃᓪᓚᖃᑦᑕᕐᕕᐅᖃᑦᑕᖁᓪᓗᒋᑦ ᓂᕿᑎᑕᐅᑦᓯᐊᖁᓪᓗᒋᑦ ᐃᓄᐃᑦ ᓂᕿᖁᑎᖏᓐᓂᒃ ᐃᓚᒌᓄᓗ 
ᑲᒪᒋᔭᐅᑦᓯᐊᖁᓪᓗᒋᑦ.  
 
ᑕᖅᑭᑦ ᐱᖓᓲᓕᕐᒪᑕ ᐅᖓᑖᓄᑦ ᑕᐃᒪᓐᓇ ᐃᓐᓇᑐᖃᖅ ᐃᓂᒃᓴᖃᑦᓯᐊᖅᑎᑕᐅᒍᓐᓇᕋᓗᐊᕐᒪᖓᑦ ᐊᐱᕆᓯᒪᒐᒪ 
ᐳᓛᕆᐊᖅᑕᐅᖃᑦᑕᖁᓪᓗᓂᓗ ᓂᕿᒃᓴᖏᓐᓂᒡᓗ ᐃᓯᕐᕆᔮᕐᓂᖓᓄᒡᓗ ᑐᓂᔭᖅᑐᖅᑕᐅᖃᑦᑕᕐᓗᓂ 
ᖃᓄᐃᓕᐅᓕᖅᑕᐅᕈᑕᐅᓚᐅᕐᒪᖔᑦ ᑖᓐᓇ ᑎᑎᖅᑲᖅ ᖃᐅᔨᒍᒪᓐᓇᐅᒐᓗᐊᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᑲᑎᒪᔨᐅᔪᖅ. ᒥᓂᔅᑕ ᐊᓐᓂᐊᖃᙱᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎ. ᐄ, ᐅᖅᑲᑎ, ᐃᒃᐸᒃᓴᖅ ᐅᖃᓚᐅᕋᒪ ᑕᒪᒃᑯᐊ 
ᐃᓄᖁᑎᒋᔭᕐᐳᑦ ᐃᑲᔪᖅᑕᐅᖃᑦᑕᕐᒪᑕ ᖃᓪᓗᓈᑦ ᓄᓇᖓᓐᓂᒥᐅᑕᐅᔪᓄᑦ ᑕᐃᒪᓐᓇᐃᑦᑐᖃᙱᓐᓇᑦᑕ ᓄᓇᕗᒥ, 
ᐊᒻᒪᓗ ᐱᓕᕆᔨᖃᖏᒃᖢᑕ ᐃᓛ ᐃᑲᕐᕋᓂ 24-ᓂ ᑲᒪᔨᖃᙱᓐᓇᑦᑕ ᑕᒫᓂ ᓄᓇᕗᒥ.  
 
ᑖᓐᓇ ᑲᑎᒪᔨᐅᔪᖅ ᐅᖃᐅᓯᕆᔭᖓ ᐱᔾᔪᑎᒋᓪᓗᒍ ᑖᓐᓇ ᐃᓐᓇᑐᖃᖅ ᐃᑲᔪᕋᓱᐊᕐᓯᒪᔭᕐᐳᑦ ᐃᓂᒃᓴᖅᑖᑎᒐᓱᒃᖢᒍ 
ᔭᓗᓇᐃᕝᒥ. ᑕᐃᒪᓐᓇ ᐅᖃᓚᐅᕐᒪᑦ ᑕᐃᒃᑯᐊ ᒐᕙᒪᒋᔭᐅᔪᑦ ᓲᕐᓗ ᑕᐃᒪᓐᓇᐃᑦᑐᖃᖅᑐᑦ ᐃᑲᔪᕆᐊᖃᕋᑦᑎᒍ. 
 
ᐅᑕᖅᑭᔪᖃᕐᒪᑦ ᐊᒥᓱᓂᒃ ᑕᐃᑯᙵᕈᒪᔪᓂᒃ ᐃᓐᓇᑐᖃᖃᕐᕕᖕᒥ. ᑕᐃᓐᓇ ᐅᑕᖅᑭᑎᑕᕗᑦᑕᐅᖅ ᖁᕐᓗᖅᑑᒥ  

ᖃᓂᓛᖑᖕᒪᑦ ᐃᓂᒃᓴᖃᕐᕕᐅᔪᖅ ᐃᓐᓇᑐᖃᕐᓄᑦ ᑕᐃᒪᓐᓇ ᐃᓂᔅᓴᖃᖅᑎᒐᓱᐊᖅᑕᕗᑦ ᑕᐃᓐᓇ 
ᐊᑐᐃᓐᓇᐅᓕᑐᐊᖅᐸᑦ ᑕᐃᓐᓇ ᐃᓂᔅᓴᖅᑖᖅᑎᒐᓱᓐᓂᐊᖅᑕᕗᑦ. 
 
ᐃᓂᔅᓴᖅᑖᖅᑎᑦᑎᒐᓱᐊᖅᑐᑕᓗ ᑕᒫᓂ ᓄᓇᕗᒻᒥ ᑕᒪᒃᑯᓄᖓ ᐃᓐᓇᕐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑦ, ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᑦᑕᐅᖅ ᒥᓂᔅᑕ. ᑕᒪᒃᑯᐊ ᓄᑕᖅᑲᑦ ᓲᕐᓗ 
ᐃᓕᓐᒥᓂᐊᖅᑎᑕᐅᒋᐊᖃᕐᒪᑕ ᐃᓐᓇᕐᒥᓂᒃ. ᐄ, ᑕᒪᓐᓇ ᐱᒻᒪᕆᐅᓪᓗᓂᓗ ᑕᐃᒪᓐᓇ ᑕᑯᔭᖅᑐᖃᑦᑕᕆᐊᖃᕐᒪᑕ 
ᐃᓐᓇᑐᖃᒥᓐᓂᒃ. ᑕᐃᒪᓐᓇ ᐊᒃᓱᕈᖅᑎᑕᐅᒻᒪᑕ ᑖᒃᑯᐊ ᐃᓚᒌᑦ ᐳᓛᕆᐊᕈᓐᓇᖃᑦᑕᕋᔭᓐᖏᒻᒪᑕ ᑕᐅᕙᓂ 
ᐅᖓᓯᑦᑐᒨᖅᑕᐅᑉᐸᑦ ᓄᓇᑦᑎᓐᓃᒍᓐᓃᖅᐸᑦ. 
 
ᐄ, ᑕᒪᓐᓇ ᐱᔾᔪᑎᒋᓪᓗᒍ ᐊᒃᓱᕉᑎᖃᕆᐊᖃᖅᐳᒍᑦ ᐃᓂᒃᓴᖅᑖᖅᑎᑕᐅᕙᓪᓕᐊᔪᓐᓇᖁᓪᓗᒋᑦ ᓄᓇᒋᔭᒥᓐᓂᑦ. 
ᒥᓂᔅᑕ ᐅᖃᕈᓐᓇᖅᐹ ᖃᓄᖅ ᐃᓱᒪᔅᓴᖅᓯᐅᕈᑎᖃᕐᒪᖔᑕ ᐃᖅᑲᓇᐃᔭᕐᕕᖓ ᐃᓐᓇᑐᖃᖃᕐᕕᒻᒥ ᓴᖅᑭᑎᑦᑎᓗᑎᒃ 
ᕿᑎᕐᒥᐅᓂᑦ?  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᒥᓂᔅᑕ ᐊᒡᓘᒃᑲᖅ.  
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑕᐃᒪᓐᓇ ᓴᓇᒐᓱᑦᑐᒍᑦ ᐅᖅᓱᖅᑑᕐᒥ 
ᐃᓐᓇᑐᖃᕐᓄᑦ ᐃᓂᒃᓴᐅᒐᔭᖅᑐᒥ ᓄᕕᐱᕆᒥ ᐊᖏᖅᑕᐅᓚᐅᖅᑎᓪᓗᒍ ᐊᑭᑐᔫᑎᓄᑦ ᐊᑐᖅᑐᒃᓴᐃᑦ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ: ᖁᔭᓐᓇᒦᒃ, ᐅᖃᖅᑏ, ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐅᔫᖅᑲᐃ ᑐᓴᖅᑎᒍᓐᓇᖅᑳᖓ ᖃᖓ ᑕᐃᓐᓇ 
ᐃᓪᓘᔪᖅ ᐊᑐᐃᓐᓇᕈᕋᔭᕐᒪᖔᖅ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓂᕆᐅᒃᑲᓗᐊᖅᑐᖓ ᑕᐃᒃᑯᐊ ᐅᖅᓱᖅᑑᕐᒥᑦ 
ᐃᓪᓗᓕᒻᒥᓗ ᐊᑕᕋᔅᓴᐅᓕᕋᔭᖅᑐᑦ -ᕈᒥᓇᕋᓗᐊᖅᑯᑦ 2008-ᒥ. ᑕᐃᒃᑯᐊᓗ ᐃᓪᓗᔅᓴᐅᒐᔭᖅᑐᑦ 
ᑎᑭᑦᑐᒫᕐᓂᐊᖅᑑᒐᓗᐊᑦ ᑕᒫᓂ ᐊᐅᔭᐅᓂᐊᖅᑐᖅ ᐅᒥᐊᕐᔪᐊᖃᕐᓇᐅᓕᖅᑲᑦ 2008-ᒥ ᐱᒋᐊᖅᑕᐅᓗᑎᒃ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᕐᕕᐊᓄᑦ, ᒥᔅᑕ ᐊᓚᕋᓚᒃ. 
 
ᐊᐱᖅᑯᑦ 071 - 2(4): ᓇᐅᔭᐃᑦ ᓴᐳᒻᒥᔭᐅᓂᖏᑦ ᒪᓕᒐᖅᑎᒍᑦ (ᐊᓚᕋᓚᒃ) 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓇᓗᓇᖏᑦᑐᖅ ᐅᓪᓗᒥ ᐅᖃᐅᓯᖃᖅᑑᔭᕋᑦᑕ ᑖᓐᓇ ᐊᐱᕆᓚᐅᕐᓂᐊᕋᒃᑯ, 
(ᑐᓵᔨᑎᒍᑦ) ᒥᓂᔅᑕ ᐊᕙᑎᓕᕆᔨᒃᑯᓐᓄᑦ. (ᑐᓵᔨᑎᒎᕈᓐᓃᖅᑐᖅ) ᐊᕙᑎᓕᕆᓂᕐᒧᑦ ᒥᓂᔅᑑᔪᖅ.  



ᐅᓪᓗᑐᐃᓐᓇᖅ, ᒫᑦᓯ 16, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

416 

ᐅᖃᖅᑏ, ᑖᓐᓇ ᐊᐱᖅᑯᑎᐊᓪᓚᒥᐊᖅ ᑕᒪᒃᑯᐊ ᐃᓄᐃᑦ ᖃᐅᔨᒪᓗᐊᓐᖏᑦᑕᕌᖓᒥᒃ ᒪᓕᓕᓲᖑᒻᒪᑕ ᓱᓇᒐᓚᓐᓂᑦ 
ᒪᓕᒐᓂᑦ ᐱᔭᐅᑦᑕᐃᓕᔪᓂᓪᓗ ᓱᖁᑕᐅᓗᐊᓐᖏᑦᑐᓂᓪᓗ ᐃᖅᑲᑐᖅᑕᐅᔾᔪᑎᒃᓴᑲᓪᓛᓗᓕᖅᐸᑦᑐᓂᓪᓗ ᓱᓇᑐᐃᓐᓇᓂᑦ 
ᐱᓲᖑᒻᒪᑕ. ᐅᓇ ᐊᐱᖅᑯᓯᕆᔪᒪᔭᕋ ᓇᐅᔮᓗᐃᑦ ᑕᒪᒃᑯᐊ ᓄᓇᓕᓐᓂᑦ ᓄᓇᖃᓕᖃᑕᐅᓕᖅᑐᑦ, 
ᓄᓇᖃᖅᑳᖅᑐᕕᓂᐅᖃᑕᐅᒐᒥ ᓲᖃᐃᒻᒪ ᑖᒃᑯᓄᖓ ᒪᓕᒐᕐᓄᑦ law-ᓄᑦ protecting-ᑕᐅᒻᒪᖔᑕ, 
ᒥᐊᓂᕆᔭᐅᒻᒪᖔᑕ ᒪᓕᒐᑎᒍᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᐸᑎᖅ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᐃᓛᓐᓂᒃᑯᑦᑕᐅᖅ ᐃᓚᖓᓂ ᐅᓪᓗᐃᑦ ᐃᓚᖓᓂᑦᑕᐅᖅ 
ᓇᑦᑎᒥᓃᓐᓇᕈᕈᓐᓇᖅᐸᓚᐅᖅᓯᒪᒻᒥᔪᖓ. ᓇᐅᔭᓂᒃ ᐃᓛᓐᓂᒃᑯᑦ ᓂᓐᖓᐅᔾᔨᕙᓚᐅᕐᒥᒐᒪ. ᑕᒪᒃᑯᐊ ᓇᐅᔭᐃᑦ 
ᐱᔭᐅᑦᑕᐃᓕᔪᑦ, ᑐᖁᑕᐅᑦᑕᐃᓕᔪᑦ ᓴᓗᒻᒪᖅᓴᐃᔨᐅᓂᕋᖅᑕᐅᒻᒪᑕ ᑕᒪᒃᑯᓂᖓ ᓴᓂᕐᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪᓕᑭᐊᖅ ᑐᖂᑎᔪᖃᕐᓂᕈᓂ ᖃᐅᔨᔭᐅᓗᓂ ᑕᐃᒪᓐᓇᐃᑦᑐᒥᑦ ᐃᓄᒻᒥᑦ 
ᖃᓄᖅ ᐊᑭᓖᓪᓗᐊᖅᑎᑕᐅᑎᒋᓇᔭᖅᐸᓗᐅᕝᕙ, fine-ᒋᓇᔭᖅᑕᖓ ᖃᓄᑭᐊᖅ ᑕᒫᓂ ᑐᑭᖃᒐᓚᑉᐸ ᖃᓂᓈᕐᓗᒍ. 
ᐅᕝᕙᓘᓐᓃᑦ ᖃᓄᑭᐊᖅ ᐊᓄᓪᓚᔅᓰᕕᒻᒦᑎᑕᐅᓇᔭᖅᐸ ᖃᓄᖅ ᐊᑯᓂᐅᑎᒋᔪᒥᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᐸᑎᖅ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ information ᖃᐅᔨᒪᓐᖏᓐᓇᒃᑯ ᑭᓯᐊᓂ ᑕᒪᒃᑯᐊ 
ᐱᖁᔭᓂᒃ ᓯᖁᒥᑦᑎᒑᖓᑕ ᖃᐅᔨᓴᖅᑕᐅᓕᓲᖑᒻᒪᑕ ᑕᐃᒃᑯᐊᓗ ᐃᓗᓕᖏᑦ ᖃᐅᔨᒪᓪᓗᐊᑕᓐᖏᓇᒃᑭᑦ, 
ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐊᐃᑉᐸᖓᓂᑦ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᓇᑯᕐᒦᒃ, ᐅᖃᖅᑎᑦᑎᔩ. ᑖᒃᑯᐊ ᑕᐃᒃᑯᓂᖓᖃᐃ ᓂᕐᔪᑎᓄᑦ ᐱᔭᐅᑦᑕᐃᓕᔪᓂᒃ ᒥᐊᓂᕆᔭᐅᔪᓄᑦ 
ᒪᓕᒐᑎᒍᑦ ᐃᓄᓐᓄᑦ ᒪᑯᐊ ᒪᒃᑯᑦᑐᐃᑦ ᐊᒥᓱᐊᓗᒻᒪᕆᓂᖅᓴᐅᓕᕐᒪᑕ ᐃᓐᓇᐅᔪᓐᓂᒃ ᖃᐅᔨᒪᓗᐊᕐᕋᑎᓪᓗ 
ᑕᒪᒃᑯᓂᖓ ᒪᓕᒐᓂᒃ ᖃᐅᔨᑎᑕᐅᕙᓐᖏᓐᓇᒥᒃ. ᐃᓄᐃᓪᓕ ᖃᐅᔨᒪᔭᑐᖃᖏᑦ ᓲᕐᓗ ᒪᓕᒐᖃᖏᒻᒪᑦ 
ᓂᕿᕐᓴᐅᑐᐊᖅᐸᑕ ᑐᖁᑦᑎᒻᒪᓐ. ᑕᐃᒃᑯᐊ ᓂᕕᖓᑎᑦᑎᖃᑦᑕᖅᐳᓯᖃᐃ ᑕᒪᒃᑯᐊ ᐱᔭᐅᑦᑕᐃᓕᔪᓪᓗ 
ᖃᐅᔨᒪᔭᐅᔾᔪᑐᒃᓴᒐᓚᖏᓐᓂᒃ ᓄᓇᓕᓐᓂ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨᒃᑯᑦ ᐃᓱᓕᑉᐳᖅ) ᑕᒪᒃᑯᐊ ᐆᒪᔪᓕᕆᔨᕋᓛᕗᑦ 
ᐅᖃᓪᓚᖃᑎᒋᖃᑦᑕᕗᑦ ᐊᒻᒪ Conservation Officers ᓄᓇᓕᑦᑎᓐᓃᑦᑐᑦ ᑐᑭᓯᒋᐊᖅᕕᐅᒍᓐᓇᑦᑎᐊᖃᑦᑕᖅᑐᑦ 
ᑕᒪᒃᑯᐊ ᐱᔭᐅᑦᑕᐃᓕᔪᐃᑦ, ᐱᔭᐅᑦᑕᐃᓕᓐᖏᑦᑐᐃᓐ ᓂᕐᔪᑏᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪᓐᖓᓗᒃᑖᖑᔮᖅᑐᖅ ᑐᖁᑕᐅᔪᖃᕋᒥ, ᐸᓯᔭᒃᓴᖑᖅᑐᖃᕋᒥ ᑭᓯᐊᓂ 
ᖃᐅᔨᔪᖃᒻᒪᑦ. ᐃᓄᒃ ᐃᒻᒥᓂᖅ ᖃᐅᔨᒋᐊᔾᔮᖏᑦᑎᐊᕐᒪᕆᒻᒪᑦ ᓱᓇ ᐱᔭᐅᔪᓐᓇᕐᒪᖔᑦ, ᐱᔭᐅᑦᑕᐃᓕᒻᒪᖔᕐᓗ. 
ᐃᓄᐃᓪᓕ ᖃᐅᔨᒪᔭᑐᖃᖏᑦᑎᒍᑦ ᓱᓇᓗᒃᑖᓂ ᓂᕐᔪᑏᑦ ᑐᖁᑕᔅᓴᐅᓇᓱᒋᔭᐅᓚᐅᖅᓯᒪᒻᒪᑕ. ᑕᐃᒪᓐᓇᐃᒻᒪᑕ ᓱᓕ 
ᐃᓚᖏᑦ. ᒥᓂᔅᑕᖃᐃ ᑕᕝᕗᖓ ᐃᓪᓗᒧᑦ ᑕᐃᒃᑯᐊ ᖃᐅᔨᒪᓐᖏᓐᓂᕋᖅᑲᐅᔭᖏᑦ ᑭᐅᔪᓐᓇᖏᓐᓂᕌᔾᔪᖅᑲᐅᔭᖏᑦ 
ᑕᐃᒃᑯᐊ ᐅᖃᐅᓯᕆᓗᓂᒋᑦ ᖃᐃᑦᑎᒍᓐᓇᕋᔭᖅᐳᖅ ᑎᑎᕋᖅᓯᒪᔪᓂᒃ ᑕᒪᓐᓇ ᐱᑦᔪᑎᒋᓪᓗᒍ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᓇᑦᑎᖅ. 

ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᓇᐅᔭᐃᑦ ᒥᒃᓵᓄᑦ ᐊᐱᖅᑯᑎᒋᔭᖏᑦ 
ᑐᓂᔭᐅᑎᑦᑐᓐᓇᓚᖓᔭᕋ ᑲᑎᒫᓂᖅᑳᑎᓐᓇᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑯᑦ) ᐅᖃᐅᓯᒃᑯᑦ ᐊᐱᖅᑯᑏᑦ. ᒥᔅᑕ ᒪᑉᓴᓚᒃ. 
 
ᐊᐱᖅᑯᑦ 072 - 2(4): ᖃᐅᔨᒋᐊᕐᓂᖅ ᐊᓯᔾᔨᖅᑐᓂᑦ ᐊᖁᑦᑐᖅᓯᐅᑎᓂᑦ (ᒪᑉᓴᓚᒃ) 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒋᓂᐊᖅᑕᕋ ᑖᓐᓇ ᐃᖏᕐᕋᔪᓕᕆᔨᒃᑯᑦ ᒥᓂᔅᑕᖓᓐᓄᑦ 
ᑐᕌᖓᓂᐊᖅᑐᖅ. 
 
ᐅᖃᖅᑎᑦᑎᔩ, ᑐᓴᓚᐅᖅᓯᒪᒐᑦᑕ ᑕᒪᒃᑯᐊ ᐊᖁᒍᓐᓇᐅᑏᓐ ᐊᓯᔾᔨᕆᐊᖃᓛᕐᓂᖏᓐᓂ ᐊᒻᒪᓗ ᐅᓪᓗᖓᓂ 
ᑕᖅᑭᒥᓂᓛᒃ ᑎᑭᓚᐅᖅᑳᑎᓐᓇᒍ ᐊᓯᓐᖑᕆᐊᖃᑦᑕᓗᒃᑖᓂᐊᕐᓂᕋᖅᑕᐅᓯᒪᓪᓗᑎᒃ ᑐᓴᖅᓯᒪᓚᐅᕐᕋᑦᑕ. ᑕᒪᓐᓇᖃᐃ 
ᑐᓴᐅᒪᕙᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ) ᖁᔭᓐᓇᒦᒃ, ᒥᔅᑕ ᒪᑉᓴᓚᒃ. ᐃᖏᕐᕋᔪᓕᕆᔨᒃᑯᓐᓄᑦ ᒥᓂᔅᑕ ᑕᐃᕕᑦ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. ᐊᑎᓕᐅᖃᑕᐅᓚᐅᖅᓯᒪᔪᒍᑦ ᑲᓇᑕᒥ ᑕᒪᒃᑯᓂᖓ 
ᓚᐃᓴᓐᖑᔪᓂᒃ ᓄᑖᓐᖑᖅᑎᑕᐅᔭᕆᐊᖃᕐᓂᖏᓐᓂᒃ ᓯᑎᕙ 2005-ᖑᓚᐅᖅᓯᒪᔪᒥ. ᑕᒪᓐᓇ ᐊᕐᕌᓂ ᒫᑦᓯᖑᑎᓪᓗᒍ 
ᕿᓂᕆᐊᖃᓕᓚᐅᖅᓯᒪᒐᑦᑕ ᑭᓇ ᑕᒪᑐᒥᖓ ᐱᓕᕆᐊᖃᕈᓐᓇᕐᒪᖔᖅ ᑕᒪᒃᑯᐊ 
ᓄᑖᓐᖑᖅᑎᑕᐅᔭᕆᐊᖃᕐᓂᐊᖅᑎᓪᓗᒋᑦ. ᒪ’ᓇ, ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒋᔭᕋ ᑕᐃᓐᓇ ᐃᓚᖓ ᑭᐅᖏᒻᒪᒍ. ᖃᑯᒍ ᐅᓪᓗᒥ ᐋᖅᑭᒃᓯᓯᒪᕚᑦ 
ᓇᓗᓇᐃᖅᓯᓯᒪᕙᑦ ᓱᓇ ᑕᖅᑭᖅ ᐅᕝᕙᓘᓐᓃᑦ ᐅᑭᐅᖅ ᐱᒋᐊᓚᐅᖅᑎᓐᓇᒍ ᐱᑖᕆᐊᖃᑦᑐᓗᒃᑖᖑᓂᐊᖅᐸᑦ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓚᒃ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᐄ, ᑖᒃᑯᐊ ᑎᑎᖅᑲᖁᑎᒋᔭᒃᑲ ᑖᒃᓱᒥᖓ ᐅᓪᓗᓪᓚᕆᒻᒥᒃ 
ᓇᓗᓇᐃᖅᓯᓯᒪᖏᒻᒪᑕ. ᑖᓐᓇ ᑐᑭᓯᒋᐊᓚᐅᕐᓗᒍ ᐃᖅᑲᓇᐃᔭᖅᑎᑎᓐᓄᑦ ᖃᐅᔨᒪᒻᒪᖔᑕᓕ ᒪᓕᒐᓕᐅᖅᑎᐅᖃᑎᒐ 
ᖃᐅᔨᑎᑦᓱᓇᕐᓂᐊᖅᑕᕋ. ᒪ’ᓇ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᒃᑯᐊ ᐊᑦᔨᓕᐅᕈᑏᑦ ᓄᑕᐅᖏᒻᒪᑕ ᑕᐃᒪᓐᓇᐃᑦᑐᒧᑦ ᓇᓗᓇᓐᖏᑦᑐᖅ 
ᐊᑐᕐᓂᖅ ᐊᔪᕋᔭᕐᒪᑦ ᐊᒻᒪᓗ ᓄᓇᕗᒻᒥ ᐊᒥᓱᑦ ᑕᐃᒪᓐᓇᐃᑦᑐᒥᒃ ᐊᑦᔨᓕᐅᕈᑎᒥᒃ ᐊᑐᕆᐊᖃᕐᓂᐊᖅᑐᒥᒃ 
ᐱᑕᖃᑦᑐᓴᐅᖏᑦᖢᑎᒃ. ᖃᑯᒍᓕᑭᐊᖅ ᑕᒪᒃᑯᐊ ᓄᑖᓐᖑᖅᑎᑕᐅᔪᒫᖅᐸᑦ. ᑕᐃᒪᓐᓇᐃᑦᑐᒥᒃ 
ᐊᓯᓐᖑᕆᐊᖃᕐᓂᐊᑎᓪᓗᒋᑦ ᐊᖁᒍᓐᓇᐅᑏ? ᖁᔭᓐᓇᒦ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᒃᓴᓛᒃ. ᒥᓂᔅᑕ ᓯᒪᐃᓚᒃ. 

ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᑕᒪᒃᑯᐊᓗᒃᑖᑦ ᐱᓕᕆᔭᐅᕙᓪᓕᐊᑐᐃᓐᓇᖅᑐᑦ ᑕᒪᒃᑯᐊ 
ᐊᔾᔨᓕᐅᕈᑎᓪᓗ ᖃᓄᖅ ᓄᑖᓐᖑᖅᑎᑕᐅᔪᓐᓇᕐᒪᖔᑕ ᑕᒪᒃᑯᐊᓗ ᓄᑖᓐᖑᖅᑎᑕᐅᔭᕆᐊᖃᖅᑐᑦ ᖃᓄᖅ 
ᐱᓕᕆᐊᖑᓂᐊᕐᒪᖔᑕ. ᑕᒪᓐᓇ ᐱᓕᕆᐊᖑᐃᓐᓇᖅᑐᖅ ᓱᓕ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪᓐᓇᐃᑦᑑᔭᕆᐊᖃᕐᓂᐊᖅᑎᓪᓗᒍ ᐊᓯᓐᖑᖅᑕᐅᔭᕆᐊᖃᕐᓂᐊᖅᑎᓪᓗᒋᑦ 
ᐊᒥᓱᑦ ᓄᑖᓐᖑᖅᑎᕆᓯᒪᒋᐊᓕᖕᓂᐊᕐᒪᑕ ᐊᖁᒍᓐᓇᐅᑎᒥᓂᒃ ᐊᑭᖃᖅᖢᑎᒃᓗ. ᑕᐃᒪᓕ ᐱᓕᕆᐊᖑᒋᐊᖃᓕᖅᐸᑕ 
ᐊᓯᓐᖑᖅᑕᐅᒋᐊᖃᓕᖅᐸᑕ ᒐᕙᒪᒃᑯᓐᓂᑦ ᐊᑭᖃᖅᑎᑕᐅᔾᔮᓐᖏᓚᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓚᒃ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᐄ, ᑕᐃᑲᓂ ᓇᓗᓇᐃᖅᓯᒪᓕᖅᐸᑦ ᖃᑯᒍᑦ ᑕᒪᓐᓇ 
ᐱᓕᕆᐊᖃᕐᒪᖔᑦ ᑕᒪᒃᑯᐊ ᓄᑖᓐᖑᖅᐸᓪᓕᐊᑎᓪᓗᒋᑦ ᐃᓱᓕᐸᓪᓕᐊᓂᖓ ᒪᓕᒃᓗᒍ ᓄᑖᓐᖑᕆᐊᖃᕐᓂᖓ 
ᒪᓕᒃᓗᒍ ᑕᐃᑲᓂ ᑕᒪᓐᓇ ᑕᐃᒪᐃᓕᐅᑐᐃᓐᓇᕐᓂᐊᖅᑐᖅ. ᑕᐃᒃᓱᒪ ᐃᓱᓕᕝᕕᖓ ᖃᓄᖅ ᒪᓕᒃᓗᒍ 
ᑕᐃᒪᓐᓇᐃᓕᐅᑐᐃᓐᓇᕐᓂᐊᖅᑐᖅ ᓱᓕ. ᒪ’ᓇ, ᐅᖃᖅᑎᑦᑎᔩ. 
 
ᐅᖃᖅᑎ(ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᑲᖏᖅᖠᓂᕐᒧᑦ ᐅᐊᖕᓇᖓᓄᑦ ᒪᓕᒐᓕᐅᖅᑎ, 
ᒥᔅᑕ ᑰᓕ. 
 
ᐊᐱᖅᑯᑦ 073 - 2(4): ᑐᓗᒐᕐᓂᑦ ᑐᖁᑕᐅᖃᑦᑕᕐᓂᖏᑦ ᑐᑭᓯᒋᐊᕐᓂᖅ (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᐅᑉᓗᒥᑦᑕᐅᖅ ᓱᓪᓗᐊᖏᑦᑐᒥᒃ ᑕᐃᒃᑯᐊ ᐅᖃᓕᒫᖃᑦᑕᖅᑲᐅᓪᓗᒋᑦ, ᑐᓗᒐᐃᑦ ᒥᒃᓵᓄᑦ 
ᒥᓂᔅᑕ ᑖᓐᓇ ᐊᐱᕆᔪᒪᖕᒥᒐᒃᑯ ᐊᕙᑎᓕᕆᔨ. ᑕᐃᒃᑯᐊᒎᖅ ᑕᒫᓂ ᐸᓴᒋᔭᐅᖕᒪᑕ ᑐᖁᓐᓇᖅᑐᒧᑦ 
ᐱᔭᕕᓂᐅᒋᐊᖏᓐᓂᑦ. ᑭᓯᐊᓂ ᐅᓇ ᑕᐃᒪᐃᓕᔭᐅᖃᑦᑕᕐᓂᐊᕈᑦᑕ ᐸᓴᒋᔭᐅᓗᑕ ᑐᖁᔪᖃᕐᓂᖅᐸᑦ 
ᐅᖃᓕᒫᕈᓐᓇᖏᓐᓇᒥ ᑕᐃᓐᓇ ᑐᓗᒑᖢᒃ ᓂᕆᔭᕆᐊᖃᓐᖏᑕᒥᓂᒃ ᑕᒧᐊᔪᕕᓂᐅᑎᓪᓗᒍ.  
 
ᑕᐃᓐᓇᖃᐃ ᒥᓂᔅᑕ ᐅᓂᒃᑳᕈᓐᓇᕋᔭᖅᐸ ᑕᕝᕗᖓ ᓇᓗᓇᕈᓐᓃᕐᒪᑦ ᑕᐃᒃᑯᐊ ᐆᒪᔪᓕᕆᔩᑦ laboratory-
ᖃᑦᑎᐊᖅᑐᐊᓘᖕᒪᑕ ᐸᓯᒃᓯᕆᐊᖏᓐᓂᕐᒥᓂᒃ ᐃᒪᓐᓇᐃᑦᑐᒧᓄ ᒪᑯᐊ ᑐᖁᔪᑦ ᑎᒥᖓᓂᑦ ᐊᒥᓲᖕᒪᑕᒎᖅ ᑕᐃᒃᑯᐊ 
ᐊᐅᖓᓂᑦ. ᖃᐅᔨᓴᕐᓂᐊᖅᐱᓯᐅᒃ ᑖᓐᓇ ᐊᒻᒪᓗ ᖃᐅᔨᒍᔅᓯᐅᒃ ᐅᕗᖓ ᓴᖅᑭᑎᓛᖅᐱᐅᒃ? 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᕙᑎᓕᕆᓂᕐᒧᑦ, ᐸᑎᖅ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑕᐃᒪ ᑐᖁᖓᔪᓂᖏᓛᖅ ᑐᓗᒐᕐᓂᖅ 
ᔮᓐᓄᐊᕆᒥ ᕕᑉᐳᐊᕆᒥᓗ ᓇᓂᓯᓯᒪᔪᖃᕐᖓᑦ. ᑕᐃᒃᑯᐊ ᐊᐅᓪᓚᖅᑎᓯᒪᓪᓗᑎᒍ ᖃᐅᔨᓴᖅᑕᐅᓪᓗᑎᒃ ᑐᖁᓐᓇᖅᑐᒧᑦ 
ᑐᖁᓯᒪᓪᓗᑎᒃ. ᑕᐃᒃᑯᐊ ᑐᖁᑦᑎᔾᔪᑕᐅᓲᑦ ᑎᒻᒥᐊᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᑖᓐᓇ ᒥᓂᔅᑕ table-ᒍᓐᓇᕈᕕᐅᒃ ᐱᐅᒋᓪᓚᕆᒃᑕᕋᓗᐊᕗᑦ. ᑕᐃᒃᑯᓄᖓ 
ᑐᖁᑕᕕᓂᓪᓚᑦᑖᖑᖕᒪᖔᑕ ᖃᐅᔨᒋᐊᖃᕋᑦᑕ. ᐸᓴᒍᓱᖕᓂᑐᐃᓐᓇᐅᑎᓪᓗᒍ ᑐᖁᑕᐅᕘᑐᖅ ᓈᒻᒪᓗᐊᖏᒻᒪᑦ. 
ᐃᓛᓐᓂᒃᑯᑦ ᓄᓇᑦᑎᓐᓂᓕ ᑕᐃᒃᑯᐊ ᐊᒥᓲᓗᐊᖃᑦᑕᒻᒪᕆᓕᕐᒪᑕ ᑐᓗᒐᐃᑦ ᐸᒡᕕᓇᖅᖢᑎᒃᓗ. ᓂᕿᓂᒃᓗ 
ᐊᓃᕐᕕᒃᓴᐅᒍᓐᓃᖅᖢᓂ ᒪᑐᖃᖏᑦᑐᓂᒃᓗ garbage-ᖃᕋᑦᑕ ᐊᒃᑕᑰᓯᒡᕕᖃᖅᖢᑕ 
ᓴᓗᒻᒪᖅᓴᐃᔨᐅᖏᑦᑐᒻᒪᕆᐊᓘᓕᕐᒪᑕᓕ ᑐᓗᒐᐃᑦ ᓄᓇᑦᑎᓐᓂ.  

ᑖᓐᓇ ᐱᔾᔪᑎᒋᓪᓗᒍ ᐊᒻᒪᓗ ᐊᑭᑐᓗᐊᖅᖢᓂᒃ ᑐᖁᑕᐅᔪᖃᕐᓂᖅᐸᑦ ᐱᔮᕆᓗᓂᐅᒃ $500,000 up to $I ᒥᓕᐊᓐ-
ᖑᒍᓐᓇᖅᖢᓂ. ᑖᓐᓇ ᐊᖏᓗᐊᖅᑐᐊᓘᖕᒪᑦ. ᑕᐃᓐᓇᖃᐃ ᒪᓕᒐᖅ ᑕᕝᕗᖓ ᓴᖅᑭᑎᒍᓐᓇᓛᖅᐱᐅᒃ 
ᐊᑭᓗᒃᓯᒋᐊᕐᓗᒍ ᑖᓐᓇ fine-ᕈᓗᒃ. ᐃᓅᓯᓕᒫᖅ ᑐᖁᑐᐃᓐᓇᕋᔭᕐᒪᑦ ᑕᐃᒪᓐᓇᐃᓕᔭᐅᒋᐊᕈᓂ ᐃᓄᒃ suicide-
ᑐᐃᓐᓇᕆᐊᖃᖅᖢᓂ ᑕᐃᒪᐃᑦᑐᐊᓗᖕᓂᒃ ᐊᑭᓖᖁᔭᐅᓕᕐᓂᕈᓂ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᕙᑎᓕᕆᓂᕐᒧᑦ, ᒥᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨᒃᑯᑦ ᓄᖅᑲᖅᑐᖅ) ᖃᐅᔨᒻᓚᕆᓕᖅᑐᒍᑦ 
ᑕᐃᒃᑯᐊ ᑐᓗᒐᐃᑦ ᖃᓄᖅ ᑐᖁᖃᑦᑕᖅᑐᐃᑦ ᓱᓇᒧᑦ ᑐᖁᔾᔪᑎᖃᕐᒪᖔᑕ. ᑕᐃᓐᓇ ᐅᖃᐅᑎᒍᓐᓇᕐᒥᔭᕋ 
ᒪᓕᒐᓕᐅᖅᑎᐅᖃᑎᒐ ᑖᓐᓇ ᖃᐅᔨᒋᐊᕈᓐᓇᕋᔭᖅᑕᕗᑦ $500,000 ᐊᒻᒪ $1 ᒥᓕᐊᓐ ᕿᒥᕐᕈᐊᕈᓐᓇᖅᑕᕗᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. (ᑐᓵᔨᒃᑯᑦ) ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑕᓯᐅᔭᖅᔪᐊᒧᑦ, ᒥᔅᑕ ᑲᑦᑐᒃ. 
 
ᐊᐱᖅᑯᑦ 074 - 2(4): ᑕᕝᕚᑲᐃᑦ ᐊᑭᖏᑦ ᐊᔾᔨᒌᖏᓐᓂᖏᑦ (ᑲᑦᑐᒃ) 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᔅᓯᔩ. ᐃᓛᒃ ᐊᓱᓪᓕᕆᓪᓗᐊᕆᒻᒥᒐᒪ ᑕᐃᒃᑯᐊ ᑐᓗᒐᐃᑦ ᓴᓗᒪᐃᓕᖅᑎᕆᔨᒥᒃ 
ᐊᑎᖃᖅᑐᐃᓐᓇᑐᑦᓴᐅᔪᐃᖃᐃ. ᐃᒐᓛᒐᓚᐅᒐᓗᐊᑦ ᐊᓇᖅᑕᐅᓯᒪᓕᕐᒪᑕ ᑐᓗᒐᕐᓄᑦ.  
 
ᐅᖃᖅᑎᒃᓯᔨ, ᐅᓇ ᐅᖃᐅᓯᕆᖅᑲᐅᔭᕋ ᑐᐹᑭ ᒥᑦᓵᓄᑦ ᐊᑎᖓ ᒥᓂᔅᑕᐅᒻᒪᖔᖅ ᑐᐹᑭᓕᕆᓂᕐᒧᑦ 
ᖃᐅᔨᒪᙱᒃᑲᓗᐊᖅᑐᖓ ᑭᐅᒍᓐᓇᑐ ᑭᐅᕌᓕᕐᓂᐊᕐᒪ. ᒪᑯᐊ ᐊᔾᔨᒌᖅᑰᖏᒻᒪᑕ ᑐᐹᑭ ᐊᑭᖏᑦ ᓄᓇᓕᓐᓂ 
ᑕᐃᒪᐃᑉᐹᑦ ᐊᔾᔨᒌᖏᓪᓛᑦ ᐊᑭᖏᑦ ᑕᐃᒃᑯᐊ ᑐᐹᑭᑖᕆᔭᐅᕙᒃᑐᑦ ᓄᓇᓕᓐᓂ? ᓇᑯᕐᒦᒃ, ᐅᖃᖅᑎᑦᓯᔨ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑲᑦᑐᒃ. ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ, ᑕᐃᕕᑦ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᖃᐅᔨᒪᙱᑦᑐᖓ ᑕᒪᒃᑯᐊ ᐊᑭᖏᑦ ᓄᓇᓕᖕᓂ ᐊᒡᔨᒌᖕᒪᖔᑕ ᑕᒪᒃᑯᐊ ᓂᐅᕕᕐᕖᑦ 
ᓂᐅᕕᕐᕕᖃᐅᕐᐸᒃᑐᑦ ᑕᒪᒃᑯᓂᖓ ᐃᓱᕐᓱᐃᒻᒪᑕ ᖃᓄᖅ ᐊᑭᓕᒃᓯᓂᐊᕐᒪᖔᕐᒥᒃ ᒪ’ᓇ, ᐅᖃᖅᑎᑦᓯᔨ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔨ. ᐃᓛ ᑖᓐᓇ ᐃᓱᒫᓘᑕᐅᓯᒪᖕᒪᑦ ᐊᑐᖅᑕᕐᓂ ᐊᐱᖅᓲᑎᒋᑐᐃᓐᓇᖅᑕᕋ. ᑭᓯᐊᓂ 
ᑕᒪᓐᓇᖃᐃ ᐊᑭᖓ ᐊᒡᔨᒌᓕᑎᑕᐅᒋᐊᕈᓐᓇᐸ ᑖᒃᑯᓇᓂ ᓄᓇᓕᓐᓂ? ᓄᖅᑲᑕᐅᓂᐊᖅᑰᖏᒻᒪᑦ ᐅᖃᑲᐃᓐᓇᕋᒪ 
ᖃᔭᒃᑯᑦ ᐊᕙᙵᓗᒃ ᐊᐃᔭᐅᒍᓐᓇᒪᑦ. ᒥᑭᓪᓕᑕᐅᒋᐊᒍᓐᓇᖅᐳᖃᐃ ᐊᑭᖏᑦ. ᓇᑯᕐᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᒃᓯᔨ. ᑕᒪᒃᑯᐊ ᓂᐅᕕᕐᕖᑦ ᓇᒻᒥᓂᖅ ᓂᐅᕕᖅᑎᒋᖏᓇᑦᑎᒍ 
ᒐᕙᒪᐅᓪᓗᑕ ᓇᖕᒥᓂᕆᔭᐅᖕᒪᑕ ᐃᓄᐃᑦ ᐃᓄᓐᓄᑦ ᐃᓚᖏᑦ Co-op-ᑯᑦ ᐃᓚᖏᑦ ᖃᓄᑐᐃᓐᓇᖅ 
ᓇᒻᒥᓂᕆᔭᐅᖕᒪᑕ. ᑕᒪᒃᑯᐊ ᐊᐅᓚᑕᕆᖏᑦᓯᐊᕋᑉᑎᒍ ᐃᓱᒪᕐᓱᕐᑐᑦ ᖃᓄᖅ ᐊᑭᖃᖅᑎᒃᓯᓂᐊᕐᒪᖔᕐᒥᒃ. ᒪ’ᓇ, 
ᐅᖃᖅᑎᑦᓯᔨ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑐᒡᓕᐊᓂᒃ ᐃᓕᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑲᑦᑐᒃ. 

ᑲᑦᑐᒃ: ᐄ, ᑖᓐᓇᖃᐃ ᒥᓂᔅᑕ ᑕᐃᒃᑯᓂᖓ ᓂᐅᕕᐊᑦᓴᖃᖅᑐᓂᒃ ᓂᐅᕕᕐᕕᓂᖃᐃ ᐅᖃᖃᑎᖃᕈᓐᓇᐸᖃᐃ? 
ᐅᕝᕙᓘᓐᓃᑦ ᖃᓄᒋᐊᓪᓚᒃ ᐃᑲᔪᕆᐊᕈᓐᓇᐹᖓᖃᐃ ᑕᐃᒃᑯᐊ ᐊᑭᑐᓗᐊᖅᑐᐊᓘᓕᕐᒪᑕ ᑕᐹᑭᑦ? ᓇᑯᕐᒦᒃ, 
ᐅᖃᖅᑎᑦᓯᔨ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑲᑦᑐᒃ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ, ᐅᖃᖅᑎᑦᓯᔨ. ᐅᖃᓚᐅᕐᐳᖓ ᓇᖕᒥᓂ ᐋᖅᑭᒃᓱᐃᖤᕐᒪᑕ 
ᐊᑭᒋᓂᐊᖅᑕᖓᓂᒃ. ᐅᖃᖃᑎᒋᓂᕐᓘᓐᓃᑦ ᓱᕙᒃᑭᐊᖑᔮᕐᒪᑦ ᐅᕙᓐᓄᑦ, ᐃᓱᒪᕐᓱᕐᒪᑕ ᐊᐅᓚᑕᕆᖏᑦᑐᑎᒍᓗ 
ᑭᓇᑐᐃᓐᓇᕐᓗ ᐊᑭᑐᒃᓴᓗᐊᓕᕈᒥ ᓄᖅᑲᖅᓯᓐᓇᕆᐊᖃᕋᓗᐊᕐᒪᑦ, ᑮᓇᐅᔭᖅᑐᓗᐊᕋᓱᓕᕈᓂ ᑭᓇᑐᐃᓐᓇᖅ 
ᓄᖅᑲᖅᓯᓐᓇᕆᐊᖃᕋᓗᐊᕐᒪᑦ. ᒪᒥᐊᓇᖅ ᐃᖢᐊᖅᑐᒍᑦ ᖁᖓᑐᓗᐊᓕᕐᖓᑦ. ᑕᒪᒻᓇ ᐊᐅᓚᑎᕆᖏᒃᓯᐊᕋᑎᒍᐃᓚᒃ. 
ᓂᐅᕕᕐᕕᒃ ᓂᐅᕕᕐᕕᖃᕐᐸᑦᑐᑦ ᑕᒪᒃᑯᐊ ᐃᓱᒪᖅᓲᑎᒋᖕᒪᒡᔪᑦ ᖃᓄᐃᓕᐅᕈᑎᓂᖅ ᒫᓐᓇ ᐊᔪᖅᑕᕋ. ᒪ’ᓇ, 
ᐅᖃᖅᑎᑦᓯᔨ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᕐᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᒃᓯᔨ. ᑖᓐᓇᖃᐃ ᒥᓂᔅᑕ ᐅᖃᕈᓐᓇᐸ ᑖᒃᑯᐊ ᑐᐹᑭᓕᕆᓂᕐᒧᑦ ᑖᒃᓯ 
ᒐᕙᒪᒃᑯᓅᖅᑕᐅᕙᑦᑐᑦ. ᐊᕐᕌᒍᒥᖃᐃ ᖃᑦᓯᓂ ᑮᓇᐅᔭᓕᐅᖅᑐ ᑖᓐᓇ ᑐᐹᑭᐅ ᑖᒃᓯᖓ? ᓇᑯᕐᒦᒃ, ᐅᖃᖅᑎᑦᓯᔨ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔨ. ᑖᓐᓇ ᒪᓕᒐᓕᐅᖅᑎᐅᖃᑎᒐ ᐊᐅᓚᔨᔪᖓ ᑕᒡᕙᓂ 
ᐋᖅᑭᒋᐊᓚᐅᕋᑉᑎᒍ ᒪᓕᒐᓕᐅᕐᕕᖕᒥᒃ ᑕᒪᒃᑯᐊ ᐊᑭᑦᑐᕆᐊᖅᑐᒋ ᑖᒃᓯᖑᔪᐃᑦ. ᓂᕆᐅᒃᑐᒍᑦ ᐃᒻᒪᖃ $2.7 ᒥᓕᐊᓐ 
ᐅᖓᑖᓄᑦ ᑮᓇᐅᔭᓕᐅᒃᑲᓐᓂᓂᐊᕐᓱᕆᔪᒍᑦ ᑕᒡᕙᓂ ᐊᕐᕌᕈᒋᕆᔭᑉᑎᓐᓂ. ᐊᕐᕌᒍᓚᐅᖅᑐᒃ ᐃᓛ 2005-06ᒥ 
ᑮᓇᐅᔭᓕᐅᕈᑕᐅᓚᐅᕐᒪᒻᒪᑦ $8,000,000 ᐅᖓᑖᓂ ᑕᒡᕙᓂ ᐊᕐᕌᒍᕆᔭᑉᑎᓐᓂ ᓂᕆᐅᑉᑐᒍᑦ ᑕᒫᓂ $2.7 ᒥᓕᐊᓐ 
ᑮᓇᐅᔭᓕᐅᒃᑲᓐᓂᕈᑎᒋᓂᐊᕐᓱᕆᕝᓗᕈ ᑕᒡᕗᓇ ᑖᒃᓯᖑᔪᑎᖑᑦ. ᒪ’ᓇ, ᐅᖃᖅᑎᑦᓯᔨ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᓐ. ᖁᑦᑎᑦᑐᕐᒥᐅᓄᑦ, ᒥᔅᑕ ᐹᓇᐸᔅ. 
 
ᐊᐱᖅᑯᑦ 075 - 2(4): ᑐᑭᓯᒋᐊᕐᒃᓂᖅ ᑲᓇᑕᐅᑉ ᓯᓚᑖᓅᕈᓐᓇᐅᒻᒧᑦ ᐊᔾᔨᓐᖑᐊᑦ (ᐹᓇᐸᔅ) 
 
ᐹᓇᐸᔅ: ᐄ, ᑖᓐᓇ ᑐᕌᖅᑎᓂᐊᖅᑕᕋ ᐊᐱᖅᑯᑎᒐ Minister of Multi Culturalism-ᒧᑦ, ᒥᔅᑕ ᐲᑯᒧᑦ. 
 
ᐅᖃᖅᑎᑦᑎᔩ, ᐅᓪᓗᒥ ᓱᓕ ᑕᒪᓐᓇ ᐋᖅᑭᒌᕈᓐᓇᖏᑦᑎᐊᕐᒪᑦ, Passport-ᑖᕋᓱᓐᓂᐅᑉ ᒥᒃᓵᓅᖓᔪᑦ ᐅᕝᕙᓘᓐᓃᑦ 
ᐊᑦᔨᓕᐅᖅᑕᐃᓇᓱᓐᓂᖅ ᑕᒪᓐᓇ ᓱᓕ ᐃᓗᐊᖏᓕᐅᕈᑎᓕᒻᒪᕆᐊᓘᒻᒪᑦ ᑕᑉᐹᓐᖓᑦ ᑭᒡᒐᑐᖅᕕᒋᔭᓐᓂᒃ 
ᐱᓗᐊᕐᖑᐊᖅᑐᒥᒃ. ᑖᒃᑯᐊ ᓄᓇᖃᖅᓯᒪᔪᑦ Resolute-ᒥᓗ, Grise Fiord-ᒥᓗ ᐃᓚᖃᐅᒻᒪᑕ ᑕᒫᓂ 
ᑲᓇᑕᒥᐅᑕᐅᖏᑦᑐᓂᒃ. ᑕᒪᐅᖓᖅᓯᒪᒻᒪᑕᐃᓛᒃ, ᐃᓚᖃᐅᖅᑐᑎᓪᓗ ᑕᐅᕙᓂ Greenland-ᒥ. ᑭᓯᐊᓂ ᑕᒪᓐᓇ 
Passport-ᖃᖏᓪᓗᑎᒃ ᑕᑯᖃᑦᑕᐅᑎᒍᓐᓇᖏᒻᒪᑕ ᑕᐃᒪᓐᓇᐃᑎᓪᓗᒍ.  
 
ᒥᓂᔅᑕ CGS-ᑯᓐᓄᑦ ᑮᓇᐅᔭᒥᒃ ᐊᖏᖅᓯᓚᐅᖅᓯᒪᒐᓗᐊᕐᕋᑦᑕ $800,000-ᕌᖅᑐᒥᒃ ᐊᑦᔨᓕᐅᕈᑎᓄᑦ. ᑕᒪᒃᑯᓄᖓ 
ᓄᓇᓕᓐᓄᑦ ᑐᓂᔭᐅᓂᐊᓚᐅᖅᑐᓂᒃ. ᑭᓯᐊᓂ ᑕᐃᓐᓇ ᓈᒻᒪᖏᒻᒥᒻᒪᑦ ᐊᑦᔨᓕᐅᕈᑎ ᑕᒪᑐᒧᖓ Passport-
ᑖᕋᓱᓐᓂᐅᑉ ᒥᒃᓵᓅᖓᔪᒧᑦ.  
 
ᑖᓐᓇ ᒥᓂᔅᑕ ᐅᖃᖃᑦᑕᖅᓯᒪᓚᐅᕐᕋᓗᐊᕐᒪᓐ ᐅᕙᓐᓄᑦ ᐅᑭᐅᕐᓗ, ᐊᕐᕌᓂᓗ ᑕᒪᓐᓇ ᐋᖅᑭᓂᐊᕐᓂᕋᖅᖢᓂᐅᒃ 
ᐊᒻᒪᓗ ᐳᓚᕋᖅᑎᑦᑎᓂᐊᕐᓂᕋᖅᖢᓂ ᐸᐃᑉᐹᖃᑦᑐᒥᒃ ᐊᑦᔨᓕᐅᕆᔨᒥᒃ ᑕᒪᒃᑯᓄᖓ ᑕᐃᒪᓐᓇᐃᑦᑐᒧᑦ 
ᑎᑎᕋᖅᕕᒃᓴᓂᒃ ᑕᑕᑎᕆᓯᒪᔪᓄᑦ ᐱᑖᕋᓱᒃᑐᓄᑦ. ᑭᓯᐊᓂᓕ ᐅᓪᓗᒥᒧᓐ ᓱᓕ ᑕᒪᓐᓇ ᐅᕙᓐᓄᑦ ᐅᖃᐅᓯᐅᖏᓐᓇᕐᒪᑦ 
ᑖᒃᑯᓇᓐᖓᑦ ᑭᒡᒐᑐᖅᑕᓐᓂᒃ.  



ᐅᓪᓗᑐᐃᓐᓇᖅ, ᒫᑦᓯ 16, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

421 

ᑖᒃᑯᐊ ᖃᓄᖅ ᓇᓕᐊᓐᓄᑦ ᓵᑕᔅᓴᖃᕐᓂᐊᕐᒪᖔᑕ ᑖᒃᑯᐊ ᑭᒡᒐᑐᖅᕕᒋᔭᒃᑲ ᓇᓗᓕᖅᓯᒪᒻᒪᑕ ᐅᓪᓗᒥ. 
ᐱᓗᐊᓐᖑᐊᖅᑐᒥᒃ ᐊᒥᐊᓕᒃᑲᓄᑦ ᑲᓇᑕᒥᐅᑕᐅᓗᑕ Passport-ᖃᕆᐊᖃᕐᓂᐊᕐᓕᖅᑎᓪᓗᑕ. ᑕᐃᒃᑯᐊᓗ 
ᐊᑦᔨᓕᐅᕈᑎᑦ ᐊᑐᐃᓐᓇᐅᖏᑦᑐᑎᒃ ᑕᐃᒃᑯᓄᖓ ᓄᓇᓕᓐᓄᑦ ᒥᑭᓐᓂᖅᓴᐅᔪᓄᑦ. ᐱᓗᐊᕐᖑᐊᖅᑐᒥᒃ ᑕᑉᐹᓂ 
ᑭᒡᒐᑐᖅᑕᓐᓄᑦ.  
 
ᑖᒃᑯᐊ ᑲᓇᑕᒥᐅᑕᓐᖑᖅᓯᒪᔫᒐᓗᐊᑦ ᑲᓇᑕᒥᐅᑕᖏᑦᑐᕕᓃᑦ ᐸᐃᑉᐹᖃᕆᐊᖃᓕᖅᑎᓪᓗᒋᑦ ᐊᑎᑦᑎᐊᑯᓗᐊᓄᑦ 
ᑕᐅᕗᖓ ᐃᓚᒋᔭᒥᓐᓄᑦ ᐳᓛᕆᐊᕆᐊᕋᓯᒃᑎᓪᓗᒋᑦ. ᑖᓐᓇ ᑕᐃᒪᓐᓇᐃᓐᓂᖓᓄᑦ, ᒥᓂᔅᑕᖃᐃ ᐊᐱᕆᓕᖅᑕᕋ, 
ᖃᓄᐃᓕᖓᓕᖅᐸᓕ ᑕᒪᓐᓇ ᐅᓪᓗᒥ ᑕᐃᒪᓐᓇ Passport-ᑖᕋᓱᓐᓂᐅᑉ ᒥᒃᓵᓄᑦ ᐊᑦᔨᓕᐅᖅᑕᐅᓂᖅ ᑖᓐᓇ 
ᐱᓗᐊᓐᖑᐊᖅᑐᒥᒃ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᐃᓕᖅᑯᓯᖃᑎᒌᖏᑦᑐᓄᑦ ᐊᖏᕐᕋᖃᖏᑦᑐᓪᓗ 
ᒥᓂᔅᑕᕆᔭᐅᔪᖅ, ᒥᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᒪᒃᑯᐊ ᑲᓇᑕᐅᑉ ᓯᓚᑖᕈᓐᓇᐅᑏᑦ. . . 
 
ᑲᓇᑕᐅᑉ ᒐᕙᒪᒃᑯᖏᓐᓄᑦ ᑲᒪᒋᔭᐅᖃᑦᑕᕐᒪᑕ ᑕᐃᒪᐃᑦᑐᓂᓪᓗ ᐋᖅᑭᒃᓱᐃᔨᐅᓪᓗᑎᒃ. ᐅᕙᒍᓪᓕ, ᓄᓇᕗᑦ 
ᒐᕙᒪᐅᔪᒍᑦ ᓄᓇᕗᒻᒥᐅᓂᒃ ᐃᑲᔪᕋᓱᖃᑦᑕᖅᑐᒍᑦ ᐊᑦᔨᓕᐅᖅᑕᐅᖃᑦᑕᕈᓐᓇᓂᐊᕐᒪᑕ ᑲᓇᑕᐅᑉ ᓯᓚᑖᕈᓐᓇᐅᑎᓄᑦ 
ᐃᓕᔭᐅᖃᑦᑕᕈᓐᓇᓂᐊᖅᑐᓂᒃ.  
 
ᑕᐃᒪᐃᑦᑑᒻᒪᓐ, ᑕᐃᒃᑯᐊ ᐊᑦᔩᑦ ᐊᑦᔨᓕᐊᕆᔭᐅᖃᑦᑕᖅᑐᑦ ᑲᓇᑕᓕᒫᒥ ᒪᓕᒐᐃᑦ ᒪᓕᒐᖏᓐᓄᑦ 
ᐊᓐᖑᑎᒋᐊᖅᑎᑕᐅᓯᒪᓇᓱᖃᑦᑕᖅᑐᓐ. ᖃᓄᖅᑑᕈᑎᒃᓴᓕᐅᕈᑎᒋᓇᓱᖃᑦᑕᖅᓯᒪᔭᕗᑦ ᑕᐃᒪᓐᖓᓂᒃ ᑕᒪᓐᓇ 
ᐅᖃᐅᓯᕆᔭᐅᖃᑦᑕᓕᕐᒪᑦ.  
 
ᐊᑦᔨᓕᐅᕈᑎᑕᖃᓕᖅᑐᖅ ᒫᓂᖃᐃ $5,000-ᑖᓚᕌᖅᑐᒥᒃ. ᑕᐃᒪᐃᑦᑐᒥᒃ ᕿᓂᖅᓯᒪᓕᖅᑐᒍᑦ ᖃᓄᕐᓗ 
ᓄᓇᓕᓐᓄᐊᖅᑕᐅᖃᑦᑕᓂᐊᕐᒪᖔᑦ ᐊᒻᒪᓗ ᐊᑐᖅᑕᐅᔪᓐᓇᓂᐊᕐᒪᑦ ᖃᓄᖅ ᑕᐃᒃᑯᐊ ᐊᑦᔨᓕᐅᕆᖃᑦᑕᓂᐊᖅᑐᑦ 
ᐃᓕᓐᓂᐊᕐᑎᓐᓂᐊᖅᐱᑎᒍᓐ.  
 
ᑕᐃᒃᑯᐊ ᐊᑦᔨᓕᐊᓐ ᐊᑐᖅᑕᐅᖃᑦᑕᕈᓐᓇᓂᐊᖅᑐᓐ ᒪᑯᓄᖓ ᐊᖁᔾᔪᑎᓄᑦ, ᑭᓯᐊᓂ ᐊᑐᕈᓐᓇᖏᑐᐃᓐᓇᕆᐊᓖᑦ 
ᑕᐃᒃᑯᓄᖓ ᓯᓚᑖᓅᕈᓐᓇᐅᑎᓂᒃ. ᑲᓇᑕᐅᑉ ᒐᕙᒪᒃᑯᖏᓐᓂᑦ ᑲᑎᒪᖃᑎᖃᖅᓯᒪᓕᖅᑐᒍᓐ ᐊᒻᒪᓗ 
ᐅᖃᐅᑎᓯᒪᓕᖅᑐᑎᒃᑯ ᓄᓇᕗᒻᒥ ᑕᒪᓐᓇ ᐊᑲᐅᖏᓕᐅᕈᑎᖃᒻᒪᑦ ᐃᑲᔪᕈᓐᓇᖅᐱᑎᒎᑦ ᑕᐃᒪᐃᓕᓯᒪᓕᖅᑕᕗᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒐᕙᒪᒃᑯᑦ ᑮᓇᐅᔭᕐᔪᐊᒥᑦ ᐊᑐᓚᐅᕐᒪᑕ. ᑭᒡᒐᖅᑐᖅᑕᒪᑦ ᐃᓚᖓᑦ ᐋᑐᕚᒥ 
passport-ᑖᖅᑎᑕᐅᔭᖅᑐᕋᓱᑦᖢᓂ. ᑕᐃᒪᓐᓇᓕᖃᐃ ᑖᒃᑯᐊ ᑭᒡᒐᖅᑐᖅᑕᒃᑲ ᐱᓇᓱᑦᑐᑦ, ᑕᐃᒪᓐᓇ ᐱᔭᐅᑉᐸᑕ 
ᐊᔪᖅᓴᖏᓐᓂᖅᓴᐅᒐᔭᖅᑐᒍᓇᐃ.? ᒥᓂᔅᑕ ᐊᐱᕆᔭᕋ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᐲᑯ. 

ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓄᓇᕗᒻᒥᐅᑦ ᐊᒃᓱᐊᓗ ᖁᕕᐊᓱᒐᔭᖅᑐᒃᓴᐅᔪᑦ ᐋᑐᕚᒧᑦ 
ᐊᔾᔨᓕᐅᖅᑕᐅᔭᖅᑐᖅᑐᐊᓐᓅᓐᓂᖅᐸᑕ ᑕᐃᒃᑯᐊ ᐊᔾᔨᓕᐅᖅᑕᐅᔪᒪᔪᑦ. ᖁᔭᓐᓇᒦᖅᐳᑦ ᓄᓇᕗᒻᒥᐅᑦ, ᒥᔅᑕ ᐹᓇᐸᔅᒧᑦ. 
 
ᐃᒪᐃᓕᒐᓱᑦᑐᖓ ᒫᓐᓇ ᕿᒥᕐᕈᓇᑦᑐᒍ. ᒫᓂ $50,000-$100,000-ᑐᕐᓂᐊᖅᑐᑦ ᑕᐃᒃᑯᐊ ᐊᔾᔨᓕᐅᕈᑏᑦ ᐊᒻᒪᓗ 
ᑲᓇᑕᐅᑉ ᒐᕙᒪᒃᑯᖏᓐᓄᑦ ᐅᐸᑦᑐᐃᖃᑦᑕᖅᓯᒪᔪᒍᑦ ᐃᑲᔪᖅᑕᐅᔪᒪᓪᓗᑕ ᐃᓕᓐᓂᐊᖅᓯᓐᓈᕐᓗᑎᒃ ᑕᐃᒃᑯᐊ 
ᐊᔾᔨᓕᐅᕆᔪᓐᓇᖅᓯᓂᐊᕐᒪᑕ ᓄᓇᕗᒻᒥᐅᑕᐃᑦ. ᑕᐃᒃᑯᐊ ᐊᔾᔨᓕᐅᕈᑏᑦ ᓄᓇᓕᓐᓄᑦ ᐊᐅᓪᓚᖅᑎᑕᐅᑲᑕᓪᓗᑎᖅᑲᐃ 
ᐃᒻᒪᖃ ᑕᐃᒪᓐᓇ ᐃᓱᒪᔪᒍᑦ ᐅᕝᕙᓘᓐᓃᑦ ᐃᖃᓗᓐᓄᑦ, ᑲᖏᖅᖠᓂᕐᒧᑦ, ᐃᖃᓗᑦᑑᑦᑎᐊᕐᒧᓪᓘᓐᓃᑦ 
ᐊᐅᓪᓚᖅᑎᑕᐅᓗᑎᒃ ᑕᐃᒃᑯᐊ ᐃᓕᓐᓂᐊᕆᐊᓖᑦ. 
 
ᑭᓯᐊᓂ ᑕᐃᒪᔅᓯᒪᓐᖏᑦᑎᐊᕐᒪᑕ ᑲᓇᑕᐅᑉ ᒐᕙᒪᒃᑯᖏᑦ ᐊᒻᒪᓗ ᖃᐅᔨᒪᓪᓗᑎᒃ ᓄᓇᕗᒻᒥ 
ᐊᑲᐅᓐᖏᓕᐅᕈᑎᖃᕐᓂᑦᑎᓐᓂᑦ, ᑮᓇᐅᔭᑦ ᐊᑐᕈᒫᕐᓂᐊᖅᑐᓂᓪᓗ ᐱᑕᖃᕆᐊᖃᖅᖢᑎᒃ. $100,000 ᑕᐃᒃᑯᐊ 
ᓂᐅᕕᕐᓂᐊᕈᑎᒍ ᐊᔾᔨᓕᐅᕈᑏᑦ, ᑮᓇᐅᔭᖅᑕᖃᖅᐸᑦ ᐃᓕᓐᓂᐊᖅᑎᑦᑎᔪᓐᓇᕋᔭᖅᑐᒍᑦ ᑎᑭᑎᑦᑎᓗᑕ ᐃᒻᒪᖃ 
ᑲᖏᖅᖠᓂᕐᒧᑦ, ᑭᕙᓪᓕᕐᒥᐅᑦ ᑲᖏᖅᖠᓂᓕᐊᕐᓗᑎᒃ ᐃᓕᓐᓂᐊᕆᐊᖅᑎᑕᐅᓗᑎᒃ. ᑕᐃᒪᐃᓕᐅᕐᓂᐊᕈᑦᑕ ᑲᓇᑕᐅᑉ 
ᒐᕙᒪᒃᑯᖏᓐᓄᓪᓗ ᑕᒪᓐᓇ ᑲᒪᒋᔭᐅᔪᒃᓴᐅᑕᐅᓪᓗᓂ.  
 
ᑕᒪᒃᑯᐊᕈᓘᔭᐃᑦ ᖃᓄᖅᑑᕈᑎᒋᔭᕗᑦ. ᐳᐃᒍᓐᖏᑕᕗᑦ, ᒥᓂᔅᑕᐃᑦ ᑲᑎᒪᔨᖏᓐᓄᑦ ᑐᓐᓂᖅᑯᑎᓯᒪᓕᖅᑕᕋ ᐊᒻᒪᓗ 
ᒥᔅᑕ ᑳᓴᓐᒧᑦ ᑕᒪᓐᓇ ᐅᖃᐅᓯᕆᓯᒪᓕᖅᖢᒍ. ᐱᓇᓱᐊᕈᓯᓂᑦ ᐊᒡᒋᖅᑐᓂᒃ ᖃᑦᑎᑖᓚᕌᕐᓂᐊᕐᒪᖔᑦ ᖃᐅᔨᓂᐊᖅᑐᒍᑦ.  
 
ᖃᓄᖅᑑᕈᑎᒋᓯᒪᔭᕗᑦ ᐃᓚᖏᑦ ᑕᐃᒃᑯᐊ ᐊᔾᔨᓕᐅᕈᑏᑦ ᐊᑐᐃᓐᓇᐅᒐᓗᐊᑦ ᓄᓇᓕᓐᓂ ᐱᐅᓐᖏᒻᒪᑕ ᒪᑯᓄᖓ 
ᓯᓚᑖᓅᕈᓐᓇᐅᑎᓄᑦ, ᑭᓯᐊᓂ ᐊᖁᔾᔪᑎᓄᑦ ᐊᔪᓐᖏᑦᑑᒐᓗᐊᑦ.  
 
ᐅᖃᖅᑏ, ᐱᓇᓱᐊᕈᓯᓂᑦ ᐊᒡᒋᖅᑐᓂᑦ ᐊᔾᔨᓕᐅᕈᑎᖃᕐᓂᐊᖅᑐᔅᓴᐅᓕᖅᑐᒍᑦ ᐃᓕᓐᓂᐊᖅᑎᓪᓗᑎᒍᓗ ᑕᐃᒃᑯᐊ 
ᐊᔾᔨᓕᐅᖅᑎᒋᔭᐅᓂᐊᖅᑐᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ ᐅᐱᕐᖔᓐᖑᖅᐸᓪᓕᐊᓕᕐᒪᑦ ᐳᓚᕋᖅᐸᓪᓕᐊᔪᒪᓂᐊᓕᕐᒥᒻᒪᑕ ᓲᖃᐃᒻᒪ 
ᐃᓚᒥᓐᓂᓪᓗ ᑕᑯᔭᖅᑐᕐᓗᑎᒃ ᐅᕝᕙᓘᓐᓃᑦ ᐃᖅᑲᓇᐃᔭᖅᑐᑦ ᓄᖅᑲᖓᓕᕌᖓᑕ ᑕᒪᐅᖓ ᑲᓇᑕᐅᑉ ᐊᓯᐊᓄᑦ 
ᐊᐅᓪᓚᑲᑕᓕᓲᖑᒻᒪᑕ. ᑕᐃᒪᓕ ᑖᓐᓇ ᒥᓂᔅᑕ ᐅᖃᖅᑑᒐᓗᐊᖅ ᑮᓇᐅᔭᓂᒃ ᕿᓂᕐᓂᕋᖅᑐᓂ ᑖᒃᓱᒧᖓ ᒫᓐᓇᓕ 
ᑕᐃᒃᑯᐊ, ᒫᓐᓇ ᐱᑲᐅᑎᒋᔪᒪᔪᑦ. 

ᖃᓄᖅ ᑕᐃᒪ ᑖᔅᓱᒪ department-ᖓᓂ ᖃᓄᐃᓕᐅᕈᑕᐅᓂᐊᖅᐸᑦ ᒫᓐᓇ ᐱᑲᐅᑎᒋᔭᕆᐊᖃᖅᑐᑦ, ᓲᖃᐃᒻᒪ 
ᐅᐱᕐᖔᖅ ᐊᑐᕆᐊᖃᕐᓂᐊᕐᒥᒐᒥᔾᔪᑦ ᑕᒪᒃᑯᐊ passports. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓇᐃᓈᕐᓗᒍ. ᐃᓄᒃ ᐊᐃᐳᕈᒥ, ᒪᐃᒥᓘᓐᓃᑦ 
ᐊᐅᓪᓚᕐᓂᐊᕈᑎᒃ ᐊᑦᑑᕙ, ᓄᕕᐱᕆ, ᑎᓯᐱᕆ ᐆᑦᑐᖃᑦᑕᕆᐊᓖᑦ ᒫᓂ ᑲᓇᑕᐅᑉ ᒐᕙᒪᒃᑯᖏᑦ ᐅᖃᖅᓯᒪᔭᖓᑦ 
ᒪᓕᑦᑐᒋᑦ. ᒫᓂ 8-ᓄᑦ 12-ᓄᑦ ᐱᓇᓱᐊᕈᓯᕐᓄᑦ ᐅᑕᖅᑭᑲᐃᓐᓇᓲᑦ. 
 
ᐊᒻᒪᓗ ᒪᓕᒐᖅᑖᓵᖃᓕᕐᒥᒻᒪᑕ ᑲᓇᑕᒥᐅᑕᖅ ᒥᐊᓕᒐᐃᑦ ᓄᓇᖓᓐᓅᕈᓐᓇᐃᓕᔪᖅ ᑭᓯᐊᓂ 
ᓯᓚᑖᓅᕈᓐᓇᐅᑎᑖᖅᓯᒪᒍᓂ. ᑭᓯᐊᓂᑦᑕᐅᖅ ᒥᐊᓕᒐᐃᑦ ᓄᓇᖏᑦ ᐃᓯᖅᑎᑦᑎᔪᓐᓇᖅᑐᑦ ᓇᓗᓇᐃᒃᑯᑎᖃᑐᐊᖅᐸᑦ 
ᑖᓐᓇ ᐃᓄᒃ, ᓯᓚᑖᓅᕈᓐᓇᐅᒻᒥᑦ ᐱᓯᒪᓐᖏᒃᑲᓗᐊᖅᖢᓂ. 
 
ᐃᒪᐃᓕᒍᓐᓇᖅᑐᖓ ᑖᔅᓱᒧᖓ ᒪᓕᒐᓕᐅᖅᑎᒧᑦ, ᐄ, ᐊᑲᐅᓐᖏᓕᐅᕈᑎᑕᖃᓲᖅ ᐊᔾᔨᓕᐅᖅᑕᐅᔪᒪᑎᓪᓗᒍ 
ᓯᓚᑖᓅᕈᓐᓇᐅᒻᒥᒃ ᐊᑐᖅᑕᐅᓂᐊᖅᑐᒥᒃ. ᐃᑲᔪᕋᓱᖃᑦᑕᖅᓯᒪᔪᒍᓐ ᓄᓇᕗᒻᒥᐅᑕᓂᒃ ᓯᓚᑖᓅᕈᓐᓇᐅᑎᑖᕈᓐᓇᓂᐊᕐᒪᑦ. 
ᖃᓄᖅᑑᕈᑎᒋᓯᒪᔭᕗᓐ ᖃᓄᖅ ᑖᓐᓇ ᐊᐅᓚᑕᐅᓂᐊᕐᒪᖔᖅ.  
 
ᐱᔭᒃᓴᑲᓪᓚᕈᓗᐃᑦ ᓱᓕ ᑭᓯᐊᓂ ᓄᓇᕗᑦ ᒐᕙᒪᒃᑯᖏᑦ ᑮᓇᐅᔭᐃᕈᑎᖃᑦᑐᑦ ᑲᓇᑕᐅᑉ ᒐᕙᒪᒃᑯᖏᑦᑕ 
ᐱᔭᒃᓴᖅᑖᕆᓯᒪᔭᕋᓗᐊᖓᓂᒃ.  
 
ᒫᓐᓇ ᐊᔭᐅᖅᑐᐃᔪᒍᓐ ᑲᓇᑕᐅᑉ ᒐᕙᒪᒃᑯᖏᓐᓂᑦ ᐊᒻᒪᓗ ᑕᐃᒃᑯᐊ ᓇᓖᕌᕈᑎᑦ ᐋᖅᑭᓱᖅᑕᐅᕙᓪᓕᐊᔪᑦ 
ᕿᒥᕐᕈᓇᓐᓂᐊᖅᖢᑎᒃᑯ ᖃᓄᖅᑑᕈᒋᓂᐊᕋᑦᑎᒃᑯ ᐊᒻᒪᓗ ᐃᓕᓐᓂᐊᕐᑎᑦᑎᔪᓐᓇᕐᓂᐊᕐᕋᑦᑕ ᐊᑦᔨᓕᕆᔨᐅᓂᐊᖅᑐᓂᒃ.  
 
ᒫᓐᓇ ᑕᐃᒪᐃᓕᖓᔪᒍᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑲᓇᑕᒥᐅᑕᐅᓪᓗᑕ ᑕᒪᑐᒥᖓ access-ᖃᔮᖏᑦᑐᒍᑦ ᖃᐅᔨᒪᓇᖅᑐᖅ. ᑕᐃᒪᓕ 
ᑖᒃᑯᐊ application ᓲᖅᑲᐃᒻᒪ ᖃᓪᓗᓈᑎᑑᖓᒻᒪᑕ Passport-ᒧᑦ ᐊᒻᒪ ᐅᐃᕖᑎᑑᖓᒐᓗᐊᖅᖢᑎᒃ. ᑭᓯᐊᓂ 
ᑕᐃᒃᑯᐊ ᐃᓄᓪᓚᕆᐅᒻᒪᑕ ᑭᒡᒐᑐᖅᑕᒃᑲ ᐃᓚᖏᑦ ᖃᓪᓗᓈᑎᑐᑦ ᐅᖃᓕᒫᕈᓐᓇᖏᑦᖢᑎᒃ. ᐱᓗᐊᓐᖑᐊᖅᑐᓂᒃ 
ᑖᒃᑯᐊ ᑲᓇᑕᒥᐅᑕᖏᑦᑐᒥᓃᓐ, ᖄᓈᕐᒥᐅᒥᓃᑦ ᑕᐅᕙᒃᑯᐊ, Greenland-ᒥᐅᑦ ᐱᓗᐊᖑᐊᖅᖢᒋᑦ.  

ᑖᓐᓇᖃᐃ ᐃᓄᒃᑎᑑᖓᔪᒥᓪᓘᓐᓃᑦ ᑖᓐᓇ department-ᒋᔭᖓ ᐃᓄᒃᑎᑑᓕᖅᑎᑦᑎᔪᓐᓇᖅᐹ 
ᖃᐅᔨᒪᔾᔪᑕᐅᒍᓐᓇᓂᐊᖅᑐᓂᒃ ᑭᓱᓂᒃ ᑕᕝᕘᓇ ᑎᑎᕋᕐᓂᐊᕐᓗᓂ ᑭᓱᐃᑦ ᐱᓯᒪᔭᕆᐊᖃᕐᓂᐊᕐᒪᖔᒋᑦ ᑖᒃᑯᐊ 
ᓇᓗᓇᓐᖏᓂᖅᓴᐅᓂᐊᕐᒪᑦ ᐃᓐᓇᐅᔪᒧᑦ ᖃᓪᓗᓈᑎᑑᕈᓐᓇᖏᑦᑐᒧᓐ ᑭᓱᓂᒃ ᐊᑐᐃᓐᓇᐅᑎᑦᑎᔭᕆᐊᖃᕐᓂᐊᕐᓂᕐᒥᓂᒃ 
ᑖᒃᓱᒥᖓ ᑎᑎᕋᖅᕕᒃᓴᒧᑦ ᑕᐃᒪᐃᓐᓇᐃᑐᖅᑖᕋᓱᓪᓗᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᐲᑯ.  
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑕᐃᒪᓐᖓᓕᒫᖅ ᓄᓇᕗᒻᒥ ᑲᓇᑕᐅᑉ ᒐᕙᒪᒃᑯᖏᑦᑕ 
ᑕᑕᑎᕆᐊᓕᓐᓂᒃ ᐱᔭᕌᖓᑦᑕ ᖃᓪᓗᓈᑎᑐᑦ, ᐅᐃᕖᖅᑎᑐᓪᓗ ᑎᑎᕋᖅᓯᒪᖃᑦᑕᖅᑐᑦ; ᑖᒃᑯᐊ ᐃᓕᓴᕆᔭᐅᓯᒪᒻᒪᑕ 
ᑲᓇᑕᒥ, ᐃᓐᑲᒻᑖᒃᓯᕈᑎᕈᓗᓪᓗᐃᓘᓐᓃᑦ. 
 
ᐊᑕᐅᓯᐊᕐᓇᑕ ᑎᑎᕋᖃᑦᑕᖅᓯᒪᔪᒍᑦ ᑖᒃᓰᔭᐃᔨᓄᑦ ᐃᓄᒃᑎᑑᓕᖅᑎᑕᐅᖁᓪᓗᒋᑦ. ᑕᐃᒪᐃᓕᐅᕈᓐᓇᖅᓯᒪᖏᑦᑐᑦ, 
ᑕᐃᒪᐃᓕᐅᕈᓐᓇᖏᒻᒥᔭᖏᑦ ᑕᐃᒃᑯᐊ ᓯᓚᑖᓅᕈᓐᓇᐅᑏᑦ ᑕᑕᑎᕆᐊᓕᕈᓗᖏᑦ.  
 
ᓲᕐᓗ ᐅᕙᓂ ᐃᖃᓗᓐᓂ, ᐅᖃᐅᔾᔭᐅᓯᒪᔪᒍᑦ ᐃᓄᒃᑎᑑᕈᓐᓇᖅᑐᓂᒃ, ᖃᓪᓗᓈᑎᑑᕈᓐᓇᖅᑐᓂᒃ, 
ᐃᖅᑲᓇᐃᔭᖅᑎᖃᐅᑦᑐᓐ ᐃᑲᔪᕈᓐᓇᖅᑐᓂᒃ ᑕᑕᑎᓕᖅᓯᔪᖃᕈᒪᓂᐊᖅᑎᓪᓗᒍ. ᐅᖃᖅᑏ, ᑕᐃᒪᓕᖅᑲᐅᑎᓪᓗᖓ 
ᑕᒫᓂ ᓄᓇᕗᒻᒥ ᐅᓄᖅᑐᓂᒃ ᓵᔾᔪᑎᒃᓴᖃᕋᑦᑕ ᑲᓇᑕᐅᑉ ᒐᕙᒪᒃᑯᖏᓐᓄᑦ ᐊᒻᒪᓗ ᑖᓐᓇ ᐊᑕᐅᓯᖅ ᐱᕐᔪᐊᕌᓗᒃ 
ᑖᒃᓱᒪ ᒪᓕᒐᓕᐅᖅᑎᐅᑉ ᓴᖅᑭᓵᖅᖢᓂᐅᒃ ᑕᑕᒐᒃᓯᖃᑦᑕᕐᓂᖅ ᐊᒻᒪᓗ ᐊᓯᖏᑦ.  
 
ᑲᓇᑕᐅᑉ ᒐᕙᒪᒃᑯᖏᑦ ᐱᔭᒃᓴᖅᑖᕆᓯᒪᒻᒪᒍ ᐃᓄᒃᑎᑑᓕᖅᑎᑕᐅᔭᕆᐊᖃᑉᐸᑦ 1-800-ᒧᑦ ᑕᐃᓐᓇ ᐅᖃᓗᒍᓐᓇᖅᑐᖅ 
ᐃᑲᔪᖅᑕᐅᔭᕆᐊᓕᒃ ᐊᒻᒪᓗ ᑲᓇᑕᐅᑉ ᓯᓚᑖᓅᕈᓐᓇᐅᑏᑦ ᐱᑦᔪᑎᒋᔭᐅᑉᐸᑦ ᑕᐃᓐᓇ ᓈᓐᓯ ᓕᓐᑎᐅᓪ ᑎᑎᕋᖅᕕᖓ 
ᐅᖄᓚᕕᐅᒍᓐᓇᖅᑐᖅ.  
 
ᐊᑦᔨᓐᖑᐊᑦ ᐊᒻᒪᓗ ᓯᓚᑖᓅᕈᓐᓇᐅᑏᑦ, ᑕᐃᒃᑯᐊ ᓯᕗᓂᒃᓴᑎᓐᓂ ᐱᓇᓱᐊᕈᓯᕐᓂ ᐊᒡᒋᖅᑐᓂᒃ ᑲᒪᒋᓂᐊᖅᑕᕗ 
ᐅᖃᐅᓯᕆᒐᑦᑎᒃᑯ ᑲᓇᑕᐅᑉ ᒐᕙᒪᑯᖏᓐᓄᑦ ᒫᓐᓇ. ᖁᔭᓐᓇᒦ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐅᑲᐅᓯᒃᑯᑦ ᐊᐱᖅᑯᑏᑦ. ᒥᔅᑕ ᐲᑕᓴᓐ. 
 
ᐊᐱᖅᑯᑦ 076 - 2(4): ᐱᔨᑦᑎᕋᐅᑏᑦ ᐃᓐᓇᕐᓄᑦ ᑎᒥᒥᒍᑦ ᐊᔪᕈᑎᖃᖅᑐᓄᓪᓗ (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦ, ᐅᖃᖅᑏ. ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓐᓄᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ, 
ᐃᓄᓕᕆᔨᒃᑯᓪᓗ. ᐅᖃᖅᑏ, ᑲᑎᒪᒋᐊᓕᓵᖅᑎᓪᓗᑕ ᓴᖅᑭᓚᐅᖅᑕᕋ ᐃᓱᒫᓘᑎᒋᔭᕋ ᐃᓐᓇᑐᖄᒃ ᒪᕐᕉᒃ ᐊᐃᑉᐸᕇᒃ, 
ᐃᖃᓗᒃᑑᑏᐊᕐᒦᑦᑑᒃ ᐱᔭᐅᔭᕆᐊᖏᑦ. 
 
ᒥᓂᔅᑕᖓ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᓇᓕᐊᓐᓂᒃ ᐱᔨᑦᓯᕈᑎᓂᒃ ᑐᓂᓯᖃᑦᑕᖅᐸ ᐃᓐᓇᑐᖃᕐᓄᑦ, ᑎᒥᒥᒍᑦ 
ᐊᔪᕈᑎᖃᑦᑐᓂᒃ? ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕᖓᓐ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ, 
ᓂᕈᐊᖅᑕᐅᓯᒪᔪᖅ ᓕᐊᓇ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᒫᓐᓇᐅᔪᖅ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᓴᓇᖃᑦᑕᕐᒪᑕ ᓄᓇᓕᓐᓄᑦ ᐃᓐᓇᑐᖃᕐᓄᑦ ᐸᖅᑭᔾᔪᑕᐅᖃᑦᑕᕐᓂᐊᖅᑐᓂᒃ ᓄᓇᓖᓪᓗ ᐊᑐᓂ ᐊᖏᕐᕋᓕᕆᔨᖃᖅᑐᑎᒃ 
ᐋᓐᓂᐊᓯᑎᓗ.  
 
ᐊᒻᒪ ᐃᖃᓗᑦᑑᑦᑎᐊᕐᒥ ᐃᒻᒪᖃ 25-ᖑᔪᑦ ᐱᔨᑦᓯᖅᑕᐅᖃᑦᑕᖅᑐᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ. ᐊᖏᕐᕋᖏᓐᓄᑦ 
ᐳᓚᕋᖅᑕᐅᖃᑦᑕᖅᖢᑎᒃ ᐃᑲᔪᖅᑕᐅᖃᑦᑕᖅᑐᑦ  ᐋᓐᓂᐊᓯᐅᑎᒥᓄᑦ, ᑕᐃᒃᑯᐊ ᑎᒥᒥᒍᑦ ᐊᔪᕈᑎᖃᖅᑐᑦ ᐅᕝᕙᓘᓐᓃᑦ 
ᐊᓯᐊᒍᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ, ᖁᔭᓐᓇᒦᓪᓗ ᒥᓂᔅᑖ.  
 
ᐅᖃᖅᑎᑦᑎᔩ, 1,000-ᖏᓐᓃᒻᒪᑕ ᐃᓐᓇᑐᖃᐃᑦ ᓄᓇᕗᒻᒥ.  
 
ᒥᓂᔅᑕ ᐅᖃᖅᑲᐅᒻᒪᑦ 25-ᖏᓐᓃᒻᒪᑕᒎᖅ ᐃᓐᓇᑐᖃᐃᑦ ᐃᖃᓗᑦᑑᑦᑎᐊᒥ ᑎᒥᒥᒍᑦ ᐊᔪᕈᑎᖃᖅᑐᑦ, 
ᐅᓄᕐᓂᖅᓴᐅᔪᒃᓴᐅᔫᒐᓗᐊᑦ. ᒥᓂᔅᑕ ᐊᐱᕆᔪᒪᔭᕋ ᐃᓄᓕᕆᔨᒃᑯᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᖃᓄᐃᓕᐅᖃᑦᑕᖅᐸᑦ ᐃᓐᓇᑐᖃᐃᑦ ᐳᓚᕋᖅᑕᐅᖃᑦᑕᖁᓪᓗᒋᑦ ᐸᖅᑭᔭᐅᑦᑎᐊᕐᓂᐊᕐᒪᑕ? ᖁᔭᓐᓇᒦᒃ. 
 
ᐅᖃᖅᑎ(ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᓪᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᖏᕐᕋᓄᑦ ᐳᓚᕋᑎᐅᖃᑦᑕᖅᑐᑦ 
ᐸᖅᑎᑦᑎᔾᔪᑎᐅᖃᑦᑕᖅᑐᑦ ᓴᓇᔭᐅᖃᑦᑕᖅᑐᑦ ᐋᓐᓂᐊᕕᒻᒥᑦ ᓄᓇᓕᓐᓂ. ᒪᓕᑦᑕᐅᓪᓗᑎᒃ ᓄᓇᓕᓐᓂ ᑭᓐᖒᒪᔭᐅᔪᑦ 
ᐃᓐᓇᑐᖃᕐᓂᑦ ᑕᐃᒃᑯᐊ ᐊᖏᕐᕋᕐᓄᑦ ᐳᓛᕆᐊᖃᑦᑕᖅᑐᑦ ᐋᓐᓂᐊᓯᐅᖅᑏᓪᓗ ᑕᐃᒃᑯᐊ ᐋᖅᑭᔅᓱᐃᖃᑦᑕᕐᒪᑕ 
ᓇᓗᓇᐃᖅᓯᓗᑎᒃ ᐃᓐᓇᑐᖃᖅ ᑭᓱᒥᒃ ᑭᓐᖒᒪᑦᓚᕐᒪᖔᖅ ᖃᓄᐃᑦᑐᓂᓪᓗ ᐱᔨᑦᓯᖅᑕᐅᔭᕆᐊᖃᕐᒪᖔᑦ. 
 
ᐊᒻᒪ ᐱᔾᔪᑎᒋᓪᓗᒋᑦ ᖃᓄᐃᓕᐅᕈᑎᒋᖃᑦᑕᕐᒪᖔᑦᑎᒍ ᐋᓐᓂᐊᕕᓐᓂᑦ ᐅᓪᓗᖃᖃᑦᑕᖅᑐᑦ ᐃᓐᓇᑐᖃᕐᓂᑦ 
ᑲᒪᔾᔪᑕᐅᖃᑦᑕᕐᓂᐊᖅᑐᓂᒃ ᖃᐅᔨᓴᐃᓪᓗᑎᒃ ᐃᓐᓇᑐᖃᕐᓂᑦ. ᓲᕐᓗ ᐊᕐᓇᐃᑦ ᑲᒪᒋᔭᐅᔾᔪᑎᖃᖅᐸᒃᑭᓪᓗᑎᒃ 
ᐅᓪᓗᖃᕆᓪᓗᑎᒃ. ᐃᖃᓗᑦᑑᑦᑎᐊᕐᒥ ᐊᐱᖅᓲᑎᒋᓚᐅᕐᒥᔭᕗᑦ ᐱᓕᕆᔾᔪᑎᖃᕐᒥᒻᒪᑕᒎᖅ ᐋᓐᓂᐊᕕᖏᑎᒍᑦ 
ᐃᓐᓇᑐᖃᕐᓄᑦ ᑲᒪᔾᔪᑕᐅᖃᑦᑕᖅᑐᖅ ᐅᓪᓗᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐊᐃᑉᐸᖓ ᐃᓚᒋᐊᕈᑏᑦ ᐊᐱᖅᑯᑎᓐᓄᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒐᕕᑦ. ᐅᖃᖅᑎᑦᑎᔩ, ᑕᐃᒃᑯᐊ 
ᓄᓇᕗᒻᒥᐅᑕᐃᑦ ᑎᒥᒥᒍᑦ ᐊᔪᕈᑎᖃᖅᒥᒻᒪᑕ ᐃᖃᓗᑦᑑᑦᑎᐊᕐᒥᑦ ᐱᑕᖃᕐᒥᒻᒪᑦ.  
 
ᒥᓂᔅᑕ ᓇᓗᓇᐃᖅᓯᓚᐅᕐᓕ ᓇᓂ ᑎᑎᕋᖅᑕᐅᓯᒪᔪᑦ ᐱᓯᒪᔭᐅᖃᑦᑕᖅᐸᑦ ᓄᓇᓕᕐᓂᒦᑦᑐᑦ ᖃᓄᑎᒋ ᑎᒥᐊ 
ᐊᔪᕈᑎᖃᕐᒪᖔᑦ, ᐃᑲᔪᖅᑕᐅᔪᓐᓇᕐᒪᖔᕐᓗ ᖃᓄᖅ, ᖃᑦᑎᑖᓚᓂᓪᓗ ᐃᑲᔪᖅᑕᐅᔭᕆᐊᖃᕐᒪᖔᖅ? ᖁᔭᓐᓇᒦᒃ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᓕᕆᕕᖓ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐱᔨᑦᓯᖃᑦᑕᕐᒥᔪᖅ ᑕᒪᒃᑯᓄᖓ ᐸᖅᑭᔭᐅᖏᓐᓇᐅᔭᕆᐊᖃᑦᑐᑦ ᑎᒥᒥᒍᑦ ᑕᐃᒪᓐᖓᑦ 
ᐸᖅᑭᔭᐅᖏᓐᓇᖃᑦᑕᕆᐊᖃᖅᑐᑦ ᖃᐅᑕᒫᑦ ᐅᓐᓄᐊᓕᒫᖅ, ᐅᓐᓄᐊᑕᒫᓪᓗ ᐸᖅᑭᔭᐅᖃᑦᑕᕆᐊᖃᖅᑐᑦ. 
ᐃᓪᓗᓕᒑᕐᔪᒻᒥᑦ ᐱᑕᖃᖅᑐᖅ, ᑲᖏᖅᖠᓂᕐᒥᓗ ᑕᒫᓂᓗ. ᑕᐃᒃᑯᐊ ᐸᖅᑭᔭᐅᕝᕕᐅᖃᑦᑕᖅᑐᑦ ᑎᒥᒥᒍ 
ᐊᔪᕈᑎᖃᖅᑐᓄᑦ ᓄᓇᕗᑦ ᓯᓚᑖᓃᒻᒥᒻᒪᑦ ᓯᕕᑐᔪᒧᑦ ᐸᖅᑭᕕᐅᖃᑦᑕᖅᑐᑦ ᑕᐃᒪᓐᓇᐃᑦᑐᓂᒃ ᐸᖅᑭᓯᕐᕕᖃᓐᖏᓐᓇᑦᑕ 
ᓄᓇᕗᒻᒥ. 
 
ᑕᐃᒃᑯᐊᓕ ᐸᖅᑭᔭᐅᔭᕆᐊᓖᑦ ᓄᓇᕗᒦᑦᑐᑦ, ᐄ, ᐸᖅᑭᔭᐅᖃᑦᑕᖅᑐᑦ ᒪᓕᑦᑕᐅᓪᓗᑎᓪᓗ, ᐋᖅᑭᑦᑕᐅᓯᒪᓪᓗᑎᓪᓗ 
ᐸᖅᑭᔭᐅᔾᔪᑎᖏᑦ ᐋᓐᓂᐊᓯᐅᖅᑎᒃᑯᓐᓄᑦ ᖃᐅᔨᓴᖅᑕᐅᓚᐅᖅᑐᑎᒃ ᑎᒥᒥᒍᑦ ᐊᔪᕈᑎᓖᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑖ. ᒥᔅᑕ ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᑦᑕᐅᖅ ᒥᓂᔅᑖ ᑭᐅᒐᕕᑦ.  
 
ᐅᖃᖅᑎᑦᑎᔩ, ᐃᑲᔪᖅᑐᐃᔪᐃᓐᓇᐅᒐᑦᑕ ᒪᓕᒐᓕᐅᖅᑎᐅᓪᓗᑕ ᐊᕐᕕᐊᒥ ᑕᐃᑲᓂ ᕿᒪᕉᑎᓯᒪᓪᓗᑕ 
ᑲᑎᒪᓂᕆᓚᐅᖅᓯᒪᔭᖓᑦ ᓯᑎᐱᕆ 2004-ᒥ ᑕᐃᒃᑯᐊ ᐊᑐᓂ ᐊᒡᒍᖅᑐᖅᓯᒪᓂᐅᔪᑦ ᑎᒥᒥᒍᑦ ᐊᔪᕈᑎᖃᖅᑐᓄᑦ 
ᐃᓐᓇᑐᖃᕐᓄᓪᓗ ᐸᖅᑭᑦᑎᕕᑦᑖᖁᓪᓗᒋᑦ. 
 
ᐅᖃᓚᐅᖅᓯᒪᒐᑦᑕ ᒪᕐᕉᒃ ᑭᓯᐊᓂ ᐸᕐᕆᑦᑎᕖᒃ ᐅᖃᐅᑕᐅᓯᒪᒻᒪᑕ ᐅᓪᓗᒥ, ᓇᒦᒃᑲᔭᕐᒪᖔᑕ ᒪᕐᕉᒃ ᑕᐃᒃᑯᐊ 
ᐸᕐᕆᑦᑎᕕᐅᒐᔭᖅᑑᒃ ᑐᓴᖅᑎᑦᑎᔾᔪᑕᒐᔭᖅᐸᑦ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᒪᕐᕉᒃ ᑕᐃᒃᑯᐊ ᐸᖅᑭᑦᑎᕕᐅᔫᒃ 
ᓯᕗᒧᐊᖅᑎᑕᐅᓂᐊᖅᑑᒃ ᑐᓴᖅᑎᑦᑎᔾᔪᑕᐅᓚᐅᖅᑑᒃ ᒪᕐᕉᑦᑕᐅᖅ ᓱᓕ ᑕᐃᒃᑯᐊ ᕿᒥᕐᕈᓇᓚᐅᓐᖏᓇᑦᑎᒍ ᓱᓕ 
ᑐᓴᖅᑎᑦᑎᔾᔪᑎᒋᓚᐅᓐᖏᑦᑐᑎᒍᓪᓗ ᐱᔾᔪᑎᒋᓪᓗᒍ ᑮᓇᐅᔭᑭᔅᓴᒧᑦ. ᑖᓐᓇ ᐃᑉᐸᔅᓴᖅ ᓴᖅᑭᑕᐅᓚᐅᖅᑐᖅ ᐊᕐᕕᐊᒧᑦ 
ᒪᓕᒐᓕᐅᖅᑎᖓᓄᑦ, ᐃᖅᑲᓇᐃᔭᖃᑎᒋᔭᐃᓐᓇᑦᑎᐊᒃᑲ ᒪᓕᒐᓕᐅᖅᑎᓕᒫᑦ ᑕᐃᒃᑯᐊ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ 
ᐋᖅᑭᔅᓱᐃᓇᓱᑦᑐᑕ ᓯᕗᓪᓕᐅᔾᔭᐅᓯᒪᔪᑦ ᓇᓗᓇᐃᖅᑕᐅᓯᒪᔪᑦ ᐱᓕᕆᓇᓱᑦᑐᓂᒋᑦ ᐊᕐᕕᐊᓂ ᕿᒥᕐᕈᑎᒋᓯᒪᓪᓗᑕ 
ᑲᑎᒪᓂᕆᓚᐅᖅᑕᑦᑎᓐᓂᑦ.  
 
ᑭᓯᐊᓂ ᑮᓇᐅᔭᑭᔅᓴᒧᑦ, ᐊᔪᖅᓴᒧᑦ ᑕᐃᒪᓐᓇ ᓯᕗᒧᐊᓐᖏᔾᔪᑎᒋᑲᑕᒃᑲᑦᑎᒍ ᑕᒪᑐᒧᖓ ᒪᕐᕉᓐᓄᑦ ᑕᐃᒃᑯᓄᖓ 
ᐸᖅᑎᑦᑎᕕᐅᒐᔭᖅᑑᓐᓄᒃ ᓄᓇᕗᒻᒧᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᑯᓪᓕᕐᒧᑦ, ᒥᔅᑕ ᒪᑉᓴᓚᒃ. 
 
ᐊᐱᖅᑯᑦ 077 - 2(4): ᖃᑦᓯᐅᓂᖏᑦ ᓄᓇᓕᕋᓛᑦ ᑲᓇᑕᐅᑉ ᓯᓚᑖᓅᕈᑎᑦᓴᓕᐅᕈᑎᓖᑦ (ᒪᑉᓴᓚᒃ) 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᔅᓯᔩ. ᑕᐃᒪᓐᖓᓂᑦ ᒪᓕᒐᓕᐅᖅᑎᓐᖑᕋᒪ, ᓯᕗᓪᓕᖅᐹᑦᑎᐊᕋ ᑕᒡᕙ 
ᐊᐱᕆᒃᑲᓐᓂᕐᓂᐊᖅᑕᕋ ᐊᐱᖅᓱᕐᓂᕐᒥᒃ ᐊᑕᐅᓯᕐᒥᒃ.  

ᒪᓕᒐᓕᐅᖅᑎᐅᖃᑎᒪ ᐹᓇᐸᔅ ᐊᐱᖅᑯᑎᒋᖅᑲᐅᔭᖓ ᑕᐃᓐᓇ ᑐᑭᓯᒋᐊᒃᑲᓐᓂᕈᒪᒐᒃᑯᑦ, ᒥᓂᔅᑕ ᐲᑯᒧᑦ 
ᐊᐱᕆᓂᐊᖅᑐᖓ ᑖᓐᓇ passport-ᓕᕆᓂᐊᖅᑐᖅ. ᐅᒃᑐᖃᑕᐅᓚᐅᖅᓯᒪᒐᓗᐊᕋᒪ ᐱᓂᖅ ᐊᔪᐃᓐᓇᕋᒃᑯᑦ 
ᓴᐱᓕᓚᐅᖅᓯᒪᒐᒪ ᓄᖅᑲᐅᑎᓚᐅᖅᓯᒪᒐᒃᑯ.  
 
ᒥᓂᔅᑕᖃᐃ ᐅᖃᕈᓐᓇᖅᐳᖅ ᓇᓗᓇᐃᖅᓯᔪᓐᓇᖅᐳᖅ ᖃᔅᓯᓂᒃ ᓄᓇᓕᖕᓂᑦ ᓄᓇᕗᒻᒥ passport-ᒧᑦ 
ᐊᖏᖅᑕᐅᔪᓐᓇᖅᑐᓂᒃ passport-ᑖᕈᑎᒧᑦ ᐊᔾᔨᓕᐅᕈᑎᖃᖅᐸ? ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒪᑉᓴᓚᒃ. ᒥᓂᔅᑕ ᑲᒪᔪᖅ ᐃᓕᖅᑯᓯᖃᑎᒌᖏᑦᑐᓄᑦ ᐊᖏᕐᕋᖃᖏᑦᑐᓄᓪᓗ 
ᐊᒻᒪ ᓄᓇᖅᑲᑎᒌᖏᑦᑐᓕᕆᔨᒃᑯᑦ, ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑭᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᑭᓯᒪᔭᒃᑯᓪᓕ ᑕᐃᒃᑯᐊ ᐊᔾᔨᓕᐅᕈᑎᐅᔪᑦ 
ᐱᓯᒪᔭᐅᔪᑦ ᓄᓇᓕᖕᓂᑦ ᐊᖁᓐᓇᖅᑐᖅᓯᐅᑎᓪᓗ ᐊᒻᒪᓗ ᑭᓇᐅᖕᒪᖔᖅᐱᑦ ᓇᓗᓇᐃᒃᑯᑕᖏᓐᓄᑦ ᐊᔾᔨᓕᐅᕆᔾᔪᑎ. 
ᑕᐃᒃᑯᐊ ᐊᔾᔨᒋᖏᒻᒪᒍ ᐱᐅᖏᓐᓂᖅᓴᐅᖕᒪᑕ passport-ᓄᑦ ᐊᔾᔨᓕᐅᕈᑕᐅᖃᑦᑕᖅᑐᓄᑦ ᑲᓇᑕᐅᑉ 
ᓯᓚᑖᓅᕈᓐᓇᐅᑎᓄᑦ ᑕᑕᑎᕆᐊᓕᖕᓄᑦ ᐱᓇᓱᒍᑎᓄᑦ.  
 
ᑕᐃᒪᓕ ᐅᖃᖅᑏ, ᐃᒪᓐᓇ ᐅᖃᖅᑐᖅ ᐊᔾᔨᓐᖑᐊᑦ ᑕᐃᒃᑯᐊ ᐱᐅᖏᓐᓂᖅᓴᐅᖕᒪᑕ passport-ᑖᕈᑕᐅᓇᓱᒃᓗᑎᒃ. 
ᐃᖃᓗᖕᓂᓕ ᑕᕝᕙᓂ ᐊᔾᔨᓕᐅᕆᔨᓪᓚᕆᒃᑕᖃᕐᒪᑦ ᑕᐃᒪᓐᓇᐃᑦᑐᓂᒃ ᐊᔾᔨᓕᐅᕆᔪᓐᓇᖅᑐᓂᒃ ᐊᐅᓪᓚᕈᓐᓇᐅᑎᓄᑦ 
ᑲᓇᑕᐅᑉ ᓯᓚᑖᕈᓐᓇᐅᑎᓄᑦ ᐊᑐᕈᓐᓇᖅᑐᓂᒃ. 
 
ᑭᓯᐊᓂ ᐃᒪᓐᓇ ᑐᑭᖃᖅᑐᖅ, ᐅᖃᖅᑎᑦᑎᔩ, ᑕᐃᒃᑯᐊ ᐊᔾᔨᓕᐅᕈᑏᑦ ᐊᑐᕆᐊᖃᖅᑕᕗᑦ ᐱᐅᔪᓂᒃ 
ᐊᔾᔨᓕᐅᕆᔪᓐᓇᖅᑐᑦ ᑲᓇᑕᐅᑉ ᓯᓚᑖᓄᑦ ᐊᐅᓪᓚᐅᑎᐅᔪᓐᓇᖅᑐᓄᑦ ᐊᔾᔨᓕᐅᕆᔪᓐᓇᕐᓗᑎᒃ ᓄᓇᓕᖕᓂᑦ. ᑕᐃᓐᓇ 
ᓄᑖᕈᕆᐊᖅᑕᐅᒋᐊᖃᕐᒪᑦ ᕿᒥᕐᕈᓇᒃᑐᒍᑦ ᐃᖏᕐᕋᓂᒃᓴᕆᓂᐊᖅᑕᖓᓂᒃ. ᑲᓇᑕᒥ ᐊᔾᔨᓕᐅᕆᔨᒃᑯᑦ ᓅᓐᓂᐊᖅᑐᓄᑦ 
ᑲᓇᑕᐅᑉ ᓯᓚᑖᓄᑦ ᐊᒻᒪᓗᑦᑕᐅᖅ ᓯᓚᑖᓂ ᑲᓇᑕᐅᑉ ᐱᓕᕆᕕᖕᓂᑦ ᑕᕝᕘᓇ ᐱᓕᕆᑲᖃᑎᖃᕋᓱᒃᑐᒍᑦ.  
 
ᖃᓄᑭᐊᕐᖑᑕᐃᑦ ᑕᐃᒪᓐᓇ ᐱᓇᓱᐊᕈᓰᒃ ᒪᕐᕉᒃ ᐊᓂᒍᖅᓯᒪᓕᖅᐸᑕ ᑐᑭᓯᓇᕐᓂᖅᓴᐅᓕᕐᓂᐊᖅᑐᖅ 
ᖃᓄᐃᓐᓂᐊᕐᒪᖔᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪᓕ ᑐᑭᓯᑦᑎᐊᖅᐳᖓᖃᐃ ᓄᓇᕗᒻᒥ ᐱᑕᖃᖏᓪᓚᕆᒃᑐᖅ passport-
ᑖᖅᑐᖃᕈᒪᒃᐸᑦ ᓄᓇᕗᕐᒥᐅᓂᑦ ᑭᓯᐊᓂ ᐊᑐᕚᒨᖓᐅᓚᐅᖅᑳᕐᓗᑎᒃ. ᐊᑐᕚᒥᑐᐃᓐᓇᖅ ᑕᐃᒪᐃᑦᑐᖃᖅᑑᖅ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᒪᑉᓴᓚᒃ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᒪᓕᒐᓕᐅᖅᑎ ᑕᒻᒪᖏᑦᑐᖅ. ᑕᐃᒃᑯᐊ 
ᐊᔾᔨᓕᐅᕈᑎᖃᕋᓗᐊᖅᑐᒍᑦ ᑭᓯᐊᓂᓕ ᐊᔾᔨᐅᕆᔪᓐᓇᑦᑎᐊᖅᑑᒐᓗᐊᑦ. ᒫᓐᓇ ᐱᓯᒪᔭᐅᔪᑦ ᓄᓇᓕᖕᓂᑦ, ᐃᓚᖏᑦ 
ᐊᒡᒑᖅᑕᐅᖃᑦᑕᕐᒪᑕ, 60ᐳᓴᖏᑦ, ᑕᐃᒃᑯᐊ ᐊᒡᒑᖅᑕᐅᖃᑦᑕᓚᐅᕐᒪᑕ ᐊᔾᔨᓐᖑᐊᑦ ᐱᐅᓐᖏᓗᐊᕐᒪᑕᒎᖅ. 
 
ᐊᔾᔨᓕᐅᕈᑎ ᓄᑖᓐᖑᕆᐊᕐᓗᒋᑦ ᐱᐅᓯᒋᐊᖅᑕᐅᓚᐅᕐᓗᑎᒃ ᓄᓇᕘᒥᐅᑕᐃᑦ ᐊᐅᓪᓚᕐᓂᐊᖅᑐᑦ ᐃᖃᓗᖕᓄᑦ 
ᑲᖏᖅᖠᓂᕐᒧᓪᓘᓐᓃᑦ ᑕᐃᒪᓐᓇ passport-ᓄᑦ ᐊᔾᔨᓐᖑᐊᓂᑦ ᐊᔾᔨᓕᐅᖅᑕᐅᓇᓱᖃᑦᑕᕆᐊᓖᑦ ᓄᓇᕗᒧᐊᕌᖓᒥᒃ  

ᓄᓇᕗᒥᐅᑕᐃᑦ ᐅᐃᓂᐸᐃᒡᒧᑦ ᐃᐊᑦᒪᓐᑕᓐ ᔭᓗᓇᐃᕝ ᐊᑐᕚᓕᐊᖅᑐᓪᓘᓐᓃᑦ ᐊᐅᓪᓚᕌᖓᒥᒃ ᑕᐃᒪᓐᓇ ᑲᓇᑕᐅᑉ 
ᓯᓚᑖᓅᕈᓐᓇᐅᑎᓄᑦ ᐊᔾᔨᓕᐅᖅᑕᐅᓇᓱᖃᑦᑕᕆᐊᓖᑦ ᐊᑕᐅᑦᑎᒃᑯᑦ, ᐅᖃᖅᑎᑦᑎᔩ.  
 
ᐊᔾᔨᓕᐅᕈᑎᑖᕋᓱᒃᑲᓗᐊᖅᑐᒍᑦ ᓄᓇᕘᒥ ᓄᓇᓕᓕᒫᑦ ᐱᑖᕈᓐᓇᕐᓂᐊᕐᒪᑕ ᕿᒥᕐᕈᓇᒍᓐᓇᕐᓂᐊᕋᑦᑕ  
ᑕᐃᒪᐃᑦᑐᖅᑖᕈᓐᓇᕐᓂᐊᕐᒪᖔᑕ. ᑕᐃᒪᐃᑦᑐᓐᓇᕋᓱᒋᓪᓗᖓᓗ. 
 
ᐊᒻᒪᓗᑦᑕᐅᖅ ᐅᖃᖅᑎᑦᑎᔩ, ᐅᖃᕈᓐᓇᖅᑐᖓ ᒪᓕᒐᓕᐅᖅᑎᓄᑦ ᐄ ᖁᔭᓐᓈᖃᑦᑕᖏᓪᓗᓯ ᑕᐃᒪᓐᓇᐃᑦᑐᓂᒃ 
ᐱᓇᓱᒃᑎᓪᓗᓯ ᐅᖃᖅᑲᐅᖕᒪᑦ ᖁᔭᓐᓈᖅᑲᐅᒐᕕᑦ. ᐃᑲᔪᖅᑕᐅᔪᒪᒍᕕᑦ ᐊᒡᓚᕕᑦᑎᓐᓄᑦ ᖃᐅᔨᒃᑲᐃᔪᓐᓇᖅᑐᒍᑦ 
ᓯᕗᒧᐊᒃᑎᑦᑎᐊᖃᑦᑕᖅᓯᒪᒐᑦᑕ ᑕᐃᒪᓐᓇᐃᑦᑐᓂᒃ ᑲᓇᑕᐅᑉ ᓯᓚᑖᓅᕈᓐᓇᐅᑎᑖᕋᓱᒃᑎᓪᓗᒋᑦ ᐊᔾᔨᓐᖑᐊᓕᖕᓂᒃ 
ᓄᓇᕘᒥᐅᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐱᖅᓱᕐᓂᖅ ᐃᓱᓕᖕᒥᖕᒪᑦ. 7 ᑲᑎᔾᔪᑎᒃᓴᑦᑎᓐᓂᑦ. ᑎᑎᖅᑲᑎᒍᑦ ᐊᐱᖅᑯᑏᑦ. 
ᑲᑎᒪᔾᔪᑎᒃᓴᕗᑦ 8. ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᕗᑦ 9. ᑭᐅᔾᔪᑏᑦ ᒪᑐᐃᕐᓯᓂᕐᒧᑦ 
ᐅᖃᐅᓯᙵᐊᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᕗᑦ 10. ᐊᑭᓕᐅᕐᓯᒪᔪᑎᒍᑦ ᑐᒃᓯᕋᐅᑎᓐ. 11 ᐅᓂᑳᓕᐊᖏᑦ ᑲᑎᒪᔨᕋᓛᑦ 
ᑲᑎᒪᔨᕋᓛᖑᑲᐃᓐᓇᖅᑐᓪᓗ. ᑲᑎᒪᔾᔪᑎᒃᓴᕗᑦ 12. ᐅᓂᒃᑳᓕᐊᖏᑦ ᑲᑎᒪᔨᑦ ᕿᒥᕐᕈᓇᓚᐅᖅᑎᓪᓗᒋᑦ ᐱᖁᔭᒃᓴᓂᒃ. 
ᑲᑎᒪᔾᔪᑎᒃᓴᕗᑦ 13. ᑎᑎᖅᑲᑦ ᓴᖅᑭᑕᐅᓂᖏᑦ. ᒥᓂᔅᑕ ᓯᒪᐃᓚᒃ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 044 - 2(4): ᐅᒥᐅᓄᑦ ᒥᑭᓐᓂᖅᓴᓄᑦ ᑐᓚᑦᑕᕐᕖᑦ ᐅᓂᒃᑳᑦ - ᐋᖅᑭᒋᐊᖅᓯᒪᔪᑦ 
 
ᐊᖓᔪᖅᑳ ᑎᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᒪᒥᐊᓇᖅ, ᐅᖃᖅᑎᑦᑎᔨ. ᖁᕕᐊᓱᑉᐳᒍᑦ ᓴᖅᑭᖅᑎᓂᐊᕆᐊᒃᓴᖅ 
ᐅᑯᓂᖓ ᓄᓇᕗᒥ ᐅᒥᐊᓄᑦ ᑐᓚᒃᑕᕐᕕᒃ ᐅᖅᑯᐊᖃᕐᕕᖕᒧᑦ ᐅᓂᑳ ᐋᖅᑭᒋᐊᕐᓯᒪᔪᑦ 2006. ᖁᔭᓐᓇᒦᒃ, 
ᐅᖃᖅᑎᑦᑎᔨ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑎᑎᖅᑲ ᓴᖅᑭᑕᐅᓂᖏᑦ. ᑲᑎᒪᔾᔪᑎᒃᓴᕗᑦ 14. ᖃᐅᔨᒃᑲᐃᓂᖅ 
ᐱᖁᔨᕗᖔᕈᑎᒃᓴᓄᑦ. ᑲᑎᒪᔾᔪᑎᒃᓴᕗᑦ 15. ᖃᐅᔨᒃᑲᐃᓂᖅ ᐱᖁᔨᕗᖔᕈᑎᒃᓴᓂᒃ ᓯᕗᓪᓕᕐᐹᒥ 
ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᕗᑦ 16. ᐱᖁᔨᕗᖔᕈᑎ. ᑲᑎᒪᔾᔪᑎᒃᓴᕗᑦ 17. ᓯᕗᓪᓕᕐᐹᒥ 
ᐅᖃᓕᒫᑕᐅᓂᖏ ᐱᖁᔭᒃᓴᐃᑦ. ᒥᓂᔅᑕ ᓇᑦᑎᖅ. 
 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 
ᒪᓕᒐᒃᓴᖅ 04 - ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᓕᕆᓂᕐᒧᑦ ᒪᓕᒐᖅ - ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᐱᒋᐊᖅᑎᑦᑎᕗᖓ ᐊᐃᑦᑐᖅᑕᐅᓪᓗᖓ 
ᓇᑦᑎᓕᖕᒧᑦ. ᐱᖁᔭᒃᓴᖅ 4, ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖏᓐᓂᒃ ᐱᖁᔭᖓ, ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᖁᔨᕗᖔᕈᑦ ᓈᖕᒪᖕᒪᑦ. ᓂᕈᐊᕈᒪᓕᕐᒪᑕ. ᓈᖕᒪᒃᓴᖅᑐᑦ. ᐊᑭᕋᖅᑐᖅᑐᑦ. 
ᐱᖁᔨᕗᖔ ᑲᔪᓯᔪᖅ. ᐱᖁᔭᒃᓴᖅ 4 ᓯᕗᓪᓕᕐᐹᒥ ᐅᖃᓕᒫᖅᑕᐅᔭᕇᖅᐳᖅ.  
 
ᓯᕗᓪᓕᕐᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. 18 ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᒥᓂᔅᑕ ᐸᕋᐅᓐ. 
 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

ᒪᓕᒐᒃᓴᖅ 05 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᓄᓇᓕᓐᓂ ᓂᕈᐊᖅᑐᓕᕆᓂᕐᒧᑦ ᒪᓕᒐᖅ - ᐊᐃᑉᐹᓕᒃ 

ᐅᖃᓕᒫᖅᑕᐅᓂᖓ 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᐱᒋᐊᖅᑎᑦᑎᕗᖓ, ᐊᐃᑉᐱᑕᐅᓪᓗᖓ 
ᒪᓕᒐᓕᐅᖅᑎᖓᓄᑦ ᕿᑭᖅᑖᓘᑉ ᓂᒋᐊᓄᑦ, ᐱᖁᔭᒃᓴᖅ 5, ᐱᖁᔭᖅ ᐋᖅᑭᒋᐊᕈᑎᐅᔪᖅ ᓄᓇᓖᑦ ᑲᑎᒪᔨᖏᑕ 
ᓂᕈᐊᕐᓴᕐᓂᕐᒧᑦ ᐱᖁᔭᕐᔪᐊᖓᓄ, ᐅᖃᓕᒫᖅᑕᐅᖁᓪᓗᒍ ᑐᒡᓕᐊᓂ. ᖁᔭᓐᓇᒦᒃ, ᐅᖃᖅᑎᑦᑎᔨ.  
 
ᐅᖃᖅᑎᑦᑎᔨ, ᑖᓐᓇ ᐱᖁᔭᒃᓴᖅ ᐋᖅᑭᒋᐊᕆᔪᖅ ᑲᑎᒪᔨᑦ ᓄᓇᓕᖕᓂ ᓂᕈᐊᖅᑕᐅᓂᖓᓄᑦ ᐱᖁᔭᕐᔪᐊᖅ ᑕᐃᒃᑯᐊ 
ᐱᐅᓂᕐᓴᒥ ᐊᐅᓚᑕᐅᖁᓪᓗᒍ Hᐊᒻᓚᒃᑯᓐᓄᑦ ᓂᕈᐊᕐᓯᓕᕌᖓᑕ ᓄᓇᕗᒥ ᓇᓗᓇᐃᕐᓯᖁᓪᓗᒍᓪᓗ ᑕᐃᒃᑯᐊ 
ᓂᕈᐊᖅᑐᓕᕆᓂᕐᒧᑦ ᑕᒻᒪᕐᓯᒪᔪᑦ ᓄᓇᑦᓯᐊᕐᒨᓚᓯᒪᔪᑦ ᐊᖅᑭᒃᑕᐅᖁᓪᓗᒋ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓂᕈᐊᕈᒪᓕᕐᒪᑕ. ᓇᖕᒪᒃᓴᖅᑐᑦ ᐊᑏ ᐃᓵᒋᑦᑎ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ 
ᑲᔪᓯᔪᖅ. (ᑐᓵᔨᒃᑯᑦ) ᑐᒡᓕᐊᓂ ᐅᖃᓕᒫᖅᑕᐅᓯᒪᓕᕐᐳᖅ ᑖᓐᓇᓗ ᑲᑎᒪᔨᕋᓛᓄᑦ ᑐᓐᓂᐅᑕᐅᒍᓐᓇᕐᓯᕗᖅ.  
 
ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᒥᓂᔅᑕ ᓯᒪᐃᓚᒃ. 
 
ᒪᓕᒐᒃᓴᖅ 08 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᑮᓇᐅᔾᔭᒃᓴᕐᓂᕐᒧᑦ ᑖᒃᓯᔮᖅᑕᐅᕙᑦᑐᓄᑦ ᒪᓕᒐᖅ - 

ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ, ᐅᖃᖅᑎ. ᐱᒋᐊᖅᑎᑦᓯᕗᖓ, ᑐᒡᓕᖅᑕᐅᓪᓗᖓ ᐃᖃᓗᐃᑦ 
ᐅᐊᓐᓇᖓᓄᑦ, ᐱᖁᔭᒃᓴᖅ 8 ᑖᓐᓇ ᐃᓐᑲᒻ ᑖᒃᓯᕐᔪᐊᕐᒧᑦ ᐱᖁᔭᖅ ᑐᒡᓕᐊᓂ ᐅᖃᓕᒫᖅᑕᐅᖁᓪᓗᒍ. 
 
ᐱᔾᔪᑎᖃᕐᐳᖅ ᐃᓐᑲᒻ ᑖᒃᓰᑦ ᐅᓂᕐᓯᒋᐊᖅᑕᐅᔪᓐᓇᖁᓪᓗᒋᑦ ᐅᑎᖅᑐᒃᓴᐅᖃᑦᑕᖅᑐᑦ ᑖᒃᑯᓄᖓ ᐊᓈᓇᒋᔭᐅᔪᓄᑦ 
ᐊᑕᐅᓯᕐᒥᒃ ᐊᖏᔪᖅᑳᖃᖅᑐᓄᑦ ᑮᓇᐅᔭᖅᑖᕆᔭᐅᕙᒃᑐᖅ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᓂᕈᐊᕈᒪᓕᕐᒪᑕ. ᓈᖕᒪᒃᓴᖅᑐᑦ. ᖁᔭᓐᓇᒦᒃ. ᓈᖕᒪᒃᓴᙱᑦᑐᑦ. ᑲᔪᓯᕗᖅ. 
ᐱᒋᐊᖅᑎᑕᐅᔪᖅ ᐱᖁᔭᒃᓴᖅ 8 ᑐᒡᓕᐊᓂ ᐅᖃᓕᒫᖅᑕᐅᓯᒪᓕᕐᐳᖅ ᐊᒻᒪᓗᒃᑕᐅᖅ ᑲᑎᒪᔨᕋᓛᓄᑦ 
ᑐᓐᓂᐊᑕᐅᒍᓐᓇᖅᓯᕗᖅ.  
 
ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᖅ 19. ᑲᑎᒪᑐᐃᓐᓇᕆᐊᓕᓐᓂᖅ ᐱᖁᔭᒃᓴᓂᒃ 
ᐊᓯᖏᓐᓂᓪᓗ ᐅᖃᐅᓯᖃᕐᓂᐊᕐᓗᓂ. ᐱᖁᔭᒃᓴᖅ 1, 2, ᐊᒻᒪ 3 ᒥᔅᑕ ᐹᓇᐸᔅ ᐃᒃᓯᕙᐅᑕᕆᔭᐅᓗᓂ.  
 
ᑕᕝᕙᓃᑐᐃᓐᓇᖁᕙᕗᑦ ᑖᒃᑯᐊ ᑲᑎᒪᔨᐅᔪᑦ, ᑲᑎᒪᑐᐃᓐᓇᕆᐊᓕᑲᐅᑎᒋᓗᑕ. 60-ᒥᓂᔅ ᑕᐃᒪᓐᓇ ᓂᕆᓂᐊᖃᑦᑕ 
ᐅᓪᓗᕈᒥᑕᕐᓇᐅᑎᐅᓕᖅᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ (ᐹᓇᐸᔅ)(ᑐᓵᔨᑎᒍᑦ): ᑲᑎᒪᒋᐊᕈᓐᓇᖅᓯᕗᒍᑦ. ᑲᑎᒪᑐᐃᓐᓇᕐᓂᐊᖅᑎᓪᓗᑕ ᐅᑯᓂᖓ 
ᐱᓕᕆᐊᒃᓴᖃᕐᓂᐊᕋᑦᑕ, ᐱᖁᔭᒃᓴᖅ 1, 2 ᐊᒻᒪᓗ 3. ᖃᓄᐃᓕᐅᕈᒪᓕᖅᑭᓯ? ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᔪᓯᒍᒪᔪᒍᑦ ᐱᖁᔭᒃᓴᖅ 1, ᕿᒥᕐᕈᔭᐅᓂᖏᑦ ᑖᒃᑯᐊ 
ᐊᑐᕈᒫᕐᓂᐊᖅᑐᖁᑎᖏᑦ. ᐃᓕᖅᑯᓯᓕᕆᔨᒃᑯᑦ, ᐅᖃᐅᓯᓕᕆᔩᑦ, ᐃᓐᓇᑐᖃᓕᕆᔨᒃᑯᑦ, ᒪᒃᑯᑦᑐᓕᕆᔨᓕᒃᑯᓪᓗ, ᐊᒻᒪᓗ 
ᑐᒡᓕᐊᓂ ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᓕᔨᒃᑯᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᐊᖏᖃᑎᒌᑉᐱᑖ ᑲᔪᓰᓐᓇᕐᓂᐊᕐᓗᑕ ᑖᒃᑯᓂᖓ ᑮᓇᐅᔭᐃᑦ 
ᐸᕐᓇᑕᐅᓯᒪᔪᑦ ᑖᒃᑯᓇᓐᖓᑦ ᐃᓕᖅᑯᓯᓕᕆᓂᕐᒧᑦ, ᐅᖃᐅᓯᓕᕆᓂᕐᒧᑦ ᐃᓐᓇᕐᓄᓪᓗ ᒪᒃᑯᑦᑐᓄᓪᓗ. ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ:  ᐊᖏᖅᑐᑦ. 
 
ᒪᓕᒐᒃᓴᖅ 01 - ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2007-08 - ᐃᓕᖅᑯᓯᓕᕆᔨᒃᑯᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑕᐹᖅᔪᒃ, ᐊᐱᖅᓱᖅᑕᐅᕕᒻᒧᑦ ᐃᖅᑲᓇᐃᔭᖅᑎᑎᑦ ᐱᖃᑎᒋᔪᒪᕕᒌᑦ? 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐄ, ᐱᖃᑎᒋᔪᒪᓪᓗᒋᑦ ᑭᓯᐊᓂ ᖃᐃᔭᕇᕐᓂᐊᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᒃᑏ, ᑖᓐᓇ ᒥᓂᔅᑕᐅᑉ ᐃᖅᑲᓇᐃᔭᖅᑎᖏᑦ ᑕᑲᓄᖓ ᐊᐱᖅᓱᖅᑕᐅᕕᒻᒧᑦ 
ᐃᖅᓯᖅᑎᓚᐅᒃᑭᑦ. ᖁᔭᓐᓇᒦᒃ, ᐃᖅᓱᒃᑏ ᑖᒃᑯᐊ ᐃᓯᖅᑎᖅᑲᐅᒐᕕᒋᑦ. ᑐᓐᖓᓱᒋᑦ ᒥᓂᔅᑖ ᐊᒻᒪᓗ ᐃᖅᑲᓇᐃᔭᖅᑏᑦ. 
ᑎᑎᕋᖅᓯᒪᓂᐊᕐᒪᑕ ᑖᒃᑯᐊ ᑲᑎᒪᔾᔪᑎᒃᑯᑦ ᓇᓗᓇᐃᔭᕈᓐᓇᕈᕕᒋᑦ ᐊᑎᖓ ᐃᖅᑲᓇᐃᔭᖅᑎᕕᑦ. ᒥᓂᔅᑕ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᓴᐅᒥᓐᓃᑦᑐᖅ ᑕᐃᕕᑦ ᐊᕿᐊᕈᖅ, ᑖᓐᓇ 
ᐊᐅᓚᑦᑎᔨᒋᔭᕗᑦ ᐃᓕᖅᑯᓯᓕᕆᔨᒃᑯᓐᓂᑦ ᑐᖏᓕᕆᔭᕋ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒫᓐᓇ ᑕᕝᕙᓐᖓᑦ ᑲᔪᓯᓂᐊᕋᑦᑕ ᒪᑉᐱᒐᕐᓂᑦ F-9. 
ᐃᓕᖅᑯᓯᓕᕆᔨᒃᑯᑦ ᐊᒻᒪ ᐊᑐᖅᑕᐅᕙᑦᑐᑐᖃᑦ ᑕᕝᕙᓂ ᑮᓇᐅᔭᐃᑦ ᐸᕐᓇᔅᓯᒪᔭᖏᓐᓂᑦ. ᒥᔅᑕ ᑰᓕ, ᓇᑦᑎᖅ 
ᐃᑉᐸᔅᓴᖅ ᐱᓯᒪᓪᓗᒍ ᐱᓚᐅᕋᕕᐅᒃ ᐊᐱᖅᓱᒃᑲᓐᓂᕈᒪᒍᕕᑦ, ᒥᔅᑕ ᑰᓕ. ᑕᕝᕙᓃᓐᓇᑦᑕᐃᓛᒃ ᒪᑉᐱᒐᖓᓂ F-9, F-
10, F-11-ᓗ. ᑖᒃᑯᐊ ᑲᑎᓐᖓᓪᓗᑎᒃ. ᐃᓕᖅᑯᓯᓕᕆᓂᒃᒧᑦ ᐅᖃᐅᓯᕐᒧᑦ, ᐃᓐᓇᓄᓪᓗ ᒪᒃᑯᑦᑐᓄᓪᓗ.  
 
ᓯᕗᓪᓕᕐᒥ ᑖᓐᓇ ᐃᓕᓴᕆᖏᓂᓐᓂ, ᒥᔅᑕ ᒥᓂᔅᑕ, ᑎᑎᕋᖅᓯᒪᓂᐊᕐᒪᑦ ᐃᖅᑲᓇᐃᔭᖅᑎᕕᓐ ᐱᖃᑖ 
ᓇᓗᓇᐃᑲᐃᓐᓇᕈᒃ.  
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᑕᓕᖅᐱᑦᑎᐊᓐᓃᑦᑐᖅ ᑕᐃᕕᑦ ᑯᓛᒃ, ᑖᒃᑯᐊ 
ᑮᓇᐅᔭᐃᓪᓗ ᐊᒻᒪᓗ ᐊᐅᓚᑕᐅᓂᖏᓐᓄᑦ ᑲᒪᔨᒋᔭᕗᓐ ᑕᕝᕙᓂ ᐃᖅᑲᓇᐃᔭᖅᕕᑎᓐᓂ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᑕᕝᕙᓃᓐᓇᑦᑕᐃᓛᒃ F-9, F-10, F-11. Culture and Heritage. 
ᑲᑎᓪᓗᒋᑦ ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ. $3,814,000. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᖁᕙᕋ ᑖᒃᑯᐊ ᒥᓂᔅᑕ ᐊᒻᒪᓗᒃᑕᐅᖅ ᐃᖅᑲᓇᐃᔭᖅᑎᖏᓐ. 
ᐊᐱᕆᒍᒪᓪᓗᒍ ᑖᒃᑯᐊ ᑐᕌᓐᓂᕆᔭᓯ ᐱᒋᑦᔪᑎᒋᓪᓗᒋᑦ ᑕᒪᒃᑯᐊ ᐱᑐᖃᐃᓐ. ᐅᖃᐅᕈᓐᓇᖅᐲᑦ 
ᖃᓄᐃᓕᐅᖅᓯᒪᓕᕐᒪᖔᑦᓯ ᐱᑐᖃᕕᓂᕐᓂᒃ ᓇᓂᔭᐅᕙᑦᑐᓂᒃ ᖃᓄᐃᓕᐅᕈᑎᖃᖃᑦᑕᕐᒪᖔᑦᓯ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᒥᓂᔅᑕ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ ᑕᐃᒃᓱᒪ ᑐᖏᓕᕆᔭᒪ ᑖᓐᓇ ᑭᐅᓚᐅᕐᓂᐊᕐᒪᒍᐃ 
ᑖᓐᓇ ᐊᐱᖅᑯᑕᐅᓲᖅᑐᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᐊᕿᐊᕈᖅ. 

ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᑦᑕᕐᓂᓴᓕᕆᓂᕐᒧᑦ ᑐᕌᖓᔪᓐ ᐊᑦᔨᒌᖏᑦᑐᓂᒃ ᐱᓕᕆᖃᑦᑕᕋᑦᑕ. 
ᑖᒃᑯᐊ Inuit Heritage Trust-ᑯᑦ ᐱᓕᕆᖃᑎᒋᒻᒪᕆᖃᑦᑕᖅᖢᑎᒍ. ᑖᓐᓇ ᐊᑕᐅᓯᖅ ᐃᓕᓐᓂᐊᕐᑎᑦᑎᓯᓐᓈᑦ 
ᑕᒪᒃᑯᓂᖓ ᐱᑐᖃᕐᓂᒃ ᐱᔭᐃᖃᑦᑕᖅᑐᑕ. ᑖᓐᓇᐅᓗᓂᓗ ᐊᒻᒪᓗ ᑕᒪᒃᑯᐊ ᐅᔭᕋᓐᓂᐊᖅᑎᕈᔪᐃᓐ 
ᓴᖅᑭᐸᓪᓕᐊᓕᖅᑐᐃᓐ, ᑕᒪᒃᑯᓂᖓ ᐱᓕᕆᐊᕐᕆᔭᐅᓂᐊᖅᑐᓂᒃ ᐱᓕᕆᒋᐊᓚᐅᖏᑎᓪᓗᒋᑦ ᑕᒪᒃᑯᓂᖓ 
ᖃᐅᔨᓴᑎᑎᖅᑳᕆᐊᖃᖃᑦᑕᖅᖢᑕ ᐊᒻᒪᓗ ᐃᓚᖏᑦ ᐱᔭᕆᐊᖃᖃᑦᑕᖅᑐᑎᒃ.  
 
(ᑐᓵᔨᒃᑯᑦ) ᐃᓚᖓᒍᓪᓗ ᑖᒃᑯᐊ ᐱᕙᓪᓕᐊᓂᖃᑦᑎᑦᑎᓂᖅ ᓄᓇᕗᒻᒥ ᑖᒃᑯᓂᖓ ᐱᑐᖃᕐᓂᒃ ᐱᑦᔪᑎᖃᖏᑉᐸᑦ 
ᑖᒃᑯᓂᖓ ᐱᓕᕆᐊᖃᖃᑦᑕᖅᑐᒍᑦ ᖃᐅᔨᒃᑲᑦᑕᐅᒋᐊᖃᓲᖑᔪᒍᑦ. 
 
ᑖᒃᑯᐊ ᐅᓂᒃᑳᖅᑕᐅᓯᒪᔪᑦ ᑕᒪᒃᑯᐊ ᐊᑭᐊᓂᒥᐅᑕᐃᓐ ᐊᒻᒪᓗᒃᑕᐅᖅ ᑐᓴᒐᒃᓴᐃᑦ ᑐᓴᖅᑎᑕᐅᔾᔪᑎᐅᖃᑦᑕᖅᑐᓐ 
ᑕᖅᑳᓂᒥᐅᑕᐅᔪᓄᑦ. ᐃᒪᓐᓇ ᐃᓕᓐᓂᐊᑎᒐᓱᐊᖃᑦᑕᖅᑕᕗᑦ ᑭᒃᑯᑐᐃᓐᓇᐃᓐ ᖃᐅᔨᕚᓪᓕᖅᑎᒐᓱᐊᖃᑦᑕᖅᑕᕗᑦ 
ᐱᒻᒪᕆᐅᓂᖏᓐᓂᒃ ᑕᒪᒃᑯᐊ ᐱᑐᖃᖃᕝᕖᑦ ᓴᐅᔭᐅᓯᒪᔪᓂᒃ ᐊᒻᒪᓗᒃᑕᐅᖅ ᐸᐸᑕᐅᒋᐊᖃᕐᓂᑎᓐᓄᑦ ᐊᒻᒪᓗᒃᑕᐅᖅ 
ᐊᒃᑐᖅᑕᐅᒋᐊᖃᕐᖏᓐᓂᖏᓐᓄᑦ.  
 
ᑖᒃᑯᐊ ᑕᕝᕙ ᐱᓕᕆᐊᕆᖃᑦᑕᖅᑕᕗᑦ ᑕᒪᒃᑯᓂᖓ ᐱᑐᖃᓂᒃ ᐊᒻᒪᓗ ᐱᓕᕆᐊᖃᖃᑦᑕᕆᓪᓗᑕ ᐃᓄᐃᑦ Heritage 
Trust-ᑯᓐᓂᑦ ᑕᒪᒃᑯᐊ ᐱᑦᔪᑎᒋᓪᓗᒋᑦ ᖃᓄᑐᐃᓐᓇᖅ ᐱᑐᖃᕐᓂᒃ ᓄᓇᒦᑦᑐᓂᒃ. ᑖᓐᓇ Article 33 
ᓄᓇᑖᕈᑕᐅᓯᒪᔪᑦ ᒪᓕᒐᖓᑦ ᒪᓕᒃᖢᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕿᐊᕈᖅ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᒥᓂᔅᑕ ᐊᒻᒪᓗᒃᑕᐅᖅ ᒥᓂᔅᑕᐅᑉ ᑐᒡᓕᖓ ᑭᐅᒻᒪᓐ. 
ᐃᒃᓯᕙᐅᑖᖅ, ᒥᓂᔅᑕ ᓇᓗᓇᐃᖅᓯᒍᓐᓇᖅᐹ ᐅᖃᐅᓯᖃᖃᑦᑕᕐᒪᑕ ᐱᑐᖃᓂᒃ ᓴᐅᔭᐅᓯᒪᔪᓂᒃ ᓄᓇᒦᑐᓂᒃ 
ᐊᒻᒪᓗᒃᑕᐅᖅ ᑕᒪᒃᑯᓂᖓ ᓴᐳᔾᔨᖃᑦᑕᖅᐹᑦ ᓴᐅᓂᕕᓂᕐᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᒥᓂᔅᑕ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᑐᖏᓕᕐᒪ ᑭᐅᑦᑎᐊᕐᓂᐊᕐᒪᒍᐃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᐊᕿᐊᕈᖅ. 
 
ᐊᕿᐊᕈᖅ (ᑐᓵᔨᒃᑯᑦ): ᐄ, ᑕᒪᓐᓇ ᑲᒪᒋᖃᑦᑕᖅᑕᕗᑦ ᒐᕙᒪᑐᖃᒃᑯᑦ ᒪᓕᒐᖓᓐ ᑕᒪᒃᑯᐊ ᓴᐅᓂᕕᓃᑦ ᐊᒻᒪᓗᒃᑕᐅᖅ 
ᐱᑐᖃᒥᓃᑦ ᓴᐅᔭᐅᓯᒪᑎᓪᓗᒋᑦ. ᒪᓕᒐᖓ ᒪᓕᖃᑦᑕᖅᑕᕗᑦ ᑲᒪᒋᔭᕗᓐ ᑕᕝᕙᓂ ᓄᓇᕗᑦᒥᐅᑕᐅᓪᓗᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᕿᐊᕈᖅ. ᒥᔅᑕ ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ. ᒥᓂᔅᑕᓗ, ᒥᓂᔅᑕ ᑐᒡᓕᖓᓄᑦ ᖁᔭᓐᓇᒦᕐᐸᒃᑲ. ᒥᓂᔅᑕ ᐅᖃᕈᓐᓇᕐᐹ ᖃᑦᓯᐅᒻᒪᖔᑕ ᑕᒪᒃᑯᐊ 
ᐱᑐᖃᓂᒃ ᓲᕐᓗ ᐲᔭᐃᓱᑦ ᐃᖅᑲᓇᐃᔭᕐᕕᒃᓯᓐᓂ?  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᒥᓂᔅᑕ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐄ, ᐊᑕᐅᓯᕐᒥᒃ ᒫᓐᓇ ᓂᕐᕚᕐᓯᐅᖅᑎᖃᖅᑐᒍᑦ ᑕᒡᕙᓂ ᐃᖅᑲᓇᐃᔭᖅᑎᑉᑎᓐᓂ, 
ᐃᒃᓯᕙᐅᑕᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᐄ, ᐅᖃᖅᑎ. ᖁᔭᓐᓇᒦᒃ ᑭᐅᔭᐅᑦᓯᐊᕋᒪ. ᓄᓇᕗᑦ ᐊᖏᔪᒻᒪᕆᐊᓘᒻᒪᑦ ᐊᒥᓱᒻᒪᕆᐅᔪᒃᓴᐅᒻᒪᑕ 
ᑕᒪᒃᑯᐊ ᓲᕐᓗ ᐱᕈᔭᐃᑦ ᐃᓛ ᓴᐅᔭᐅᓯᒪᔪᑦ ᑕᑯᒃᓴᐅᖏᑦᑐᑦ ᑕᒪᒃᑯᐊ ᐱᑐᖃᐃᑦ. 
 
ᑕᐃᒪ ᐃᓱᒪᕖᑦ ᐊᑕᐅᓯᖅ ᐱᓕᕆᔨᐅᑎᓪᓗᒍ ᐃᓛ ᐅᓄᖏᓪᓗᐊᕋᓱᒋᕕᐅᒃ ᐊᑕᐅᓯᑐᐃᓐᓇᕐᒥᒃ 
ᐃᖅᑲᓇᐃᔭᖅᑎᖃᖅᑎᓪᓗᓯ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᒥᓂᔅᑕ.  
 
ᐊᖓᔪᖅᑳ ᓗᐃ ᑕᐹᖅᔪᒃ: ᐄ, ᑖᓐᓇ ᑐᖏᓕᓐᓄᑦ ᑭᐅᔭᐅᑎᓐᓂᐊᕋᒃᑯ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᐊᕿᐊᕈᖅ. 
 
ᐊᕿᐊᕈᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᑕᐅᓯᕐᒥᒃ ᓲᕐᓗ ᐃᖅᑲᓇᐅᔭᖅᑎᖃᕋᑦᑕ ᑕᐃᒪᓐᓇᐃᑦᑐᓂᒃ ᐱᑕᖃᕐᐸᑦ ᓲᕐᓗ 
ᓄᓇᓕᖕᓂ ᓄᓇᓖᑦ ᓴᓂᓕᐊᓂ ᑲᑐᔾᔨᖃᑎᒌᖑᔪᑦ ᓄᓇᕗᒥ ᑖᒃᑯᐊ ᐱᑐᖃᓂᒃ ᕿᓂᖃᑕᐅᖃᑦᑕᕈᓐᓇᕐᑐᑦ ᑕᐃᒃᑯᐊ 
ᒥᙳᐃᕐᓯᕐᕕᓕᕆᔨᒃᑯᑦ, ᐅᔭᕐᓂᐊᖅᑐᓕᕆᔨᒃᑯᓪᓗ. 
 
ᐱᒋᐊᓚᐅᙱᓐᓂᕐᒥᓐᓂ ᐅᓂᒃᑳᕆᐊᓖᑦ ᐱᑕᖃᕐᓂᖓᓄᑦ ᐊᕙᓂ ᑲᒻᐸᓂᐅᔪᓪᓗ ᐅᖃᕆᐊᖃᖅᑐᓪᓗ ᐅᕙᓂ 
ᐅᔭᕋᕐᓂᐊᕐᓂᐊᖅᑐᒍᑦ ᐃᖅᑲᓇᐃᔭᖅᑎᑦᑎᓐᓄᑦ ᑲᒪᒋᔭᐅᖃᑦᑕᕋᓗᐊᖅᑎᓪᓗᒋᑦ ᑳᓐᑐᕌᒃᑕᐅᖃᑦᑕᖅᑐᑦ 
ᓯᓚᑦᑐᒃᓴᕐᕕᓕᕆᔨᒃᑯᓐᓄᑦ, ᐅᒡᕙᓘᓐᓃᑦ ᑕᐃᒪᓐᓇᐃᑦᑐᓕᕆᓂᕐᒧᑦ ᖃᐅᔨᒪᔪᓄᑦ ᐃᓕᓐᓂᐊᕐᓯᒪᔪᓄᑦ. ᑕᐃᒪ 
ᐱᓕᕆᐊᖃᕐᐳᒍᑦ ᒫᓐᓇ ᐱᓕᕆᒡᕕᒃᑕ ᓯᓚᑖᓂ ᐱᓕᕆᐊᕆᔭᐅᖕᒥᔫᒐᓗᐊᒃᑕᐅᖅ ᑕᒪᓐᓇ ᐱᔾᔪᑎᒋᓪᓗᒍ 
ᐱᓕᕆᐊᖃᖅᑐᒍᑦ ᒫᓐᓇᐅᔪᖅ ᐱᔪᓐᓇᐅᑎᖃᕆᐊᖃᕐᒪᑕ ᑕᐃᒪᓐᓇ ᕿᓂᕐᓂᐊᕐᓗᑎᒃ ᐊᒻᒪᓗ ᖃᐅᔨᒪᒋᐊᖃᕐᖢᑎᒃ 
ᖃᑦᓯᓂᒃ ᑕᐃᒪᓐᓇ ᕿᓂᕐᕕᐅᔪᖃᕐᒪᖔᑦ.  
 
ᐊᒻᒪᓗᑦᑕᐅᖅ ᐃᖅᑲᓇᐅᔭᕋᓱᐊᖃᑦᑕᕆᐊᖃᕐᒥᔪᒍᑦᑕᐅᖅ ᑖᒃᑯᐊ ᒪᒃᑯᒃᑐᑦ ᐃᓚᐅᑎᑕᐅᕙᓪᓕᐊᔪᓐᓇᖁᓪᓗᒋᑦ 
ᑕᐃᒪᓐᓇᐃᑦᑐᓕᕆᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕿᐊᕈᖅ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕐᐸᕋᓗ ᒥᓂᔅᑕᐅᑉ ᑐᖏᓕᖓᑦ ᑭᐅᖕᒪᑦ. ᑖᓐᓇ ᒥᓂᔅᑕ 
ᐅᖃᕈᓐᓇᕐᐹ ᐃᖅᑲᓇᐃᔭᕐᕕᖓ ᓄᓇᙳᐊᓕᐅᕐᓯᒪᖕᒪᖔᑕ ᓄᓇᕗᒥᐅᑕᐅᔪᓂᒃ ᓄᓇᓕᖕᓂᒥᐅᓪᓗ ᓇᓗᓇᐃᕐᓯᓯᒪᕚᑦ 
ᑕᒪᒃᑯᓂᖓ ᓄᓇᙳᐊᒦᑦᑐᓂ ᓇᓂ ᑕᒪᒃᑯᓂᖓ ᓴᐅᓂᕕᓂᖅᑕᖃᕈᓘᔭᕐᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᒥᓂᔅᑕ 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐄ, ᑕᐃᒃᑯᐊ ᐱᓯᒪᔭᕗᑦ ᓄᓇᙳᐊᖁᑎᖃᐅᖅᑐᒍᑦ ᐊᒻᒪᓗ Data Base ᑕᐃᒃᑯᐊ 
ᓇᓗᓇᐃᕐᓯᒪᔪᓂᒃ ᑖᒃᑯᐊ ᒪᓂᒪᑦᓯᐊᖅᑐᑦ ᓇᓕᓪᓚᕆᐅᒻᒪᖔᑕ ᐃᑦᑕᕐᓂᓴᖃᕐᕕᕕᓃᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᐲᑕᓴᓐ. 

ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒥᓂᔅᑕ ᑕᐃᒃᑯᐊ ᐊᑐᐃᓐᓇᐅᒻᒪᑕ ᑭᒃᑯᑐᐃᓐᓇᕐᓄᑦ ᖃᓄᑭᐊᖓᐃ 
ᐱᔭᒃᓴᐅᕙᑦ ᑕᒡᕗᖓ ᖃᕐᒪᒥᓂᕐᓂᐊᕐᕕᐅᔪᓄᑦ ᑐᒃᓯᕋᕆᐊᖃᖅᑲ ᐅᒡᕙᓗ Hᐊᒻᓚᒃᑯᓐᓂ ᐱᔭᐅᔪᓐᓇᖅᑳᑦ ᓄᓇᓕᓐᓂ 
ᐊᔾᔨᒌᙱᑦᑐᓂ ᓄᓇᕗᒻᒥ? ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᒥᓂᔅᑕ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ ᑖᒃᑯᐊ ᐱᔭᐅᔪᓐᓇᑦᓯᐊᖅᑐᑦ, ᑖᒃᑯᐊ ᐊᐱᕆᔭᐅᑐᐊᕐᐸᑕ 
ᐃᓕᖅᑯᓯᓕᕆᔨᒃᑯᑦ, ᐃᑦᑕᕐᓂᓴᓕᕆᔨᒃᑯᖏᑦ ᑕᐃᒪᓐᓇᐃᑦᑐᒥᒃ ᑐᒃᓯᕋᕐᕕᐅᑐᐊᕐᐸᑕ ᑭᓯᐊᓂ ᖃᕆᓴᐅᔭᒦᒪᖔᑕ 
ᖃᐅᔨᒪᖏᓪᓚᕆᑦᑐ. ᒫᓐᓇ ᖃᕆᓴᐅᔭᒥᒃ ᐊᑐᐃᓐᓇᐅᖏᓐᓂᖏᓐᓂᒃ ᑐᑭᓯᐅᒪᒡᓗᖓ. ᑭᓯᐊᓂ ᑖᒃᑯᐊ 
ᐊᐱᕆᔭᐅᔪᓐᓇᖅᑐᑦ ᐊᒻᒪᓗ ᐃᑲᔪᕈᓐᓇᖅᑐᑦ ᑐᑭᓯᔪᖃᕆᐊᕈᒪᒃᐸᑦ ᑖᒃᑯᓂᖓ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑭᐅᖕᒪᖓᓗ ᖁᔭᒋᓪᓗᒍ ᒥᓂᔅᑕ. ᐃᒃᓯᕙᐅᑕᖅ, 
ᑲᑎᒪᔨᕋᓛᓃᙱᒃᑲᓗᐊᖅᑐᖓ ᐊᔭᐅᖅᑎᑯᓐᓂ, ᒪᓕᒐᒃᓴᐅᔪᒥᒃ. 
 
ᐱᑕᖃᒻᒪᑦ ᑕᕝᕙᓂ ᐅᐊᑦᑎᐊᕈ ᐊᑐᖅᑕᐅᖃᑦᑕᖅᑐᑐᖃᒥᓂᕐᓂᒃ ᑕᕝᕙᓂ ᒪᓕᒐᒃᓴᐅᔪᒫᓐᓂᐊᖅᑐᒥᒃ 
ᓇᓗᓇᐃᖅᓯᓪᓗᑎᒃ ᖃᓄᐃᑦᑐᑐᐃᓐᓇᕐᓂ ᒪᓕᒐᕐᓂᒃ ᐊᐳᖅᑕᕈᑕᐅᑐᐃᓐᓇᕆᐊᖃᑦᑐᓂᒃ ᐊᓯᖏᓐᓄᑦ ᓄᓇᕗᒻᒥ 
ᖃᒻᒪᒥᓂᕐᓂᐊᕐᓂᕐᒧᑦ, ᓴᐅᓂᒥᓂᓕᕆᓂᕐᒧᓘᓐᓃᑦ.  
 
ᑖᓐᓇᖃᐃ ᒥᓂᔅᑕᐅᔪᖅ ᐅᖃᐅᑎᒍᓐᓇᖅᐹᖓ, ᓇᓗᓇᐃᖅᓯᓯᒪᒻᒪᖔᑕ ᐊᐳᖅᑕᕈᑎᖃᖅᓯᒪᒻᒪᖔᑕ ᐊᓯᖏᓐᓄᑦ 
ᒪᓕᒐᕐᓂᒃ ᐱᑦᔪᑎᖃᑦᑐᑎᒃ ᒐᕙᒪᑐᖃᒃᑯᓐᓂᑦ ᒪᓕᒐᐅᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᒥᓂᔅᑕ. 
 
ᐊᖓᔪᖅᑳ ᓗᐃ ᑕᐹᕐᔪᒃ: ᐃᓛᒃ, ᑕᐃᓐᓇ ᐸᕐᓇᒃᓯᒪᔭᕋᓗᐊᕗᓐ ᒪᓕᒐᖓ ᐃᓛᒃ ᒪᓕᒐᓐᖑᑐᒃᓴᐅᑕᐅᓪᓗᓂ 
ᑭᖑᕙᕆᐊᖅᓯᒫᔾᔪᒻᒪᑦ ᑭᓯᐊᓂ ᑕᐃᓐᓇ ᐊᐱᖅᑯᑎᒋᔭᖓ ᒫᓐᓇ ᑭᐅᔪᓐᓇᖏᑲᓚᐅᕋᑦᑎᒍ ᑭᓯᐊᓂ ᑭᐅᔾᔪᑎᒥᒃ 
ᑐᓂᔪᒪᑦᓯᐊᕐᓂᐊᖅᑕᕗᓐ ᑕᒪᑐᒪ ᑭᖑᓂᑦᑎᐊᖓᒍᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ.  ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᑭᐅᒻᒪᖓᓗ ᖁᔭᓐᓇᒦᖅᑐᒍ.  
 
ᐊᔾᔨᖏᓐᓂᒃ ᐱᓯᒪᒻᒥᒐᒪ ᓄᓇᕗᒻᒥ ᖃᒻᒪᒥᓂᕐᓂᐊᕐᓂᕐᒧᑦ, ᓴᐅᓂᒥᓂᕐᓂᐊᕐᓂᕐᒧᑦ ᐊᖏᖅᑕᐅᓚᐅᖅᑐᖅ ᔫᓐ 2001-
ᖑᑎᓪᓗᒍ ᓄᓇᕗᒻᒧᑦ ᐱᔾᔪᑎᖃᑦᑐᑦ ᐱᑐᖃᒥᓂᐅᔪᓂᒃ.  
 
ᓄᓇᒥ ᐱᕈᖅᑐᓂᒃ ᒪᑯᓂᖓ ᓴᐅᓂᒥᓂᐅᔪᓂᒃ ᐅᔭᕋᕈᖅᓯᒪᔪᓂᒃ ᐊᒻᒪᓗ ᕿᒥᕐᓗᒥᓂᐅᔪᑦ ᕿᓚᓗᒐᒥᓂᕐᓄᖅᑲᐃ.  

ᐊᒻᒪᓗ ᑕᒪᒃᑯᐊ ᓴᓇᓐᖑᐊᖅᑎᐅᕙᑦᑐᑦ, ᓴᓇᓐᖑᐊᖅᑎᐅᖃᑦᑕᖅᑐᓂᓛᒃ ᓴᓇᓐᖑᐊᖃᑦᑕᕐᖓᑕ ᓴᐅᓂᒥᓂᕐᓂᒃ.  
ᐊᒻᒪᓗ ᐅᑭᐅᒐᓴᓂᒃ 50-ᓂᑦ 60-ᓂᖅᑲᐃ ᑕᐃᒪᐃᓕᐅᖃᑦᑕᕐᖓᑕ.  
 
ᑕᐃᒃᑯᐊ ᓴᐅᓂᕐᓂᒃ ᐆᒪᔪᒥᓂᕐᓂᖏᓛᖅ ᓴᓇᓐᖑᐊᖃᑦᑕᓲᖑᒻᒪᑕ ᑕᐃᒃᑯᐊᖃᐃ ᓯᖁᒥᑦᑎᑐᐃᓐᓇᕆᐊᖃᕋᔭᖅᑲᑦ 
ᐅᕝᕙᓘᓐᓃᑦ ᐃᖅᑲᑦᑐᕋᔅᓴᓐᖑᖅᑎᑕᐅᓯᒪᔪᖃᖅᑯᖃᐃ ᑕᒪᒃᑯᓇᓐᖓᑦ ᐱᓯᒪᔪᓂᒃ ᒐᕙᒪᑐᖃᒃᑯᓐᓂᑦ 
ᒪᓕᒐᖅᑕᖃᕐᓂᖓᓄᑦ. ᑕᐃᒃᑯᐊᓗ ᑮᓇᐅᔭᓕᐅᕈᑎᓪᓗᐊᑕᐅᕙᑦᑐᑎᒃ ᑕᒪᒃᑯᓄᖓ ᕿᓚᓗᒐᒥᓂᕐᓄᑦ ᐊᔾᔨᒌᖏᑦᑐᓄᑦ 
ᓴᐅᓂᒥᓂᐅᔪᓂᒃ. 
 
50-ᓂᑦ ᐅᑭᐅᓂᒃ ᓇᓗᓇᐃᖅᑕᐅᓯᒪᔪᓐ ᐱᑐᖃᐅᑎᑕᐅᓪᓗᑎᒃ ᑕᐃᒃᑯᐊ ᐅᔭᕋᕈᖅᓯᒪᔪᑦ.  
 
ᑕᐃᒪᓕ ᒥᓂᔅᑕᐅᔪᖃᐃ ᐅᖃᐅᑎᒍᓐᓇᖅᑳᖓ ᑕᒪᓐᓇ ᐃᓱᒫᓗᒍᑕᐅᖃᑦᑕᖅᑐᖅ ᐃᓄᓐᓄᑦ ᓴᓇᓐᖑᐊᖅᑎᐅᔪᓄᑦ 
ᑕᒫᓂ ᓄᓇᕗᒻᒥ. ᑕᐃᒪᐃᑦᑐᓂᒃ ᐊᑲᐅᖏᓕᐅᕈᑎᖃᕈᔪᒃᑐᓂᒃ ᑐᓴᖃᑦᑕᖅᓯᒪᒻᒪᖔᖅ, ᖁᓕᐅᒍᓐᓇᖅᑐᑦ, 
ᐊᕙᑎᓪᓘᓐᓃᑦ, 50-ᓘᓐᓃᑦ. 
 
ᐊᒥᓱᑲᓪᓚᒡᒍᑕᐅᔪᒃᓴᐅᒻᒪᑕ ᓄᓇᓕᓐᓂ ᐊᕕᑦᑐᖅᓯᒪᔪᓂ ᑕᒪᒃᑯᐊᖃᐃ ᐊᑐᐃᓐᓇᐅᕗᑦ. ᑕᕝᕗᖓᖃᐃ 
ᓂᓪᓕᕈᓐᓇᖅᑯᖅ, ᑐᓴᓚᐅᖅᓯᒪᒻᒪᖔᖅ ᑕᒪᒃᑯᓂᖓ ᓴᓇᓐᖑᐊᖃᑦᑕᖅᑐᓂᒃ ᕿᓚᓗᒐᒥᓃᑦ ᓴᐅᓂᒥᓂᖏᓐᓂᒃ ᐊᒻᒪᓗ 
ᑕᒪᓐᓇ ᓯᖁᒥᑦᑎᓂᐅᖅᐸᓐ ᑕᐃᒃᑯᐊ ᓴᓇᓐᖑᐊᖃᑦᑕᕈᓐᓇᐃᓕᒐᔭᕐᖓᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᒥᓂᔅᑕ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐄ, ᐃᓛᒃ ᑖᓐᓇ ᒪᓕᒐᓕᐅᖅᑎᐅᖃᑎᒐ ᓱᓕᔪᖅ. ᑕᒪᒃᑯᐊ ᖃᒻᒪᖃᕝᕕᒥᓃᑦ 
ᓴᐳᒻᒥᔭᐅᔭᕆᐊᖃᒻᒪᑕ ᐊᒻᒪᓗ ᓴᐅᓂᕕᓂᖃᐅᖅᑐᐊᓘᖃᑦᑕᖅᖢᑎᒃ. ᑖᒃᑯᐊ ᐱᓕᕆᖃᑎᒋᓯᒪᔭᕗᑦ ᐃᑦᑕᕐᓂᓴᕐᓂᒃ 
ᓇᐅᑦᑎᓱᖅᑏᑦ, ᐃᓛᒃ ᖃᓄᑭᐊᖏᒃᑯᐊ, Inuit Heritage Trust. ᒫᓐᓇᒧᑦ ᑎᑭᑦᖢᒍ ᐊᒃᓱᕉᑎᒋᓂᖅᓴᐅᔭᕗᑦ 
ᑐᑭᓯᐅᒪᑎᑦᑎᓇᓱᐊᕐᓂᖅ ᐃᓄᓐᓂᒃ. ᑕᒪᒃᑯᐊ ᐃᑦᑕᕐᓂᓴᖃᕝᕕᒥᓃᑦ ᐱᔪᓐᓇᐅᑎᖃᓐᖏᓪᓗᒋᑦ 
ᐱᔭᐅᔭᕆᐊᖃᓐᖏᑎᓯᒪᒻᒪᑕ.  
 
ᑭᓯᐊᓂ ᐱᔪᓐᓇᐅᑎᖃᖅᑐᒧᑦ permit-ᖃᖅᑐᒧᑦ, ᐅᕝᕙᓘᓐᓃᑦ ᓚᐃᓴᖃᖅᑐᒧᑦ ᓇᕝᕚᖅᓯᐅᑎᓄᑦ ᑕᒪᒃᑯᐊ 
ᑲᒪᒋᔭᐅᔭᕆᐊᖃᕐᒪᑕ. ᐊᒻᒪᓗ ᐅᑭᐊᔅᓵᖑᓵᖅᑐᖅ ᑎᑎᕋᕐᕕᐅᓯᒪᔪᒍᑦ ᒥᑦᑎᒪᑕᓕᒻᒥᐅᓂᑦ ᐃᓱᒫᓘᑎᖃᖅᓯᒪᔪᓂᑦ 
ᐱᓗᐊᖅᑐᒥᑦ ᓴᐅᓂᖅᑕᖅᑐᕕᓂᕐᓄᑦ ᑕᒪᒃᑯᓇᓐᖓᑦ ᓴᓇᓐᖑᐊᒐᒃᓴᐅᓪᓗᑎᖃᐃ, ᐊᔾᔨᒌᓐᖏᕈᓘᔭᖅᑐᓂᒃ 
ᐃᑦᑕᕐᓂᓴᖃᕐᕕᕕᓂᕐᓂᑦ. ᑕᒪᓐᓇ ᖃᐅᔨᓴᖅᑕᐅᑎᑕᐅᓯᒪᔭᕗᑦ, ᐊᒻᒪᓗ ᑲᒪᒋᔭᐅᑎᑉᐸᓪᓕᐊᓇᓱᑦᑕᕗᑦ 
ᐃᓱᒫᓘᑕᐅᓂᖓ ᐱᔾᔪᑎᒋᓪᓗᒍ ᐸᓖᓯᒃᑯᓐᓄᑦ.  
 
ᒫᓐᓇ ᑕᐃᒪᓐᓇᑐᐃᓐᓇᖅ ᐋᖅᑭᒃᓯᒪᕗᒍᑦ ᐅᖓᑖᓄ ᐅᖃᓚᐅᕈᓐᓇᓐᖏᓚᐅᐱᓐᓇᔅᓯᒪᕗᒍᑦ ᑖᒃᑯᓇᓐᖓᑦ 
ᐃᖅᑲᖅᑐᐃᔨᑎᒍᑦ ᑲᒪᒋᔭᐅᑐᐃᓐᓇᕆᐊᖃᕐᓂᖓ ᐱᔾᔪᑎᒋᓪᓗᒍ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᑐᒍᓗ ᑭᐅᒻᒪᑦ ᑖᔅᓱᒧᖓ, ᐃᓛᒃ ᑐᑭᓯᒋᐊᖅᑎᑦᑎᒻᒪᑦ. ᐄ, 
ᖁᓚᓐᖏᑦᑐᖓ ᑕᐃᒃᑯᐊ ᐅᖃᐅᓯᕆᔭᑎᑦ ᐱᔮᕆᓇᑎᖅᑲᐃ ᖃᐅᔨᒪᓗᐊᕐᓂᖏᒻᒪᑕᖃᐃ ᐊᕐᕌᒍᒐᓴᓐᓂᓪᓘᓐᓃᖅᑲᐃ 
ᖃᐅᔨᒪᔮᖃᕐᓂᕋᒥᒃ ᑭᓯᐊᓂ ᓄᓇᕗᒻᒥᑦᑕᐅᖅ ᐊᓯᐊᓂ ᓴᓇᓐᖑᐊᖃᑦᑕᒥᒻᒪᑕ ᓴᐅᓂᒥᓂᕐᓂᑦ.  
 



ᐅᓪᓗᑐᐃᓐᓇᖅ, ᒫᑦᓯ 16, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐃᒪᐃᑦᑑᔮᕐᖓᑦ ᒪᓕᒐᐅᔪᑦ ᑕᒪᒃᑯᐊᖑᑎᓪᓗᒋᑦ 2001-ᒥ ᐊᖏᖅᑕᐅᓚᐅᖅᓯᒪᒻᒪᑦ. ᖃᐅᔨᒪᓐᖏᑦᑐᖓ 
ᐅᖃᖅᓯᒪᒻᒪᖔᑕ ᑕᖅᑲᒃᑯᓂᖓ ᓄᓇᕗᒻᒥᐅᑕᐅᔪᓂᑦ ᑕᐃᒪᓐᖓᑦ ᓴᓇᓐᖑᐊᖃᑦᑕᖅᑐᑦ ᓴᐅᓂᒥᓂᕐᓂᑦ ᐊᕐᕌᒍᓂᑦ 
50-ᓂᑦ 60-ᓂᓪᓘᓐᓃᑦ ᐊᒻᒪᓗ ᐃᓅᔾᔪᑎᒋᓪᓗᓂᔾᔪᑦ ᑕᒪᒃᑯᐊ.  
 
ᑕᑯᔭᒐᖃᕐᕕᐅᔪᓂᓪᓗ ᑲᓇᑕᒥ ᓯᓚᕐᔪᐊᒥᓪᓘᓐᓃᑦ ᓴᐅᓂᒥᓂᐊᓗᓐᓂᑦ ᐱᑕᖃᓲᖑᒻᒪᑦ ᐊᓪᓛᑦ ᑕᒪᒃᑯᓂᖓ 
ᐅᖃᓕᒫᒐᐅᔪᓂᑦ, ᕿᒥᕐᕈᐊᒐᐅᔪᓂᑦ ᐱᑕᖃᕋᔪᒻᒪᑦ. ᑕᐃᒃᑯᐊ ᐱᔭᐅᓲᖑᕙᓪᓚᐃᓐᖏᑦᑐᑦ ᑭᓯᐊᓂ 
ᐱᔭᐅᖃᑦᑕᕐᓂᑰᒻᒪᑕ ᑕᐃᑯᖓ ᐱᑕᖃᓲᖑᕗᑦ, ᐃᓛᒃ ᑕᐃᒃᑯᐊ ᓴᓇᓐᖑᐊᖅᑏᑦ ᑕᐃᑯᓐᖓᖃᑦᑕᓲᑦ ᑕᒪᒃᑯᓄᖓ 
ᐃᑦᑕᕐᓂᓴᖃᕐᕕᐅᔪᓂᒃ. ᐃᓱᒪᒋᒋᐊᕐᓗᒍᑦᑕᐅᖅ ᑕᒪᒃᑯᐊ ᐃᑉᐱᓇᕐᓂᖃᕐᖓᑦ ᑕᒪᒃᑯᐊ ᒪᓕᑦᑕᐅᔭᕆᐊᖃᖅᑐᑦ. ᐃᓕᔅᓯ 
ᑎᑎᕋᖅᑕᖓᓐᓂ ᓇᓂᓯᒍᓐᓇᕋᔭᕐᒪᖔᔅᓯ ᑕᐃᒃᑯᐊ ᐱᖃᓯᐅᔾᔭᐅᓐᖏᓪᓗᑎᒃ ᑖᔅᓱᒧᖓ ᐱᔾᔪᑎᒋᔭᖓᓄᑦ 
ᓴᐅᓂᒥᓂᕐᓂᑦ ᕿᓂᕐᓂᕐᒧᑦ. 
 
ᐅᖃᖅᑲᐅᒐᕕᑦ ᐃᖅᑲᖅᑐᐃᕕᒻᒨᖅᑕᐅᑐᐃᓐᓇᕆᐊᖃᖅᑐᑦ ᐊᑭᓖᖁᔭᐅᓗᑎᒃ $5,000-$10,000 ᐅᕝᕙᓘᓐᓃᑦ 
ᐊᓄᓪᓚᓯᖅᑕᐅᒻᒪᕆᓪᓗᑎᒃ ᐊᕐᕌᒍᒥᑦ. ᑕᒪᓐᓇᖃᐃ ᐱᔮᖅᑯᑕᐅᓐᖏᑦᑐᒥᑦ ᑕᐃᒪᐃᓕᔭᐅᓯᒪᔪᑦ ᑕᒪᒃᑯᐊ, 
ᐱᖏᔾᔪᑎᒋᒋᐊᖃᓐᖏᑦᑑᒐᓗᐊᑦ ᖃᐅᔨᒪᓐᖏᓂᕐᒧᑦ ᑭᓯᐊᓂ ᒫᓐᓇᐅᓕᖅᑐᖅ ᒪᓕᒋᐊᓖᑦ ᐊᒥᓱᐊᓘᓕᕐᖓᑕ, 
ᐅᕙᒍᓪᓘᓐᓃᑦ ᒪᓕᒐᓕᐅᖅᑎᐅᓪᓗᑕ ᖃᐅᔨᒪᔭᐃᓐᓇᕆᓐᖏᑕᕗᑦ. 
 
ᑕᐃᒪᐃᒐᔪᒻᒪᑦ, ᒥᓂᔅᑕᐅᔫᑉ ᑕᐃᒃᑯᐊ ᐃᑦᑕᕐᓂᓴᕐᓂᐊᖅᑎᐅᔪᑦ ᑕᐃᒃᑯᐊ ᐃᓱᒪᒋᔭᐅᒋᐊᕐᓗᑎᒃ ᓴᓇᓐᖑᐊᖃᑦᑕᖅᑐᑦ, 
ᓴᓇᓐᖑᐊᖅᑐᑦ ᐃᒫᒃ ᐸᕝᕕᓴᒐᓱᓐᖏᒻᒪᑕ. ᓴᓇᓐᖑᐊᕈᒪᓪᓗᑎᒃ ᐃᓅᔾᔪᑎᒋᒐᒥᔾᔪᑦᑕᐅᖅ, ᐃᓚᖏᓪᓗ 
ᓄᓇᕗᒻᒥᐅᑕᐅᔪᑦ ᓄᐊᑦᑎᑐᐃᓐᓇᕋᓱᑦᑐᔅᓴᐅᕙᑦᑐᑦ ᓱᕋᐃᓪᓗᑎᓪᓘᓐᓃᑦ ᐃᑦᑕᕐᓂᓴᖃᕐᕕᐅᔪᓂᑦ. 
ᖃᐅᔨᒪᔭᔅᓴᕆᔭᔅᓴᕆᕙᒻᒥᔭᓯ ᑐᓴᖅᑎᑕᐅᒐᐃᒐᔅᓯ. 
 
ᑖᓐᓇ ᐅᖃᐅᓯᕆᔪᒪᑐᐃᓐᓇᖅᑕᕋ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᒥᓂᔅᑕ ᑭᐅᔪᒪᓐᓂᕈᕕᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐄᑦᑎᐊᖅ. ᑖᓐᓇ, ᑖᒃᑯᐊ ᐱᓕᕆᖃᑎᒌᓐᓂᐊᕐᒥᔭᕗᓪᓕ ᓇᓗᓇᓐᖏᒻᒪᑦ ᐃᑦᑕᕐᓂᓴᕐᓂᖅ 
ᐸᐸᑦᑎᔨᐅᓂᕋᖅᑕᖅᑯᖅᑐᖅ Inuit Heritage trust ᑖᒃᑯᐊ ᓇᓗᓇᓐᖏᑦᑐᖅ ᕿᒥᕐᕈᖃᑎᒋᑦᑎᐊᕐᓂᐊᕐᒥᔭᕗᑦ. 
ᐊᒻᒪᓗ ᑖᓐᓇ ᒪᓕᒐᒃᓴᐅᓂᐊᖅᑐᑦ ᕿᒥᕐᕈᔭᐅᕙᓪᓕᐊᓕᖅᑎᓪᓗᒍ. ᑕᒪᒃᑯᓂᖓ ᐃᓛᒃ ᐅᔾᔨᕐᓱᑦᑎᐊᓐᓂᐊᕐᑐᒍᑦ ᐊᒻᒪ 
ᐅᖃᕈᓐᓇᖅᖢᖓ ᐊᐅᔭᐅᓂᐊᖅᑐᒥ ᑕᒪᑐᒪᓂ ᐊᔾᔨᓕᐅᖅᑎᑦᑎᓂᐊᕋᑦᑕ ᑕᒪᒃᑯᓂᖓ ᐃᓛᒃ ᑐᓴᐅᒪᔭᐅᔾᔪᑎᒃᓴᓂᒃ 
ᑐᑭᓯᐅᒪᔾᔪᑎᒃᓴᓂᒃ ᐃᑦᑕᕐᓂᓴᖃᖅᕖᑦ ᓴᐳᒻᒥᔭᐅᔭᕆᐊᖃᓐᓂᖏᑦ ᑲᓇᑕᐅᑉ ᒪᓕᒐᖏᑦ ᐊᒻᒪᓗ ᓄᓇᕘᑉ ᒐᕙᒪᒃᑯᖏᑦ 
ᒪᓕᒐᖏᑦ ᒪᓕᒃᖢᒋᑦ.  
 
ᑕᒪᒃᑯᐊ ᑐᑭᓯᔭᐅᑎᑦᑎᑲᓐᓂᕋᓱᓐᓂᐊᕋᑦᑎᒍ ᖃᐅᔨᖃᑦᑕᕐᓯᒪᒐᓗᐊᖅᑐᒍᑦ ᐅᖃᕐᕕᐅᖃᑦᑕᕐᓯᒪᒐᓗᐊᖅᑐᒍᓪᓗ ᑕᒪᒃᑯᐊ 
ᐸᕝᕕᓴᕐᑕᐅᖃᑦᑕᕐᓂᖏᓐᓂᒃ ᖃᕐᒪᖃᕐᕖᒥᓃᑦ ᐊᓯᖏᓪᓗ ᐃᑦᑕᕐᓂᑕᖃᕐᕕᒥᓃᑦ. ᑭᓯᐊᓂ 
ᐊᒃᓱᕉᑎᒋᓗᐊᕐᓯᒪᓐᖏᓇᑦᑎᒍ ᒫᓐᓇᒧᑦ.  ᑖᓐᓇ ᐱᓂᕐᓗᒃᑐᕕᓂᖅ ᐃᖅᑲᖅᑐᐃᕕᐅᑉ ᓵᖓᓄᐊᖅᑎᑦᑕᕆᐊᒃᓴᒧᑦ 
ᐃᓅᒃᐸᑦ.  ᑖᓐᓇ ᐊᒃᓱᕉᑎᒋᓗᐊᕐᓯᒪᓐᖏᑕᕗᑦ ᑐᑭᓯᐅᒪᔭᕆᐊᖃᓐᓂᖓ ᑖᓐᓇ ᐊᒃᓱᕉᑎᒋᓂᕐᓴᐅᓪᓗᑎᒍ ᐃᓄᐃᑦ 
ᑐᑭᓯᐅᒪᑎᒃᑲᓐᓂᕋᓱᐊᖅᖢᑎᒍ ᐱᔭᐅᔭᕆᖃᓐᖏᓐᓂᖏᓐᓂ.  
 
ᓇᓗᓇᓐᖏᑦᑐᖅ ᑕᒪᒃᑯᐊ ᒪᓕᒐᐃᑦ ᐊᑐᓕᖅᐸᓪᓕᐊᓂᑦᑎᓐᓂᒃ ᑕᒪᒃᑯᐊᓗ ᖃᓄᖅᑑᕈᑕᐅᕌᓂᒃᓯᒪᓕᕐᑎᓪᓗᒋᑦ 
ᑕᒪᒃᑯᓄᖓ ᓲᕐᓗ ᐱᑦᑕᐃᓕᒪᑎᑦᑎᓪᓚᓐᓂᕐᒧᑦ ᑖᑦᓱᒧᖓ ᑐᕌᖓᓂᒃᓴᕐᒥᒃ ᓴᖅᑭᑎᑦᑎᔪᓐᓇᓛᖅᑐᒍᑦ.  ᑭᓯᐊᓂ ᑕᑦᓱᒪ 
ᒪᓕᒐᓕᐅᖅᑎᐅᖃᑎᒪ ᐅᖃᐅᓯᕆᓵᖅᑕᖓ  

ᐃᓱᒪᒃᓴᖅᓯᐅᕈᑎᑦᑎᐊᕙᒃ ᐊᒻᒪᓗ ᑖᔅᓱᒥᖓ ᕿᒥᕐᕈᑲᓐᓂᓕᕈᑦᑕ ᑖᒃᑯᐊ Inuit Heritage Trust ᑕᒪᑐᒧᖓ 
ᑕᑎᒋᓂᐊᕐᒥᒐᑦᑎᒍ. ᖃᓄᖅ ᑕᒪᓐᓇ ᑲᑐᑎᓗᑎᒍ ᐋᖅᑭᒍᓐᓇᕋᔭᓐᒪᖔᑦᑎᒍ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᒥᓂᔅᑐ. ᑕᕝᕙᓃᓐᓇᑦᑕ ᐃᓕᖅᑯᓯᓕᕆᓂᕐᒧᑦ ᐊᒻᒪ ᐊᑐᖅᑕᐅᕙᒃᑐᑐᖃᐃᑦ ᒪᒃᐱᒐᕐᒥ 
9 10-ᓪᓗ F 11-ᓪᓗ ᐃᓚᓕᐅᑎᓯᒪᓪᓗᓂ. ᒥᔅᑐ ᐊᕐᕚᕐᓗᒃ. 
 

ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ, ᐅᓇᑦᑕᐅᖅ ᐅᔾᔨᕆᔭᐅᔭᕆᐊᖂᖅᑐᖅ ᖃᐅᔨᒪᔾᔪᑎᒃᓴᑐᐃᓐᓇᑦᑎᐊᖅ. 
ᒥᑦᑎᒪᑕᓕᖕᒥ ᒪᓪᓕᒃᑳᓗᓕᕐᒪᑦ ᐊᐅᔭᒃᑯᑦ. ᐱᓗᐊᖅᑐᒥᒃ ᓲᓈᒥᕈᔪᒃᑐᐊᓘᖃᑦᑕᓚᐅᕐᒪᑦ ᐊᕐᕌᓂ ᑕᒫᓂ ᑕᕆᐅᕐᒥ 
Greenland-ᓗ ᕿᑭᖅᑖᓗᓪᓗ ᐊᑯᓐᓂᖓᓂ ᑕᕆᐅᕐᒥ, earthquake-ᑐᖃᓐᓂᕌᖓᑦ ᓴᔪᒃᐱᓪᓚᑦᑐᖃᓐᓂᕌᖓᑦ 
ᒪᓪᓕᕐᑐᒻᒪᕆᐊᓗᑲᑲᐃᓐᓇᖃᑦᑕᒪᐅᕐᓯᒪᒻᒪᑦ. 
 

ᑕᒪᒃᑯᐊ ᓴᐅᓂᕕᓃᑦ ᐅᓕᓐᓂᕐᒦᓐᖏᑦᑑᒐᓗᐊᑦ ᓂᐊᖁᐊᕕᓂᐊᓗᐃᓪᓗ ᓯᐅᕋᕐᒧᑦ ᑐᐊᐸᒻᒧᓪᓗ ᓴᐅᔭᐅᓕᓚᐅᕐᒪ 
ᑕᐃᒪ ᑕᓕᒃᐸᓪᓕᐊᓕᕐᑐᑎᒃ. ᑕᒪᑯᐊ ᑲᒪᒋᔭᐅᓵᓕᔭᕆᐊᖃᓐᓂᖂᖅᑐᑦ ᑕᐃᒪᐃᖏᓐᓇᕐᓂᐊᖅᐸᑦ 
ᐊᓯᐅᕋᑐᐃᓐᓇᕐᓂᐊᕐᒪᑕ ᐊᓐᓂᕆᓪᓗᑎᒍᓪᓗ. ᑭᓯᐊᓂ ᐱᔭᕆᑐᔫᖕᒪᑕ ᐊᖏᔪᐊᓘᖕᒪᑕ ᒪᑯᐊ ᓂᐊᑯᐊᑦ ᐃᓚᖏᑦ 
ᓴᖅᑭᔮᕋᔾᔪᑐᐃᓐᓇᒻᒪᕆᓕᖅᖢᑎᒃ ᐃᓚᖓ. ᑕᐃᒪ ᐱᓕᕆᐊᕆᔭᐅᖃᑦᑕᖏᒻᒪᑕ ᑮᓇᐅᔭᖃᖅᑎᑕᐅᓇᔭᕐᐸᑕ 
ᓇᐅᒃᑯᒃᑭᐊᖅ HTO-ᑯᑎᒍᓪᓘᓐᓃᑦ ᑲᒪᒋᔭᐅᓵᓕᕆᐊᖃᓐᓂᐊᖅᑐᑦ. ᐅᓇᓕ ᐊᐱᕆᔪᒪᖅᑲᐅᔭᕋ ᑕᐃᓐᓇ 
ᐅᖃᕈᓐᓇᖏᑦᑑᒐᓗᐊᖅ ᑕᐃᔅᓱᒪ ᐅᖃᐅᓯᕆᓚᐅᖅᑕᕗᑦ ᒥᑦᑎᒪᑕᓕᖕᒥᐅᑕᐅᓐᖏᑦᑐᑦ ᐊᕝᕗᓇᓲᖑᒻᒪᑦ ᓱᓇᐅᕝᕙ 
ᑕᐃᒪᐃᖃᑦᑕᕐᑐᕕᓂᑐᖃᐅᓪᓗᓂ ᖃᐅᔨᒐᒪᓕ ᑲᒪᒋᔭᐅᖁᓕᓚᐅᕐᓯᒪᒐᒃᑯᑦ. ᐅᓇ ᐊᐱᖅᑯᓯᕆᔭᕆᐊᖃᑦᑕᓯ 
ᓱᕋᐃᓐᖏᒃᑲᓗᐊᕐᒪᖔᑦ. ᑖᒃᑯᐊᖃᐃ ᐃᓛᒃ ᕿᔪᖁᑎᑲᓪᓛᓗᖕᒪᕆᓐᓂᒃ ᐊᐅᓪᓚᕐᑎᑦᑎᖃᑦᑕᓚᐅᕐᒪᑦ ᐊᕐᕕᐅᑉ 
ᓴᐅᓂᕕᓂᖏᓐᓂᒃ ᕿᓚᓗᒐᐅᓪᓗ. ᑕᐃᒃᑯᐊᖃᐃ ᑎᒍᒥᐊᑲᐃᓐᓇᕋᓗᐅᕐᐸᓯ ᐅᕝᕙᓘᓐᓃᑦ ᐸᓕᓰᒃᑯᓐᓄᑦ 
ᑎᒍᒥᐊᕐᑕᐅᑲᐃᓐᓇᕋᓗᐊᖅᐸᑦ ᑕᐃᓐᓇ ᖃᐅᔨᔭᐅᓇᓱᓐᓂᖓᓂ ᓱᕋᐃᓚᐅᕐᒪᖔᑦ? ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᐊᕐᕚᕐᓗᒃ. ᒥᔅᑐ ᒥᓂᔅᑐ.  
 

ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ ᒫᓐᓇ ᑐᓴᐅᒪᖏᒃᖢᒋᑦ ᑕᐃᒃᑯᐊ 
ᐊᐅᓪᓚᕈᑎᓚᐅᕐᓯᒪᔭᕕᓂᖏᑦ ᓱᓕ ᐱᑕᖃᕐᒪᖔᑕ. ᐸᐸᒻᒪᖔᒋᓪᓘᓐᓃᑦ ᖃᓄᐃᓕᖓᒻᒪᖔᒋᓪᓘᓐᓃᑦ 
ᖃᐅᔨᒪᓐᖏᒃᖢᒋᑦ. 
 

ᑭᓯᐊᓂ ᑖᒃᑯᐊ ᐃᑦᑕᓐᓂᓴᓕᕆᔨᕗᓪᓗ ᐸᓖᓯᒃᑯᓪᓗ ᖃᐅᔨᒋᐊᕐᓯᒪᒻᒪᑕ ᑕᐃᒃᑯᐊ ᐱᕝᕕᒋᖃᑦᑕᓚᐅᕐᓯᒪᔭᖏᑦ 
ᓴᐳᒻᒥᔭᐅᖕᒪᖔᑕ. ᓴᐳᒻᒥᔭᐅᔪᕕᓂᐅᓂᖏᓐᓄᑦ ᐱᔾᔪᑎᒋᓪᓗ ᑖᒃᑯᐊ ᒥᑦᑎᒪᑕᓕᖕᒥᐅᑦ ᐱᔪᒪᔭᖓ ᑕᐃᔅᓱᒧᖓ 
ᐱᓗᐊᖅᑐᒧᑦ ᑲᔪᓯᑎᒃᖢᑎᒍ ᑲᒪᒋᓚᐅᖅᑕᕗᑦ ᐊᒻᒪᓗ ᐸᓖᓯᓕᕆᔾᔪᑕᐅᑎᓚᐅᕐᑐᑎᒍ. ᒫᓐᓇ 
ᑭᐅᔪᓐᓇᖏᑦᑎᐊᒻᒪᕆᒃᐳᖓ ᑕᐃᒃᑯᐊ ᐊᕝᕗᖅᑕᒥᓂᖏᑦ ᓇᓃᓪᓚᕆᒻᒪᖓᑕ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᒥᓂᔅᑐ. ᒥᔅᑐ ᐊᕐᕚᕐᓗᒃ. 
 

ᐊᕐᕚᕐᓗᒃ: ᐄ, ᑕᐃᒃᑯᐊᓕ ᓯᕗᓂᖓᒍᑦ ᐱᖃᑦᑕᖅᑕᕕᓂᖏᑦ ᐃᓱᒫᓘᑎᒋᓗᐊᓐᖏᑕᒃᑲ ᓂᐅᕐᕈᑎᒋᔭᔅᓴᕇᖅᓯᒪᒻᒪᒋᑦ 
ᓴᓇᓐᖑᐊᖃᑦᑕᖅᑕᕆᔭᒃᓴᕆᒻᒪᒋᑦ ᓴᓇᓐᖑᐊᖅᑎᐅᒻᒪᑦ. ᐊᐅᔭᖅ ᑭᓯᐊᓂ ᐊᕝᕗᓚᐅᕐᒥᔭᖏᑦ 
ᑎᒍᔭᐅᑲᐃᓐᓇᖅᓯᒪᒐᓗᐊᕐᒪᖔᑕ ᐊᐱᖅᑯᑎᒋᒐᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᔅᑕ ᒥᓂᔅᑕ. 
 

ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᐊᐱᖅᑯᑎᒋᔭᖓ ᖃᐅᔨᒋᐊᖅᑕᐅᑎᓐᓂᐊᖅᐸᕗᑦ 
ᐊᒻᒪᓗ ᑖᔅᓱᒧᖓ ᐊᐱᖅᓱᖅᑐᒧᑦ ᑎᑎᖅᑕᐅᑎᓐᓂᐊᖅᐸᕗᑦ ᖃᓄᐃᓕᖓᓪᓚᕆᒻᒪᖔᑕ ᑕᐃᒃᑯᐊ ᐊᐅᔭᖅ 
ᐊᖏᕐᕋᐅᔾᔭᕕᓂᖏᑦ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᐆᒥᖓ ᒥᓂᔅᑕ ᐊᐱᕆᔪᒪᓪᓗᒍ ᑕᐃᒃᑯᐊ Permits-ᒐᓚᐃᑦ ᐱᔭᐅᓲᑦ ᐃᑦᑕᕐᓂᑕᓕᕆᔨᓄᑦ ᓱᕐᓗ ᐱᓕᕆᔪᒪᔪᓄᑦ 
ᑕᒪᑐᒪᖃᐃ ᑐᕌᓗᐊᖅᑐᓄᑦ ᑭᓯᐊᓂ your department ᐅᕝᕙᓘᕝᕙ  

ᑕᐃᒃᑯᐊ ᑲᑐᔾᔨᖃᑎᒌᑦ ᑎᒥᖁᑎᖏᑦᑎᒎᕆᐊᖃᕐᐸᑦ? ᖃᓄᐃᑦᑐᓂᓪᓕ ᑐᓂᓯᓲᖑᕕᓯ Permit-ᑖᕈᒪᔪᖅᐸᑦ 
ᐃᑦᑕᕐᓂᑕᐃᓐᓇᕕᓂᕐᓄᑦ ᓴᒡᓗᓂᐊᖅᑐᓄᓪᓘᕝᕙ ᑐᕌᖓᔪᓂᑦ ᑭᓯᐊᓂ ᐱᓲᖑᕕᓯ?  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᔅᑕ ᒥᓂᔅᑕ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐄ, ᑖᒃᑯᐊ, ᐃᓛ ᐊᒥᓱᑲᓪᓚᕈᓗᓐᓂ ᐊᐅᔭᓐᖑᕌᖓᑦ ᓇᕝᕚᖅᓯᐅᕆᐊᕈᒪᔪᓂᑦ 
ᑐᔅᓯᕋᖅᑐᖃᖃᑦᑕᕐᒪᑦ ᐊᒻᒪᓗ ᑖᒃᑯᐊ ᓇᕝᕚᖅᓯᐅᕈᒪᔪᑦ ᖃᐅᔨᓴᕈᒪᔪᓪᓘᓐᓂᑦ ᑖᒃᑯᓄᖓ 
ᐱᔪᓐᓇᐅᑎᑖᖅᑎᑕᐅᔭᕆᐊᖃᓲᖑᒻᒪᑕ ᐃᓕᖅᑯᓯᓕᕆᔨᒃᑯᓐᓂ. 
 
ᑭᓯᐊᓂ ᐊᖅᑯᓵᕆᐊᖃᓲᖑᒻᒪᑕ ᑖᒃᑯᓄᖓ ᐃᑦᑕᕐᓂᓴᕐᒧᑦ ᐸᐸᑦᑎᔨᒃᑯᓐᓄᑦ Inuit Heritage Trust ᑖᒃᑯᐊ 
ᐊᖏᕈᑏᑦ ᒪᓕᒃᖢᒋᑦ. ᑕᐃᒃᑯᐊᖅᑕᐅᖅ ᐊᖏᖅᑎᑕᐅᔭᕆᐊᖃᕐᒪᑕ ᖃᔅᓯᑲᓪᓚᓂᒃᑭᐊᖅ ᐊᐅᔭᓐᖑᕌᖓᑦ 
ᐱᔪᓐᓇᐅᑎᑖᖅᑐᖃᕈᒪᔪᓂᒃ ᖃᐃᑦᑎᔭᐅᓲᖑᒻᒪᑕ. ᐃᓕᖅᑯᓯᓕᕆᔨᒃᑯᓪᓕ ᑖᔅᓱᒥᖓ ᐱᔪᓐᓇᐅᑎᒥᑦ ᑐᓂᓯᖃᑦᑕᖅᑐᑦ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᐃᓕᖅᑯᓯᓕᕆᔨᐅᔪᑦ, CLEY ᑖᒃᑯᓂᖓ ᑕᐃᒪᐃᓕᕖᑦ, ᒐᕙᒪᒃᑯᑦ ᑐᓂᓯᓲᑦ. ᐃᒫᖃᐃ Table-ᓯᔪᓐᓇᖅᐳᑎᖅᑲᐃ 
Specimen Example-ᒥᑦ, sample-ᒥᑦ, Permit-ᖑᓲᓂᑦ ᑖᒃᑯᓄᖓ ᖃᐅᔨᒪᓐᖏᓐᓇᒪ ᓱᓇᓂᑦ Condition-
ᓕᖅᑕᐅᖃᑦᑕᕐᒪᖔᑕ.  
 
ᑖᓐᓇ ᓂᑉᓕᕈᑎᒋᓗᐊᖅᑕᕋ ᐱᐅᒋᓪᓗᒍᓗ Permit-ᖃᖅᐸᑕ ᑕᐃᒃᑯᐊ ᑭᓯᐊᓂ ᐋᖅᑭᒋᐊᕈᓐᓇᖅᐳᖃᐃ 
Regulation-ᑰᕆᕚᑦ ᑖᓐᓇ Permit-ᖃᕆᐊᖃᕐᓂᖓ ᓇᓗᓇᐃᖅᓯᒪᕚ Regulation ᖃᓄᖅ ᐱᔪᓐᓇᕐᓂᖅ ᑕᐃᓐᓇ 
ᐊᑐᖅᖢᒍ Permit ᑐᓂᔭᓯ ᖃᓄᐃᓕᖓᕙ? ᓇᐃᓈᕐᓗᒎᓐᓃᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᔅᑕ ᒥᓂᔅᑕ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐄ, ᑖᓐᓇ ᐊᖏᖅᐸᕋ. ᑖᒃᑯᐊ ᐱᔭᒃᓴᐅᑦᑎᐊᖅᑐᑦ ᖃᕆᓴᐅᔭᓪᓗ ᐃᓗᐊᓃᖦᖢᑎᑦ 
ᐊᒻᒪᓗ ᐅᖃᓕᒫᑯᓗᑦᑕᖃᖅᑐᓂ ᐃᒪᓐᓇᐃᓕᐅᕆᐊᖃᖅᐳᓯ. ᑕᕝᕗᖓ ᐃᓪᓘᑉ ᐃᓗᐊᓄᑦ ᑕᐃᒃᑯᐊ 
ᓴᖅᑮᑎᑦᑐᓐᓇᕐᓂᐊᖅᐸᒃᑲ ᑕᕝᕙᓂ ᑲᑎᒪᓂᑦᑎᓐᓂ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᑰᓕ. 
 
ᑰᓕ: Yes, ᑕᐃᓐᓇ ᑐᑭᖃᖅᑐᔅᓴᐅᔪᖅ ᐸᐸᑦᑎᓂᖅ ᐸᐸᑦᑎᓇᓱᐊᕐᓂᖅ ᐅᐱᒍᓱᒋᐊᖃᕐᓂᕐᒧᑦ ᑕᐃᒃᑯᓄᖓ ᓱᓇᓄᑦ 
ᐃᑦᑕᕐᓂᑕᕐᓄᑦ ᐱᖁᑎᓄᑦ ᑐᕌᖓᔪᑦ ᑕᐃᒪᐃᓕᖓᔪᒃᓴᐅᔪᖅ. ᑭᓯᐊᓂ ᐆᒥᖓ ᓂᓪᓕᕈᑎᖃᕈᒪᔪᖓ 
ᐃᓱᒫᓗᖃᑦᑕᖅᑐᑐᖃᐅᓕᕋᒪ Like ᐃᒻᒪᖃ ᐃᓚᒃᑲ ᐊᒥᓱᑦ ᑕᒪᒃᑯᐊ ᐱᖁᑎᕕᓃᑦ ᒪᑐᐊ ᑕᐅᑐᒃᑕᕗ ᒫᓂ 
ᓄᑕᐅᓐᖏᑦᑐᐋᓘᒃᐸᑕ ᐃᑦᑕᕐᓂᑕᐅᑉᐸᑕ ᑖᒃᑯᐊ ᑕᒡᒐ ᓴᐳᒻᒥᔭᐅᓂᖅᓴᐅᒻᒪᑕ. 
 
ᐃᓄᐃᑦ ᐃᓕᓯᒪᔭᖓᓂᑦ ᐃᑦᑕᕐᓂᑕᕐᒥᑦ, ᐃᓕᔅᓯᓕ ᑕᐅᑐᐃᓐᓇᖃᑦᑕᕋᔅᓯ ᐃᓄᐃᑦ ᖃᐃᔨᒪᓂᑐᖃᖏᑦ. ᓱᕐᓗ ᑕᒪᒃᑯᐊ 
ᐸᐸᑎᖅᑕᐅᑦᑎᐊᖏᑦᑐᓪᓚᕆᐋᓘᓪᓗᑎᑦ Licence-ᖃᓐᖏᑦᑐᓕᕈᓗᓐᓄᓘᓐᓃᑦ ᐱᓕᕆᐊᖑᖃᑦᑕᓕᕋᑦᑕ. 
ᑕᐃᒃᑯᐊᖃᐃ ᐃᓅᑉ ᐃᓕᓴᒥᓂᖏᑦ Intellectually ᐃᓅᑉ ᐅᓂᒃᑳᖅᑐᖅ ᐊᐱᖅᓱᖅᑕᐅᓚᖓᔪᖅ, 
ᐊᐱᖅᓱᖅᑕᐅᓂᐊᖅᑲᑦ, ᓱᕐᓗ ᐸᑎᐅᑉ ᐊᓈᓇᖓ ᐃᓐᓂᓱᕐᓂᕐᒧᑦ ᖃᐅᔨᒪᓪᓚᕆᒻᒪᑦ ᐱᐅᓕᑦᑎᓯᖃᑦᑕᖅᓯᒪᔪᖅ 
ᐊᒥᓱᐋᓗᓐᓂ, ᐃᓕᖅᑯᓯᑐᖃᖅ ᒪᓕᒃᖢᒍ ᐊᕗᖔᓗᒃ. Property ᑖᓐᓇ ᐱᔭᐅᓯᒪᔪᓐᓇᕐᓂᖓ Protected-
ᑕᐅᒋᐊᖃᖅᑑᔮᖅ Licence-ᖃᖃᑦᑕᕆᐊᖃᓕᖅᑐᖅᑲᐃᒪᑯᐊ ᐃᓄᐃᑦ ᐱᖓᓂ ᐃᓕᓯᒪᔪᑦ. 
 
Scientist-ᒐᓚᐃᖃᐃ ᐃᓕᓐᓂᐊᖅᑐᓪᓗ ᐊᐱᖅᓱᒋᐊᖅᑐᖅᑐᒡᒎ ᐃᓄᖕᓂᑦ ᑕᒪᒃᑯᓂᖓᓕ ᐃᓱᒪᕐᓴᕐᓯᐅᕐᓯᒪᖏᓚᓰ 
Licence-ᖃᕆᐊᖃᕐᒪᖔᑕ. ᐅᓇ ᐅᖃᕈᑎᒋᔭᕋ ᐃᓚᖏᑦ ᐅᑎᕌᖓᒥ  

ᐃᖕᒥᓂ ᐃᓅᓂᕋᖅᑑᒐᓗᐊ Eskimo-ᓚᑐᐃᓐᓇᓚᖓᒐᒃᑭᑦ, ᓯᓚᕐᔪᐊᒥᐅᓄᑦ ᑐᑭᓯᔭᐅᓂᕐᓴᐅᓂᐊᕐᒪᑦ. 
ᑕᐃᒪᓐᓇᐃᒋᐊᖃᙱᓪᓚᕆᓱᕆᒐᒃᑯᓕ ᐃᓄ ᐊᑎᖓ ᐃᓅᓂᕋᕋᑦᑕ ᑕᐃᒪᐃᓕᖓᒋᐊ.  
 
ᑖᓐᓇᖃᐃ ᐃᓱᒪᒃᓴᖅᓯᐅᕈᑎᒋᓯᒪᖏᓚᒃᓯᐅ? ᑐᑭᓯᓇᖅᑰᕐᒪᑦ ᑖᓐᓇ ᐅᖃᐅᓯᕆᔭᕋ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᔅᑕ ᒥᓂᔅᑕ  
 
ᐊᖓᔪᖅᑳ ᓗᐃ ᑕᐹᖅᔪᒃ: ᐄ, ᐃᓛ ᑕᒪᓐᓇ ᐅᖃᐅᓯᕆᓯᒪᔭᕋᓗᐊᕗᑦ ᖃᓄᖅᑑᕈᑎᒋᔭᕆᐊᖃᕐᒪᖔᒃᑎᒍ ᐃᓅᑉ 
ᖃᐅᔨᒪᓂᖓ ᐅᕙᓘᓐᓃᑦ ᓇᒻᒥᓂᖁᑎᒋᔭᖏᑦ ᖃᓪᓗᓈᑐᑦ ᐅᖃᕈᓐᓇᖅᑕ Intellectual Property Rights, ᓲᕐᓗ 
ᐃᓅᑉ ᖃᐅᔨᒪᓂᖓᐅᓇ ᐃᒃᐸᒃᓴᖅ ᑕᐃᒪ ᐅᖃᓚᐅᕋᒪ ᐃᒃᑯᐊ ᓂᐱᓕᐅᖅᑕᐅᓯᒪᔪᑦ ᖃᕆᓴᐅᔭᕐᒧᐊᖅᑕᐅᓇᔭᕐᐸᑕ 
ᓄᓇᕐᔪᐊᕐᒥᐅᓄᓪᓗ ᐱᔭᐅᔪᓐᓇᕐᓯᓗᑎᒃ ᓴᐳᖕᒥᓂᖃᖏᒡᓗᑎᒡᓗ ᑎᒡᓕᒃᑕᐅᑐᐃᓐᓇᕐᓂᐊᕐᒪᑕ. ᑕᐃᒃᓱᒪ ᑕᐃᓐᓇ 
ᐃᓄᓐᓄ ᓴᐳᒻᒥᔭᐅᔭᕆᐊᓕᒃ ᑖᓐᓇ ᓱᔪᓐᓃᕐᓗᓂ. 
 
ᑕᐃᒪᓐᓇ ᕿᒥᕐᕈᐊᕐᓯᒪᔭᕗᑦ Intellectual Property Rights ᐊᒻᒪᓗ ᑖᒃᑯᐊ Justice Department ᐃᓛ 
ᐃᖅᑲᖅᑐᐃᓂᓕᕆᔨᒃᑯᑦ ᑲᑎᒻᒪᖃᑎᒋᓯᒪᔭᕗᑦ. ᐱᓗᐊᙳᐊᖅᑐᒥᒃ ᐃᓄᒃᓱᒐᐃᑦ ᒪᑯᐊ ᓇᒥᕈᓘᔮᓗᒃ 
ᑐᑭᖃᑦᑎᐊᖏᑦᑐᒧᑦ ᐊᑐᖅᑕᐅᖃᑦᑕᓕᕐᒪᑕ. ᐃᓄᐃᓪᓕ ᖃᐅᔨᒪᓂᐊᓗᐊ ᑖᓐᓇ ᖃᓄᕐᓕ ᓴᐳᒻᒥᔭᐅᔪᓐᓇᕐᐸ, 
ᑐᑭᓯᔭᐅᒃᑲᓐᓂᕈᓐᓇᕐᐸ? 
 
ᐃᓱᒪᒃᓴᕐᓯᐅᕈᑎᒋᓯᒪᔭᕗᑦ ᓚᐅᖅᑕᕗᓂᓛ ᖃᓄᒻᒪᕆᐊᓐᓄᒃ ᑖᓐᓇ ᐊᖅᑭᒡᕕᖃᕈᓐᓇᕐᒪᖔᖅ ᑭᓯᐊᓂ 
ᐅᖃᐅᓯᕆᒃᑲᓐᓂᕐᓗᒎᔭᕆᐊᖃᓐᓂᐊᖅᐸᓕᑦᑎᒻᒪᑦ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒫᓐᓇ ᐅᑕᖅᑭᑦᓯᐊᕋᑉᓯ ᖁᔭᓐᓇᒦᕐᐸᑉᓯ, ᒫᓐᓇ ᓂᕆᓂᐊᖅᑕᕗᑦ 
ᐊᑐᐃᓐᓇᐅᓕᕐᒪᑕ. ᒥᔅᑕ ᑰᓕ ᐅᑎᕐᕕᒋᓂᐊᕐᐸᒋᑦ ᐅᑎᕈᑦᑕ, 1-ᒧᐊᕐᐸᑦ ᐅᑎᕐᓂᐊᖅᑐᒍᑦ ᑕᒡᕗᖓ ᑲᑎᒪᕕᒃᑎᓄᑦ 
ᒫᓐᓇ ᓄᖅᑲᖓᒪᐅᒃᑲᖕᓂᐊᕋᑦᑕ ᓂᕆᓐᓇᐅᓂᖓᓂ.  
 
>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 12:13ᒥ ᐊᒻᒪ ᐱᒋᐊᒃᑲᓐᓂᖅᑐᑎᒃ 13:00ᒥ 
 
ᐃᒃᓯᕙᐅᑕᖅ: ᑐᓐᖓᓱᒋᑦᓯ ᑲᑎᒪᔨᕋᓛᑦ, ᒥᔅᑕ ᒥᓂᔅᑕ.  
 
ᒫᓐᓇ ᐅᑯᐊ ᑮᓇᐅᔭᓕᕆᒐᑦᑕ ᑖᒃᑯᓄᖓ ᐃᓕᖅᑯᓯᓕᕆᓂᒃᒧᑦ ᐊᒻᒪ ᐊᑐᖅᑕᐅᕙᑦᑐᑐᖃᑦ ᑖᒃᑯᐊ 
ᐱᓕᕆᐊᕐᕆᒐᑦᑎᒍ. ᑕᒪᓐᓇ ᐅᓂᒃᑳᑐᐃᓐᓇᕐᓂᐊᕐᕈᑦᓯ ᓇᐃᓪᓕᒋᐊᖅᓯᒪᔾᔫᒥᖁᓪᓗᒍ ᐅᓂᒃᑳᖅᑐᐃᓐᓇᕐᓂᖅ. ᑕᒪᓐᓇ 
ᑲᑎᒪᓂᕆᔭᕗᑦ ᑲᔪᓯᑦᑎᐊᖅᔫᒥᖁᓪᓗᒍ.  
 
ᒫᓐᓇ ᑖᓐᓇ ᒥᔅᑕ ᑰᓕ, ᓇᑎᕐᒥᒃ ᐱᓯᒪᖅᑲᐅᒻᒪᓐ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᑕᐃᓐᓇ ᑖᒃᑯᐊ ᐃᓱᒪᒋᓯᒪᔭᑦᓯ ᐱᓕᕆᐊᕆᒃᑲᓐᓂᖁᓪᓗᒋᓪᓕ ᐅᖃᕋᔭᖅᐳᖓ 
ᑕᐃᒃᑯᐊ policy-ᖃᓪᓚᑦᑖᓕᖅᐸᑦ, Intellectual Property-ᑎᐅᔪᖅ ᐅᕝᕙᓘᓐᓃᑦ ᑕᐃᒃᑯᓂᖓ ᐃᑦᑕᕐᓂᑕᕕᓂᕐᓄᑦ. 
Policy ᓇᓗᓇᐃᖅᓯᒪᑦᑎᐊᕐᓗᓂ ᐱᐅᒋᓪᓗᒍ ᑕᐃᑲᓂ guideline-ᑐᐃᓐᓇᒦᑦᑐᓴᐅᒻᒪᓐ legislation-ᒥ.  
 
Procedure-ᒐᓚᖏᓐᓂᒃ ᐱᑕᖃᑉᐸᑦ ᓄᓇᓖᑦ, ᐃᓚᐅᔭᕆᐊᖃᑦᑑᔭᕆᓪᓗᒋᑦ approval process-ᑕᖃᕋᔭᖅᐸᑦ 
ᓄᓇᖓᑕ ᖃᓂᒋᔭᖓᓂᒃ.  
 
ᐆᒪ, ᑭᓇᐅᒃᑭᐊᖅ ᓄᓇᕕᓂᖓᓂᓪᓗ ᕿᒥᕐᕈᒍᒪᔪᖅ ᐊᒻᒪ ᑖᓐᓇ ᐋᖅᑭᒐᓱᒃᑕᐃᑦ ᐱᐅᒋᓪᓚᕆᒐᔭᖅᖢᒍ ᖃᓄᑭᐊᖅ 
ᓄᓇᓕᓐᓂ approval procedure-ᑕᕋᔭᖅᐸᓐ ᐃᓄᐃᑦ ᐃᓕᖅᑯᓯᖓᓂᒃ. ᑕᐃᒃᑯᐊ ᖃᓪᓗᓈᑦ ᐊᒥᓱᑦ 
ᕿᒥᕐᕈᒐᔭᖅᑐᓴᐅᒻᒪᑕ, Anthropoligist-ᑐᐃᓐᓇᐅᒍᓐᓃᖅᑐᑦ ᐃᓚᖏᑦ. ᐃᓚᖏᑦ ᐃᓕᓐᓂᐊᖅᑐᑦ thesis-ᓕᐅᖅᑐᑦ 
ᐃᓄᐃᑦ ᖃᐅᔨᒪᔭᑐᖃᖏᓐᓂᒃ  

interview-ᒍᒪᖃᑦᑕᕐᖓᑕ. ᒫᓐᓇᓵᖅ ᓄᓇᑦᑎᓃᑦᑐᖃᓚᐅᕐᖓᓐ ᓈᓚᐅᑎᒃᑯᓪᓗ ᑐᓴᖅᓴᐅᓪᓗᑎᒃ 
ᑐᑭᓯᓇᑦᑎᐊᕐᓚᐅᖏᒻᒪᓐ ᓈᓚᐅᑎᒃᑰᒻᒪᑕ ᑕᐃᒃᑯᐊᒎᖅ ᐊᐱᖅᓱᖅᑕᐅᔪᒪᔪᑦ ᐅᓪᓚᖅᑕᐅᒍᓐᓇᓂᐊᕐᒪᑕ $20-ᒥᒃ 
ᐊᑭᓕᖅᑕᐅᖃᑦᑕᕐᓗᑎᒃ. 
 
ᐄ, 2, 3 hours-ᓂᑦ ᐊᐱᖅᓱᖅᑕᐅᕋᐅᔭᕋᓗᐊᕐᕈᓂ $20.00-ᑐᐃᓐᓇᑖᕐᓂᐊᖅᖢᑎᒃ. ᓱᓈᓘᒻᒥᒃ 
ᑐᓂᓯᓂᐅᖅᑐᖅᓴᐅᓪᓗᓂ ᐃᓐᓇᕐᓂᒃ ᑕᐃᒃᑯᐊ ᐊᐱᖅᓱᕈᒪᓚᐅᖅᑐᓐ. ᓚᐃᓴᖃᖏᖦᖢᑎᒃ ᑕᒪᒃᑯᐊ 
ᑕᐃᒪᐃᓕᐅᖅᐸᓪᓕᐊᔪᓐ ᐋᖅᑭᒋᐊᖃᖅᑰᕋᑦᑎᒍ ᐃᓄᒃᑎᒍᑦ ᐊᒥᓲᖏᑦᑐᕉᓘᒐᑦᑕ ᑕᒪᒃᑯᐊ ᓯᓚᕐᔪᐊᕐᒧᓪᓗ 
ᑐᑭᓯᔭᐅᔪᒪᓪᓗᑕ. ᑖᓐᓇ ᖃᓄᑭᐊᖅ ᓄᓇᓖᑦ ᑲᑎᒪᔨᑖᖅᑎᑕᐅᓗᑎᓪᓘᓐᓃᑦ, ᑲᑐᔾᔨᖃᑎᒌᑦ ᑕᐃᒃᑯᐊ ᐊᒥᓲᒐᓗᐊᑦ 
ᑭᓯᐊᓂ ᓄᓇᓕᓐᓄᖔᖅ ᑎᑭᐅᑎᓯᒪᒋᐊᖃᖅᑰᒻᒪᑦ ᑖᓐᓇ.  
 
ᒥᓂᔅᑕ ᑖᓐᓇᖃᐃ ᑕᕝᕗᖓ ᐃᓱᒪᔅᓴᖅᓯᐅᕈᑎᒋᓗᒍ ᐅᓂᒃᑳᒃᑲᓐᓂᕈᓐᓇᕋᔭᖅᐱᐅᒃ ᖃᖓᑐᐃᓐᓇᖅ ᑕᒪᓐᓇ.. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᑰᓕ. ᒥᔅᑐ ᒥᓂᔅᑐ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐄᓐᑎᐊᖅ. ᐃᓛᒃ ᑕᒪᓐᓇ ᕿᒥᕐᕈᖃᓐᓂᓂᐊᖅᑕᕗᑦ ᑕᒪᒃᑯᐊ ᓂᐱᓕᐅᖅᑕᐅᕙᑦᑐᓪᓗ. 
ᐃᓛ ᐅᕙᒍᓂᓛᒃ ᓇᒻᒥᓂᖅ, ᐃᓕᖅᑯᓯᓕᕆᔨᒃᑰᔪᑎᒍᑦ ᓂᐱᓕᐅᕆᖃᑦᑕᕐᒥᒐᑦᑕ ᑕᒪᒃᑯᐊ ᐃᓄᐃᑦ ᐱᐅᓯᖏᑦᑕ 
ᐃᓕᖅᑯᓯᕆᕙᓚᐅᖅᑕᖏᑦ ᑎᑎᖅᑲᓐᖑᖁᒧᓐ. ᓂᐱᓕᐅᕌᓪᓚᓚᐅᕐᓗᒋᑦ ᑎᑎᕋᖅᑕᐅᕙᓪᓕᐊᓂᐊᕐᓗᑎᒃ. ᑕᐃᒪᓐᓇ 
ᑭᓯᐊᓂ ᐊᓯᐅᖏᓂᖅᓴᐅᓇᔭᕆᐊᔅᓴᖏᓐᓂᒃ ᐃᓱᒪᖕᓇᕐᒪᑦ. ᑕᐃᒪᓐᓇᐃᓕᖔᓪᓚᓚᐅᕐᓗᓂ ᖃᓄᕐᓕ 
ᓴᐳᒻᒥᔭᐅᔪᓐᓇᕐᒪᖔᑕ. 
 
ᑕᒪᒃᑯᐊ ᓂᐱᓕᐅᖅᓯᒪᔪᑦ ᐃᓱᒪᔅᓴᖅᓯᐅᕈᑎᒋᔭᕆᐊᖃᕐᓂᐊᕋᑦᑎᒍ Copyright, ᑖᓐᓇ ᖃᓄᖅ 
ᐊᑐᕈᓐᓇᕋᔭᕐᒪᖔᑦᑎᒍᓗ ᑕᒪᒃᑯᓄᖓ ᓲᕐᓗ ᐃᓐᓇᕐᒧᓐ ᐆᒪᐅᑯᐊ ᐅᖃᐅᓯᖏᑦ, ᐱᓯᒪᔭᖏᑦ. ᐊᑏ, ᐱᓯᒪᔭᐅᓕᑦ 
ᐊᑐᖅᑕᐅᔪᒪᑉᐸᑕ ᑭᓯᐊᓂ ᐊᖏᓚᐅᕐᓗᓂᐅᔭᕆᐊᖃᓐᓂᖏᓐᓂᒃ ᑕᒪᒃᑯᓂᖓ ᐃᓱᒪᔅᓴᖅᓯᐅᕈᑎᒋᓯᒪᔭᕗᓐ.  
ᐃᓛᒃ ᖃᓄᐃᓕᐅᕆᐊᖃᓐᓂᐊᕐᒪᖔᖅ ᓱᖅᑯᐃᖏᑦᑐᖅ ᑭᓯᐊᓂ ᐊᖏᕈᓐᓇᑎᐊᖅᑕᕋ ᑕᒪᓐᓇ ᐱᓕᕆᐊᕆᓚᐅᕐᓗᑎᒍ 
ᐅᓂᒃᑳᕈᓐᓇᓛᕐᓗᑕ ᖃᓄᐃᓕᖓᓂᐊᕐᒪᖔᑦᑎᓐᓂᒃ.  
 
ᑕᒪᒃᑯᐊᓕ ᐱᔪᓐᓇᐅᑎᑖᕋᓱᐊᖅᑐᓐ, ᓇᕐᕚᖅᓯᐅᕈᒪᒧᓪᓘᓐᓃᑦ ᐊᒡᓛᑦ research-ᓂᐊᖅᑎᓪᓗᒋᑦ, 
ᖃᐅᓴᕐᓂᐊᖅᑎᓪᓗᒋᑦ ᓯᕗᓪᓕᕐᒥᑦ ᐱᔪᓐᓇᐅᑎᑖᕆᐊᖃᕐᒪᑕ Nunavut Research Institute-ᑯᓐᓂᑦ 
ᖃᐅᔨᓴᕈᑎᒋᔪᒪᓂᐊᖅᑕᕕᓐᓂᒃ. ᕼᐋᒻᒪᓚᒋᔭᐅᔪᓪᓗ. 
 
ᐅᕝᕙᓘᓐᓃᑦ ᓄᓇᓕᓐᓂ ᒐᕙᒪᒋᔭᐅᔪᑦ ᐊᖏᖅᑎᑕᐅᕝᕕᖃᖅᑐᑦ, ᐋᒃᑳᖅᑎᑕᐅᕝᕕᖃᖅᑐᓪᓘᓐᓃᑦ ᑖᒃᑯᐊ 
ᑐᓴᐅᒪᑎᑕᐅᓚᐅᖅᑐᑎᒃ. ᐊᒻᒪᓗ ᑖᒃᑯᐊ Inuit Heritage Trust ᑖᒃᑯᓄᖓᑦᑕᐅᖅ ᑐᓴᐅᒪᑎᑦᑕᕆᐊᖃᕐᒥᒐᑦᑎᒍ. 
ᑖᒃᑯᐊ ᓇᓕᐊᑐᐃᓐᓇᖅ ᐃᓱᒫᓘᑎᖃᖅᑐᕕᓂᐅᓐᓂᖅᐸᑦ ᑕᐃᒪ ᐱᔪᓐᓇᐅᑎᒥᑦ ᕿᐱᓗᑦᑕᐅᑎᑦᑐᓐᓇᖅᑕᕗᓪᓘᓐᓃᑦ 
ᐊᖏᖅᑕᐅᑎᑦᑐᓐᓇᖅᑕᕗᓪᓘᓐᓃᑦ. 
 
ᑕᒪᒃᑯᐊᖑᒐᓗᐊᖅᑎᓪᓗᒋᑦ ᓱᓕ ᑖᓐᓇ ᓱᓕᔪᖅ, ᐱᕙᓪᓕᐊᑐᐃᓐᓇᓕᒑᒻᒪᑦ ᑐᑭᓯᓇᓱᒍᒪᓂᐊᖅᑐᓂᑦ ᐃᓄᐃᑦ 
ᐱᐅᓯᖏᑕ ᐃᓕᖅᑯᓯᖏᓐᓂᑦ, ᐃᓄᐃᑦ ᖃᐅᔨᒪᔭᑐᖃᖏᓐᓄᓪᓗ ᖃᓄᕐᓕ ᓴᐳᒻᒥᑦᑎᐊᕈᓐᓇᕐᒪᖔᑦᑎᒍ. ᑕᒪᒃᑯᓂᖓ 
ᐊᖏᖅᓯᒪᔪᓐᓇᖅᑐᖓ, ᐃᒃᓯᕙᐅᑖᖅ, ᐅᓂᒃᑳᒥᑦ ᓴᖅᑮᔪᓐᓇᖁᓪᓗᖓ ᑕᕝᕗᖓ ᐃᓪᓘᑉ ᐃᓗᐊᓄᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑕᕝᕙᓃᓐᓇᑦᑕ ᐃᓕᖅᑯᓯᓕᕆᓂᖅ ᐊᒻᒪ ᐊᑐᖅᑕᐅᕙᑦᑐᑐᖃᐃᑦ, ᑖᒃᑯᐊ 
ᐱᓕᕆᐊᕆᔭᕗᑦ. ᒪᑉᐱᒐᖓ F-9, F-10, F-11 ᐃᓚᓕᐅᑎᓯᒪᓪᓗᓂ. (ᑐᓵᔨᑎᒍᑦ) ᐊᐅᓚᔾᔪᑏᑦ ᒪᑭᒪᐅᑏᑦ. 
$3,814,000.00 ᐊᖏᖅᐱᑖ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
  
ᐃᒃᓯᕙᐅᑕᖅ: ᒪᑉᐱᒐᕐᒧᑦ F-12-ᒨᕐᓂᐊᓕᕐᒥᔪᒍᑦ. ᑖᒃᑯᐊ community programs. (ᑐᓵᔨᑎᒍᑦ) 
ᐃᓕᖅᑯᓯᓕᕆᔨᒃᑯᑦ. ᓇᐃᓈᖅᓯᒪᔪᖅ ᐱᓕᕆᕕᐊᕈᓯᕐᒧᑦ. ᓇᐃᓈᖅᓯᒪᔪᖅ. ᑲᑎᓪᓗᒋᑦ. $2,586,000.00. ᒥᔅᑕ ᑰᓕ. 



ᐅᓪᓗᑐᐃᓐᓇᖅ, ᒫᑦᓯ 16, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᑰᓕ: ᖁᔭᓐᓇᒦᒃ. ᑖᒃᑯᐊ community program popular-ᒐᓛᓗᔮᕆᒐᒃᑯ. ᑕᐃᒃᑯᐊ ᑕᑯᖃᑦᑕᖅᑕᒃᑲᓕ ᑭᕙᓪᓕᕐᒥ 
cultural camps-ᖃᕌᖓᑕᓗ ᓄᓇᓕᓐᓂ ᑕᐃᒃᑯᐊ ᐃᓐᓇᐃᑦ ᐃᑲᔪᖅᑎᐅᖃᑦᑕᖅᑐᑦ.  
 
ᖁᔭᓐᓇᒦᕈᒪᓪᓗᒍ ᒥᓂᔅᑕ ᐃᓚᖓᓂ ᑕᕝᕗᖓ ᑮᓇᐅᔭᖅᑖᖃᑦᑕᖅᑰᖅᖢᑎᒃ. ᐊᒻᒪᓗ ᑕᐃᓐᓇ ᐅᖃᐅᓯᕆᓚᐅᖅᑕᐃᑦ 
ᓄᓇᕗᑦ, ᐊᒻᒪᓗ Federal government-ᑯᓐᓄᓪᓗ ᐊᖏᕈᑎᑕᖃᖅᑐᓂ ᑮᓇᐅᔭᓄᑦ ᑐᕌᖅᑐᓂᒃ. ᑕᐃᒃᑯᐊ 
ᑕᑯᖃᑦᑕᖅᓯᒪᔭᒃᑲᓕ ᑭᕙᓪᓕᕐᒥ ᖁᕕᐊᓱᓪᓚᕆᓲᑦ ᒪᒃᑯᑦᑐᑦ ᐃᓐᓇᐃᓪᓗ ᓄᓇᓕᓐᓂ ᑲᑎᒪᑎᑕᐅᔪᕕᓃᑦ, 
ᐃᓐᓇᒻᒪᕆᓐᓂᓪᓗ ᐃᑲᔪᖅᑐᕆᐊᖅᖢᑎᒃ.  
 
ᐃᓐᓇᓪᓚᕇᑦ ᑕᐃᒃᑯᐊ ᖁᕕᐊᓱᖃᑕᐅᓪᓚᕆᖃᑦᑕᓕᖅᖢᑎᒃ ᐊᕐᓇᓪᓗ ᓂᖏᐅᒃᓴᔮᑦ, ᓂᖏᐅᓪᓚᕆᐅᓕᖅᑐᓂᓛᒃ 
ᐃᓚᖏᑦ ᐊᒻᒪᓗ ᐃᓐᓇᓪᓚᕆᐅᓕᖅᑐᑦ. ᑕᐃᒃᑯᐊ ᐊᑎᖏᑦ ᑕᐃᔪᒪᕋᑖᖅᑕᒃᑲ ᓄᐊᒪᓐ ᐊᑕᖓᓛᖅ 
ᐃᓚᒋᔭᐅᖃᑦᑕᖅᑐᖅ, ᓄᓇᓕᓐᓄᑦ ᑎᑭᑉᐸᓪᓕᐊᒑᖓᑕ ᒥᓂᔅᑕ ᑮᓇᐅᔭᓕᕆᓂᕐᒧᑦ ᐊᑖᑕᖓ. 
ᖁᕕᐊᓱᓪᓚᕆᖃᑦᑕᖅᑐᑦ ᑕᐃᒃᑯᐊ ᔭᐃᒻᔅ ᖄᕐᓗᒃ, ᑕᐃᕕᑦ ᓄᓗᒃ ᐊᖑᓇᓱᑦᑎᓪᓗᒋᑦ, cultural camp-ᒦᖦᖢᑎᒃ 
ᐃᓚᖏᑦ ᑮᓇᐅᔭᑭᒃᓴᐃᓐᓇᖃᑦᑕᕐᒥᔫᒐᓗᐊᑦ ᑭᓯᐊᓂ ᑖᓐᓇ ᑲᔪᓯᖏᓴᐅᑕᐅᒃᑲᓐᓂᖁᓪᓗᒍ.  
 
ᖃᐅᔨᓚᐅᕋᒪᓕ ᑕᒃᑯᐊ ᒪᒃᑯᑦᑐᑦ, ᑕᐃᒃᑯᐊᓗ ᒪᒃᑯᑦᑐᑯᓗᐃᑦ ᐃᓚᕗᑦ ᐅᐃᕆᑦᑕᑦᑎᐊᓚᐅᖅᑐᑦ ᐊᖑᓇᓱᓐᓂᕐᒧᓪᓗ 
ᐃᓕᓐᓂᐊᖅᑎᑕᐅᓪᓗᑎᒃ, ᕿᓯᓕᕆᓂᕐᒧᓪᓗ ᐊᕐᓇᑯᓗᐃᑦ ᐱᓕᕆᑎᑕᐅᑦᑕᖅᖢᑎᒃ. ᐱᕚᓪᓕᕈᑎᓪᓚᕆᐊᓘᒻᒪᑦ ᑖᓐᓇ 
ᐊᖏᓪᓕᒋᐊᒃᑲᓐᓂᕋᔭᕋᓗᐊᖅᐸᑦ ᑮᓇᐅᔭᐃᑦ ᓱᖁᑎᒋᓐᖏᑦᑎᐊᖅᑕᕋ ᑕᕝᕘᓇ.  
 
ᑖᔅᓱᒥᖓ ᓇᓗᓇᐃᖅᓯᒍᒪᑐᐃᓐᓇᖅᑲᐅᒐᒪ. ᑕᐃᒃᑯᐊᓗᖃᐃ ᖃᖓᑐᐃᓐᓇᖅ ᐅᓂᒃᑳᖏᓐᓂᑦ table-ᓯᒍᓐᓇᕈᒫᖅᐱᑦ, 
ᑕᒪᒃᑯᐊ ᐊᒥᓱᐃᖅᑕᖅᖢᑎᒃ ᕿᑭᖅᑖᓗᒻᒥᑦᑕᑦ ᓇᓗᓇᓐᖏᑦᑐᖅ ᑕᐃᒪᐃᓕᖓᔪᖃᖃᑦᑕᕐᒪᑕ, 
ᑐᓴᒃᑲᓐᓂᕈᒪᓇᔭᒐᓗᐊᖅᑐᖓᓕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᔅᑕ ᒥᓂᔅᑕ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑮᓇᐅᔭᖅᑑᑎᕕᓂᖅᐳᑦ ᑖᒃᑯᐊ ᓴᖅᑭᓚᐅᖅᑑᒐᓗᐊᑦ 
ᑭᓯᐊᓂ ᑮᓇᐅᔭᓂᒃ ᐃᑲᔪᓂᐊᕌᖓᑦᑕ ᐅᓂᒃᑳᖅᓯᒪᔪᓂᒃ ᐱᔪᒪᓲᖑᒻᒥᒐᑦᑕ ᖃᓄᐃᓕᐅᓚᐅᖅᐱᓯᑦ, ᒪᒃᑯᓂᖓᕈᔪᒃ. 
 
ᑖᓐᓇ ᐃᖅᑲᓇᐃᔭᖅᑎᒃᑲ ᖃᓄᖅᑑᖃᑎᒋᓂᐊᖅᐸᒃᑲ, ᑕᒪᒃᑯᐊ ᑐᓴᕈᒥᓇᖅᑐᑦ ᐅᖃᓕᒫᒐᓐᖑᑦᑎᐊᒻᒪᕆᓪᓗᑎᖅᑲᐃ 
ᐊᑲᐅᓇᔭᖅᐳᕐᖓᐃ, ᐃᓛᒃ ᐱᔪᒥᓴᐅᑎᒃᑲᓐᓃᑦ ᐃᓚᖏᑦ ᐅᓂᒃᑳᖅᓯᒪᑦᑎᐊᖅᑐᐊᓘᖃᑦᑕᖅᑰᕐᒪᑕ. 
ᑐᓱᓐᓇᕈᔪᑉᐸᓵᖅᖢᑎᓪᓘᓐᓃᑦ ᐅᓂᒃᑳᖏᑦᑎᒍᑦ ᖃᓄᐃᓕᐅᖅᑐᐊᓐᓅᓚᐅᕐᒪᖔᑕ. ᒫᓐᓇ ᐅᖃᒻᒪᕆᒍᓐᓇᓐᖏᓚᒐ 
ᐅᓂᒃᑳᓕᐊᖑᓯᒪᔪᓂᑦ ᓴᖅᑮᓂᐊᖅᐳᖓ, ᐃᒪᓐᓇ ᐅᖃᕈᓐᓇᓐᖏᓚᖓ ᑭᓯᐊᓂ ᐅᖃᕈᓐᓇᖅᐳᖓ ᑖᒃᑯᐊ 
ᐃᖅᑲᓇᐃᔭᖅᑎᒃᑲ ᑕᒪᑐᒪ ᒥᔅᓵᓄᑦ ᖃᓄᖅᑑᕆᐊᒃᑲᓐᓂᕐᓂᐊᖅᐸᒃᑲ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᑕᕝᕙᓃᓐᓇᑦᑕ ᓄᓇᓕᖕᓂᑦ ᐱᓕᕆᐊᑦ. ᑖᒃᑯᐊ ᐃᓕᖅᑯᓯᓕᕆᔨᒃᑯᑦ, 
ᐅᖃᐅᓯᓕᕆᔨᒃᑯᑦ ᐃᓐᓇᕐᓄᓪᓗ ᒪᒃᑯᒃᑐᓄᓪᓗ. ᑮᓇᐅᔭᑦ ᐅᓂᒃᑳᖅᓯᒪᓂᖏᑦ. F12, F13, ᐊᒻᒪ F14.  
 
(ᑐᓵᔨᑎᒍᑦ) ᑖᒃᑯᐊ ᒪᒃᐱᒐᐃᑦ. ᑲᑎᓪᓗᒋᑦ ᐊᐅᓚᔾᔪᑎᖏᑦ. $2,586,000. ᑲᑎᒪᔩᑦ ᐊᖏᖅᐹᑦ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ: ᒪᒃᐱᒐᕐᒧᐊᕐᓗᑕ F-15ᒧᑦ. ᐱᓐᖑᐊᖅᑐᓕᕆᔩᑦ ᓄᓇᕘᒥ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐱᑦᑎᐊᓚᐅᕋᑦᑕ ᑖᒃᑯᐊ Canada Winter Games ᐱᓐᖑᐊᖅᑎᓪᓗᒋᑦ 
ᐊᒻᒪᓗ ᑕᑯᑎᑕᐅᓚᐅᕆᓪᓗᑕ ᐃᑉᐸᒃᓴᖅ ᐊᑐᖅᑐᕕᓂᕐᓂᒃ ᑖᒃᑯᓄᖓ ᒥᒃᓵᓄᑦ. ᐅᐱᒋᑦᑎᐊᖅᑕᕗᑦ ᑕᐃᒃᑯᐊ  

ᓵᓚᒃᓴᖃᑦᑕᓚᐅᖅᑐᑦ ᐃᓄᐃᑦ ᓄᓇᕘᒻᒥᐅᑦ ᐊᒻᒪᓗ ᐅᐱᓐᓇᕆᐊᓪᓚᒃᑲᓐᓂᓚᐅᕐᒪᑕ ᐃᓚᖏᑦ 
ᐃᓄᒃᓯᐅᑕᐅᖏᑦᑑᒐᓗᐊᓄᑦ ᓵᓚᒃᓴᖃᑦᑕᓚᐅᕐᒪᑕ.  
 
ᐃᓛᒃ ᑕᐃᔅᓱᒪᓂ ᐊᔪᖏᑦᑐᖅᔪᐊᒻᒪᕆᐊᓘᕙᓚᐅᕋᓗᐊᕐᒪᑕ ᐃᓄᐃᑦ ᐅᕿᓚᔪᐊᓘᓪᓗᑎᒃ ᓴᓐᖏᔪᐊᓘᓪᓗᑎᒃᓗ. 
ᐊᐱᕆᓚᐅᕋᓗᐊᕋᒪ ᐃᓄᒻᒪᕆᖕᒥᑦ ᑕᐃᔅᓱᒪᓂᖃᐃ ᐃᓄᐃᑦ ᐱᓐᖑᐊᖃᑕᐅᖃᑦᑕᕐᓂᖅᐸᑕ Olympics-ᓂᓘᓐᓃᑦ 
ᓵᓚᒃᓴᐃᓐᓇᕋᔭᖅᑐᑦ. ᐅᖃᐅᔾᔭᐅᓪᓗᖓ ᐋᒃᑲᒎᖅ. ᖃᓄᐃᒻᒫᕋᒪ ᐃᒃᑯᐊᓕᒎᖅ ᑲᓐᖑᑦᑖᓘᓚᐅᖅᑐᑦ.  
 
ᒫᓐᓇ ᓈᒻᒪᒃᑐᖅ ᐱᓐᖑᐊᖃᑕᐅᖃᑦᑕᕋᔭᖏᒻᒪᕆᒃᑐᒡᒎᖅ. ᐊᐱᕆᔪᒪᔪᖓ: ᖃᔅᓯᓂᒃ ᐱᓂᖔ ᓵᓚᒃᓴᐅᓯᐊᓂᒃ 
ᓄᓇᕘᒥᐅᓂᑦ ᐱᔪᖃᓚᐅᖅᐸᑦ ᑕᐃᑲᓂ ᐅᐊᐃᑦᕼᐅᐊᔅᒥ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᔅᑕ ᒥᓂᔅᑕ 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ ᒫᓐᓇ ᐱᓯᒪᓇᓱᒋᖅᑲᐅᔭᕋᓗᐊᒃᑲ ᑭᓯᐊᓂ ᖃᕋᓴᐅᔭᒃᑯᑦ 
ᐊᐅᓪᓚᖅᑎᑕᐅᖁᓚᐅᖅᑕᕋᓗᐊᒃᑲ ᒪᓕᒐᓕᐅᖅᑎᓕᒫᑦᑎᐊᓄᑦ ᖃᔅᓯᓂᒃ ᐅᔭᒥᒃᑕᐅᓯᒪᖕᒪᖔᑦᑕ ᖁᖅᓱᖅᑑᓪᓘᓐᓃᑦ 
ᓴᕕᕋᔭᐃᑦ Bronze-ᓘᓐᓃᑦ. 
 
ᐊᒻᒪᓗ ᑭᓱᒧᑦ ᐱᔾᔪᑎᖃᓚᐅᕐᒪᖔᑕ ᑕᕝᕙᓂ ᖃᕋᓴᐅᔭᒃᑯᓐᓂᓪᓗ ᓇᓗᓇᐃᖅᓯᒪᓪᓗᓂ Canada Winter Games-
ᒥ ᐃᓕᖅᑯᓯᓕᕆᔨᒃᑯᑦ ᐊᒻᒪᓗ ᑖᒃᑯᐊ ᐃᖅᑲᓇᐃᔭᖅᑎᒋᔭᓐᓄᑦ e-mail-ᑯᑦ ᑕᐃᒪ ᐊᐅᓪᓚᖅᑎᑕᐅᖁᓚᐅᕋᒃᑭᑦ. 
ᑕᐃᒪ ᐊᐅᓪᓚᖅᑎᑕᐅᓯᒪᓇᓱᒋᔭᒃᑲ ᐱᓯᒪᐅᔭᕈᓗᖏᓐᓇᒪᓘᓐᓃᑦ ᑖᒃᑯᐊ ᐱᔪᒪᓂᐊᖅᑕᒃᑲᐃᓛᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᑕᕝᕙᓃᓐᓇᑦᑕ ᐃᓕᖅᑯᓯᓕᕆᔨᒃᑯᑦ ᐅᖃᐅᓯᓕᕆᔨᒃᑯᑦ ᐃᓐᓇᕐᓄᓪᓗ 
ᒪᒃᑯᒃᑐᓄᓪᓗ. ᑮᓇᐅᔭᑦ ᐸᕐᓇᒃᑕᐅᓯᒪᔪᑦ. ᐱᓐᖑᐊᖅᑐᓕᕆᓂᕐᒧᑦ ᓄᓇᕘᒥ. ᑖᓐᓇ ᒪᑉᐱᒐᖓ F15 ᐊᒻᒪ F16 
ᑲᑎᓐᖓᓪᓗᑎᒃ. ᑲᑎᓪᓗᒋᑦ. $3,843,000. ᐊᖏᖅᐱᓯᐅᒃ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ: ᐅᑎᕐᕕᒋᓗᒍ ᒪᒃᐱᒐᖅ F4-ᒦᑦᑐᖅ. ᐃᓕᖅᑯᓯᓕᕆᓂᕐᒧᑦ ᐅᖃᐅᓯᕐᒧᑦ ᐃᓐᓇᕐᓄᑦ ᒪᒃᑯᒃᑐᓄᓪᓗ. 
ᑖᒃᑯᐊ ᐊᕕᒃᑐᕐᓯᒪᔪᖁᑎᒋᔭᖓᑕ ᓇᓗᓇᐃᔭᕐᓯᒪᓂᕆᔭᖏᑦ. (ᑐᓵᔨᒃᑯᑦ) ᓇᐃᓈᕐᓯᒪᔪᖅ ᐱᓕᕆᕕᖕᒧᑦ. 
ᐊᕕᒃᑐᕐᓯᒪᓂᖓ ᐊᑭᓕᕆᐊᓖᑦ. ᑲᑎᓪᓗᒋᑦ ᐊᐅᓚᔾᔪᑏᑦ ᐋᖅᑭᐅᒪᓐᓇᕈᑏᑦ. $16,219,000. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᑐᑭᓯᒋᐊᕈᑎᖏᑕ ᐃᓗᐊᓂ F-18, F-18 ᐃᓗᐊᓂ ᐊᑎᑦᑎᐊᖓᓃᒃᑐᖅ. ᐅᓇ Grants and 
Contributions, ᑐᓂᕐᕈᑏᑦ ᐃᑲᔫᓯᐊᓪᓗ ᐱᓚᐅᕐᓯᒪᒻᒪᑕ Headquarters ᓲᕐᓗ ᐊᖏᔪᖅᑳᖃᕐᕕᒃ ᕿᑭᖅᑖᓗᒃ, 
ᑭᕙᓪᓕᖅ, ᕿᑎᕐᒥᐅᑦ. ᑖᓐᓇ Headquarters, $4,360,000. ᖃᓄᐃᒻᒪᓄᑯᐊ ᐊᔾᔨᒌᙱᓗᐊᖅᑐᐊᓗᕙᒃ ᓲᕐᓗ 
ᑐᓐᓂᕐᓴᖅᑕᐅᓂᖏᑦ Grants and Contributions. 
 
ᖃᓄᐃᒻᒪᓪᓗ ᑕᒡᕙᓂ Headquarters-ᒥ $4 ᒥᓕᐊᓐᖏᓐᓃᑉᐸ ᓲᕐᓗ ᕿᑎᕐᒥᐅᓂ $155,000-ᑐᐃᓐᓇᐅᓪᓗᓂ 
ᐊᒻᒪ ᕿᑭᖅᑖᓗᒻᒥ $731,000 ᑭᕙᓪᓕᕐᒥ $253,000. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᔅᑕ ᒥᓂᔅᑕ 
 
ᐊᖓᔪᖅᑳ ᓗᐃ ᑕᐹᖅᔪᒃ: ᑖᒃᓱᒪ ᑮᓇᐅᔭᓕᕆᔨᒃᑕ ᐊᐅᓚᒃᑎᔨᒃᑕ ᑖᒃᓱᒪ ᑭᐅᓚᐅᕐᓂᐊᕐᒪᒍ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. (ᑐᓵᔨᒃᑯᑦ) ᒥᔅᑕ ᑯᓛᑦ. 

ᑯᓛᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ ᑐᓐᓂᖅᑯᑏᑦ ᐊᐃᑦᑑᓯᐊᓪᓗ $4.3 ᒥᓕᐊᓐ ᑖᒃᑯᐊ ᑐᓂᕐᕈᓯᐊᑦ 
ᓄᓇᕗᓕᒫᒧᑦ. ᑖᒃᑯᐊ ᑐᓂᕐᕈᓯᐊᑦ ᑲᒪᒋᔭᐅᖃᑦᑕᖅᑐᑦ ᐊᖓᔪᖅᑳᒃᑯᕕᐊᓂ ᓄᓇᕗᒥ ᑖᒃᑯᐊ, ᓄᓇᕗᒥᐅᓕᒫᓄᑦ 
ᑐᕌᖓᔪᖅ. 
 
ᐃᒃᓯᕙᐅᑕᖅ: ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. (ᑐᓵᔨᒃᑯᑦ) ᑕᐃᒪᓕ ᐊᒡᒍᖅᑐᕐᓯᒪᓂᕐᒥ CLEY-ᒃᑯᑦ ᐊᓪᓚᒡᕕᖃᕐᐸᑦ 
ᐃᓕᖅᑯᓯᓕᕆᔨᒃᑯᑦ? ᕿᑭᖅᑖᓪᓗᒻᒥ $731,000 ᐊᒡᒍᖅᑐᕐᓯᒪᓂᕐᒥ ᑐᓂᐅᖅᑲᖅᑕᐅᖃᑦᑕᖅᑐᑦ ᑖᒃᑯᓄᖓ 
ᑐᓂᔭᐅᓂᐊᕐᒪᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᔅᑕ ᒥᓂᔅᑕ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᑯᓛᑦ. 
 
ᑯᓛᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᐱᓕᕆᕕᖃᖅᑐᒍᑦ ᖃᒪᓂᑦᑐᐊᕐᒥ, ᐃᒡᓗᓕᒻᒥᓗ, ᑭᕙᓪᓕᕐᒥ, 
ᑐᓂᕐᕈᓰᑦ ᐊᐃᑦᑑᓯᐊᓪᓗ ᑐᓂᓚᐅᕐᑕᕐᕗᑦ ᐱᔾᔪᑎᖃᖅᑐᑦ ᓄᓇᓕᒡᓂ ᐅᖃᓕᒫᒐᖃᕐᕕᖕᓄᑦ ᑭᕙᓪᓕᕐᒧᑦ 
ᐊᑐᖅᑕᐅᓂᐊᖅᑐᓪᓗᒋ, ᑕᒡᕙ ᑕᐃᑲ ᐃᑲᔪᕈᑏᑦ. ᑖᒃᑯᐊ ᐅᖃᓕᒫᒐᓕᕆᓂᕐᒧᑦ ᑐᕌᖓᒻᒪᑕ ᑭᕙᓪᓕᕐᒥ ᑐᕌᖓᓪᓗᑎᒃ 
ᑕᐃᒪᓐᓇ. 
 
ᑐᓂᕈᑏᑦ ᐃᑲᔪᕈᑏᓪᓗ ᓇᓗᓇᐃᖅᑕᐅᓯᒪᔪᑦ ᐊᒡᒍᖅᑐᕐᓯᒪᓂᕐᓄᑦ ᑎᑎᕋᖅᑕᐅᓯᒪᔪᑦ ᐃᓘᓐᓇᖏᑦ 
ᓄᓇᕗᒥᐅᓄᙵᐅᔪ ᐊᖏᔪᖅᑳᒃᑯᕕᖕᒧᑦ ᐃᓕᓯᒪᔪᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑯᓛᑦ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒡᕙ ᑖᒃᑯᐊ ᑐᕌᖓᓪᓚᑦᑖᖅᑐᑦ ᑎᑎᕋᖅᑕᐅᓯᒪᔪᑦ 
ᐊᒡᒍᖅᑐᕐᓯᒪᓂᕐᓂ ᓱᓕ ᑲᔪᓯᑐᐃᓐᓇᖅᑐᑦ ᑖᒃᑯᐊ ᑲᔪᓯᑐᐃᓐᓇᖃᑦᑕᕐᐸᑕ ᐊᕐᕌᒍᑕᒫᑦ ᖃᓄᕐᓕ, ᖃᓄᖅ ᑮᓇᐅᔭᖏᑦ 
ᖃᓄᐃᓕᖃᑦᑕᕐᒪᖔᑕ ᐊᕌᕈᑕᒫᑦ ᖃᐅᔨᒪᒐᔭᕐᐱᑕ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᔅᑕ ᑯᓛᑦ. 
 
ᑯᓛᑦ (ᑐᓵᔨᒃᑯᑦ): ᐃᒃᓯᕙᐅᑕᖅ, ᑕᒡᕙᓂ ᒪᓕᒐᓕᐅᖅᑎᓕᒫᑦ ᖃᐅᔨᒪᖕᒪᑕ 2007-08ᒥ ᒥᒃᓴᐅᓯᕐᑕᐅᓯᒪᔪᑦ 
ᓱᕐᕋᒃᓯᒪᖏᑦᑐᑦ ᐅᓄᕐᓯᒋᐊᕐᓯᒪᖏᑦᑐᓘᓐᓃᑦ ᑐᓂᕐᕈᑏᑦ ᐊᐃᑦᑑᓯᐊᑦ. ᐃᒪᓐᓇᐃᓐᓇᓱᒃᑲᑕ ᐃᓚᒋᐊᕈᑎᒃᓴᓂ 
ᑐᒃᓯᕋᕐᓂᐊᕐᓗᑕ ᑮᓇᐅᔭᖅᑐᕈᑎᒃᓴᓄᑦ ᑖᒃᑯᐊ ᑮᓇᐅᔭᖅᑐᕈᑎᒃᓴᐃᑦ ᓱᕐᕋᕐᓯᒪᖏᑦᑐᑦ ᐊᑐᕐᓂᑯᕕᓂᖅ 
ᑮᓇᐅᔭᓕᕆᔨᒃᑯᑦ ᑲᑎᒪᔨᖏᑦ ᒪᓕᒡᓗᒋᑦ ᑎᓕᓯᒡᔪᑎᒋᓚᐅᖅᑕᖏᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑯᓛᑦ. ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᔅᑕ ᑐᑐ.  
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᓇᓗᓇᐃᕐᓯᑲᓐᓂᖁᔨᐊᓪᓚᒍᒃ ᖃᔅᓯ ᑖᓚᐅᓂᖓᓂᒃ ᒪᓕᒐᓕᐅᕐᑎ 
ᐊᐱᕐᓱᖅᑲᐅᒻᒪ ᐊᐃᒃᑐᐃᓯᐊᓂᒃ ᑐᓂᕐᕈᓯᐊᓄᓪᓗ. ᐊᐅᓚᑕᐅᖃᑦᑕᕐᑐᒍᑦ ᐊᖏᔪᖅᑳᒃᑯᕕᒥ ᑖᒃᑯᐊ ᑕᕝᕙ 
ᐱᖃᓯᐅᔾᔭᐅᓯᒪᒐᔭ ᓴᖅᑭᑕᐅᓚᐅᕐᑐᓂ ᐃᒃᐸᒃᓵ ᒪᓕᒐᓕᐅᕐᕕᖕᒥ. ᑖᒃᑯᐊ ᓇᓗᓇᐃᕐᓯᓯᒪᔪᑦ ᑐᓂᕐᕈᑎᓕᒫᖏᑦ 
ᐱᓚᐅᕐᑕᖏᓐᓂᒃ ᐱᓕᕆᕕᖕᒥᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᑐᑐ. ᒥᓂᔅᑐ ᑕᐹᖅᔪᒃ. 

ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᑕᕙᑦ ᑯᓛᑦ ᑭᐅᓂᐊᖅᑐᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑐ ᑕᐹᖅᔪᒃ. ᒥᔅᑐ ᑯᓛᑦ. 
 
ᑯᓛᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖ. ᐄ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑯᓛᑦ. ᒥᔅᑐ ᑐᑐ. ᖁᔭᓐᓇᒦᒃ. ᐃᓕᖅᑯᓯᓕᕆᔨᒃᑯᑦ ᐅᖃᐅᓯᓕᕆᔨᒃᑯᑦ 
ᐃᓐᓇᑐᖃᓕᕆᔨᒃᑯᑦ ᒪᒃᑯᑦᑐᓕᕆᔨᒃᑯᓪᓗ ᐱᓕᕆᐊᒃᓴᓕᐊᖑᓯᔪᑦ. ᑲᑎᓪᓗᒋᑦ. $16,219,000. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓯᐅᒃ ᑖᒃᑯᐊ ᐃᓕᖅᑯᓯᑐᖃᓕᕆᔨᒃᑯᑦ ᐅᖃᐅᓯᓕᕆᔨᒃᑯᑦ ᐃᓐᓇᑐᖃᓕᕆᔨᒃᑯᑦ 
ᒪᒃᑯᑦᑐᓕᕆᔨᒃᑯᓪᓗ ᐱᐊᓂᖕᒪᑕ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᑭᖑᓪᓕᖅᐹᖅᓲᑎᖃᖅᐲᑦ?  
 
ᐊᖓᔪᖅᑳ ᓗᐃ ᑕᐹᖅᔪᒃ: ᐃᓛᒃ ᑖᒃᑯᐊ ᑮᓇᐅᔭᐃᑦ ᐊᑐᕈᒪᓂᐊᕐᑕᕗᑦ ᑕᒪᑐᒪᓂ ᐅᓄᕐᓯᕚᓪᓕᖏᑦᑑᒐᓗᐊᑦ 
ᑭᓯᐊᓂ ᑕᒪᒃᑯᐊ ᐱᓕᕆᐊᕆᔪᒪᔭᕗᑦ ᓱᓕ ᑕᐃᒪᓐᓇᐃᑦᑐᑦ ᓇᓗᓇᖏᑦᑎᐊᕐᒪᑕ. ᐊᒻᒪᓗ ᑖᒃᑯᐊ 
ᒪᓕᒐᓕᐅᖅᑎᐅᖃᑎᒃᑲ ᐊᑏ ᐊᖏᖅᑕᐅᓂᐊᕐᐳᖓ ᑖᒃᑯᓂᖓ ᑐᑦᓯᕌᓐᓂ ᓂᕈᐊᓐᓇᕐᓯᒃᐸᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑐ. ᖁᔭᓐᓇᒦᒃᐸᑲᑦᑕᐅᖅ ᐃᖅᑲᓇᐃᔭᕐᑎᑎᑦ.  
 
ᐄ, ᑕᐃᒪ ᒥᓂᔅᑐ ᐊᒡᓘᒃᑲᖅ ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓂ ᒪᑐᐃᕐᓯᖁᓪᓗᒍ ᐅᖃᐅᓯᕐᖓᐅᑎᒥᓂᒃ. 
 
ᒪᓕᒐᒃᓴᖅ 01 - ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2007-08 - 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᑕᐃᒪ ᐃᓛᒃ ᐅᖃᐅᓯᖃᕈᓐᓇᕋᒪ 
2007-08 ᐊᑐᕈᒫᕐᓂᐊᖅᑐᓂᒃ ᐸᕐᓇᐅᑕᐅᓯᒪᔪᓂᒡᓗ ᐋᓂᐊᖃᓐᓇᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ 
ᑲᑎᒪᑐᐃᓐᓇᑎᓪᓗᑕ.  
 
ᐊᒃᓱᕈᕆᐊᖃᓚᐅᕐᐳᒍᑦ 2007-08-ᖑᔪᒥ ᐅᕙᑦᑎᓐᓄᑦ ᐱᓕᕆᐊᕆᔭᑦᑎᓐᓄᑦ ᑖᒃᑯᐊ ᑮᓇᐅᔭᑦ 
ᐊᑐᖅᑕᐅᔅᓯᐊᕆᐊᖃᓚᐅᕐᒪᑕ ᒐᕙᒪᒃᑯᑦ ᒪᓕᒃᖢᒋᑦ ᓄᓇᕗᖕᒥᐅᑦ ᐱᖁᔭᖏᑦ.  
 
ᐃᒃᓯᕙᐅᑖᑦ ᑕᐃᒪ 2007-08-ᖑᓂᐊᖅᑐᒥ ᑖᒃᑯᓂᖓ ᐱᑦᓯᐊᕆᐊᕈᒪᓚᐅᕋᑦᑕ ᑕᒪᒃᑯᐊ ᑲᓇᑕᓕᒫᒥ ᓲᕐᓗ 
ᐊᐅᓪᓚᑦᓯᐊᕈᑎᖃᓪᓗᑕᑦᑕᐅᖅ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ ᐃᑲᔪᖅᑕᐅᒍᓐᓇᖁᓪᓗᒋᓪᓗ 
ᑕᒪᒃᑯᐊ ᓴᐳᔾᔭᐅᖁᓪᓗᒋᓪᓗ ᐋᓐᓂᐊᓕᒃᐸᒃᑐᑦ.  

ᑕᐃᒪ ᑕᐃᒪᓐᓇᐃᓕᐅᕈᓐᓇᕋᑦᑕ ᑭᓯᐊᓂ ᑕᒪᒃᑯᐊ ᓴᖏᓕᖅᑎᓪᓗᒋᑦ ᑖᒃᑯᐊ ᑮᓇᐅᔭᑦ ᐊᑐᖃᑦᑕᕐᒃᑕᕗᑦ 
ᐊᑐᖅᑕᐅᑦᓯᐊᖁᓪᓗᒋᓂᓛᒃ ᑮᓇᐅᔭᑦ. ᑕᖅᑭᐅᓂᐊᖅᑐᓂ ᓄᑦᑎᕆᓂᐊᕐᑐᒍᑦ ᑕᒪᒃᑯᓂᖓ ᑮᓇᐅᔭᓕᕆᔨᒃᑯᓐᓄᑦ 
ᐱᓕᕆᐊᕆᖃᑦᑕᕐᑎᓐᓂ ᐊᑭᓕᖅᑕᐅᒋᐊᖃᓐᓂᖏᓐᓄᓪᓗ ᑕᐃᒪᓐᓇ ᓇᓚᐅᑦᓵᕈᓐᓇᖃᑦᑕᖁᓪᓗᒋᑦ ᑮᓇᐅᔭᓂᒃ 
ᐊᑐᖅᑕᐅᔪᒃᓴᐅᓂᐊᖅᑐᓂᒃ.  
 
ᐊᒻᒪᓗᑦᑕᐅᖅ ᓴᖏᓕᖅᑎᕚᓪᓕᖁᓪᓗᒋᑦ ᑕᒪᒃᑯᐊ ᓄᓇᕗᖕᒥᐅᑕᐅᔪᑦᒃ ᓴᐳᔾᔭᐅᓂᕆᓂᐊᕐᑕᖏᑦ 
ᐋᓐᓂᐊᖅᑕᐃᓕᒪᓂᕐᒧᑦ. ᐸᕐᓇᐅᑎᖃᓐᓂᐊᖅᐳᒍᓪᓗ ᑕᒪᒃᑯᓂᖓ ᐊᔾᔨᐅᖏᑦᑑᓂᖓᓄᑦ ᓄᓇᕗᖕᒥ.  
 
ᑕᐃᒪᓐᓇ ᐅᓪᓗᑕᒫᕐᓯᐅᑎᑦ ᐱᔾᔪᑎᒋᓪᓗᒋᑦ ᐃᓱᒪᓕᐅᕈᑎᖃᓐᓂᐊᕐᐳᒍᑦ ᐃᖅᑲᓇᐃᔮᕆᔭᐅᓯᒪᔪᓂᒃ 
ᐅᕙᑦᑎᓐᓄᑐᐃᓐᓇᐅᖏᑦᑐᑦ ᑕᒪᒃᑯᓂᖓ ᐃᓛᒃ ᓄᓇᕗᑦ ᑐᓐᖓᕕᒃᑯᓄᓪᓗ, ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᑲᓇᑕᒥ, 
ᓄᓇᕗᒥᓗ. 
 
ᐃᑲᔪᖅᑐᐃᓂᐊᕐᐳᒍᓪᓗ ᑕᒪᒃᑯᐊ ᒐᕙᒪᒃᑯᑦ ᐊᓯᖏᑦ ᑎᒥᐅᔪᑦ ᓲᕐᓗ ᐱᓕᕆᐊᕆᓯᒪᔭᖏᓐᓂᒃ ᑕᒪᒃᑯᐊ ᐊᕐᓇᐃᑦ 
ᐋᓐᓂᑎᖅᑕᐃᓕᒪᖁᔭᐅᑎᓪᓗᒋᑦ. ᐃᓛᓐᓂᒃᑯᑦ ᐊᔪᕐᓇᖃᑦᑕᕐᒪᑦ ᓄᓇᕗᖕᒥᐅᑕᐅᔪᑦ ᐃᑲᔪᕈᒪᒐᓗᐊᖅᖢᒋᑦ 
ᐃᓄᓕᕆᑦᑎᐊᕈᒪᒐᓗᐊᖅᖢᒋᓪᓗ.  
 
2007-08-ᖑᓂᐊᖅᑐᒥ ᑕᒪᒃᑯᐊ ᐸᕐᓇᐅᑎᒋᓯᒪᔭᕗᑦ ᐱᓕᕆᐊᕆᔅᓯᐊᕋᓱᐊᓐᓂᐊᖅᐸᕗᑦ.  
 
ᑕᐃᒪ ᖁᕕᐊᓱᒃᐳᒍᑦ ᐱᓕᕆᖃᑎᖃᔅᓯᐊᕋᑦᑕ ᓄᓇᕗᖕᒥᐅᑕᐅᓐᖏᑦᑐᓂᒃ ᓲᕐᓗ ᐋᓐᓂᐊᕐᕕᐅᖃᑦᑕᖅᑐᓂᒃ ᓲᕐᓗ 
ᓄᓇᕗᒥᐅᑦ ᑕᐃᒪᓐᓇ ᐋᓐᓂᐊᑐᓕᕆᔭᐅᔅᓯᐊᕈᓐᓇᖁᓪᓗᒋᑦ ᑕᒫᓂ ᐱᑕᖃᓐᖏᓇᑕ.  
 
ᑕᐃᒪ ᑲᔪᓰᓐᓇᓂᐊᖅᐳᒍᑦ ᐋᓐᓂᐊᖃᓐᓇᖏᑦᑐᓕᕆᓂᕐᒥᒃ, ᓲᕐᓗ ᐊᖏᕐᕋᕆᔭᐅᔪᓐᓂ ᑲᒪᒋᔭᐅᖃᑦᑕᕐᓗᑎᒃ 
ᐊᔪᕈᑎᖃᑦᑐᑦ ᐊᒻᒪᓗ ᐊᕙᑎᒥᐅᑕᐃᓐ ᑲᒪᒋᔭᐅᔅᓯᐊᕋᓱᓪᓗᑎᒃ. ᐋᓐᓂᐊᖅᑐᓕᕆᔨᒃᑯᓪᓗ ᑕᐃᒪᓐᓇ 
ᑲᒪᔅᓯᐊᕈᓐᓇᖁᓪᓗᒋᑦ.  
 
ᐊᑐᖃᑦᑕᕋᑦᑕᑦᑕᐅᖅ ᑕᒪᒃᑯᓂᖓ ᓲᕐᓗ ᑕᒪᒃᑯᐊ ᖃᐅᔨᓴᖅᑕᐅᖃᑦᑕᓚᐅᖅᓯᒪᒻᒪᑕ ᑕᒪᒃᑯᐊ ᓄᑕᕋᖅᑖᓂᐊᖅᑐᑦ 
ᐃᑲᔪᖅᑕᐅᑦᓯᐊᕈᓐᓇᖁᓪᓗᒋᑦ. 
 
ᐊᒻᒪᓗᑦᑕᐅᖅ ᐅᖄᓚᐅᑎᒃᑯᑦ ᓲᕐᓗ ᑕᓚᕖᓴᒃᑯᑦ ᑐᓴᐅᒪᖃᑦᑕᐅᑎᓪᓗᑕ ᐋᓐᓂᐊᖅᑐᓕᕆᔨᒃᑯᓐᓄᑦ. ᑕᒪᒃᑯᐊ 
ᐋᓐᓂᐊᓯᐅᖅᑏᑦ ᑕᐃᒪᓐᓇ ᑲᒪᑦᓯᐊᕐᕆᐊᖃᒻᒪᑕ ᐃᓚᒋᔭᒥᓐᓄᑦ ᐱᖁᔭᐅᔪᑦ ᐱᓐᖏᖔᕐᓗᒋᑦ. ᐋᓐᓂᐊᖅᑐᓕᕆᔩᑦ 
ᐱᖁᔭᖏᑦ ᐱᖔᖃᑦᑕᕐᓗᒋᑦ.  
 
ᑕᐃᒪᓐᓇᐃᒻᒪᑦ ᐅᓪᓗᒥᐅᓕᖅᑐᖅ ᑲᓇᑕᓕᒫᒥ. ᐃᓕᑕᖅᓯᓯᒪᕗᒍᓪᓗ ᐊᑲᐅᓯᕚᓪᓕᕆᐊᖃᕋᑦᑎᒍ ᑕᒪᒃᑯᐊ 
ᐃᖅᑲᓇᐃᔭᖅᑎᑖᕆᖃᖃᑦᑕᖅᑕᕗᓐ ᐱᓗᐊᖅᑐᒥᒃ ᑕᒪᒃᑯᐊ ᐋᓐᓂᐊᓯᐅᖅᑏᓐ.  

ᑕᐃᒪᓐᓇ ᑲᒪᔅᓯᐊᕆᐊᖃᕋᑦᑕ ᒪᑭᑕᐅᒪᔅᓯᐊᖅᑐᓂᒃ ᐋᓐᓂᐊᖅᑐᓕᕆᔨᖃᕆᐊᖃᕋᑦᑕ ᐃᓄᓕᕆᔨᖃᓪᓗᑕᓗ. 
ᐃᓕᓐᓂᐊᖅᑎᑕᐅᕙᓪᓕᐊᓪᓗᑎᓪᓗ ᑕᒪᒃᑯᐊ ᐋᓐᓂᐊᓯᐅᖅᑎᑦ ᐊᒻᒪᓗ ᐊᑲᐅᓯᕚᓪᓕᖅᑎᑕᐅᕙᓪᓕᐊᓪᓗᑎᒃ 
ᓘᑖᖃᕆᐊᖃᕐᓂᖅ. 
 
ᑕᐃᒪ ᓯᕗᓂᒃᓴᐅᓂᐊᖅᑐᒥᒃ ᓂᕆᐅᒋᔭᖃᕐᓂᐊᖅᐳᒍᑦ ᐋᓐᓂᐊᖃᕐᓇ ᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ 
ᐃᓕᓐᓂᐊᖅᓯᒪᔪᓂᒃ ᐱᕙᓪᓕᐊᓂᐊᕋᑦᑕ ᓄᓇᕗᒥᐅᑕᐅᔪᓂᒃ.  
 
ᐃᓕᓐᓂᐊᖅᑎᑦᑎᖃᑦᑕᕐᓗᑕ ᑕᐃᒪᓐᓇ ᓄᓇᕗᒥᐅᑕᐅᔪᓂᒃ ᐊᑲᐅᓯᕚᓪᓕᐸᓪᓕᐊᓂᐊᕐᒪᓐ ᐃᖅᑲᓇᐃᔭᖅᑎᒃᑲ ᓲᕐᓗ 
ᐃᓕᓐᓂᐊᕐᒃᕌᓂᐸᓪᓕᐊᓂᐊᖅᑐᓂᒃ ᐱᓕᕆᔨᑖᖅᐸᓪᓕᐊᒍᒪᓂᐊᖅᐳᑦ. ᑕᐃᒪᓐᓇ ᓄᓇᕗᑦ ᒐᕙᒪᒃᑯᓐᓂ 
ᐃᖅᑲᓇᐃᔭᕈᒪᓇᔭᖅᑐᓂᒃ. ᐃᒃᓯᕙᐅᑖᖅ, 2007-08-ᖑᓂᐊᖅᑐᒥᒃ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
$225,622,000-ᓂᒃ ᐊᐅᓚᒍᑎᖃᕈᒪᕗᒍᓐ.  
 
ᒥᒃᖠᒋᐊᕌᔾᔪᒃᓯᒪᔪᓐ 2006-07-ᖑᓚᐅᖅᑐᒥᒃ.  
 
ᖁᔭᓐᓇᒦᒃ, ᐃᒃᓯᕙᐅᑖᖅ, ᑕᒪᑐᒥᖓ ᐅᖃᐅᓯᖃᕈᓐᓇᕋᒪ ᑲᑎᒪᑐᐃᓐᓇᓂᐊᖅᑎᓪᓕᓗᑕ. ᐊᒻᒪᓗ 
ᐊᐱᖅᑯᑎᒋᓂᐊᖅᑕᓯ ᑭᐅᒐᓱᐊᖃᑦᑕᓂᐊᖅᐸᒃᑲ 2007-08 ᐊᑐᕈᒫᓐᓂᐊᖅᑐᓂᒃ ᐊᐅᓚᓂᕐᒥ ᐋᖅᑭᐅᒪᓂᕐᒧᓪᓗ 
ᐃᓄᓕᕆᔨᒃᑯᓐᓄᑦ ᐊᒻᒪᓗ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᐊᒡᓘᒃᑲᖅ. ᑕᐃᒪ ᐃᒃᓯᕙᐅᑕᐅᖃᑕᐅᔪᖅ ᑲᑎᒪᔨᕋᓛᑯᓐᓄᑦ 
ᐅᖃᐅᓯᒃᓴᖃᑉᐹ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ?  ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐅᖃᐅᓯᒃᓴᖃᖅᑐᖓ. 
 
ᑲᑎᒪᔨᕋᓛᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ ᕿᒥᕐᕈᔭᖃᓚᐅᕐᒪᑕ ᐊᑐᕈᒫᓐᓂᐊᑎᑐᖁᑎᖏᓐᓂᒃ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ. ᐸᕐᓇᐅᑎᒋᓯᒪᔭᖏᓐᓂᓪᓗ 2007-08 ᐊᕐᕌᒍᒥ ᐊᒻᒪᓗ ᐅᑯᓂᖓ 
ᒪᑐᐃᖅᓯᒍᒪᕗᖓ.  
 
ᑲᑎᒪᔨᕋᓛᑦ ᐅᔾᔨᕈᓱᓚᐅᖅᐳᑦ ᑖᒃᑯᐊ ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ ᐋᓐᓂᐊᖃᕐᒃᓇᖏᑦᑐᓕᕆᓂᕐᒧᑦ 
ᐃᓄᓕᕆᓂᕐᒧᓪᓗ 2007-08-ᖑᓂᐊᖅᑐᒥᒃ $225,622,000 ᑖᒃᑯᐊ ᐊᔾᔨᐸᓗᒋᓪᓗᓂᖏᑦ 2006-07-ᓚᐅᖅᑐᒥ. 
ᑕᐃᒃᓱᒪᓂ ᐊᑐᓗᐊᖃᑦᑕᖅᓯᒪᓂᕆᔭᖏᑦ ᑮᓇᐅᔭᑦ ᐱᔾᔪᑎᒋᓪᓗᒋᑦ ᑲᑎᒪᔨᕋᓛᑦ ᑎᓕᐅᖅᐳᑦ ᒥᓂᔅᑕᒥᒃ ᑖᓐᓇ 
ᐃᖅᑲᓇᐃᔭᖅᕕᖓ ᑲᒪᔅᓯᐊᕈᓐᓇᖁᓪᓗᒍ ᐊᑐᖅᑕᐅᕙᓪᓕᐊᔪᓂᒃ ᐊᕐᕌᒎᓛᖅᑐᒥᒃ ᑮᓇᐅᔭᓂᒃ ᑕᕝᕙᓂ 
ᐊᑐᖅᑕᐅᒋᐊᖃᑦᑐᖅ ᑮᓇᐅᔭᑦ ᑖᒃᑯᐊᑐᐊᖅ ᐊᑐᕈᓐᓇᖅᑕᐅᖃᑦᑕᖁᓪᓗᒋᑦ. 
 
ᐃᒃᓯᕙᐅᑖᖅ, ᐊᕐᕌᒎᓚᐅᖅᑐᒥᑦ ᕿᑭᖅᑖᓗᒻᒥ ᐋᓐᓂᐊᖅᕕᒃ ᐃᒪᓐᓇ ᓇᓗᓇᐃᒃᑯᑕᖃᕈᓐᓃᓚᐅᕐᒪᑕ ᑕᐃᒪ 
ᐋᓐᓂᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 18-ᓂᑦ ᑕᖅᑭᓂᒃ ᐃᒪᓐᓇ ᒪᓕᒐᕐᓂᒃ ᒪᓕᖁᔭᐅᓯᒪᓚᐅᖅᖢᑎᒃ 
ᓇᓗᓇᐃᒃᑯᑕᖅᑖᕆᐊᖃᓐᓂᕐᒥᓄᑦ. ᑲᑎᒪᔨᕋᓛᑦ ᑐᑭᓯᐅᒪᓕᖅᐳᑦ ᑖᒃᑯᐊ ᐃᖅᑲᓇᐃᔭᖅᕕᐅᔪᖅ ᐱᓕᕆᖃᑎᖃᒻᒪᑕ 
ᑲᓇᑕᒥ ᑲᑎᒪᔨᓂᒃ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᔨᔅᓯᕋᐅᑎᖃᕐᓂᕐᒧᑦ ᓇᓗᓇᐃᒃᑯᑕᖅᑖᖅᕕᒋᔭᐅᖃᑦᑕᖅᑐᓂᒃ 
ᑕᐃᒪᓐᓇ ᓄᓇᕗᒻᒧ ᐊᑐᖅᑕᐅᓂᐊᖅᑐᓂᒃ. ᑲᑎᒪᔨᐅᔪᑦ ᓂᕆᐅᑉᐳᑦ ᑕᒪᓐᓇ ᑭᖑᕙᖅᑕᐃᓕᒪᒍᑕᐅᔪᓐᓇᖁᓪᓗᒍ 
ᕿᑭᖅᑖᓗᒻᒥ ᐋᓐᓂᐊᕕᒻᒥ. ᑖᒃᑯᐊ ᐱᔨᔅᓯᕋᕈᑕᐅᖃᑦᑕᖅᑐᑦ ᑕᐃᑲᓂ ᑕᕝᕙᓂ ᕿᑭᖅᑖᓗᒻᒥ ᐋᓐᓂᐊᕕᒻᒥ 
ᐊᓯᖏᓐᓂᓪᓗ ᑕᒪᒃᑯᐊ ᒪᓕᒐᕐᓂᒃ ᒪᓕᔅᓯᐊᕐᓗᑎᒃ ᐱᔨᔅᓯᕋᕈᑕᐅᔪᓐᓇᖁᓪᓗᒋᑦ. 
 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐅᓄᖅᓯᒋᐊᖅᓯᒍᒪᕗᑦ ᑮᓇᐅᔭᓂᒃ ᐃᖅᑲᓇᐃᔭᖅᑎᓄᑦ ᐊᑐᖅᑕᐅᓂᐊᖅᑐᓂᒃ 2007-
08 ᑕᐃᒪᓐᓇ ᐃᖅᑲᓇᐃᔭᖅᑎᑖᕐᓂᖅ ᓲᕐᓗ ᓄᖅᑲᑦᑎᑕᐅᓯᒪᔪᔮᕋᓗᐊᖅᑎᓪᓗᒍ ᐊᑕᐅᔅᓯᒃᑯᑦ  



ᐅᓪᓗᑐᐃᓐᓇᖅ, ᒫᑦᓯ 16, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

446 

ᓄᓇᕗᑦ ᒐᕙᒪᒃᑯᖏᑦᑕ ᐃᖅᑲᓇᐃᔭᕐᓂᕐᒧᑦ ᓇᓗᓇᐃᒃᑯᑕᕆᔭᐅᔪᓐ ᓯᑎᕙ 30, 2006-ᖑᓚᐅᖅᑐᒥ. 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓐᓄᒃᓯᒍᓐᓇᓚᐅᕐᒪᑕ 67-ᐳᓴᓂᒃ ᐃᓐᓄᒃᑕᐅᒋᐊᖃᑦᑐᓂᒃ. 73-ᐳᓴᓐᑦ ᑖᓐᓇ 
ᐊᕐᕌᒎᓚᐅᖅᑐᒥᑦ ᐊᒻᒪᓗ 80-ᐳᓴᓐᑦ ᐊᕐᕌᒎᒃ ᒪᕐᕉᓚᐅᖅᑐᓂ.  
 
ᐊᑕᐅᓯᖅ ᐃᖅᑲᓇᐃᔮᔅᓴᖅ ᑖᓐᓇ ᐃᓐᓄᑦᑕᐅᓯᒪᓐᖏᑦᑐᖅ ᑖᓐᓇ ᐱᔨᔅᓯᕋᖅᑎᐅᒐᔭᖅᑐᖅ ᐋᓐᓂᐊᕐᕕᓕᐊᖅᐸᑦᑐᓂᑦ 
ᑖᓐᓇ ᓴᖅᑭᑕᐅᓚᐅᖅᑐᓂᑦ ᐊᕐᕌᒎ ᒪᕐᕉᓚᐅᖅᑐᒥ. ᑲᑎᒪᔩᑦ ᑐᔅᓯᕋᕐᒪᑕ ᐃᑲᔪᕈᓐᓇᕋᔭᖅᑐᓂᑦ ᒪᓕᒐᓕᐅᖅᑎᓂᑦ 
ᓂᕈᐊᖅᑎᒋᔭᖏᓐᓂᓪᓗ ᑕᒪᒃᑯᐊ ᐅᓐᓂᕐᓘᑕᐅᖃᑦᑕᖅᑐᑦ ᐱᔨᑦᓯᕋᐅᑕᐅᖃᑦᑕᑐᕐᓗ ᐊᑲᐅᓐᖏᓕᐅᕈᑎᒋᔭᐅᓕᕌᖓᑕ 
ᑳᓐᑐᕌᑎᓄᑦ. 
 
ᐊᕐᕌᓂ ᑲᑎᒪᔨᐅᔪᑦ ᑲᑎᒪᕝᕕᒻᒥ ᐊᖏᕈᑎᖃᓚᐅᖅᐳᑦ 2006-07 ᐸᕐᓇᐅᑎᒋᓯᒪᔭᖏᓐᓂ ᐅᖃᖅᓯᒪᓪᓗᑎ ᑕᒪᓐᓇ 
ᐃᓐᓄᑦᑕᐅᒋᐊᖃᕐᓂᐊᕐᓂᖓᓄᑦ. ᐅᓪᓗᒥᒧᑦ ᑎᑭᖦᖢᒍ ᑕᒪᓐᓇ ᐃᓐᓄᑦᑕᐅᓯᒪᓐᖏᑐᕐᓘᓐᓃᑦ. 
 
ᓱᓕ ᑕᐃᒪ ᐊᔾᔨᒋᓚᐅᓐᖏᒃᑲᓗᐊᖅᑎᓪᓗᒋᑦ ᐊᕐᕌᓂᐅᓚᐅᖅᑐᖅ ᐸᕐᓇᐅᑎᒋᔭᐅᓯᒪᔪᑦ ᑲᑎᒪᔨᕋᓛᑦ ᓂᕆᐅᒋᔭᖃᕐᐳᑦ 
ᕿᒥᕐᕈᒍᒪᓪᓗᑎᑦ ᑕᒪᒃᑯᓂᖓ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᓕᕆᐊᕆᒋᐊᕈᒪᔭᖏᓐᓂ ᐊᖏᕐᕋᒥᓂᑦ 
ᖃᓂᓐᓂᖅᓴᐅᓗᑎᑦ. ᑲᑎᒪᔨᕋᓛᑦ ᑕᐃᒪᓐᓇ ᐃᑲᔪᖅᑐᐃᖏᓐᓇᖅᓯᒪᓪᓗᑎᑦ ᑖᒃᑯᓂᖓ ᐃᓕᓐᓂᐊᑎᑦᑎᖁᔨᓪᓗᑎᑦ 
ᐱᓕᕆᔨᑖᖁᔨᓪᓗᑎᓪᓗ ᓄᓇᕗᒻᒥᐅᑕᐅᔪᓂᑦ ᐋᓐᓂᐊᖅᑐᓕᕆᔨᐅᓂᕐᒧᑦ. 
 
ᑭᓯᐊᓂ ᑲᑎᒪᔩᑦ ᖁᕕᐊᓱᓗᐊᓚᐅᓐᖏᑉᐳᑦ ᑖᒃᑯᐊ ᓄᓇᑖᖃᑕᐅᓯᒪᔪᑦ ᐃᖅᑲᓇᐃᔭᖅᑐᑦ ᓄᓇᓖᑦ 
ᐊᕕᑦᑐᖅᓯᒪᓂᕆᔭᖏᓐᓂ ᓄᓇᓕᓐᓂᓗ ᐅᓄᖅᓯᕙᓪᓕᐊᖏᒻᒪᑕ. ᑲᑎᒪᔨᕋᓛᑦ ᑎᓕᐅᖅᓯᕗᑦ ᒥᓂᔅᑕᒥᑦ 
ᐊᒃᓱᕈᕐᓂᖓᓄᑦ ᐃᓕᓐᓂᐊᑎᑦᑎᖁᔨᓪᓗᓂ ᓇᓗᓇᐃᒃᑯᑕᖅᑖᑎᑦᑎᖁᔨᓪᓗᓂᓗ ᐱᓕᕆᑎᑦᑎᖃᑦᑕᖁᔨᓪᓗᓂᓗ 
ᓄᓇᕗᒥᐅᑕᐅᔪᓂᑦ ᐋᓐᓂᐊᖅᑐᓕᕆᓂᕐᒧᑦ ᐱᓕᕆᐊᖃᕐᑐᓂᑦ.  
 
ᐋᓐᓂᐊᖅᑐᓕᕆᔩᑦ ᐊᒥᒐᖃᑦᑕᕐᒪᑕ ᐱᓗᐊᖅᑐᒥᑦ ᑕᒪᒃᑯᓇᓂ ᓄᓇᕗᒥ ᑕᐃᒪᓐᓇᑎᑐᑦᑕᐅᖅ ᑲᓇᑕᒥᐅᑕᑎᑐᑦ. 
ᑲᑎᒪᔨᕋᓛᑦ ᑎᓕᐅᕆᕗᑦ ᒥᓂᔅᑕᒥ ᑕᐃᒪᓐᓇ ᐱᓕᕆᖃᑎᒋᔭᒥᓂᑦ ᐱᓕᕆᖃᑦᑕᖁᓪᓗᒍ ᑕᐃᒪᓐᖓᓕᒫᑦ 
ᐋᓐᓂᐊᓯᐅᖅᑏᑦ ᐃᓐᓄᑦᑕᐅᓯᒪᖁᓪᓗᒋᑦ ᓄᓇᕗᒻᒥ ᓄᓇᓕᓐᓂ. 
 
ᐊᒻᒪᓗᑦᑕᐅᖅ ᖃᐅᔨᓐᓇᖅᓯᒪᕗᖅ ᑕᐃᒪᓐᓇ ᑮᓇᐅᔭᖃᓗᐊᓐᖏᓐᓂᖅ ᐱᔾᔪᑎᒋᓪᓗᒍ ᑕᐃᒪᓐᓇ ᐋᓐᓂᐊᓯᐅᖅᑎᓂᑦ 
ᐊᒥᓲᓗᐊᖅᑐᓂᑦ ᓯᓚᕐᔪᐊᕐᒥ, ᑕᕆᐅᑉ ᐊᑭᐊᓂᒦᖅᖔᖅᓯᒪᔪᓂᑦ ᐱᓕᕆᔨᖃᖃᑦᑕᕐᒪᑕ ᑕᐃᒪᓕ ᑭᓯᐊᓂ 
ᑲᓇᑕᒥᐅᑕᐅᔪᓂᑦ ᐱᕚᓪᓕᓂᖅᓴᐅᖃᑦᑕᕆᐊᖃᕐᑑᔮᕋᓗᐊᕐᖓᑕ.  
 
ᑲᑎᒪᔨᕋᑦ ᐱᖁᔨᕗᖔᕈᑎᖃᓚᐅᖅᐳᑦ ᒥᓂᔅᑕ ᐃᖅᑲᓇᐃᔭᖃᑎᖃᖁᓗᒍ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓂᑦ 
ᑮᓇᐅᔭᑎᒍᑦ ᒪᑭᑕᒍᑎᔅᓴᓂᑦ ᐱᑕᖃᕐᓂᖅᓴᐅᔪᓐᓇᖁᓪᓗᒍ ᐃᓕᓐᓂᐊᖅᑎᑕᐅᒍᑕᐅᓂᐊᕐᓗᑎᑦ ᐋᓐᓂᐊᓯᐅᖅᑎᓄᑦ. 
ᑕᐃᒪ ᐱᒻᒪᕆᐅᒻᒪᑦ ᑖᒃᑯᐊ ᑭᒃᑯᑐᐃᓐᓇᐃᑦ ᐃᒪᓐᓇ ᐃᓕᓐᓂᐊᕈᑎᖃᑦᑎᐊᕆᐊᖃᕐᒪᑕ ᑮᓇᐅᔭᓂᑦ 
ᐃᓱᒫᓗᒍᑎᖃᓐᖏᓪᓗᑎᑦ ᐊᒻᒪᓗ ᓄᓇᕗᒻᒥ ᐋᓐᓂᐊᖃᕐᓇᖏᑦᑐᓐᓄᑦ ᐱᓕᕆᐊᔅᓴᖅᑖᖅᑎᑕᐅᑲᐅᑎᒋᖃᑦᑕᕐᓗᑎᑦ 
ᐃᓕᓐᓂᐊᕆᐊᖔᓂᒃᑳᒐᒥ.  
 
ᐃᑲᔪᖅᑕᐅᑲᓐᓂᕐᓂᖅ ᑕᒪᓐᓇ ᐊᑐᖅᑕᐅᒍᓐᓇᖅᐸᑦ ᑖᒃᑯᓄᖓ ᓯᓚᕐᔪᐊᕐᒦᓐᖓᖅᑐᓄᑦ ᐋᓐᓂᐊᓯᐅᖅᑎᓕᕆᔨᒃᑯᓐᓄᑦ 
ᑲᓇᑕᒥ ᐃᖅᑲᓇᐃᔭᕈᓐᓇᓂᕐᒧᑦ ᑕᐃᒪᓐᓇ ᖃᐅᔨᓴᖅᑕᐅᖃᑦᑕᕐᒪᑕ. ᑲᑎᒪᔨᕋᓛᑦ ᐅᑉᐱᕈᓱᓪᓚᕆᑉᐳᑦ 
ᑕᐃᒪᐃᔅᓴᐃᓐᓇᑦᑕᐅᖅ ᓄᓇᕗᒥᐅᑦ ᐃᓕᓐᓂᐊᑎᑕᐅᓯᒪᔪᑦ ᑕᐃᒪᓐᓇ ᐃᓕᓐᓂᐊᖅᑎᑕᐅᒍᓐᓇᖃᑦᑕᕋᔭᕐᒪᑕ.  
 
ᒪᓕᒐᓕᐅᖅᑎ: ᐃᓛᒃ, ᐃᓛᒃ. 

ᑲᑎᒪᔨᕋᓛᑦ ᖁᕕᐊᓱᓚᐅᖅᐳᑦ ᐱᕚᓪᓕᕈᑎᖃᓚᐅᕐᒪᑕ ᒪᑐᐃᖅᓯᒪᓪᓗᑎᑦ 24-ᓂᑦ ᐃᑲᕐᕋᓂᑦ ᓱᕐᓗ ᑕᒪᒃᑯᓂᖓ 
ᑲᒪᒋᔭᐅᒋᐊᖃᕐᑐᓂᑦ ᓄᓇᕗᒻᒥ ᐃᑲᔪᖃᑦᑕᕐᑕᒪᑕ. ᑕᒪᓐᓇ ᑲᑎᒪᔨᐅᔪᑦ ᐊᕐᕕᐊᓂ ᑲᑎᒪᔾᔪᑎᒋᓚᐅᖅᑕᕗᑦ 
ᐊᑐᖅᑕᐅᓗᓂ ᓈᓚᒋᐊᖃᕐᒪᑕ ᑖᒃᑯᐊ ᐸᕐᓇᒍᑎᒋᓯᒪᔭᖏᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᐃᓕᓐᓂᐊᑎᑦᓯᒐᓗᐊᖅᑐᑎᑦ ᑕᐃᑲᓂ ᐅᖅᓱᖅᑑᒥ ᓱᕐᓗ ᐊᔪᕈᑎᖃᕐᑐᓄᑦ ᑲᒪᒋᔭᐅᒋᐊᖃᕐᕕᐅᔪᒥ 
ᐱᑕᖃᖅᑑᔮᓐᖏᑉᐳᑦ ᐃᓕᓐᓂᐊᕈᑎᔅᓴᐅᒐᔭᖅᑐᓂᑦ ᐃᓪᓗᓕᓐᓂ. 
 
ᑕᐃᒃᑯᐊ ᐸᕐᓇᐅᑎᒋᓯᒪᔭᖏᑦ ᐱᓕᕆᐊᖃᕈᒪᒻᒪᑕ ᓄᓇᓕᓐᓂ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑲᑎᒪᔨᕋᓛᔅᓴᓂᑦ. 
ᑲᑎᒪᔨᐅᔪᑦ ᐊᖏᓚᐅᖅᐳᑦ ᑕᒪᒃᑯᐊ ᓄᓇᓕᓐᓃᑦᑐᑦ ᐃᒪᓐᓇ ᐃᑲᔪᕈᓐᓇᑎᐊᕐᒪᑕ ᒥᐊᓂᖅᓯᒍᓐᓇᑎᐊᖅᑐᑎᓪᓗ 
ᑕᒪᒃᑯᓂᖓ ᐋᓐᓂᐊᖅᑕᐃᓕᒪᒍᑎᔅᓴᖏᓐᓂᑦ ᓄᓇᓕᓐᓂᒥᐅᑕᐅᔪᑦ ᐱᓗᐊᖅᑐᒥ ᐃᓕᓐᓂᐊᖅᓯᒪᑦᑎᐊᖅᑐᓄᑦ 
ᑮᓇᐅᔭᖃᕐᑎᑕᐅᑦᑎᐊᕐᓗᑎᓪᓗ ᐱᓕᕆᔨᓄᑦ ᐱᓕᕆᐊᕆᔭᐅᑉᐸᑕ. 
 
ᐊᒻᒪᓗ ᐊᑕᐅᑦᑎᒃᑯᑦ ᑲᑎᒪᔩᑦ ᐅᑉᐱᕈᓱᒃᐳᑦ ᓄᓇᕗᑦ ᓱᕐᓗ ᑲᒪᒋᔭᐅᒋᐊᖃᕐᒪᑦ ᓱᕐᓗ ᐃᒻᒥᓃᖅᑕᐃᓕᓂᖅ ᑕᒪᓐᓇ 
ᐊᒻᒪᓗ ᐋᓐᖓᔮᕐᓇᖅᑐᖅᑐᖃᖃᑦᑕᕐᓂᖅ, ᐋᓐᓂᖅᑎᕆᖃᑦᑕᕐᓂᕐᓗ ᐃᓚᒌᖑᓪᓗᑎᒃ.  
 
ᑲᑎᒪᔨᕋᓛᑦ ᓂᕆᐅᒋᔭᖃᖅᐳᑦ ᕿᒥᕐᕈᑎᐊᕈᒪᓪᓗᑎᒃ ᐸᕐᓇᐅᑕᐅᓯᒪᔪᓂᒃ ᓄᓇᓕᓐᓂᑦ ᑕᒪᒃᑯᐊ ᐋᖅᑭᐅᒪᑦᑎᐊᕐᓂᖅ 
ᐱᔾᔪᑎᒋᓪᓗᒍ ᐅᖃᐅᓯᕆᔭᐅᓯᒪᔪᑦ ᓴᖅᑭᑎᑕᐅᓚᐅᖅᑐᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᕆᔭᐅᔪᑦ 
ᑎᑎᖅᑲᓂᒃ. 
 
ᑕᐃᒪᓐᓇᑦᑕᐅᖅ ᐋᓐᓂᐊᖅᑐᓕᕆᔭᐅᒋᐊᖃᕐᒪᑕ ᑖᒃᑯᓄᖓ ᓄᓇᓕᓐᓂᑦ ᐋᓐᓂᐊᖅᑐᓕᕆᔨᒃᑯᓐᓄᑦ 
ᐸᕐᓇᐅᑎᒋᔭᐅᓯᒪᒻᒪᑦ ᑲᑎᒪᔨᕋᓛᑦ ᐸᕐᓇᔅᓯᒪᒍᑎᒋᔭᖏᓐᓂᑦ ᐅᖃᖅᓯᒪᒪᑦ ᑕᒪᒃᑯᐊ ᐅᐃᕆᑕᐅᓲᓂᒃ ᐱᓕᕆᐊᖃᖅᑐᑦ 
ᐋᖅᑭᓱᖅᑕᐅᒋᐊᖃᕐᒪᑕ ᐊᕐᕌᒎᓂᐊᖅᑐᒥᑦ ᐱᔭᕇᖅᑕᐅᒋᐊᖃᕐᒪᑕ ᐱᓗᐊᖅᑐᒥᑦ 2002-ᖑᓂᐊᖅᑐᒥᑦ ᑕᒪᓐᓇ 
ᐱᓕᕆᐊᕆᔭᐅᓚᐅᖅᑎᓪᓗᒍ ᐃᓕᓴᕆᔭᐅᓯᒪᓂᖅ. 
 
ᑲᑎᒪᔨᕋᓛᑦ ᐃᓱᒫᓗᒍᑎᖃᐃᓐᓇᖅᐳᑦ ᑕᒪᓐᓇ ᐊᑐᓕᖅᑕᐅᓯᒪᓂᖓᓂ ᓲᕐᓗ ᐊᐅᓪᓛᖅᑎᑕᐅᖃᑦᑕᕐᓂᖏᓐᓄᑦ 
ᐋᓐᓂᐊᕐᕕᒻᒧᑦ ᐅᑎᖅᑎᑕᐅᖃᑦᑕᕐᓂᖏᓐᓄᓪᓗ ᓄᓇᒥᓐᓂᑦ. ᐊᑲᐅᓐᖏᓕᐅᕈᑎᒋᔭᐅᖃᑦᑕᕐᒪᑦ ᑕᒪᓐᓇ 
ᐃᖏᕐᕋᔭᓐᓂᕐᒧᑦ ᐱᔨᑦᑎᕋᐅᑕᐅᔪᖅ ᕿᑭᖅᑖᓗᒻᒥ. ᑲᑎᒪᔨᕋᓛᑦ ᖁᕕᐊᓱᑉᐳᑦ ᒐᕙᒪᒃᑯᑦ ᐃᓱᒪᓕᐅᓚᐅᕐᒪᑕ 
ᑕᒪᒃᑯᓂᖓ ᓄᑦᑎᒃᑲᓐᓂᖁᔨᓪᓗᑎᒃ ᐃᖃᓗᓐᓄᑦ.  
 
ᑲᑎᒪᔨᕋᓛᑦ ᓂᕆᐅᒋᔭᖃᖅᐳᑦ ᑐᓴᖅᑎᑕᐅᒍᒪᓪᓗᑎᒃ ᖃᓄᐃᓕᐅᖅᓯᒪᔭᐅᓕᕐᒪᖔᑦ ᑕᒪᓐᓇ 
ᐋᓐᓂᐊᕐᕕᓕᐊᕈᑕᐅᓂᕐᒧᑦ ᐱᔾᔪᑎᖃᖃᑦᑕᖅᑐᑦ ᓄᓇᕗᒻᒥᐅᓄᑦ. ᑲᑎᒪᔩᑦ ᓲᕐᓗ ᑎᓕᐅᕆᓂᐊᖅᑯᑦ ᒥᓂᔅᑕᒥᑦ 
ᑕᒪᒃᑯᐊ ᑐᑭᓯᐅᒪᒍᑎᐅᒐᔭᖅᑐᑦ ᐊᐅᓪᓚᖅᑎᑦᑎᖃᑦᑕᕐᓂᖅ ᑕᒪᓐᓇ ᐱᔾᔪᑎᒋᓪᓗᒍ ᓲᕐᓗ ᑎᑎᕋᖅᑕᐅᓯᒪᔪᓐᓇᖁᓪᓗᒍ.  
 
ᑕᒪᒃᑯᐊ ᑕᐅᖅᓰᒡᒍᑕᐅᓚᐅᖅᑐᑦ ᑎᑎᖅᑲᑎᒍᑦ ᒥᓂᔅᑕᒧᑦ, ᐱᓪᓗᒋᑦ ᑲᑎᒪᔨᕋᓛᑦ ᖁᕕᐊᓱᓚᐅᖅᐳᑦ 
ᑐᑭᓯᐅᒪᒍᑎᔅᓴᓂᒃ ᐱᑎᑕᐅᓚᐅᕐᒪᑕ ᓂᕆᐅᒋᔭᖃᖅᐳᓪᓗ ᑕᒪᒃᑯᐊ ᐊᒥᐊᒃᑯᖏᑦ ᑐᑭᓯᒋᐊᕈᑎᒃᓴᐃᑦ 
ᑐᒃᓯᕋᓚᐅᖅᑕᕗᑦ ᒫᓐᓇᓵᖑᓂᐊᖅᑐᒥ ᐱᒍᒪᓪᓗᒋᑦ. 
 
ᑖᒃᑯᐊ ᐱᐊᓂᒃᐳᑦ ᐅᖃᐅᓯᒃᑲ, ᐊᐱᖅᑯᑎᖃᕐᓂᐊᖅᑐᒃᓴᐅᕗᑦ ᑲᑎᒪᔨᐅᖃᑎᒃᑲ ᑲᑎᒪᓂᑦᑎᓐᓂᑦ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐸᓇᐸᔅ. ᒥᔅᑕ ᒥᓂᔅᑕ. ᑕᐃᒪ ᑲᑎᒪᔩᑦ ᖃᓄᑐᐃᓐᓇᖅ 
ᐅᖃᐅᓯᔅᓴᖃᖅᐹᑦ? ᒥᔅᑕ ᑐᑐ. 

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓱᒫᓘᒍᑎᖃᒻᒪᕆᒃᑲᒪᐃᓛᒃ ᑖᒃᑯᐊ ᐃᖏᕐᕋᓂᕆᔭᖓᓂ 
ᐋᓐᓂᐊᖅᑐᓕᕆᔨᒃᑯᑦ ᐊᕐᕌᒍ ᒪᕐᕉᒃ, ᐱᖓᓱᑦ ᐊᓂᒍᓕᖅᑐᑦ ᑲᑎᒪᔨᕋᓛᖑᔪᑦ ᑕᒻᒪᖅᓯᒪᔪᖅᓯᐅᖅᑎᓂᒃ 
ᐅᖃᐅᔾᔭᐅᓚᐅᖅᓯᒪᒻᒪᑕ ᑖᒃᑯᐊ ᐊᑭᓕᔅᓴᖃᕈᓐᓃᕐᓂᐊᓕᑕᐃᓐᓇᓚᐅᖅᓯᒪᒐᓗᐊᕐᖓᑕ. 
 
ᑕᐃᒪᓐᖓᓂᑦ ᒥᓂᔅᑕᓗ ᐅᖃᓚᐅᖅᑐᓂ $10,000,000 ᐅᖓᑖᓃᑦᑐᓂᑦ ᓱᓕ ᐊᑐᓗᐊᖅᓯᒪᓂᐊᕐᖓᑕ ᑕᒫᓂ 
ᐊᕐᕌᒍᒥ. ᑕᒪᓐᓇᓗ ᑭᖑᓂᖓᓃᑦᑐᓂ, ᑕᐃᒃᑯᐊ $20,000,000-ᓄᒃ ᑮᓇᐅᔭᓂᒃ ᐊᒥᒐᖅᓯᓗᐊᓚᐅᖅᑎᓪᓗᒋᑦ 
ᑮᓇᐅᔭᖃᖅᑎᑕᐅᒃᑲᓂᕐᓂᐊᕆᓪᓗᑎᒃ ᑕᑉᐱᓐᓇ ᐋᓐᓂᐊᕕᒃ ᖃᐅᔨᓴᖅᑕᐅᓚᐅᖅᑎᓪᓗᒍ $2,000,000-ᑲᓂᕐᓂᑦ 
ᐃᓚᒃᑲᓐᓂᓚᐅᖅᓯᒪᒐᓗᐊᕐᒥᒻᒪᑦ. ᖃᓄᐃᓕᐅᓕᖅᑑᒐᓗᐊᓄᑯᐊ? ᐊᕐᕌᒍᓂᑦ 6-ᓂᑦ ᐊᑲᐅᓐᖏᓕᐅᕈᑎᖃᐃᓐᓇᖅᑐᑦ, 
ᐅᑉᐱᕈᓱᓚᐅᖅᓯᒪᒐᓗᐊᕋᑦᑕ ᐋᖅᑭᔾᔪᑕᐅᓂᐊᖅᑐᒋᓪᓗᒍ ᒪᓕᓪᓚᕆᓪᓗᑎᒃ ᑭᓐᖒᒪᔭᖏᓐᓂᑦ ᑖᒃᑯᐊ 
ᐋᓐᓂᐊᖅᑐᓕᕆᔨᒃᑯᑦ. ᐊᐅᓚᑕᔅᓴᐅᓗᐊᖅᑑᔮᕈᓐᓃᕐᖓᑦ. 
 
ᒥᓂᔅᑕ ᐅᖃᐅᓯᕐᖓᐅᑎᖏᓐᓂᑦ ᐅᖃᖅᑲᐅᒻᒪᑦ ᐊᔪᓐᖏᑦᑎᐊᖅᑐᓂᒃ ᐃᖅᑲᓇᐃᔭᖅᑎᖃᕆᐊᖃᕐᖓᑦ ᑖᒃᑯᐊ 
ᐊᓯᔾᔨᖅᑕᓗᐊᓐᖏᓪᓗᑎᒃ. ᑖᒃᑯᐅᓗ ᐊᖏᔪᖅᑲᐅᑎᖏᑦ ᐊᓯᔾᔨᑦᑕᐃᓐᓇᖅᑐᐊᓘᔮᖅᑎᓪᓗᒋᑦ ᖃᓄᐃᑦᑐᓂᖏᒃᑯᐊ 
ᑲᒪᔨᐅᓂᕐᒧᑦ ᐋᖅᑭᔅᓱᐃᕙᑉᐹᑦ? ᐃᒫᒃ ᖃᐅᔨᓴᕐᔫᒥᒋᐊᕐᓗᑎᒃ ᑮᓇᐅᔭᓂᒃ ᐊᑐᖅᑕᖏᓐᓂᑦ. . .  
 
ᐅᖃᖅᑲᐅᒥᒻᒪᓪᓗ ᑕᕝᕙᓂ ᐅᖃᐅᓯᕐᖓᐅᑎᖏᓐᓂᑦ ᒪᑐᐃᖅᓯᔾᔪᑎᖏᓐᓂᑦ, ᑕᐃᒃᑯᐊ ᑭᖑᓪᓕᖅᐹᖑᔪᑦ 
ᓄᑦᑎᕈᑕᐅᓚᐅᖅᑐᑦ ᑖᒃᑯᓄᖓ ᑮᓇᐅᔭᓕᕆᔨᒃᑯᓐᓄᑦ ᐱᖁᔭᔅᓴᐅᓂᐊᖅᑐᓂᓛᒃ ᓂᕆᐅᒋᔭᐅᔪᑦ ᑮᓇᐅᔭᑎᒍᑦ.  
 
ᐊᒻᒪ ᑕᒪᓐᓇ ᖃᓄᐃᑦᑐᓂᒃᑯᐊ ᓵᑕᔅᓴᐅᔪᓐᓇᕐᓂᖃᕋᓗᐊᖅᑲᑦ ᑮᓇᐅᔭᓂᒃ ᐊᖏᖅᑎᓪᓗᑕ? ᑕᐃᒃᑯᐊᓗ 
ᖃᐅᔨᓴᖅᑕᐅᑦᑎᐊᖃᑦᑕᕋᓗᐊᖅᐸᑦ ᑲᒪᒋᔭᐅᑦᑎᐊᕐᓗᑎᓪᓗ. ᐃᖅᑲᓇᐃᔭᕈᑕᐅᔪᓐᓇᓂᐊᕐᓗᑎᒃ ᐅᖃᖅᑐᖃᖃᑦᑕᕐᖓᓐ 
ᑕᒫᓐᖓᑦ ᓄᓇᕗᓕᒫᒥ ᐊᔾᔨᒌᖏᑦᑐᓂ. ᐃᒫᒃ ᐃᓱᒫᓗᖁᔨᓲᖑᖏᒻᒪᑕ ᑮᓇᐅᔭᓂᒃ ᐊᑐᖅᑐᒃᓴᓂᒃ ᑲᔪᓯᑐᐃᓐᓇᓕᕆᑦ.  
 
ᑕᐃᒫᖑᖏᒻᒪᑦ. ᑕᐃᒪᓐᖓᑦ ᒐᕙᒪᕗᑦ ᐱᒋᐊᓚᐅᖅᓯᒪᒻᒪᓐ 1999-ᖑᑎᓪᓗᒍ. ᑖᒃᑯᐊ ᐃᒫᒃ ᐋᓐᓂᐊᓕᕋᐃᒻᒪᑕ 
ᐊᐅᓚᖅᑎᖃᑦᑕᕆᐊᖃᒻᒪᖓᑕ. ᐃᒫᒃ ᐅᖃᐅᔾᔭᐅᓯᒪᔭᕆᐊᖃᑦᑐᒍᑦ ᑕᒪᒃᑯᐊ ᓵᑕᔅᓴᐅᔪᓐᓇᖅᕕᖃᑦᑎᑕᐅᓗᑎᒃ ᑖᒃᑯᐊ 
ᐋᓐᓂᐊᖅᑐᓕᕆᔨᒃᑯᑦ ᖃᓄᖅ ᑮᓇᐅᔭᓂᒃ ᐊᑐᖃᑦᑕᕐᒪᖔᑕ.  
 
ᐊᑐᕋᔅᓴᖁᑎᖏᓐᓂᒃ ᐃᒫᒃ ᐅᑎᖅᑕᕋᑐᐃᓐᓇᖅᑑᔮᕐᖓᑕ ᖃᖓᑦᑕᐅᑎᒃᓴᓂᒃ ᐱᒃᑲᓐᓂᕈᒪᑐᐃᓐᓇᖅᑐᑎᒃ, 
ᑐᒃᓯᕋᓕᖅᑭᑦᑖᓪᓗᑎᒃ. ᑖᒃᑯᐊ ᒪᓕᓐᖏᒻᒪᑕ ᑮᓇᐅᔭᓂᒃ ᐊᑐᖅᑐᒃᓴᐅᔪᓂᒃ ᑖᒃᑯᐊᓕ ᑮᓇᐅᔭᑦ ᐊᑐᖅᑐᔅᓴᖁᑎᕗᑦ 
ᓵᑦᑎᓃᑦᑐᑦ ᒫᓐᓇ ᐅᑉᐱᓇᓗᐊᖏᒻᒪᑕ, ᓱᓕᔪᕐᓇᓗᐊᖏᒻᒪᑕ. ᐃᓛ ᓈᒻᒪᑦᑑᔮᖏᒻᒪᑕ. ᐊᕐᕌᓂᓂᒃ ᖃᖓᑦᑕᐅᑎᒃᓴᑦ 
ᐊᔾᔨᑐᐃᓐᓇᕆᓪᓗᓂᖏᑦ ᐊᒥᒐᒃᓯᓯᒪᓕᕇᖅᑐᑎᓪᓗ ᐊᕐᕌᓂ. 
 
ᐃᓚᖏᓂᓪᓗ, ᐄ, ᐅᖓᑖᓕᓐᓂᐊᕐᕋᓗᐊᖅᑐᒍᑦ ᑕᕝᕘᓐᓇ ᐋᒡᒑᑕᐅᔾᔮᖏᑦᑐᖅ ᑭᓯᐊᓂ ᑕᕝᕙᓂ ᐊᒥᒐᖅᓯᒐᑦᑕ 
ᐃᓚᒋᐊᕈᑎᓄᑦ ᑕᕝᕗᖓᖅᓯᑲᓐᓂᕈᑦᑕ ᐊᖏᖅᑕᐅᑐᐃᓐᓇᓛᕐᒥᔪᒍᓐ.  

ᐃᓱᒫᓗᒍᑎᓕᒻᒪᕆᐊᓘᓕᕋᒪ ᑮᓇᐅᔭᓂᒃ ᐊᑐᖃᑦᑕᕐᓂᖏᓐᓂᒃ ᑕᕝᕙᓂ ᐋᓐᓂᐊᖅᑐᓕᕆᔨᒃᑯᓐᓂ. ᓲᒻᒪᑦ 
ᐊᐅᓚᑕᐅᑦᑎᐊᖏᓗᐊᖅᑐᐊᓘᔮᖃᑦᑕᓕᕐᖓᑕ. ᑖᒃᑯᐊᓗ ᐊᓯᔾᔨᖅᑕᖅᑐᑯᓗᐊᐲᓐ ᑲᐃᕙᑦᑑᔮᑐᐃᓐᓇᓕᖅᑐᑎᒃ 
ᐊᖓᔪᖅᑳᕆᔭᖏᑦ ᐊᑲᐅᖏᓕᐅᕈᑎᓂᒃ ᑕᐃᒫᒃ ᓴᖅᑭᓚᕿᔾᔪᑕᐅᖃᑦᑕᕐᖓᑕ. ᓲᕐᓗ ᖃᐅᔨᒪᒍᓐᓃᕐᖓᑕ 
ᖃᓄᐃᓕᐅᕆᐊᖃᕋᓗᐊᕐᒪᖔᑕ. ᓯᕗᒧᐊᑦᑎᐊᕐᕆᐊᓚᐅᕋᓗᐊᖅᑐᑎᒃ ᑭᖑᕙᕆᐊᓕᑐᐃᓐᓇᖃᑦᑕᕐᖓᑕ. ᑕᕝᕘᓐᓇ 
ᐊᒥᓱᓂᒃ ᐃᓱᒫᓗᒍᑎᖃᕋᒪ ᒥᓂᔅᑕᐅᔪᒥᒃ ᐊᐱᖅᓱᖃᑦᑕᓂᐊᖅᑐᖓ, ᐊᖓᔪᖅᑳᖏᓐᓂᓪᓗ. ᑕᒪᒃᑯᐊ ᒥᒃᓵᓄᑦ.  
 
ᑖᒃᑯᐊᓗ ᒪᓕᒐᓕᐅᖅᑎᐅᔪᓐ ᓂᕈᐊᕈᑕᐅᖃᑦᑕᖅᓯᒪᔪᑦ ᐅᖃᐅᔾᔭᐅᖃᑦᑕᖅᑐᑎᒃ ᐃᒪᐃᓂᐊᓚᐅᖅᑑᒐᓗᐊᑦ 
ᓴᖅᑭᐸᓪᓕᐊᒐᑎᓪᓗ ᐊᒻᒪᓗ ᑐᓴᓕᕆᓪᓗᑕ 18-ᓂᑦ ᑕᖅᑭᓂᒃ ᐱᕕᖃᑦᑎᑕᐅᒍᑦᑕ ᐋᖅᑭᒍᓐᓇᓛᖅᑕᕗᑦ. ᑕᐃᒪ ᐊᕐᕌᒍ 
ᐊᓂᒍᕇᒻᒥᑎᓪᓗᒍ ᓱᓕ ᐊᕐᕌᒎᓛᖅᑐᒥᖃᐃ ᒪᓕᒃᑕᐅᔭᕆᐊᓕᓪᓗ ᓱᒻᒪᓂᒃᑯᐊ ᑐᐊᕕᐊᕆᔭᐅᓚᐅᖅᐸᑦ. ᑖᓐᓇ 
ᑕᕝᕗᖓᖅᑕᐅᖁᔭᐅᓪᓗᓂ.  
 
ᐃᓱᒫᓗᒍᑎᒋᔭᕋᑦᑕᐅᖅ ᐃᒃᓯᕙᐅᑕᐅᖃᑕᐅᔪᖅ ᐅᖃᖅᑲᐅᒻᒪᓐ ᐊᒥᓲᓂᖅᓴᐅᔪᑦ ᐃᓱᒫᓗᒍᑕᐅᔪᑦ ᒪᓕᒐᓕᐅᖅᑎᓄᑦ 
ᐋᓐᓂᐊᖅᑐᓕᕆᓂᕐᒧᑦ ᑐᕌᖓᒻᒪᑕ ᐃᖅᑲᓇᐃᔭᖅᑎᓂᒃ ᐅᖃᐅᓯᓖᑦ, ᐅᕝᕙᓘᓐᓃᑦ ᖃᖓᑦᑕᐅᑎᐅᕙᑦᑐᓄᑦ 
ᐋᓐᓂᐊᕕᓕᐊᖅᑐᓄᑦ. ᐃᓱᒫᓗᒍᑕᐅᔪᑦ ᐅᕙᑦᑎᓐᓄᑦ ᐅᖃᐅᑕᐅᕙᑦᑐᑦ. ᕿᓂᕋᓱᖃᑦᑕᕋᓗᐊᕐᕋᑦᑕ 
ᐃᑲᔪᕈᓐᓇᐅᑎᒋᓂᐊᖅᑕᑎᓐᓂᒃ ᑕᒪᒃᑯᓄᖓ ᐊᑲᐅᖏᓕᐅᕈᑎᓂᒃ ᐱᑕᖃᐃᓐᓇᖃᑦᑕᓂᐊᖏᒻᒪᑦ 
ᐊᐱᖅᑯᑎᖃᕋᓱᒃᑲᓗᐊᕐᕋᐃᒐᑦᑕ ᐅᕙᓂ ᒪᓕᒐᓕᐅᖅᕕᒻᒥ ᐅᖃᐅᔾᔭᐅᑐᐃᓐᓇᐸᑦᑐᑕ. ᑖᒃᑯᐊ ᐅᖃᐅᓯᕆᔪᓐᓇᖏᑕᕗᓐ 
ᑲᓐᖑᓇᕐᖓᑕ.  
 
ᐃᒪᐃᓕᔭᐅᑐᐃᓐᓇᐸᑦᑐᑕ ᐅᖃᐅᔾᔭᐅᖏᓐᓇᖅᑐᒍᑦ ᐋᖅᑭᒍᑕᐅᓂᐊᓚᐅᖅᑑᒐᓗᐊᑦ ᑖᒃᑯᓂᖓ ᑲᒪᔨᐅᓂᐊᖅᑐᒥᒃ 
ᐃᖅᑲᓇᐃᔭᖅᑎᑖᕐᓗᓂ ᖃᐅᔨᓕᕆᓪᓗᑕᓗ ᑕᐃᓐᓇ ᓴᖅᑭᔮᖅᑎᑕᐅᓯᒪᖏᑦᑐᖅ ᐃᖅᑲᓇᐃᔮᖑᔪᖅ. ᓱᒻᒪᑦ?  
 
ᒪᓕᒐᓕᐅᖅᑏᑦ ᐊᕐᕌᓂ ᐊᖏᓚᐅᖅᓯᒪᒻᒥᒻᒪᑕ ᑮᓇᐅᔭᕆᓂᐊᖅᑕᖏᓐᓂᑦ, ᑮᓇᐅᔾᔭᔅᓵᔅᓴᖏᓐᓂᑦ. ᑕᕝᕙᓃᓚᐅᖅᓯᒻᒪᑕ 
ᑕᐃᒪᓕ ᓂᕆᐅᓇᓕᓚᐅᕋᓗᐊᕐᖓᑦ ᑖᒃᑯᓇᓐᖓᑦ ᒥᓂᔅᑕᐅᔪᓂᒃ ᐊᖏᖅᑕᐅᓯᒪᓂᐊᕐᓗᓂ, 
ᓇᓗᓇᐃᖅᓯᕕᐅᑦᑎᐊᕈᒪᓂᐊᖅᑐᖓ ᓱᒻᒪᑦ ᐊᓪᓛᑦ ᓴᖅᑭᔮᖅᑎᑕᐅᓚᐅᓐᖏᒻᒪᖔᑦ ᑖᓐᓇ ᐃᖅᑲᓇᐃᔮᔅᓴᐅᔪᖅ. 
 
ᐊᒻᒪᓗ ᐱᓇᓱᐊᕈᓰᓐᓂᒃ ᒪᕐᕌᓐᓂᒃ ᑕᕝᕙᓂ ᐃᓱᒫᓗᒍᑕᐅᔪᑦ ᐋᓐᓂᐊᖅᑐᓕᕆᓂᕐᒨᖓᔪᑦ ᐃᓱᒫᓘᑏᑦ ᓴᖅᑭᑕᐅᓕᖅᑐᑦ 
ᐊᒥᓱᐊᓗᐃᑦ. ᐃᒫᒃ ᓇᒧᓐᖓᕕᔅᓇᖃᖅᑑᔮᓐᖏᑦᑐᑦ.  
 
ᐅᖃᐅᔾᔭᐅᕙᒃᑲᓗᐊᖅᑐᑕ ᐊᐅᓚᑦᑎᔨᐅᔪᖅ, ᓄᓇᖁᑎᒋᔭᑦᑎᓐᓂᑦ ᑭᒡᒐᑐᖅᑕᑎᓐᓂᑦ ᑕᕝᕗᖓ 
ᐅᖃᖃᑦᑕᖁᔭᐅᓪᓗᑎᒃ. ᐅᖃᐅᓯᑐᐃᓐᓇᐅᓕᖅᑐᓄᑯᐊ ᐱᐅᔫᔮᕋᓱᑐᐃᓐᓇᓕᖅᑐᑦ ᐅᖃᐅᓰᓐᓇᒃᑯᑦ? ᑖᒃᑯᐊ 
ᑐᑭᒧᐊᒍᑎᖏᓐᓂᑦ ᐱᑎᑕᐅᔭᕆᐊᖃᖅᑑᔮᓕᕇᕐᖓᑕ ᑕᕝᕙᓐᖓᑦ ᒐᕙᒪᒃᑯᓐᓂᑦ ᒪᓕᒐᓕᐅᕐᕕᒻᒥᓪᓗ. 
ᐅᖃᑐᐃᓐᓇᖏᓪᓗᑎᒃ ᐱᓕᕆᓪᓚᑦᑖᓕᕐᓗᑎᒃ. ᐊᒻᒪᓗ ᑕᐃᒫᒃ ᖃᓄᐃᓕᓂᐊᓐᖏᑉᐸᑕ ᓱᕙᓕᑭᐊᕐᔫᔮᕐᖓᑦ 
ᑕᒪᒃᑯᓂᖓ ᑲᒪᓇᓱᐊᖅᑎᑕᐅᓪᓗᑕᓗ.  
 
ᐊᒻᒪᓗᑦᑕᐅᖅ ᐊᔭᐅᕈᑕᐅᒋᐊᓪᓚᔅᓯᒪᒻᒥᔪᖅ ᑖᒃᑯᓇᓂ ᑕᕝᕙᓂ ᑲᒪᒋᔭᐅᓂᖏᑦ ᐋᓐᓂᐊᕕᓕᐊᕆᐊᖃᖅᑐᑦ 
ᐊᖏᕐᕋᖏᓐᓂᑦ ᖃᓂᔾᔫᒥᔪᒦᑎᑕᐅᓗᑎᒃ. ᖃᐅᔨᒋᐊᕈᒪᓂᐊᕐᒥᔪᖓ ᖃᓄᐃᒻᒪᑦ ᑕᐃᒪᓕᖓᑦᑕᕐᒪᖔᖅ.  

ᐅᖃᐅᓯᕐᖓᐅᑎᖏᓐᓂᓪᓗ ᐅᖃᖅᑲᐅᒻᒪᑦ ᐋᓐᓂᐊᖅᑐᓕᕆᔨᒃᑯᑦ ᐃᓕᓴᖅᓯᓯᒪᒻᒪᑕ ᑕᒪᒃᑯᐊ ᐃᖅᑲᓇᐃᔭᖅᑎᕗᑦ 
ᐱᓯᒪᓇᓱᒋᐊᖃᕋᑦᑎᒍ ᓄᖅᑲᖅᑎᑦᑕᐃᓕᒪᒋᐊᕐᓗᒋᑦ. ᐃᓕᓴᕆᔭᐅᓕᑕᐃᓐᓇᖅᑑᖅ? ᐊᕐᕌᒍᒐᓵᓗᓐᓂᑦ ᐊᒥᓱᓂᑦ 
ᑕᐃᒪᐃᓕᐅᖅᓯᒪᓕᖅᑲ? ᑳᓐᑐᕌᖃᕐᒥᔪᒍᑦ ᐱᓕᕆᐊᑭᓪᓕᑎᕆᔨᐅᔪᓂᑦ ᐃᖅᑲᓇᐃᔭᖅᑖᑦᑎᑦᑎᖃᑦᑕᓂᐊᖅᑐᓂ 
ᓯᓚᕐᔪᐊᒥ ᐋᓐᓂᐊᕕᒻᒥ. ᑖᓐᓇ ᐃᒃᓯᕙᐅᑕᐅᖃᑕᐅᔪᖅ ᐅᖃᖅᑲᐅᒻᒪᑦ ᑕᒪᓐᓇ ᑲᔪᓯᑦᑎᐊᖅᓯᒪᓐᖏᓐᓂᕋᖅᑐᒍ 
ᐅᖃᐅᓯᕆᔭᐅᖃᑦᑕᖅᓯᒪᔪᖅ.  
 
ᐅᕙᖓᑦᑕᐅᖅ ᖃᐅᔨᒪᒐᒪ ᐋᓐᓂᐊᓯᐅᖅᑎᐅᔪᑦ ᓄᓇᓕᓐᓃᑦᑐᑦ ᐊᐃᑉᐸᖃᑦᑐᑎᓪᓘᓐᓃᑦ ᐃᒫᒃ 
ᐃᖅᑲᓇᐃᔭᕈᒪᒐᓗᐊᖅᑐᑎᒃ ᑎᑭᑕᐅᓂᐊᕐᓂᖏᓐᓄᑦ ᑲᓇᑕᐅᑉ ᓯᓚᑖᓃᓐᖔᖅᑐᒧᑦ ᐃᓐᓄᑦᑕᐅᓂᐊᕐᖓᑦ, 
ᐃᒪᐃᓕᖓᐅᖅᑐᓂᒃ. ᑖᓐᓇ ᓄᓇᖃᕇᖅᑐᓂ ᓄᓇᓕᓐᓂᑦ ᐃᖅᑲᓇᐃᔭᕈᒪᓂᖃᑦᑎᐊᖅᑐᖅ ᑭᓯᐊᓂ 
ᐃᖅᑲᓇᐃᔭᕈᓐᓇᖏᑦᑐᖅ.  
 
ᐊᐱᖅᑯᑎᔅᓴᖃᕐᓂᐊᖅᑐᖓ ᐊᐱᖅᓱᕐᓇᖅᓯᑉᐸᑦ ᑖᔅᓱᒧᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᐅᖃᐅᓯᔅᓴᑐᐃᓐᓇᐃᑦ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊᑦᑕᐅᖅ ᓂᓪᓕᐅᑎᒋᔪᒪᓪᓗᒋᑦ ᐱᓕᕆᐊᖏᑦ ᓄᓇᕗᒻᒥᐅᓂᓛᒃ 
ᐊᖏᓂᖅᐹᖑᖃᑕᐅᓪᓚᕆᑦᑐᐊᓘᒻᒪᑕ, ᐊᑐᕆᐊᖃᓪᓚᕆᒃᖢᑎᒍᓗ ᑖᒃᑯᐊ ᐋᓐᓂᐊᕐᕖᑦ, Nursing Stations-ᒐᓚᐃᑦ 
Nursing Centres ᑭᕙᓪᓕᕐᒥᓗ ᓇᓂᓕᒫᖅ ᑐᑭᓯᓇᖅᖢᓂᓗ essential services-ᓚᕆᐊᓘᒻᒪᑦ. 
 
ᐊᒃᓱᕈᕐᓇᓐᖏᑦᑐᑯᓗᒃᑰᖅᑐᐃᓐᓈᓘᖃᑦᑕᖏᑦᑎᐊᓪᓚᕆᑦᑐᑎᓪᓗ ᐃᖅᑲᓇᐃᔭᖅᑏᑦ. ᑕᐃᒃᑯᐊ ᐅᖃᐅᓯᕆᓚᐅᖅᑕᒃᑲ 
ᐃᑉᐸᔅᓵᓂ ᑕᐃᑲᓂ ᐋᓐᓂᐊᕐᕕᒻᒦᑦᑕᕆᐊᖃᓚᐅᖅᒪᓪᓗᖓ. ᑭᓯᐊᓂ ᐊᓯᖏᓐᓂᑦ ᐅᖃᕈᒪᔪᖓ. ᐃᓕᑕᕆᔪᒪᓪᓗᒋᓪᓗ 
ᐊᒃᓱᕈᑐᓂᒃ ᐱᑕᖃᕐᒪᑦ, ᐃᓚᖏᓪᓗ ᓘᑦᑖᑦ ᐊᒃᓱᕈᓪᓚᕆᑦᑐᑦ ᐱᓕᕆᓪᓚᕆᑦᑐᑦ ᑲᒪᑦᑎᐊᓪᓚᕆᑦᑐᑦ, nurses-ᓗ 
ᐃᓚᖏᑦ ᐊᒃᓱᕈᓪᓚᕆᑦᑐᑦ, ᐃᓕᑕᕆᔪᒪᔭᒃᑲ ᑕᐃᒃᑯᐊ, ᑕᐃᒪᐃᑦᑐᖅᑕᖃᕐᒪᑦ. ᑭᓯᐊᓂ ᐃᖅᑲᓇᐃᔭᕐᕖᑦ ᐃᓚᖏᑦ, ᐄ 
ᐃᑲᔪᖅᓱᐃᒋᐊᒃᑲᓐᓂᕆᐊᓖᑦ, ᐋᖅᑭᒋᐊᒃᑲᓐᓂᕆᐊᓖᑦ.  
 
ᑐᓴᖅᑎᑕᐅᖃᑦᑕᕋᑦᑕ ᒪᓕᒐᓕᐅᖅᑎᐅᓪᓗᑕ, ᑕᐃᒃᑯᐊ ᐅᕙᖓᓕ ᐅᖃᕈᒪᔪᖓ ᒪᓕᒐᓕᐅᖅᑎᐅᓪᓗᖓ ᓇᒻᒥᓂᖅ 
medical staff ᐅᖃᖃᑎᒋᔪᒪᖃᑦᑕᖏᓐᓇᒃᑭᑦ ᐃᖢᐊᓐᖏᓐᓂᕋᖅᑕᐅᔪᓂᑦ ᒥᓂᔅᑕᖔᕐᒧᑦ ᑐᓂᔾᔪᑎᒋᒐᒃᑯ 
ᐱᐅᓂᖅᓴᐅᖃᑦᑕᖅᑰᕐᒪᑦ, interfere-ᒐᔭᖅᑑᔮᕋᒪ ᓇᒻᒥᓂᖅ ᐅᖃᐅᑎᒐᔭᕈᒃᑭᑦ ᑕᐃᒃᑯᐊ ᑐᓴᖃᑦᑕᖅᑕᕗᑦ. 
 
ᑭᓯᐊᓂ ᐆᒥᖓ ᓂᓪᓕᕈᑎᖃᓗᐊᕈᒪᖅᑲᐅᔪᖓ ᑐᓴᖃᑦᑕᖅᐸᓪᓕᐊᒐᑦᑕ ᐊᐅᓪᓚᖃᑦᑕᖅᑐᑦ ᓘᑦᑖᑦ ᐃᖢᐊᖅᓴᐃᔪᑦ 
ᐊᒻᒪ Nurses, ᐃᓚᖏᑦ ᐊᑭᑐᒃᓴᓕᖅᐸᓕᐊᓪᓚᕆᒻᒪᑕᒎᖅ ᐃᒡᓗᒋᔭᒥᓐᓂᒃ. ᐃᓚᖓ ᐱᔾᔪᑕᐅᖃᑦᑕᖅᑐᖅ 
ᐊᐅᓪᓚᐸᓪᓕᐊᔪᑦ ᐃᒡᓗᑦ ᐊᑭᑐᓗᐊᓕᕐᒪᑕ. ᑖᓐᓇ ᓱᓕᖅᑰᖅᑐᖅ ᑖᒃᑯᐊ ᒐᕙᒪᒃᑯᑦ Policy-ᒋᔭᖏᑦ ᒫᓐᓇᐅᓕᑐᖅ 
ᒪᓕᑦᑐᒋᑦ. Government Staff Housing-ᒦᑦᑐᑦ ᖃᐅᔨᒪᓕᕋᑦᑕᓕ Medical staff ᑐᐃᓐᓇᐅᖏᑦᑐᑦ ᑕᐃᒃᑯᐊ 
ᒐᕙᒪᒃᑯᑦ ᐃᓪᓗᖓᓃᖃᑦᑕᓚᐅᖅᑑᒐᓗᐊᑦ ᐊᓂᔪᒪᖃᑦᑕᓕᕐᒪᑕ Public Housing-ᒨᕉᖔᕈᓐᓇᑐᐊᖔᒐᒥ 
ᐃᑎᖃᑦᑕᓕᖅᑐᑦ ᐊᑭᑐᓗᐊᖅᑐᐋᓗᒻᒪᑕᒎᖅ ᒐᕙᒪᒃᑯᑦ ᐃᓪᓗᖏᑦ.  
 
ᒫᓐᓇ surplus-ᖃᓕᖅᐸᓕᐊᖅᑰᖅᑐᖅ ᑲᖏᖠᓂᕐᒥᓘᓐᓃᑦ ᒐᕙᒪᒃᑯᑦ ᐃᓪᓗᖏᑦ ᐊᑭᑐᓗᐊᓕᕐᒪᑕ ᐃᓄᐃᓪᓕ Public 
Housing-ᒨᖃᑦᑕᓕᖅᑐᑦ. ᓲᖅ, ᐃᒻᒪᓐᓇᓕ ᐅᖃᕈᒪᒐᓗᐊᖅᑐᖓ ᑕᒪᒃᑯᐊ Essential Services-ᖑᔪᑦ ᒐᕙᒪᒃᑯᓐᓂ 
Like Medical Personnel ᐃᒡᓗᖃᖅᑎᑕᐅᒋᐊᓕᐅᒐᓗᐊᑦ ᒐᕙᒪᒃᑯᓐᓂ As part of the job ᓱᕐᓗ one 
quarter-ᒥᑦ ᐊᑭᑐᓂᖅᓴᐅᒐᓗᐊᖅᐸᑕ ᐃᒡᓗᖃᕐᑎᑕᐅᔭᕆᐊᓖᑦ ᐊᑭᓕᖅᑐᖅᑕᖏᑦ ᐊᑭᓗᓐᓂᖅᓴᒥᑦ Subsidy-
ᖃᕋᓗᐊᖅᐸᑕ ᐊᖏᓂᖅᓴᒥᑦ ᓱᖁᑎᒋᓐᖏᑎᐊᖅᑕᒃᑲᓕ Essential Service-ᓚᕆᐋᓘᒻᒪᑕ.  
 
ᑕᐃᒪᓕ ᓂᒡᓕᕈᑎᒋᔭᕋ ᐊᔪᕐᓇᖅᓯᕙᓪᓕᐊᒪᒡᒎᖅ Nurses ᐃᓄᐃᑦ ᓄᓇᖓᓄᖓᖅᑎᒐᓱᐊᖅᑐᒋᑦ, Doctors-ᓗᒎᖅ 
ᐊᔪᕐᓇᖅᓯᕙᓪᓕᐊᓪᓗᑎᑦ ᐃᓄᐃᑦ ᓄᓇᖓᓅᖅᐸᓕᐊᓪᓗᑎᑦ.  
 
Housing Corporation budget-ᖓᓂᑦ ᐱᓕᕆᓪᓗᑕ ᐃᒎᖅ ᐅᖃᐅᑎᔭᐅᓚᐅᖅᑐᒍᑦᑕᐅᖅ 
ᐊᑭᓖᔪᒪᔪᖃᓗᐊᓐᖏᒻᒪᑦ Rent ᐅᕙᖓᓘᓐᓃᑦ ᐊᑭᓖᔪᒪᒐᔭᓐᖏᒃᑲᓗᐊᕐᒥᒐᒪ ᐊᔪᓐᖏᒃᑯᒪ. ᑭᓯᐊᓂ 
ᐊᑭᖃᓐᖏᑐᖅᑕᖃᕈᓐᓃᕐᒪᑦ. Essential  

Services Government Policy Review-ᒋᐊᖃᖅᑰᖅᑕᕗᑦ Housing, Nurses-ᓄᑦ Doctors-ᓄᑦ. ᐃᑲᔪᕋᔭᖅᐸᑦ 
Doctors Nurses-ᓗ ᑕᒫᓃᑯᑕᐅᓂᖅᓴᐅᓂᐊᖅᐸᑕ Rent-ᖏᑦ ᐱᔾᔪᑕᐅᓐᓂᖅᐸᑦ ᐋᖅᑭᒋᐊᕆᐊᖃᖅᑐᖅ. ᑖᓐᓇᓕ 
ᓂᓪᓕᕈᑎᒋᔪᒪᔭᖅᑲᐅᔭᕋ.  
 

ᐅᓇ ᑭᓯᐊᓂ, ᐃᒃᓯᕙᐅᑖᖅ, ᑭᕙᓪᓕᕐᒥ ᓇᓗᓕᐅᖅᑲᒐᒪᓕ ᑕᐃᒪ ᑭᕙᓪᓕᖅ Health Centre Regional Facility-
ᖑᓕᕋᓗᐊᕐᒪᖔᖅ. ᐊᐱᖅᑯᑎᒋᔪᒪᓂᐊᖅᑕᕋ. ᖃᔅᓯᓂᑭᐊᖅ ᐃᓪᓕᖅᑕᖃᕐᑎᓪᓗᒍ ᐅᑭᐃᓚᐅᖅᓯᒪᒐᑦᑎᒍ two years-
ᑲᓴᐅᒋᐊᑭᓕᖅᑐᖅ a year and a half ago. ᑭᓯᐊᓂ ᑕᐃᒃᑯᐊ ᐃᓖᑦ ᓱᓕ ᑕᐃᑲᓃᑦᑐᑦ 
ᐊᑐᖅᑕᐅᓚᐅᖅᓯᒪᔫᔮᓐᖏᑦᑐᑦ ᐃᓚᖏᑦ ᐋᓐᓂᐊᕕᒻᒦᒐᔭᓐᖑᐊᖅᑑᒐᐊᓗᑦ overnight ᐆᒻᒪᑎᕐᓗᑐᓪᓘᓐᓃᑦ severe 
ᐋᓐᓂᐊᕐᓂᖃᕐᑐᑦ ᐋᓐᓂᐊᕕᒻᒥ ᑕᐃᑲᓂ ᓯᓂᑦᑕᖅᑐᖃᕈᓐᓇᖏᒻᒪᑦ. ᐃᓚᖏᑦ IV ᖃᕆᐊᖃᕐᑑᔮᖅᑐᑦ 24 hour-ᒥᑦ 
ᐱᓕᕆᔭᐅᑐᐃᓐᓇᖅᑐᑎᑦ ᐊᓐᓂᓪᓗᑎᑦ ᐊᖏᕐᕋᖅᑎᑕᐅᖃᑦᑕᖅᑐᑦ. Even 4 – 5 o’clock in the morning. 
ᐃᓐᓇᕐᓂᑦ ᐱᓱᑦᑐᓂᑦ ᐊᖏᕐᕋᐅᔪᖃᕋᓱᓚᐅᕐᒥᔪᖅ ᐆᒻᒪᑎᕐᓗᒃᑐᒥᑦ Taxi-ᓗ ᐊᔪᓕᖅᑐᑎᑦ.  
 

ᑕᒪᒃᑯᐊ ᐋᖅᑭᒋᐊᕆᐊᖃᕐᑕᕗᑦ ᐊᐱᖅᑯᑎᖃᕐᓂᐊᖅᑐᒍᑦ ᓲᖅ ᐃᓪᓖᑦ ᑕᐃᒃᑯᐊ ᑭᕙᓪᓕᕐᒥ ᑲᖏᖅᖠᓂᕐᒥ 
ᐊᑐᖅᑕᐅᔪᓐᓇᓐᖏᓚᑦ?  
 

ᑖᓐᓇ ᑕᐃᒃᑯᐊ ᐅᖃᓪᓚᕝᕕᐅᓚᐅᖅᑐᒍᑦ ᐃᓐᓇᕐᓄᑦ ᐊᑕᐅᓯᐅᖏᑦᑐᓂᑦ ᐆᒻᒪᓯᕆᔪᖅ, 
ᐃᒪᓐᓇᐃᓪᓕᔭᐅᒻᒪᕆᓚᐅᖅᑐᖓ Ambulance-ᒧᒡᒎᖅᓯᒪᓕᖅᑐᓂ ᑭᓯᐊᓂᐅᓕᓚᐅᖅᑐᖅ Health Centre-ᓗ 
ᑭᐅᔪᓐᓇᐃᓕᓪᓗᓂ, taxi-ᓗ ᖃᐃᔪᓐᓇᐃᓕᓪᓗᑎᑦ, ᐆᒻᒪᑎᕆᓪᓗᓂᓗ ᓲᖅ Ambulance-ᒧᑦ ᓯᕙᓂᕐᒪᑦ ᑭᐅᔭᐅᒻᒪᑦ 
ᐊᐃᔭᐅᓪᓗᓂ ᐋᓐᓂᐊᕕᒻᒨᖅᑕᐅᓚᐅᖅᑐᖅ. ᑕᐃᓐᓇᒎᑦ ᐊᔾᔭᖅᓯᔪᖅ Fire Chief-ᓗᑭᐊᖅ ᑕᐃᒃᑯᐊ ᑲᒪᔨᐅᔪᑦ, MLA-
ᖑᖃᑎᒪ ᖃᐅᔨᒪᔭᖏᑦ, respond-ᑎᐊᓲᖑᒻᒪᑕ. ᑕᐃᒃᑯᐊᒎᖅ ᓱᐊᑦᑕᐅᓚᐅᖅᑐᑦ ᑕᐃᒪᓐᓇᐃᓕᐅᕆᐊᖃᓐᖏᒻᒪᑕᒎᖅ 
ᑐᖁᔨᒑᔪᖅᑕᖃᓕᖅᐸᒡᒎᖅ ᑲᒪᒐᔭᖅᑎᓪᓗᒋᑦ ᑖᓐᓇ ᐊᔾᔭᖅᑕᐅᑐᐃᓐᓇᕐᒥᔪᖅ.  
 

ᖃᐅᔨᓴᖅᑕᐅᒐᒥ, ᖃᐅᔨᓴᖅᑕᐅᒐᒥ ᐊᐅᖏᓪᓗ ᖃᐅᔨᓴᖅᑕᐅᒻᒪᑕ Medivac-ᑕᐅᒋᐊᖃᓕᓚᐅᖅᑐᖅ ᐅᐃᓂᐸᐃᒡᒧᑦ.  
So, ᒥᓂᔅᑕ ᐅᖃᐅᑎᒍᒪᔭᕋ Standards ᑖᒃᑯᐊ ᐋᖅᑭᒋᐊᑦᑎᐊᑲᓐᓂᕆᐊᖃᕐᓂᐊᖅᑰᖅᑐᑦ. ᐊᒻᒪ ᐅᓇ 
ᓂᒡᓕᐅᑎᒋᔪᒪᓂᐊᕋᒃᑯᑦ ᐅᐃᓂᐸᐃᒡᒥᑦ Boarding Home-ᖃᕐᕕᒐᑦᑕ ᑕᐃᒃᑯᐊ.  
 

ᑕᐃᔅᓱᒪᓗ ᓂᕈᐊᖅᑕᐅᖃᑎᒋᓯᒪᔭᕐᒪ ᑲᖏᖅᖠᓂᕐᒥ ᑐᓴᐅᒪᔪᑦ ᐊᒥᓱᒐᓚᐅᓗᐊᓕᕐᒪᑕ ᐃᓱᐊᓐᖏᓗᑕᐅᔪᑦ ᑕᐃᑲᓂ 
ᖃᐅᔨᔭᐅᒋᐊᖃᕐᓂᐊᖅᑐᑦ ᐱᓗᐊᖅᑐᒥᓪᓗ ᑕᐃᑲᓃᑦᑐᑦ ᐃᓄᐃᑦ ᑐᓐᓂᐊᓱᒐᓚᖃᑦᑕᖅᖢᑎᒃ ᐃᓄᒃᑎᑐᑦ ᐊᒻᒪᓗ 
ᖃᓄᐃᓕᐅᕈᑎᒐᓚᖏᑦ ᓂᕿᓂᒡᓗ ᐃᓚᖏᑦ ᓱᓕ ᑕᐃᒃᑯᐊ ᐃᖢᐊᕐᓴᖃᑦᑕᖏᑦᑐᑦ ᐊᒥᓲᓗᐊᓕᕐᒪᑕ, ᑖᒃᑯᐊ 
ᓂᓪᓕᐅᑎᒋᓂᐊᕐᒥᔭᕗᑦ. 
 

ᐊᒻᒪ ᑭᕙᓪᓕᖅ Center ᑕᐃᓐᓇ ᐱᕙᓪᓕᐊᑎᓪᓗᒍ ᐅᖃᐅᓯᕆᓚᐅᕐᓯᒪᔭᕗᑦ ᑕᐃᑲᓂᒎᖅ ᑐᔪᕐᒥᕕᑦᑕᖃᓕᕈᒫᕐᒪᑦ 
ᓱᓕ ᑕᐃᒃᑯᐊ ᑐᓴᙱᓐᓇᑦᑎᒍ Boarding Home-ᖑᒐᔭᖅᑐᖅ ᑭᕙᓪᓕᕐᒥ. ᓇᓃᓕᕋᓗᐊᕐᐸ ᖃᓄᐃᓕᖓᕙ 
Federal Government-ᒃᑯᑦ ᑮᓇᐅᔭᒥᒃ ᓴᖅᑭᑦᑎᓂᐊᕐᐹᑦ, Negotiate-ᐱᓯᓘᒡᕙ, ᖃᓄᐃᓕᖓᓕᕐᐸᑭᐊᖅ. ᑖᓐᓇ 
ᐱᔾᔪᑎᒋᓪᓗᒍ ᐊᐱᖅᑯᑎᖃᒃᑲᓐᓂᕐᓂᐊᖅᑐᖓ.  
 

ᑭᓯᐊᓂ ᐆᒥᖓ ᑕᒻᒪᖅᑕᐃᓕᑕ ᐃᓚᖏᑦ Nurses, Doctors-ᓗ ᐊᑦᓱᕈᒃᓯᐊᖢᑎᒃ ᐱᓕᕆᔪᑦ ᑮᓇᐅᔭᑭᒃᓴᖃᑦᑕᖅᑐᑦ. 
ᑕᐃᒃᑯᐊ ᐃᑲᔪᖅᑐᖅᑕᕗᑦ ᓱᕈᓴᖁᙱᑦᑎᐊᖅᑕᕗᓪᓗ ᐃᓕᑕᕆᔭᐅᖃᑦᑕᕆᐊᓖᑦ ᑭᖑᓪᓕᕐᐹᖑᓕᕐᓗᒋᑦ ᐃᒃᓯᕙᐅᑕᖅ.  
ᐊᕐᕌᒍᑕᒫᖅ ᑲᖏᕐᖠᓂᕐᒥ ᑕᐃᑲᓂ Christmas Party-ᖃᖅᑐᖃᖃᑦᑕᕐᒪᑦ ᐊᒻᒪᓗ Popular-ᓪᓚᕆᐅᓕᕐᖢᓂ 
Medical Staff, Nurses, Doctors ᑲᑎᓪᓗᑎᒃ ᐃᓐᓇᕐᓂᒃ ᑲᑎᖃᑎᖃᕐᖢᑎᒃ ᓂᕆᖃᑎᒌᒃᖢᑎᒃ 
ᖁᕕᐊᒋᔭᐅᓪᓚᕆᖃᑦᑕᖅᑐᖅ.  
 

ᐊᒻᒪᖃ ᑕᐃᓐᓇ ᑕᐃᒪᓐᓇᐃᓕᐅᖃᑦᑕᖅᑕᖓ ᓇᒧᓕᒫᖅ ᑕᐃᒪᓐᓇᐃᑉᐸᑕ ᐃᓱᐊᕐᓯᕚᓪᓕᕐᓯᒪᔾᔪᑎᑦ ᐊᒥᓲᓂᐊᖅᑰᖅᑐ 
ᑕᐃᓐᓇ ᐃᑲᔪᖅᑐᓪᓚᕆᖃᑦᑕᖅᑕᕗᑦ MLA-ᖑᖃᑎᒐᓗ ᐊᒻᒪᓗ ᑕᐃᒃᑯᐊ Nurses ᖁᕕᐊᓱᓪᓚᕆᖃᑦᑕᕐᒪᑕ 
ᐃᓐᓇᕐᓂᒃ ᓂᕆᖃᑎᖃᕐᖢᑎᒃ ᐱᔨᒃᓯᖃᕐᖢᑎᒡᓗ ᑖᓐᓇ ᖁᔭᓐᓇᒦᕈᑎᒋᒍᒪᔭᕋ Department-ᖑᔪᓄᑦ. 
ᑕᒡᕗᖓᑲᓚᐅᖅ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒪᒥᐊᑦᑐᒪᓪᓗᖓᓗ ᐃᒃᓯᕙᐅᑕᐅᓚᐅᕈᓐᓃᒧᑦ 
ᐃᖢᐊᖏᑦᑐᕐᓯᐅᑐᕈᓘᑲᐃᓐᓇᖅᑲᐅᒐᒪ ᑖᓐᓇ ᑲᑎᒪᒡᔪᑎᒃᓴᐃᑦ ᐅᑎᕐᕕᒋᓂᐊᕐᐸᕗᑦ ᑭᓱᑐᐃᓐᓇᕐᓄᑦ ᑐᕌᖓᔪᖅ 
ᐅᖃᐅᓯᒃᓴᐃᑦ ᐱᔭᕇᑐᐊᕐᐸᑕ, ᒥᔅᑕ ᐲᑕᓴᓐ. 

ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒻᒪᓗ ᒥᓂᔅᑕ ᑐᙵᓱᑦᑎᑦᑎᔪᒪᓪᓗᒍ ᐃᖅᑲᓇᐃᔭᕈᓐᓇᖅᑲᐅᒻᒪᑦ.  
 
ᒪᓕᒐᓕᐅᖅᑎᐅᓯᒪᓕᖅᑐᖓ ᐱᖓᓱᓄᑦ ᐊᕐᕌᒍᓐᓄᑦ ᑎᓴᒪᒋᔭᖓᓐᓄᑦ ᑎᑭᑉᐸᓪᓕᐊᓕᕐᖢᖓ ᐊᒻᒪᓗ ᖃᐅᔨᒪᓪᓗᑕ 
ᒪᐃᔮᖃᑦᑕᕐᓯᒪᓪᓗᖓᓗ ᐊᕐᕌᒍᓄᑦ ᑎᓴᒪᓄᑦ ᓄᓇᑦᑎᓐᓂ ᓯᕗᓪᓕᐅᑎᓯᒪᔭᕋ ᐃᖅᑲᓇᐃᔭᖃᑎᖃᕈᓘᔭᖃᑦᑕᕐᓯᒪᒐᒪ. 
 
ᐊᔾᔨᒌᙱᒃᑐᓂ ᐊᓐᓂᐊᖃᕐᓇᖏᑦᑐᓕᕆᔨᒃᑯᓐᓄᓪᓗ ᐊᓐᓂᐊᓯᐅᖅᑎ ᑕᐃᒃᑯᐊ ᐃᖅᑲᓇᐃᔭᖃᑎᒋᖃᑦᑕᕐᓯᒪᓪᓗᒋ. 
ᑐᑭᓯᐅᒪᓂᕋ ᒪᓕᒃᖢᒍ ᑲᒪᒋᔭᐅᑦᑎᐊᖃᑦᑕᕐᑐᓂᒃᑯᐊ. 
 
ᑕᐃᒃᑯᐊ ᐋᓐᓂᐊᕕᓕᐊᕆᐊᓖᑦ ᐊᒻᒪᓗ ᑲᒪᑦᑎᐊᖅᑕᐅᖃᑦᑕᕐᖢᑎᒃ ᐃᓱᒫᓘᑎᖃᕐᓂᕈᑎᒃ ᒪᓕᒐᓕᐅᖅᑎᒧᑦ ᐊᒻᒪᓗ 
ᑲᑎᒪᔨᓄᑦ ᐅᓐᓄᕐᓘᑎᖃᕆᐊᖅᑐᖃᑦᑕᖅᑐᑦ ᐃᓛᓐᓂᒃᑯᑦ, ᐊᖅᑭᒃᑕᐅᒃᑎᐊᕐᐸᒃᖢᓂ. 
 
ᐃᓛᓐᓂᒃᑯᓪᓗ ᓱᕐᕋᓗᐊᕐᐸᖏᖢᓂ ᑭᓯᐊᓂ, ᑕᒪᒃᑯᐊᖑᓚᐅᖅᑎᓪᓗᒋᑦ ᐋᓐᓂᐊᖃᕐᓇᖏᑦᑐᓕᕆᓂᖅ ᓄᓇᕗᑦ 
ᐃᓗᐊᓂ ᐱᕙᓪᓕᐃᔪᖅ.  
 
ᓄᓇᕗᒻᒥᐅᑕᐅᓯᒪᓕᕋᒪ ᐊᑯᓂᕐᔪᐊᒻᒪᕆᐊᓗᒃ ᐱᐅᓯᕚᓪᓕᕐᓯᒪᓪᓚᕆᓕᖅᑐᖅ.  
 
ᐊᐅᓚᓂᖃᖅᑐᒍᑦ ᑕᒪᓐᓇ ᐊᑐᖅᑕᕗᑦ ᑕᐃᒪᐃᑦᑐᒥᓇᙱᒃᑲᓗᐊᖅᑎᓪᓗᒍ ᖃᖓᑦᑕᐅᑎᓂᒃ 
ᐊᑐᐃᓐᓇᖃᑦᑕᕆᐊᖃᕐᖢᑕ, ᓯᓚᓗ ᑖᓐᓇ ᒪᓗᖕᓇᕐᓯᓚᐅᒃᐸᒃᖢᓂ ᐊᒻᒪᓘᓐᓃᑦ ᒫᓂ ᐃᖃᓗᓐᓂ ᒪᕐᕉᒃ ᐱᓇᓱᐊᕈᓰᑦ 
ᓈᒐᓱᒃᑎᓪᓗᒍ ᐱᕐᓯᖃᑦᑕᕐᒪᑦ ᑕᒪᓐᓇ ᐃᖢᐊᖏᓕᐅᕈᑎᐅᔪᓐᓇᕐᒪᑦ ᐋᓐᓂᐊᖃᙱᑦᑐᓕᕆᓂᕐᒧᑦ. 
 
ᕚᓐᑰᕙᒥ ᐱᕙᓪᓕᐊᔪᓕᕆᓂᕐᒧᑦ ᑐᕌᖓᔪᑦ ᐅᖃᓕᒫᕐᖢᒋᑦ ᑕᐃᓐᓇ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᑦ 
ᑖᕙᓂ ᑐᑭᓯᓇᖅᑎᑦᑎᑦᑎᐊᓚᐅᕐᒪᑦ ᐅᖃᕐᖢᓂ ᐱᖓᔫᓪᓗᓂᒎᑦ ᐊᑯᓂᐊᓗᒃ ᐊᑯᓂᐅᓂᕐᐹᖅ ᒥᓂᔅᑕᙳᕐᓯᒪᓕᕋᒥ 
18-ᓄᑦ ᑕᖅᑭᓄᑦ. 
 
ᐃᓕᓯᒪᑐᐃᓐᓇᕋᓗᐊᕐᖢᓂ ᖃᖓᑐᐃᓐᓇᕐᓗ ᐊᓂᑕᐅᔪᓐᓇᕐᖢᓂ ᖁᕕᐊᓱᖏᓗᐊᕐᒪᑕ ᑕᖅᑲᒃᑯᐊ ᐃᓄᐃᑦ 
ᓇᑉᐸᓪᓗᐊᖓᓂᒃ ᐃᖅᑲᓇᐃᔭᖃᑦᑕᖅᑐᒎᖅ ᑐᐊᕕᕐᓇᖅᑐᓕᕆᓪᓗᓂ ᒪᑯᐊ ᑎᑎᕋᕐᕕᒻᒧᑦ 
ᑐᕌᖓᔪᑐᐃᓐᓇᐅᓐᖏᑦᑑᒐᓗᐊᑦ ᐃᒻᒥᒧᑦ ᑐᕌᖓᔪᑦ.  
 
ᐱᖓᓲᒻᒪᑕᐃᒃᑯᐊ ᐃᓛᒃ 13-ᖑᒻᒪᑕᐃᒃᑯᐊ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑕᕆᔭᐅᔪᑦ. ᐊᒻᒪᓗ 
ᐃᓱᒪᓕᓚᐅᖅᑐᖓ ᑕᓪᓕᒪᓄᒻᒪᕆᐊᓗᓪᓗ ᐊᕐᕌᒍᓄᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑕᑕᖃᓛᖅᑐᖅ ᒥᔅᑕ ᑐᑐᒥ. 
ᑖᓐᓇ ᐅᐱᒋᕙᕋ ᑕᓪᓕᒪᓄᑦ ᐊᕐᕌᒍᓄᑦ ᒥᓂᔅᑕᕆᔭᐅᓛᕐᒪᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, 
ᐊᔪᕈᓐᓃᖅᓯᒪᕈᓘᔭᖅᑐᓂᓗ.  
 
ᑭᓯᐊᓂᑦᑕᐅᖅ ᐃᓱᒪᒋᔭᖃᕆᐊᖃᕐᒥᔪᒍᑦ ᓄᓇᕗᑦ ᑖᓐᓇ ᐊᖏᔫᑎᓪᓗᒍ 25-ᖑᓪᓗᑎᓪᓗ ᓄᓇᓖᑦ, 31,000-
ᖑᓪᓗᑎᓪᓗ ᐃᓐᓄᐃᑦ ᓄᓇᕗᒻᒥᐅᑕᐃᑦ ᐊᒻᒪᓗ ᑖᓐᓇ ᒥᓂᔅᑕᕆᔭᐅᔪᖅ ᖃᐅᔨᒪᔪᒃᓴᐅᔪᖅ  

ᓲᕐᓗ ᖃᓪᓗᓈᑦ ᒥᓂᔅᑕᖏᓐᓂᑦ 2-ᒥᓕᐊᖑᒻᒪᑕ ᐃᓄᐃᑦ, ᐃᓄᖁᑎᖏᑦ ᓂᕈᐊᖅᓯᖅᑎᒋᔭᐅᖃᑦᑕᖅᑐᑦ.  
ᒫᓂ ᐊᒃᓱᕈᕐᓇᕐᓂᖅᓴᐅᔪᒃᓴᐅᕗᖅ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑕᕆᔭᐅᓪᓗᓂ ᐃᑲᔪᕆᐊᒃᓴᖅ.  
 
ᐊᒻᒪᓗ ᒪᐃᔭᐅᓯᒪᓪᓗᖓ ᒪᓕᒐᓕᐅᖅᑎᐅᓯᒪᓪᓗᖓᓗ, ᑕᐃᒫᑐᐃᓐᓇᖅ ᒐᕙᒪᒃᑯᑦ ᐱᓕᕆᕝᕕᖏᑦᑎᒍᑦ 
ᐊᑦᑐᐃᓂᖃᖅᑑᓲᖑᒻᒪᑕ ᒐᕙᒪᒃᑯᑦ ᐃᓱᒪᓕᐊᖏᑦ, ᖃᐅᑕᒫᑦ, ᖃᐅᑕᒫᑦᑎᐊᖅ ᐃᓅᓯᖏᑎᒍᑦ. 
ᐋᓐᓂᐊᕕᒻᒨᖅᑕᕆᐊᖃᖃᑦᑕᕋᑦᑕ ᐃᓚᕗᑦ ᑕᐃᑲᓃᑎᓪᓗᒋᑦ ᐊᒻᒪᓗ ᖃᓄᐃᑦᑐᖃᖅᑎᓪᓗᒍ ᐃᓱᒫᓘᑎᖃᓕᕈᑦᑕ 
ᐋᓐᓂᐊᕋᓱᒋᓕᕈᑦᑕᓘᓐᓃᑦ ᐋᓐᓂᐊᕕᓕᐊᓕᕋᔭᕋᑦᑕ ᐃᑲᔪᖅᑕᐅᔭᕆᐊᖃᖅᑐᑕᓗ ᐋᓐᓂᐊᕕᓐᓄᑦ, ᐃᓛᒃ 
ᐋᓐᓂᐊᓯᐅᖅᑎᓄᑦ. 
 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᓄᓇᕗᒻᒥ ᐊᒻᒪᓗ ᑲᓇᑕᐅᑉ ᒐᕙᒪᖃᕐᕕᖏᑦ ᑮᓇᐅᔭᖅᑐᕈᑏᑦ ᑕᒪᒃᑯᐊ 
ᖁᕝᕙᖅᐸᓪᓕᐊᑐᐃᓐᓇᕐᒪᑕ ᖃᓄᕐᓗ ᑲᑦᑑᒥᑎᑦᑎᓂᐊᕆᐊᒃᓴᖅ ᓇᓗᓇᖅᑐᓂ ᑭᓯᐊᓂ ᒐᕙᒪᒃᑯᑦ ᐱᓕᕆᕝᕕᖏᑦ 
ᐃᖅᑲᓇᐃᔭᖃᑎᒋᓗᒋᐅᔭᕆᐊᓖᑦ, ᑮᓇᐅᔭᖅ ᐊᑐᕈᒫᕐᓂᐊᖅᑐᖁᑎᖏᑦᑎᒍᑦ ᐊᒻᒪᓗ ᐊᐅᓚᔾᔪᑏᑦ, ᒪᑭᒪᐅᑏᓪᓗ 
ᐊᒻᒪᓗ ᐊᑭᑐᔪᖅᑐᕈᑎᒃᓴᐃᑦ. ᖃᓄᖅ ᑕᒪᒃᑯᐊ ᐊᐅᓚᑕᐅᑦᑎᐊᕐᓂᖅᓴᐅᔪᓐᓇᖅᐸᑕ. ᓲᕐᓗ 
ᐋᓐᓂᐊᓕᕆᐊᖃᓐᖏᑦᑐᑎᑦ ᐅᕝᕙᓘᓐᓃᑦ ᐅᓗᕆᐊᓇᖅᑐᖅᓯᐅᓕᕋᓗᐊᕈᕕᑦ ᑐᐊᕕᕐᓇᖅᑐᒃᑯᑦ 
ᐊᐅᓪᓚᖅᑎᑕᐅᔪᓐᓇᔾᔮᓐᖏᑦᑐᑎᑦ, ᑕᐃᒪᐃᓕᔪᓐᓇᖏᓐᓇᑦᑕ. 
 
ᖁᕝᕙᖅᐸᓪᓕᐊᑐᐃᓐᓇᕐᓂᐊᖅᑐᑦ ᑕᒪᒃᑯᐊ ᑮᓇᐅᔭᖅᑐᕈᑏᑦ. ᖃᓪᓗᓈᑦ ᓄᓇᖓᓐᓄᑦ 
ᐊᐅᓪᓚᖅᑎᑦᑏᓐᓇᕆᐊᖃᖃᑦᑕᕋᑦᑕ ᒪᑭᒪᑦᑎᐊᕐᓂᐊᕈᑦᑕ. ᐅᓪᓗᒥᐅᓕᖅᑐᖅ ᐊᑭᑦᑐᕋᐅᑎᖃᑎᒋᔭᕆᐊᖃᓕᕋᑦᑎᒃᑯ 
ᑲᓇᑕᒥᐅᑕᐅᖃᑎᕗᑦ ᒐᕙᒪᖃᕐᕖᑦ. ᐋᓪᐴᑕᒥᐅᑕᓂᒃᑯᐊ ᓘᑦᑖᓂᒃ ᐋᓐᓂᐊᓯᐅᖅᑎᓂᓪᓗ ᐊᑎᓕᐅᖅᓯᓂᐊᕈᑎᒃ 
ᐊᒃᓱᕐᔪᐊᒻᒪᕆᐊᓗᒎᖅ ᑮᓇᐅᔾᔭᔅᓴᖅᑎᑦᑎᓕᕐᒪᑕ. ᒫᓂᓕ ᖁᔭᓐᓇᒦᕈᓯᐊᑯᓗᖏᑦ ᒥᑭᔪᑯᓘᖃᑦᑕᕐᒪᑕ.  
 
ᐃᓚᖏᑦ ᒫᓃᑦᑐᑦ, ᖃᓪᓗᓈᑦ ᓄᓇᖓᓐᓃᒃᑯᐊ ᕿᓂᖅᑎᖃᓕᕐᒥᒻᒪᑕ ᓘᑦᑖᓂᒃ ᐋᓐᓂᐊᓯᐅᖅᑎᓂᓪᓗ 
ᓇᒧᕈᓘᔮᖃᑦᑕᖅᑐᑎᒃ ᐃᖅᑲᓇᐃᔭᕐᕕᔅᓴᖅᓯᐅᖅᑐᑎᑦ ᒫᓂᓘᓐᓃᑦ ᐃᖅᑲᓇᐃᔭᖅᑐᑦ ᑕᐅᓄᓐᖓᕈᒪᕖᑦ 
ᑕᐃᒪᐃᓕᐅᖅᑕᐅᖃᑦᑕᓕᕐᒪᑕ. ᑮᓇᐅᔭᖅ ᐊᑭᓕᐅᑦᑎᐊᓐᖏᐱᔅᓯᓐᓇᖅ. ᓘᑦᑖᖑᓐᓂᕈᒪ, ᖃᑦᓯᓕᐅᖅᐱᓪᓕ ᒫᓐᓇ?  
 
ᐅᖃᓚᐅᕐᓗᖓ ᖁᑦᑎᓐᓂᖅᓴᒃᑲᓐᓂᕐᒥᑦ ᐊᑭᑐᓂᖅᓴᒃᑲᓐᓂᕐᒥᑦ ᐱᔪᒪᒻᒪᖔᕐᒪ ᐊᐱᕆᔭᐅᑐᐃᓐᓇᕋᔭᖅᑐᖓ. 
ᖃᓄᐃᓕᖓᓂᐊᓕᖅᐱᑕᓕ ᑕᐃᒪᐃᓕᐅᖅᐸᓪᓕᐊᓕᖅᑎᓪᓗᒋᑦ, ᐊᑭᑦᑐᕋᐅᑎᖃᑎᒋᓕᕋᑦᑎᒍᓗ ᑕᐃᒃᑯᐊ ᒐᕙᒪᖃᕐᕖᑦ 
ᕿᓃᓐᓇᖃᑦᑕᖅᑎᓪᓗᑕ ᐋᓐᓂᐊᓯᐅᖅᑎᓂᒃ ᐊᒻᒪᓗ ᓘᑦᑖᓂᒃ.  
 
ᓂᕈᐊᖅᑕᐅᕕᓐᓂᓕ, ᐃᒃᓯᕙᐅᑖᖅ, ᐋᓐᓂᐊᕕᖃᖅᑐᒍᑦ 28-ᓂᒃ ᐋᓐᓂᐊᓯᐅᖅᑎᓂᒃ ᓘᑦᑖᖃᓪᓗᐊᖅᑐᓂᓗ ᑭᓯᐊᓂ 
ᐃᓪᓗᑭᔅᓴᕐᓂᖅ ᐱᔾᔪᑎᒋᓪᓗᒍ ᐃᓐᓄᑦᑕᐃᓐᓇᕆᔪᓐᓇᓐᖏᑕᕗᑦ. ᐃᖅᑲᓇᐃᔭᖅᑏᑦ ᐃᓪᓗᖏᑦ ᐅᓄᓐᖏᓗᐊᕐᒪᑕ 
ᐊᒻᒪᓗ ᑕᖅᑭᑕᒫᑦ ᐊᑭᓕᖅᓱᖃᑦᑕᖅᑕᖏᑦ ᐊᑭᑐᔪᕐᔪᐊᒻᒪᕆᐅᓪᓗᑎᒃ, ᐊᑭᑐᓪᓗᑎᒡᓗ ᒐᕙᒪᒃᑯᓐᓄᑦ 
ᐊᑐᖅᑕᐅᓂᐊᕈᑎᒃ.  
 
ᐊᑭᓕᕐᓱᖅᑎᐊᕆᐊᖃᖅᑕᕗᑦ ᒪᑯᐊ ᐃᒡᓗᖏᓐᓄᑦ ᐊᑭᓕᐅᑎᑦ ᑕᖅᑭᑕᒫᕐᓯᐅᑏᑦ ᐊᒻᒪᓗ ᐊᑐᖅᑐᐊᕈᑏᑦ 
ᐊᑭᓕᖅᑕᐅᖃᑦᑕᕈᓐᓇᓂᐊᕐᒪᑕ  

ᐃᒃᑯᐊᓗ 16-ᓄᑦ ᐃᑲᕐᕋᓄᑦ ᐃᖅᑲᓇᐃᔭᖃᑦᑕᖅᖢᑎᒃ. 
 
ᐃᓱᒫᓘᑎᖃᖅᑐᖓ ᐊᑐᐃᓐᓇᖅᑐᓂᒃ ᐃᓱᒫᓘᑎᖃᐃᓐᓇᖃᑦᑕᕋᑦᑕ ᐋᓐᓂᐊᖃᓐᓇᖏᑦᑐᓕᕆᓂᐅᑉ ᒥᒃᓵᓄᑦ ᐊᒻᒪ 
ᒪᓕᒐᓕᐅᖅᑎᐅᓪᓗᑕ ᐊᓯᖏᓪᓗ ᒪᑯᐊ ᒐᕙᒪᒃᑯᓐᓄᑦ ᐊᖏᔪᖅᑲᐅᑏᑦ. 
 
ᐃᓛᒃ ᐊᐱᖅᓱᖃᑦᑕᕆᐊᖃᖅᑕᕗᑦ ᑕᐃᒃᑯᐊ ᑭᐅᔭᐅᑦᑕᕐᓗᑕᓗ. ᐋᓐᓂᐊᖃᓐᓇᖏᑦᑐᓕᕆᓂᖅ ᐱᐅᓯᕙᓪᓕᐊᔪᖅ 
ᐊᒻᒪᓗ ᐱᐅᓯᕙᓪᓕᐊᖏᓐᓇᓂᐊᖅᖢᓂ ᖃᓄᖅᑑᕈᑎᒋᓐᓇᓂᐊᖅᖢᑎᒃᑯᓪᓗ.  
 
ᑖᓐᓇ ᒥᓂᔅᑕᕆᔭᐅᔪᖅ ᑲᑎᒪᔭᖅᑐᖃᑦᑕᖅᓯᒪᔪᖅ ᑲᓇᑕᐅᑉ ᐊᕕᒃᑐᖅᓯᒪᔪᖁᑎᖏᓐᓂ ᐊᒻᒪᓗ ᐅᑭᐅᖅᑕᖅᑐᒥ 
ᒐᕙᒪᖃᕐᕖᑦ ᒥᓂᔅᑕᖏᓐᓂᒃ. ᐃᖅᑲᓇᐃᔭᖃᑎᖃᕐᑎᐊᖅᖢᓂᓗ ᑖᓐᓇ ᒥᓂᔅᑕᕆᔭᐅᔪᖅ ᖃᐅᔨᓇᓱᖃᑦᑕᖅᑐᖅ 
ᓇᕗᓐᖓᕙᓪᓕᐊᓂᐊᕐᒪᖔᑦ. 
 
ᐊᒻᒪᓗ ᒪᑐᓯᒋᐊᓕᕐᓗᖓ ᐃᒃᓯᕙᐅᑖᖅ ᑕᐃᒃᑯᐊ ᓂᓪᓕᐅᑎᒋᔭᐅᖃᐅᔪᑦ ᒪᓕᒐᓕᐅᖅᑎᐅᖃᑎᓐᓄᑦ ᒥᔅᑐ ᑰᓕ ᓘᑦᑖ 
ᐋᓐᓂᐊᓯᐅᕐᑎᓪᓗ ᐃᓅᓕᓴᐃᔩᑦ ᐊᒃᓱᐊᓗᒃ ᐃᖅᑲᓇᐃᔭᕐᒪᑕ ᓄᓇᑦᑎᓐᓂ ᐃᓅᓯᖃᑦᑎᐊᓂᕐᓴᐅᔪᓐᓇᕐᓂᐊᕋᑦᑕ 
ᑲᒪᒋᔭᐅᑦᑎᐊᓂᕐᓴᐅᔪᓐᓇᕐᓂᐊᕋᑦᑕᓗ ᖃᐅᑕᒫᑦ ᓄᓇᕗᖕᒥᐅᑕᐅᔪᒍᑦ. ᐃᓕᓴᕆᔪᒪᒻᒥᔭᒃᑲ ᑕᐃᒃᑯᐊ ᐃᓅᓕᓴᐃᔩᑦ 
ᐱᓕᕆᑦᑎᐊᕐᑐᔾᔪᐊᒻᒪᕆᐊᓘᖃᑦᑕᕐᒪᑕ ᐊᒻᒪᓗ ᐊᐱᕐᓱᖅᐸᓪᓕᐊᓂᖃᓕᕐᑎᓪᓗᑕ ᐅᓪᓗᓂ ᐊᒡᒋᖅᑐᓂ 
ᐃᑲᔫᑎᖃᐅᓐᓂᐊᑐᒃᓴᐅᕗᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑐ ᐹᓇᐸᔅ.  
 
ᐹᓇᐸᔅ: ᒫᓐᓇ ᐱᖁᔨᕗᖔᕈᒪᔪᖓ ᓄᖅᑲᖃᓚᐅᕈᒪᓕᖅᖢᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐱᖁᔨᕗᖔᑕᖃᕐᒪᑦ ᓄᖅᑲᖅᐸᓪᓕᐊᔪᒪᓕᖢᑎᒃ ᑖᓐᓇᓗ ᑲᑎᒪᔾᔪᑕᐅᔪᓐᓇᕋᓂ. 
ᐊᖏᖅᑐᐃᓐᓇᐃᓐ. ᐊᑭᕋᖅᑐᖅᑐᓐ. ᑲᔪᓯᕗᖅ. ᓇᖏᖅᓯᓂᐊᓕᕋᒪ ᓄᖅᑲᖅᐸᓪᓕᐊᓂᐊᓕᕋᑦᑕ. 
 
ᐅᖃᖅᑎ: ᑲᑎᒪᔾᔪᑎᒃᓴᑎᓐᓂ 20. ᑲᑎᒪᑐᓐᓇᑎᓪᓗᒋᑦ ᐅᓂᒃᑳᖏᑦ. ᒥᔅᑐ ᐃᕝᔭᕈᑕᐃᓚᒃ. 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᓯ ᐅᖃᐅᓯᖃᖅᑲᐅᖕᒪᑕ ᐱᖁᔭᒃᓴᖅ 1-ᒥᒃ ᐊᒻᒪᓗ 
ᑮᓇᐅᔭᑦ ᐊᑐᕈᒫᕐᓂᐊᖅᑐᓂᒃ ᓄᖅᑲᖅᐸᓪᓕᐊᔪᒪᓕᖅᖢᑎᒡᓗ ᐊᒻᒪᓗ ᐅᖃᖅᑏ ᐱᖁᔨᕗᖓ ᑖᒃᑯᐊ 
ᑲᑎᒪᑐᐃᓐᓇᕐᑎᓪᓗᒋᑦ ᐅᓂᒃᑳᑦ ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒥᒃ, ᒥᔅᑐ ᐃᕝᔭᕈᑕᐃᓚᒃ. ᐱᖁᔨᕗᖔᖅᑕᖃᕐᒪᑦ ᑐᒡᓕᕐᓯᔪᖅ ᒥᔅᑐ ᓇᑦᑎᖅ. 
ᐋᖅᑭᒃᑎᐊᕐᓯᒪᒻᒪᑦ. ᐊᖏᖅᑐᐃᓐᓇᐃᑦ ᐃᓵᒡᓕᑦ. ᐊᑭᕋᖅᑐᖅᑐᓐ. ᑲᔪᓯᕗᖅ. 

ᑲᑎᒪᔾᔪᑎᒃᓴᑎᓐᓂ 21. ᒥᔅ ᐊᒡᓘᒃᑲᖅ. 
 
ᐊᖓᔪᖅᑲᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓈᓴᐅᑎᓕᒃ 5-ᒧᑦ ᐅᑎᑲᐃᓐᓇᕈᒪᔪᖓ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒪᓕᒐᓕᐅᖅᑎᐅᖃᑎᐅᔪᖅ ᐊᐱᕆᒻᒪᑦ ᐊᖏᖅᑕᐅᔪᒪᓪᓗᓂ 5-ᖓᓄᑦ ᐅᑎᑲᐃᓐᓇᕈᒪᓪᓗᓂ. ᑲᑎᒪᔾᔪᑎᒃᓴᑦ 
5-ᖓᓐᓄ. ᐋᒡᒑᖅᑐᖃᖅᐹ? ᐋᒡᒑᖅᑐᖃᓐᖏᒻᒪᑦ ᒥᔅ ᐊᒡᓘᒃᑲᖅ ᑲᔪᓯᑐᐃᓐᓇᕆᑦ. 
 

ᐅᑎᕐᓂᖅ ᑲᑎᒪᔾᔪᑎᒃᓴᖅ 5ᒧᑦ: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᐅᖅᓱᖅᑑᕐᒥᐅᑕᖅ ᑕᕝᕙᓃᒻᒪᑦ ᓄᓇᑦᓯᐊᖑᑎᓪᓗᒍ 
ᒪᓕᒐᓕᐅᖅᑎᐅᖃᑦᑕᓚᐅᖅᓯᒪᔪᖅ ᕼᐊᒻᒪᓚᒃᑯᓐᓄᑦ ᑲᑎᒪᔨᐅᖃᑕᐅᔪᖅ, ᒪᐃᑯ ᐊᖑᑎᑕᐅᔪᖅ, ᐃᓚᒋᓪᓗᒍᓗ ᐊᒻᒪᓗ 
ᑕᒪᐅᖓ ᑐᓐᖓᓱᖁᓪᓗᒍ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ. ᑲᑎᒪᔾᔪᑎᔅᓴᖅ 5. ᐳᓛᕆᐊᖅᓯᒪᔪᓂᑦ ᐃᓕᓴᖅᓯᓂᖅ. 
ᓈᓴᐅᑎᓕᒃ 21. ᐱᖓᔪᐊᓐᓄᑦ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᓈᓴᐅᑎᓕᒃ 22. ᑲᑎᒪᔾᔪᑎᔅᓴᐃᑦ. ᑎᑎᕋᖅᑏ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᖅᑲᐃᑎᑦᑎᒋᐊᒃᑲᓂᕈᒪᑐᐃᓐᓇᖅᑯᖓ 2:30-ᒧᐊᖅᐸᑦ 
ᑲᑎᒪᔨᓕᕆᔨᒃᑯᑦ ᑲᑎᒪᓂᐊᕐᒪᑕ ᑐᒃᑐ ᑲᑎᒪᕕᒻᒥ.  
 
ᑲᑎᒪᔾᔪᑎᔅᓴᐃᑦ ᒫᑦᓯ 19ᒧᑦ: 
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 



ᐅᓪᓗᑐᐃᓐᓇᖅ, ᒫᑦᓯ 16, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

456 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 4 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 1 

• ᒪᓕᒐᒃᓴᖅ 2 

• ᒪᓕᒐᒃᓴᖅ 3 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᑎᑎᕋᖅᑏ. ᒫᓐᓇ ᑕᐃᒪ ᓄᖅᑲᖓᓂᐊᓕᕆᕗᒍᑦ ᐱᒋᐊᓛᕆᕗᒍᑦ ᓇᒡᒐᔾᔭᐅᒥ, 
ᒫᑦᓯ 19, 1-ᒧᐊᖅᐸᑦ ᐅᓐᓄᓴᒃᑯᑦ. 
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖅᑐᖅ 14:12ᒥ ᐅᓐᓄᓴᒃᑯᑦ



 

 

 


